
I FƏSİL 
 

“Əsrin müqaviləsi”nə gedən yol 

 
Azərbaycan Respublikası müstəqillik əldə etdikdən sonra onun qarşılaşdığı iqtisadi çətinliklərin həlli 

yollarından biri də məhz neft və qaz hasilatının artırılması idi. Ölkənin maliyyə vəsaitinin məhdudluğu, neft və 

qaz sənayesinin müasir dünya texnologiyalarından geri qalması xarici neft şirkətlərini bu sahəyə sərmayə 

qoyuluşuna cəlb etmək zərurətini meydana çıxardı. 

Lakin ölkədə baş verən daxili proseslər - separatçılıq niyyətləri, hüquqi və inzibati özbaşınalıqlar, eləcə də 

Ermənistanın ərazilərimizə təcavüzü xarici ölkələrin neft şirkətlərini ciddi narahat etdiyindən, onlar Azərbaycan 

neft sənayesinə sərmayə qoymaqdan çəkinirdilər.  

Belə bir çətin şəraitdə ikinci dəfə hakimiyyətə gələn, ağır vəziyyətə salınmış bir dövlətə başçılıq etməyə 

başlayan Heydər Əliyev nəinki bu dövləti qoruyub saxlamağa və dirçəltməyə nail oldu, o, həm də dünya 

ictimaiyyətini yeniləşmiş Azərbaycanla hərtərəfli əməkdaşlığın perspektivli olduğuna inandıra bildi. 

Onun tapşırığı ilə xarici neft şirkətlərini Azərbaycanın neft sənayesinə birgə işə cəlb etmək üçün müxtəlif 

səviyyələrdə danışıqlar aparılmağa başlandı. Belə vacib görüşlərdən birincisi 1993-cü il avqust ayının 13-də 

dünyanın aparıcı neft şirkətlərinin nümayəndələri ilə Bakı şəhərində keçirilmişdir.  

 

Aparıcı neft şirkətlərinin və korporasiyalarının nümayəndələri ilə görüşdə 

Heydər Əliyevin çıxışı 
 

Hörmətli qonaqlar! Hörmətli neftçilər, alimlər və mətbuat işçiləri! 

Hamınızı səmimi-qəlbdən salamlayır və bu gün başladığımız böyük və çox mühüm əhəmiyyət kəsb edən 

işinizdə sizə uğurlar arzulayıram. Bugünkü toplantı müstəqil Azərbaycan Respublikasının neft yataqlarının bun-

dan sonra istifadə olunması problemləri ilə əlaqədardır. Bildiyiniz kimi, Azərbaycan qədim neft diyarıdır və 

Bakıda neft çıxarılmasına hələ ötən əsrdən başlanmışdır. Tarixə nəzər salsaq, böyük iftixar hissi ilə qeyd edə 

bilərik ki, Azərbaycan dünyada ilk dəfə neft hasil edən və dünyanın bir çox ölkələrinə neft məhsulları göndərən 

bir ölkə olmuşdur. İcazə verin, qısa da olsa, neft sənayesinin inkişaf mərhələləri haqqında bir neçə kəlmə 

söyləyim. 

Azərbaycanda neft çıxarılmasına və emal olunmasına başlanan kimi Bakı dünyanın inkişaf etmiş 

ölkələrinin saysız-hesabsız neft şirkətlərinin diqqətini cəlb etmişdir. Məlumdur ki, Azərbaycanda neft 

çıxarılması, onun emalı ilk dövrdən həm Azərbaycanın iş adamlarının, həm də xarici şirkətlərin fəaliyyəti ilə 

bağlı olmuşdur. Bu dövrdə Bakı dünyada bir neft məkanı kimi şöhrət tapmışdı. Sonrakı dövrü götürsək, 1920-ci 

ildən sonra Azərbaycan nefti keçmiş sovetlər ölkəsinin inkişafında müstəsna rol oynamışdır. O dövrün 

nailiyyətləri də, çatışmazlıqları da sizin hamınıza yaxşı məlumdur. Biz indi Azərbaycanın neft sərvətlərindən 

istifadə olunmasının, necə deyərlər, üçüncü mərhələsinə keçmişik. 

Əgər 1920-ci ilə qədərki dövrə nəzər salsaq, görərik ki, Azərbaycan nefti xarici ölkələrin iri şirkətləri tərə-

findən istismar olunaraq daşınıb və xalq neftdən çox az mənfəət götürüb. 

Əgər son 70 ildəki dövr haqqında danışsaq, yenə də fikirlər müxtəlifdir. Azərbaycanın neft sərvətləri 

bütün Sovet İttifaqını təmin edir və eyni zamanda, Azərbaycan Respublikasına, Azərbaycan xalqına böyük 

mənfəət gətirirdi. Burada həqiqət var və mənə elə gəlir ki, bunu inkar etməyə və bu barədə əsassız fikirlər 

söyləməyə lüzum yoxdur. Tarix hər şeyi öz yerinə qoyacaqdır. Ancaq məlumdur ki, bu dövrdə Azərbaycan 

keçmiş Sovet İttifaqında, bütün dünyada neft akademiyası kimi məşhur idi, Azərbaycanda dünya şöhrətli 

neftçilər, istehsalatçılar, neft ustaları, neft və geologiya sahəsində çalışan alimlər yetişmişlər. Onlar keçmiş 

Sovet İttifaqının digər regionlarında da fəaliyyət göstərərək neft yataqlarının kəşfiyyatında, istismarında və 

hasilatının təşkilində mühüm rol oynamışlar. Biz həmin illərdə daim böyük iftixar hissi ilə qeyd etmişik ki, 

Azərbaycanın neftçiləri - həm alimləri, həm də neft sənayesində çalışanlar böyük sovetlər ölkəsinin hər yerində 

fəaliyyət göstəriblər və öz təcrübələrini, bilik və bacarıqlarını yeni-yeni neft yataqlarının aşkara çıxarılmasına 

sərf ediblər və bununla da, Azərbaycan neftçilərinin şan-şöhrətini aləmə yayıblar. 

Bütün dünyaya məlumdur ki, ilk dəfə dənizdə qara qızıl çıxarılması Azərbaycan neftçilərinin fəaliyyəti 

nəticəsində həyata keçmişdir. 1949-cu ildə Neft daşlarında ilk quyunun fontanından sonra dənizdə neft 

çıxarılması təcrübəsindən bütün dünya istifadə etmişdir. Bu sahədə Azərbaycan neftçilərinin xarici ölkələrdə 

fəaliyyəti tarixdən heç vaxt silinməyəcəkdir. 

Sirr deyildir ki, Sovet İttifaqı 1920-1940-cı illərdə yeni bir dövlət kimi öz sənayesini məhz Azərbaycan, 

Bakı neftinin sayəsində inkişaf etdirə bilib. İkinci dünya müharibəsində Sovet İttifaqının döyüş qüdrətini təmin 

etmək üçün neft və neft məhsulları strateji rol oynayırdı və o vaxt ölkənin bu məhsullara olan ehtiyacının 75 

faizdən çoxunu Bakı verirdi. 

Bütün bunlar tarixi həqiqətdir. Ancaq illər ötdükcə tarixi daha düzgün anlayır, ona daha real qiymət 

veririk. Bir daha təkrar edirəm, əgər 1920-ci ilə qədərki dövrü biz xarici ölkələrin Azərbaycan neftini istismar 

etdiyi bir dövr kimi qəbul etmişiksə, əgər son 70 illik dövrü yaxın illərin mətbuatında belə qələmə verməyə 

çalışıblar ki, guya bu dövrdə Azərbaycan nefti vəhşicəsinə talan olunub, Azərbaycan xalqına, dövlətinə heç nə 

çatmayıb, indi biz yeni bir mərhələdəyik. Bu tarixi dövrlərə düzgün qiymət verərək lazımi nəticə çıxarmalı, ibrət 

dərsi alaraq işi düzgün təşkil etməliyik. 

Mən bu sözlərlə heç də indi Azərbaycanda neft çıxarılmasının, bu sahədə elmi tədqiqatların inkişafına 

təsir göstərmək fikrində deyiləm. Mən, sadəcə olaraq, bir neçə məqamları yada salıram və məqsədim ondan 

ibarətdir ki, bu gündən işimizi daha da səmərəli quraq. 

Bir həqiqət də ondan ibarətdir ki, son dövrdə, xüsusən 60-70-ci illərdə Azərbaycanın neft sənayesinin 

potensialı çox güclü inkişaf etmişdir. Neft sənayesi indi iri həcmli əsas fondlara malikdir, alimlərimiz, 

geoloqlarımız, neftçilərimiz quruda və dənizdə yeni-yeni zəngin neft yataqları aşkar ediblər. Bu sərvətlərdən 

istifadə olunması, şübhəsiz ki, birinci növbədə, Azərbaycan xalqının, müstəqil Azərbaycan Respublikasının 

sosial-iqtisadi inkişafını təmin etmək üçün çox mühüm amildir. 

Neft yataqları torpağın təkində olan ən zəngin sərvətlərdəndir. Azərbaycanın neft yataqları, dediyim kimi, 

bir əsrdən çoxdur ki, istifadə olunur, dünyanın bir çox ölkələrinə göndərilir. Ancaq yerin təkində neft sərvətləri 

hələ çoxdur və ondan səmərəli istifadə olunması indiki və gələcək nəsillərin müqəddəs borcudur. Neft 

sərvətimiz, ilk növbədə, müstəqil Azərbaycan Respublikasının inkişafı, xalqın sosial-iqtisadi vəziyyətinin 

yaxşılaşdırılması, vətəndaşların maddi rifahının yüksəldilməsi üçün istifadə olunmalıdır. Məhz buna görə də 

bugünkü toplantıda mən bu sözləri deməyi özümə borc bilirəm. Biz əgər bu gün bir sıra xarici ölkələrin 

şirkətləri ilə yeni əlaqələr qurub respublikanın neft yataqlarından daha səmərəli istifadə olunması mərhələsinə 

qədəm qoyuruqsa, deməli, hər addımımızı ölçüb-biçməliyik. Allahın, taleyin xalqa bəxş etdiyi bu zənginlikdən 

ağılla, düşüncə ilə istifadə olunmalıdır. 

Şübhəsiz ki, neft yataqlarının istismarında iqtisadi marağı olan xarici ölkə şirkətlərinin mənafeyi təmin 

edilməlidir. Mən açıq deyirəm, Azərbaycan dövlətinin bu sahədə mövqeyi tam aydın, mənfəətlər isə qarşılıqlı 

olmalıdır. İlk növbədə, dövlətin, xalqın mənafeyinə üstünlük verilməlidir, eyni zamanda, xarici şirkətlərin 

iqtisadi mənafeyi ödənilməli və bu işlər qarşılıqlı fayda, qarşılıqlı anlaşma zəminində təşkil olunmalıdır. 

Son illərdə Azərbaycanda baş verən proseslərdə, mətbuat səhifələrində, ayrı-ayrı ictimai-siyasi xadimlərin 

çıxışlarında belə fikirlər söylənilib ki, əsrlər boyu Azərbaycanın sərvətləri yabançı dövlətlər tərəfindən vəhşicə-

sinə, insafsızcasına dağıdılıb, Azərbaycan xalqına bu sərvətlərindən heç nə çatmayıb. Yəqin ki, belə hallar olub 

və bundan sonra biz buna yol verə bilmərik. Təəssüf ki, son dövrdə Azərbaycanın neft sənayesi səriştəsiz 

rəhbərlərin əlinə keçib və bu işlərdə dərin məsuliyyət duya bilməyən həmin adamların fəaliyyəti nəticəsində 

bəzi müqavilələrin hazırlanmasında səhvlərə yol verilib. 

Məhz buna görə də biz iyun ayının 24-də xarici şirkətlərlə demək olar ki, bağlanmaq ərəfəsində olan mü-

qavilələrin müvəqqəti olaraq dayandırılması qərarını qəbul etdik. Bu heç də o demək deyil ki, biz, bu şirkətlərlə 

müqavilə bağlamaqdan imtina edirik, yaxud bu şirkətlərin Azərbaycanda fəaliyyət göstərməsinin qarşısını alırıq. 

Yox. Sadəcə olaraq, biz bu məsələləri daha dərindən araşdırmaq istəyirik. Təkrar edirəm, Azərbaycanın ən 

böyük sərvəti olan neft yataqlarının bundan sonra xalqın inkişafı naminə istifadə olunmasının daha səmərəli 

təşkilinə çalışırıq. Başqa heç bir məqsədimiz yoxdur və ola da bilməz. Ona görə də 14 iyun tarixli qərarımızdan 

sonra xarici mətbuatda cürbəcür yazılar və ayrı-ayrı şirkətlər tərəfindən narazılıqlar bizim üçün anlaşılmaz oldu. 

Çalışdıq ki, onların hamısına izahat verək və belə güman edirik ki, anlaşılmazlığı aradan qaldıra bildik. 

İndi biz bu məsələnin yeni mərhələsini başlayırıq. Qarşımızda mühüm məsələlər durur. Təəssüf ki, neft və 

qaz hasilatı son illər kəskin surətdə azalıb. Bunun müəyyən obyektiv səbəbləri var. Ancaq əsas səbəb işin yarıt-

maz təşkili, neft sənayesinə lazımi diqqət verilməməsi, neft sənayesində potensial imkanlardan səmərəli istifadə 

olunmamasıdır. İndi Azərbaycanda ildə 10 milyon ton neft, 6 milyard kubmetr qaz çıxarılır. Şübhəsiz, vəziyyət 

bizi narahat etməyə bilməz. On il əvvəl Azərbaycanda 14-15 milyon ton neft və təxminən 14-15 milyard 

kubmetr qaz çıxarılırdı. Mənim bildiyimə görə, 70-ci, 80-ci illərdə neftçilərimizin, geoloqlarımızın, 

alimlərimizin, elmi institutlarımızın birgə fəaliyyəti nəticəsində 20 böyük neft yatağı aşkar edilibdir. Bu neft 

yataqlarının zəngin potensialı var. Əgər onlardan səmərəli istifadə olunsaydı, indi Azərbaycanda neft və qaz 

çıxarılması üzrə göstəricilər nəinki azalmazdı, hətta artardı da. 

Ancaq son dövrdə bir xoşagəlməz meyl meydana çıxıbdır. Tam məsuliyyət hissi ilə deyə bilərəm ki, bu 

meyl ondan ibarətdir ki, neftdən xəbəri olmayan, neft terminini bilməyən, neft sənayesindən bixəbər, 

meydanlarda qışqıran, çayxanada vaxt keçirən adamlar neftin taleyini həll edirlər. Bu adamlar neftdən necə 

istifadə olunmasını, neft sənayesini hansı yollarla inkişaf etdirməyi anlamırlar. Ona görə də neft sənayesi 

özbaşına buraxılıbdır. Təxirəsalınmaz əsas vəzifəmiz mövcud imkanlardan, bugünkü neft sənayesi 

potensialından istifadə edib neft və qaz çıxarılmasını artırmaq, neft sənayesini inkişaf etdirməkdir. 

Təxminən son 2-3 ildə bəziləri belə fikir yayırlar ki, bizim neft ehtiyatlarımız çox zəngindir, biz xarici 

şirkətlərlə əlaqə yaradacağıq ki, onlar gəlib neftin çıxarılmasında, emalında və onun nəql olunub dünya 

bazarında satılmasında bizə köməklik göstərəcək və bununla da, Azərbaycan çətin vəziyyətdən çıxacaqdır. 

Şübhəsiz, biz bu yolu inkar etmirik və bu yol neft sənayemizin inkişafı üçün müasir dövrdə əsas yollardan 

biridir. Ancaq neft istehsalını günbəgün, aybaay, ilbəil aşağı salıb gözləsək ki, 2-3 ildən sonra neft şirkətləri ilə 

bağlanan kontraktlar nəticəsində neftin istehsalı artacaq, sonra nefti satıb valyuta alacağıq, Azərbaycanı inkişaf 

etdirəcəyik, onda bəs bu iki-üç il ərzində xalqın vəziyyəti nə cür olacaq? 

Ona görə də mən neft sənayesinin burada iştirak edən nümayəndələrinə, alimlərimizə və ümumiyyətlə, 

bütün neftçilərə demək istəyirəm ki, Azərbaycan neftçiləri öz əməyi, bacarığı, sənətinə sadiqliyi ilə bütün 

dünyada şöhrət tapıblar. Neftçilərimizin bugünkü nəsli tarixi nailiyyətlərdən, sələflərinin təcrübəsindən 

faydalanaraq, mövcud şəraitdə neft sənayesini qaldırmalı, neftçıxarma prosesini inkişaf etdirməli, neft və qaz 

hasilatını artırmalıdırlar. Açıq demək lazımdır, neft bəzi rəhbərlərin əlində yalnız kommersiya vasitəsinə 

çevrilib, belələri ancaq öz mənfəətlərini güdürlər. Bu, Azərbaycan xalqına xəyanətdir. Biz buna dözə bilmərik. 

Mən salonda hörmətli alimlərimizi, Azərbaycanın adlı-sanlı neftçilərini görürəm. Bu adamların ömrü 

Azərbaycanın neft sənayesinin inkişafı ilə bağlıdır. Onların ömür yolları bizim hamımızın gözünün 

qabağındadır. 1950-60-cı illərdə, hətta 70-ci illərdə neft sənayesinə dövlət tərəfindən, bütün ictimaiyyət 

tərəfindən böyük diqqət vardı. Neftçilərin adı hörmətlə, şərəflə çəkilirdi və onlar böyük qayğı ilə əhatə 

olunmuşdular. Bəs indi? Hanı o şöhrət, hanı o qayğı? Naşı adamlar belə böyük sahəyə, böyük bir elmə, böyük 

bir sənayeyə rəhbərlik edə bilməzdilər. Məhz onlar bizi belə bir vəziyyətə gətirib çıxarıblar. 

Mənim bu fikirlərimi Azərbaycan neftçiləri, alimləri, istehsalçıları və neftlə əlaqəli bütün adamlar düzgün 

qəbul elədilər və razılaşdılar ki, indi neft sənayesinin potensialından səmərəli istifadə olunmalıdır. 

Qeyd etdim ki, neft sənayemizdə yeni bir mərhələ yaranıbdır. Təxminən XIX əsrin ikinci yarısında, XX 

əsrin əvvəllərində Azərbaycanın neft yataqları əsasən Avropa şirkətləri tərəfindən istismar olunurdusa, sonrakı 

dövrdə neft dövlət sektoruna keçdi və indi də dövlətin əlindədir. Ancaq üçüncü mərhələdə biz yenidən xarici 

şirkətlərlə əlaqə qurub neft sənayesini inkişaf etdirməyə başlayırıq. Çalışmalıyıq ki, bu mərhələ müstəqil 

Azərbaycan Respublikası üçün faydalı olsun. 

Unutmamalıyıq ki, neft Azərbaycanın tükənməz sərvətidir, amma bu heç də o demək deyil ki, neft tükən-

məzdir. Yox. Neft yataqlarının da müəyyən bir səddi var. Əgər biz neft yataqlarından elmi əsaslarla, ağılla, 

qənaətlə istifadə edə bilməsək, gələcək nəsillər bizi bağışlamaz. Ona görə də qısa bir mərhələdə böyük gəlir 

götürmək arzusuna uyan adamlar dərindən düşünməlidirlər. Elə etmək lazımdır ki, gələcək nəsillər də 

Azərbaycanın bu nadir sərvətindən kifayət qədər istifadə edə bilsinlər. 

Ona görə də biz yeni mərhələdə xarici neft şirkətləri ilə əlaqə qurarkən bu əsas məsələni unutmamalıyıq. 

Ayrı-ayrı adamların bu proseslərdə öz şəxsi mənafelərini güdməsi bütün Azərbaycan xalqına, müstəqil 

Azərbaycan dövlətinin həm iqtisadiyyatına, həm milli qüdrətinə, həm də dövlətçiliyinə böyük zərbədir. Buna 

yol vermək olmaz və mən sizi əmin edirəm ki, bu vəzifəni tutduğum dövrdən belə bir mövqedəyəm və buna yol 

verməyəcəyəm. 

Azərbaycanın dənizdə zəngin neft yataqları var: "Azəri", "28 Aprel" və s. Bu yataqların hamısı burada 

əyləşmiş alimlərimizin, geoloqlarımızın, neftçilərimizin böyük əməyi sayəsində kəşf olunub. İndi imkan vermək 

olarmı ki, yüz minlərlə adamın illər boyu çəkdiyi zəhmətin nəticəsindən ayrı-ayrı üzdəniraq işbazlar istifadə et-

sinlər? Buna yol vermək olmaz! Mən buna heç vaxt yol verməyəcəyəm. 

Bu məsələlərə, bilirsiniz ki, 70-ci illərdə çox ciddi fikir verilib. 70-ci illərin sonunda Xəzərin dərin yerlə-

rində neft yataqlarını kəşf edəndən sonra biz oradan neftin çıxarılması və nəqli işi ilə məşğul olduq. Məhz o 

vaxtlar, hələ Sovet İttifaqının tərkibində ikən, Azərbaycanda dərin özüllər zavodunun tikintisinə başladıq. 

Yəqin burada oturanların çoxu bilmir, ancaq həmin zavodun məhz Azərbaycanda tikilməsi asan problem 

deyildi. Belə ki, biz SSRİ-nin təsərrüfat potensialına daxil idik, fəaliyyətimizdə sərbəst deyildik. Ancaq mən 

sizə çatdırmaq istəyirəm ki, o zaman bizim çox böyük və ardıcıl tədbirlərimiz nəticəsində Moskvadan bu 

zavodun məhz Azərbaycanda tikilməsi qərara alındı. Azərbaycanda, ümumiyyətlə, sovetlər ölkəsində zavodu 

tikmək üçün avadanlıq yox idi. Avadanlıq almaq üçün SSRİ-nin valyuta fondundan 400 milyon dollar xərcləndi. 

Amerikadan avadanlıq və texnologiya alındı. Mənə belə məlumat verdilər ki, hətta hazırlanmış yeni 

müqavilələrdə zavodun istehsal etdiyi dərin özüllərdən istifadə etmək problemi qoyulmayıb, müəssisənin 

məhsulları kənarda qalıb. 

Bu müqavilələr, gərək çox dolğun və düzgün yazılsın. Heç kəs heç kəsi aldatmağa çalışmasın, hərə gərək 

öz tərəfinin mənafeyini qorusun. Qarşılıqlı münasibətlər, qarşılıqlı iqtisadi əlaqələr ən yüksək səviyyədə olma-

lıdır. Güman edirəm ki, xarici ölkələrin neft şirkətlərinin burada iştirak edən nümayəndələri, mənim bu 

sözlərimi düzgün anlayacaq və düzgün qəbul edəcəklər. Bir daha deyirəm ki, Azərbaycan Respublikasının ən 

zəngin sərvəti olan neft yataqlarının xarici şirkətlərlə birgə istismarına müsbət yanaşıram. Ancaq bu 

münasibətlər və bu bağlaşmalar gərək ağıllı və səliqəli olsun. Müqavilələrin bu əsasda olmasını biz təmin 

edəcəyik, mən sizə dövlət tərəfindən zəmanət verə bilərəm. 

Eyni zamanda qeyd etmək istəyirəm ki, əgər dünyanın böyük ölkələrinin neft şirkətləri Azərbaycanın neft 

yataqlarına maraq göstərirlərsə, güman edirəm ki, o ölkələrin dövlət dairələrini Azərbaycan Respublikasının 

bugünkü ictimai-siyasi vəziyyəti də maraqlandırmalıdır. Güman edirəm ki, neft şirkətlərinin əksəriyyəti təmsil 

olunduqları dövlət dairələri ilə sıx bağlıdırlar. Onların burada fəaliyyət göstərməsi bu dövlətlərin Azərbaycana 

olan münasibətinin daha da yaxşılaşacağına ümid verir. 

Bu sözləri sizə çatdıraraq əlavə etmək istəyirəm ki, Azərbaycan Respublikası, müstəqil Azərbaycan 

dövləti bütün ölkələrlə qarşılıqlı faydalı əlaqələr qurmağı bundan sonra da davam etdirəcəkdir. Azərbaycan 

demokratik respublika kimi, sivilizasiyalı dövlət kimi bundan sonra inkişaf edəcəkdir. Azərbaycan 

Respublikasında bütün beynəlxalq hüquq normaları, beynəlxalq qanunlar tətbiq olunacaqdır. Azərbaycan 

Respublikasında insan hüquqları bundan sonra da qorunacaqdır, bu işlərə daha ciddi fikir veriləcəkdir. Heç 

kəsin şübhəsi olmasın ki, Azərbaycanın bir demokratik respublika kimi, bundan sonra inkişaf etməsinə kimsə 

mane ola bilər. Azərbaycan dünya demokratik ölkələri birliyinə daxil olmuş bir dövlətdir və siyasi plüralizmin 

və insan hüquqlarının qorunması prinsipləri əsasında bundan sonra da inkişaf edəcəkdir. 

Güman edirəm ki, bu şərtlər Azərbaycan Respublikası neft şirkətinin xarici ölkələrin neft şirkətləri ilə 

əlaqələrinin qurulmasının əsas amillərindən biri olacaq. 

Biz xarici ölkələrin burada təmsil olunan şirkətləri ilə iqtisadi əlaqələrimizin davam etməsinin tərəfdarıyıq 

və buna kömək edəcəyik. Bütün məsələlərə lazımi səviyyədə, yüksək elmi səviyyədə baxılmasına şərait yarada-

cağıq. 

Sizin hamınıza işlərinizdə müvəffəqiyyət arzu edirəm və bugünkü toplantıdan sonra Azərbaycan 

Respublikasının neft şirkəti ilə xarici şirkətlərin əlaqələrinin daha da düzgün istiqamətdə inkişaf etməsinə əmin 

olduğumu bildirmək istəyirəm. 

 

17 avqust 1993-cü il 

Azərbaycan Respublikasında dəniz neft və qaz yataqlarının 

işlənilməsinin sürətləndirilməsi haqqında 
 

Azərbaycan Respublikası Prezidentinin Sərəncamı 
 

Respublikanın dəniz neft və qaz yataqlarının kəşfində və işlənməsində xarici neft şirkətlərinin iştirakı 

barə-də Azərbaycan Respublikası Dövlət Neft Şirkəti rəhbərliyinin məlumatını nəzərə alaraq qərara alıram: 

 

1. Xarici neft şirkətləri ilə [AMOKO, Britiş Petroleum (Statoyl, Penzoyl) Remko, Yunokal, Mak Dermott, 

Türk Neft Şirkəti] aparılan danışıqların əsas istiqamətləri barədə Azərbaycan Respublikası Dövlət Neft 

Şirkətinin təklifləri bəyənilsin. 

2. Azərbaycan Respublikası Dövlət Neft Şirkətinə yuxarıda adları çəkilən xarici neft şirkətləri ilə birlikdə 

“Azəri” və “Çıraq” yataqlarının kəşfinə və işlənməsinə dair danışıqların aparılması, müqavilənin hazırlanması 

və bağlanması səlahiyyəti verilsin. 

3. Azərbaycan Respublikası Dövlət Neft Şirkətinə tapşırılsın ki, iki həftə müddətinə “Günəşli” yatağında 

neft hasilatının sabitləşdirilməsi proqramını hazırlayıb Azərbaycan Respublikasının Prezidentinə təqdim etsin. 

 

Azərbaycan Respublikasının Prezidenti 

Heydər Əliyev 

Bakı şəhəri, 4 fevral 1994-cü il 

№ 56 

Azərbaycan Respublikası Dövlət Neft Şirkətinin rəhbərləri, 

neftçi alim və mütəxəssislər ilə görüşdə 

Heydər Əliyevin çıxışı 
 

Neft sənayesi Azərbaycan iqtisadiyyatında mühüm yer tutur. Müstəqil Azərbaycanın gələcək 

iqtisadiyyatının inkişafı neft sənayesindən çox asılıdır. Ona görə də dövlət bu sahəyə xüsusi fikir verir. 

Azərbaycanda olan neftin çıxarılması və emalının sürətləndirilməsi üçün üç ildir ki, xarici neft şirkətləri 

ilə danışıqlar aparılır. Bu yaxınlarda AMOKO Neft Şirkətinin rəhbəri ilə görüşümdə o, müqavilələrin 

gecikməsindən narazılığını bildirdi. Bəlkə də üç il belə danışıqların aparılması üçün çoxdur. Lakin 7 müqavilə 

30 il müddətinə bağlanılır. Gələcəkdə Azərbaycan dövlətinin iqtisadi inkişafı və onun vətəndaşlarının maddi 

rifahı bu müqavilədən çox asılı olduğu üçün bizim səhv etməyə haqqımız yoxdur. Ona görə də biz əmin 

olmalıyıq ki, bu müqavilələr Azərbaycan dövlətinin və Azərbaycan xalqının mənafeyinə uyğundur. Mən bu 

barədəki fikirlərimi AMOKO Neft Şirkətinin prezidenti Robert Blantona da açıq şəkildə bəyan etdim. 

Xatirinizdədirsə, 1993-cü ilin I yarısında xarici neft şirkətləri ilə müqavilə bağlamaq üçün layihələr hazır idi. 

Lakin biz bu müqavilələrin Azərbaycanın mənafeyinə cavab verib-vermədiyini yoxlamağı qərara aldıq. Düzdür, 

bu qərarımıza heç də maraqlı olan tərəflərin hamısı birmənalı yanaşmadılar. Açıq şəkildə narazılıqlarını 

bildirənlər də oldu. Bunun üçün də biz müstəqil ekspertlərə və öz mütəxəssislərimizə bu layihələrin öyrənməsini 

təklif etdik. Məlum oldu ki, bu layihələrdə Azərbaycanın iqtisadi mənafeyi tam nəzərə alınmayıb. Söz-

söhbətlərə son qoymaq üçün xarici firmaların rəhbərlərini və həmin ölkələrin səfirlərini qəbul etdim. 

Xatirinizdədirsə, mən onlara da bəyan etdim ki, Azərbaycan dövləti xarici neft şirkətləri ilə əməkdaşlığı davam 

etdirmək niyyətindədir. Bir şərtlə ki, bu əməkdaşlıq hər iki tərəfin mənafeyinə cavab versin. Bu gün mənim 

sizinlə görüşməyimin əsas səbəbi də budur ki, hazırlanan layihələr barədə siz öz təklif və fikirlərinizi burda açıq 

şəkildə bildirəsiniz. 

 

5 fevral 1994-cü il 

Böyük Britaniya sənayeçiləri konfederasiyasında 

Heydər Əliyevin çıxışı 
 

 - Hörmətli xanımlar və cənablar, axşamınız xeyir olsun! 

Bu gün mən sizinlə görüşməyimə görə çox məmnunam. İlk öncə "Bi-Pi" və "Statoyl" şirkətlərinə bu 

görüşü təşkil etdiklərinə görə  təşəkkürümü bildirmək istəyirəm. Bildiyiniz kimi, mən Böyük Britaniyanın baş 

naziri cənab Con Meycorun dəvəti ilə İngiltərəyə rəsmi səfərə gəlmişəm. Təyyarədən Londona endiyim 

dəqiqədən bu anadək rəsmi dairələr tərəfindən qonaqpərvərlik görmüşəm və görüşlərimiz səmimilik şəraitində 

keçmişdir. Səfərin gedişində baş nazir, hörmətli Con Meycorla görüşəcəyəm, biz danışıqlar aparacağıq. Lakin 

indi İngiltərənin iş adamlarının nümayəndələri ilə görüşmək mənim üçün olduqca əhəmiyyətlidir. 

İngiltərəyə səfərimdən əsas məqsəd müstəqil Azərbaycan Respublikası ilə Böyük Britaniya arasında 

əlaqələri genişləndirmək və inkişaf etdirməkdən ibarətdir. Azərbaycan Respublikası uzun illər ərzində Sovet 

İttifaqının tərkibində olmuş və 1991-ci ilin axırlarında - 1992-ci ilin əvvəllərində öz müstəqilliyini əldə etmişdir. 

İndi o, iki ildən çoxdur ki, bir müstəqil dövlət kimi dünya ölkələri tərəfindən tanınmışdır. Azərbaycan bütün 

dövlətlərlə qarşılıqlı surətdə faydalı əlaqələr yaratmaq yolu ilə gedir. O cümlədən dünyanın qabaqcıl 

dövlətlərindən biri olan İngiltərə ilə bütün sahələrdə əlaqələr yaratmaq və bu əlaqələri inkişaf etdirmək 

əzmindədir. 

Azərbaycan İngiltərə ilə münasibətlərini genişləndirmək yolu ilə gedərək, ən əvvəl iqtisadi əlaqələr 

yaradılmasına və inkişaf etdirilməsinə xüsusi fikir verir. Sizə bu barədə məlumat verərək bildirmək istəyirəm ki, 

Azərbaycan Respublikasının böyük iqtisadi potensialı var, yeraltı və yerüstü sərvətləri zəngindir. Odur ki, 

Azərbaycan başqa dövlətlərlə, o cümlədən də İngiltərə ilə bütün sahələr üzrə əlaqələrdə şübhəsiz, çox dəyərli 

tərəfdaş ola bilər. Bunu da qeyd etmək lazımdır ki, indi Azərbaycan öz daxili siyasətində, xüsusən iqtisadiyyat 

sahəsində bazar iqtisadiyyatı yolu ilə gedir. Ölkəmiz iqtisadiyyatda islahatlar apararaq, mövcud iqtisadi sistemi, 

iqtisadi quruluşu dəyişdirərək sahibkarlığa, təşəbbüskarlığa və iqtisadiyyatda sərbəstliyə geniş meydan açmaq 

niyyətindədir. Bu sahədə zəruri tədbirlər həyata keçirilir. Ona görə də Azərbaycan Respublikası ilə başqa 

ölkələr, o cümlədən İngiltərə arasında iqtisadi əlaqələr qurulmasına indi daha əlverişli əsaslar yaranmışdır. 

Azərbaycanın iqtisadi potensialı, yeraltı və yerüstü sərvətləri, elmi, intellektual potensialı ilə yanaşı, onun 

digər dövlətlərlə iqtisadiyyat sahəsində əməkdaşlığı üçün daha əlverişli şərait yaradan cəhətlərdən biri də ölkə-

mizin coğrafi-siyasi mövqeyidir. Azərbaycanın dövlət quruluşu, daxili siyasəti müstəqil dövlətə xas olan 

quruluş və siyasətdir, yəni Azərbaycan artıq müstəqil bir dövlətdir və öz müstəqilliyini bundan sonra heç vaxt 

əldən verməyəcəkdir. Dövlət quruluşunda nəinki tarixi və milli ənənələrimiz nəzərə alınır, həm də dünya 

təcrübəsindən, demokratik prinsiplərdən istifadə edilir, indi Azərbaycanda hüquqi demokratik dövlət 

quruculuğu prosesi gedir, hüquqi demokratik cəmiyyət yaradılır. Daxili həyatımızda demokratik prinsiplərə 

geniş imkanlar açılmışdır. Azərbaycan siyasi plüralizm, fikir azadlığı, insan azadlığı, vicdan azadlığı, söz 

azadlığı kimi prinsipləri həm dövlət siyasəti sahəsində, həm də siyasi-ictimai sahədə mühüm prinsiplər kimi 

həyata keçirmək yolu ilə gedir. Bütün bunlar Azərbaycanda demokratik vəziyyət yaranmasına gətirib çıxarmış 

və eyni zamanda respublikanın daxilində ictimai və siyasi vəziyyətin tamamilə sabitləşməsinə imkan vermişdir. 

Beləliklə, Azərbaycan bütün dünya ölkələri ilə, ən əvvəl, iqtisadi cəhətdən inkişaf etmiş dövlətlərlə öz 

iqtisadi əlaqələrini genişləndirmək planlarını həyata keçirərək, xarici ölkə şirkətlərinin, firmalarının, iş 

adamlarının Azərbaycana maraq göstərməsinə xüsusi diqqət yetirir. Buna görə də biz Böyük Britaniya iş 

adamlarının, məşhur firma və şirkətlərinin ölkəmizə gəlməsini arzulayırıq. Mən sizə bildirmək istəyirəm ki, iş 

adamları üçün, müştərək iş görmək üçün, sərmayə qoymaq və digər bu kimi tədbirlər həyata keçirmək üçün 

Azərbaycanda tam şərait yaradıla bilər. 

Tarixə nəzər salsaq aydın görərik ki, İngiltərə Azərbaycana daim maraq göstərmişdir. Tarixi faktlar sübut 

edir ki, İngiltərə tacirləri, səyyahları, iş adamları hələ XV-XVI əsrlərdə Azərbaycanda olmuş, XIX əsrin 

axırlarında - XX əsrin əvvəllərində isə İngiltərənin iri şirkətləri Azərbaycana axın-axın gəlmiş və orada çox 

böyük işlər görmüşlər. Bu gün mən "Britiş Petroleum" şirkətinin prezidenti ilə görüşərkən o dedi ki, bir neçə 

ildir "Bi-Pi" şirkəti "Statoyl" ilə birlikdə Azərbaycanda iş görür. Lakin mən ona xatırlatdım ki, "Britiş 

Petroleum" bir neçə il yox, hələ əsrimizin əvvəllərində, təxminən 90 il bundan qabaq Azərbaycana gəlmiş və 

Bakıda neft istehsalında iştirak etmişdir. Cari əsrin əvvəllərində, yəni 1920-ci ilə qədər İngiltərə biznesmenləri 

Azərbaycanda geniş fəaliyyət göstərmiş, çox işlər görmüşlər. Şübhəsiz ki, onlar Azərbaycan neftinin 

çıxarılmasında iştirak etməklə böyük mənfəət də götürmüşlər. Amma həmin proses təxminən 1920-ci ildə 

kəsilmiş, sonrakı dövrdə əlaqələr olmamışdır. Bu gün isə məmnuniyyət hissi ilə qeyd etmək olar ki, həmin 

əlaqələr bərpa olunur və onların daha da genişlənməsi üçün addımlar atırıq. Mən tarixi faktları xatırladaraq, sizi 

və ümumiyyətlə, Böyük Britaniyanın bütün iş adamlarını Azərbaycana dəvət edirəm və əmin etmək istəyirəm 

ki, Azərbaycanda kapital qoymaq, iş görmək, müştərək müəssisələr yaratmaq üçün geniş imkanlar var. 

Ümidvaram ki, İngiltərənin iş adamları bu imkanlardan səmərəli istifadə edəcəklər. 

Bir məsələyə də toxunmaq istəyirəm. Çünki ola bilər ki, bu məsələ bəzi adamların Azərbaycanda iş 

görməsinə maneçilik yaratsın. Həmin məsələ bundan ibarətdir ki, bildiyiniz kimi, Azərbaycan ilə Ermənistan 

arasında altı ildir müharibə gedir, Azərbaycan Respublikası ərazisinin bir qismi erməni silahlı qüvvələri 

tərəfindən işğal olunmuşdur. Bu müharibə süni şəkildə yaradılmış "Dağlıq Qarabağ problemi"ndən başlanmış, 

lakin sonralar iki respublika, iki dövlət - Ermənistanla Azərbaycan arasında genişmiqyaslı müharibəyə 

çevrilmişdir. Biz bu müharibəni aparmaq istəmirik, ona son qoymaq istəyirik, məsələləri sülh yolu ilə həll 

etməyə çalışırıq, onların beynəlxalq təşkilatlar vasitəsilə həll olunmasına çalışırıq. Odur ki, bu sahədə çox ciddi 

addımlar atırıq. Lakin bizim əsas şərtimiz bundan ibarətdir ki, erməni silahlı qüvvələri Azərbaycan 

Respublikasının işğal olunmuş torpaqlarını tərk etməlidir və bunun əsasında Ermənistanla Azərbaycan arasında 

sülh danışıqları aparılmalı və sülh yaradılmalıdır. Biz əminik ki, sülh yaranacaq, müharibə qurtaracaq və 

Azərbaycan Respublikasının ərazi bütövlüyü, sərhədlərinin toxunulmazlığı təmin ediləcəkdir. Buna görə də 

həmin problem biznesmenlərin Azərbaycanda iş aparmasına mane ola bilməz. Mən bunu sizə tam qətiyyətlə 

bildirirəm və qoy bu, heç kəsi narahat etməsin və heç kəsi Azərbaycanda iş aparmaq niyyətindən çəkindirməsin. 

Məmnuniyyətlə qeyd etmək istəyirəm ki, bu gün Londonda bir neçə iri şirkətin başçıları ilə, o cümlədən 

"Bi-Pi", "Kayzer İncinirinq", "Ci-Pi-Tİ", "Con Braun" şirkətlərinin prezidentləri ilə görüşlərimiz oldu. Güman 

edirəm ki, bu görüşlər yaxşı və səmərəli işlərin başlanğıcıdır. Sabah bu şirkətlərlə bizim müvafiq şirkətlər 

arasında protokollar, sazişlər imzalanacaqdır. Biz bu şirkətlərlə konkret işlər aparmaq əzmindəyik və nəzərdə 

tutulan niyyətlər həyata keçiriləcəkdir. Buna görə də başqa şirkətləri də, iş adamlarını da dəvət edirəm, qoy 

onlar da təşəbbüs göstərsinlər. Yenə də deyirəm: Azərbaycanın iqtisadi potensialı çox genişdir. İstər neft 

sahəsində, istər neft kimyası sahəsində, istər maşınqayırma, elektronika, elektrotexnika sahəsində, istərsə də 

kənd təsərrüfatı, yüngül sənaye sahəsində Azərbaycanın çox böyük müəssisələri var. Sənayenin, demək olar, 

bütün sahələrində geniş imkanlara malikik, böyük istehsal fondlarımız var. Onlardan müştərək surətdə səmərəli 

istifadə etmək olar. Mən bütün bu məlumatları İngiltərənin iş adamlarına təqdim edərək, onları müştərək iş 

aparmağa çağırıram. 

Bir daha qeyd edirəm ki, Azərbaycan İngiltərənin iş adamları, biznesmenləri üçün çox faydalı və etibarlı 

ortaqdır. Güman edirəm ki, siz bu imkanlardan istifadə etmək üçün lazımi addımlar atacaqsınız. 

Sizin hamınızı Azərbaycana dəvət edirəm. Diqqətinizə görə sağ olun. Əgər sizi maraqlandıran suallar 

varsa, mən onlara cavab verməyə hazıram. 

S u a l: Sizin xarici siyasətinizdə Rusiyaya, Yaxın Şərqə, xüsusən İrana münasibət necədir? Bakı - 

Ənzəli (İran) neft kəməri barədə nə deyə bilərsiniz? Bazar iqtisadiyyatınızda xarici ölkələrin, 

ümumiyyətlə Yaxın Şərqin, o cümlədən də İranın rolunu necə təsəvvür edirsiniz? Xəzər dənizi hövzəsi 

ölkələrinin lideri kimdir? 

C a v a b: Azərbaycanın xarici siyasəti bütün dövlətlərlə hüquq bərabərliyinə əsaslanan və qarşılıqlı 

surətdə faydalı olan əlaqələr yaratmaqdan ibarətdir. Bəli, məhz bütün dövlətlərlə, o cümlədən qonşu ölkələrlə. 

Şübhəsiz ki, qonşu dövlətlərlə əlaqələr coğrafi-siyasi vəziyyətə görə daha yaxındır. Lakin İngiltərə ilə 

Azərbaycan arasında əlaqələrin yaranmasına şəxsən mən, bir Prezident kimi çox böyük əhəmiyyət verirəm. Ona 

görə də bugünkü çıxışımda heç də təsadüfi olaraq deyil, əksinə, düşünülmüş surətdə sizə bildirmək istədim ki, 

İngiltərə hələ bir neçə əsr bundan əvvəl Azərbaycana maraq göstərmişdir. Əsrimizin başlanğıcında 

Azərbaycanda qoyulmuş xarici kapitalın əksər hissəsi İngiltərənin iş adamlarına məxsus olmuşdur. Buna görə 

də İngiltərə ilə Azərbaycanın əlaqələri müəyyən qədər tarixi, ənənəvi xarakter daşıyır. 

Odur ki, bütün ölkələrlə əlaqələrimiz hüquq bərabərliyinə əsaslanmalı və qarşılıqlı surətdə faydalı 

olmalıdır. O cümlədən Rusiya ilə də, İranla da. Biz bunların heç birisinə fərq qoymuruq. Bilmirəm, siz hansı 

boru kəmərindən danışırsınız, mən bir şeyə diqqət yetirirəm ki, bu boru kəməri ilə əlaqədar həmişə çoxlu sual 

verilir. Ancaq hansı boru kəmərindən söhbət getdiyi məlum deyildir. Bir boru kəməri ola bilər. Biz artıq 

danışıqlar aparırıq. "Bi-Pi", "AMOKO", "Statoyl" iş görəcəklər. Bu konsorsiumun çıxardığı neft, şübhəsiz, boru 

kəməri ilə nəql ediləcəkdir. Lakin bu kəmərin haradan keçəcəyi, necə çəkiləcəyi hələ məlum deyildir. Bunu 

müəyyənləşdirəcəyik. Boru kəmərinin Bakıdan Ənzəliyə çəkiləcəyi barədə sualınıza gəldikdə, bundan mənim 

xəbərim yoxdur. 

O ki qaldı Xəzər dənizi hövzəsi ölkələrinin liderinə, belə bir lider yoxdur. Hər ölkənin öz lideri var. Bir 

daha bildirmək istəyirəm ki, Azərbaycanın iqtisadiyyatı sərbəst iqtisadiyyat, bazar iqtisadiyyatı yolu ilə 

gedəcəkdir və bu, müstəqil Azərbaycan Respublikasının iqtisadi sahədə strateji yoludur. Biz bu yolu seçmişik 

və onu seçərkən dünya təcrübəsindən istifadə etmişik, bundan sonra da istifadə edəcəyik. Başqa bir ölkənin, o 

cümlədən də İranın, yaxud hər hansı bir qonşu dövlətin bizim bazar iqtisadiyyatına heç bir təsiri ola bilməz. 

Ümumiyyətlə, dünya bazar iqtisadiyyatı yolu ilə gedir. Bildiyiniz kimi son vaxtlaradək yalnız Sovet İttifaqında 

iqtisadiyyat sosializm quruluşuna əsaslanırdı, halbuki digər ölkələrdə sərbəst iqtisadiyyat, bazar iqtisadiyyatı 

tətbiq edilirdi. İndi biz də bu yolla gedirik. Odur ki, buna başqa bir ölkənin təsiri, nə də etirazı ola bilər. 

 

22 fevral 1994-cü il 

Bakıda Xəzər dənizində neft-qaz hasilatına dair 

Beynəlxalq sərginin açılışında 

Heydər Əliyevin çıxışı 
 

Hörmətli xanımlar və cənablar!  

Sizi səmimi-qəlbdən salamlayır, mühüm hadisə - Azərbaycanda, Xəzər hövzəsində neft və qaz hasilatına 

həsr olunmuş sərginin açılışı münasibətilə təbrik edirəm. Ölkəmizin neft sənayesinin qədim və zəngin tarixi var. 

Təqribən 150 il bundan əvvəl Azərbaycanda sənaye üsulu ilə neft çıxarılmasına başlanması məlumdur. O 

vaxtdan ötən dövrdə Azərbaycan xalqının səyləri, xarici şirkətlərin köməyi ilə böyük yol keçilmişdir. 

Respublikanın yataqlarından 1 milyard 300 milyon tondan çox neft və külli miqdarda qaz çıxarılmışdır. Lakin 

ötən tarixi dövr və mütəxəssislərimizin tədqiqatları göstərir ki, Azərbaycanda indi də çox böyük neft və qaz 

ehtiyatı var. Deməli, Azərbaycan Respublikasının bu qiymətli sərvətlərindən istifadə sahəsində qarşıda bizi daha 

böyük perspektiv gözləyir. Ötən tarixi dövrdə nə edilmişsə, şübhəsiz ki, bizim çox böyük nailiyyətimiz, zəngin 

təcrübə, gələcək işlər üçün yaxşı bünövrədir, cəsarət edib bir cəhəti də qeyd etmək istəyirəm ki, dünya 

təcrübəsində dənizdən neft çıxarılmasına ilk dəfə Azərbaycanda başlanmışdır. Bütün bu deyilənlər Azərbaycana 

və Bakıya neft şöhrəti gətirmiş və ölkəmizi dünyada tanıtmışdır. Lakin indi biz neft və qaz yataqlarından 

istifadə olunmasının yeni mərhələ-sindəyik. 

Bu, hər şeydən əvvəl onunla bağlıdır ki, Azərbaycan özünün çoxəsrlik tarixi ərzində ilk dəfə olaraq dövlət 

müstəqilliyi əldə etmişdir. Azərbaycan xalqı yeraltı sərvətlərinin və öz taleyinin tam hüquqlu sahibi olmuşdur. 

Bu, ona özünün yeraltı sərvətlərindən müstəqil şəkildə, Azərbaycanın mənafeyinə uyğun istifadə etməyə imkan 

verəcəkdir. 

Digər tərəfdən, son onilliklərdə xüsusən, dəniz yataqlarında neft və qaz hasilatı texnikası və texnologiya-

sında dünya praktikasında çox böyük nailiyyətlər əldə olunmuşdur. Etiraf etməliyəm ki, əslində dünyada ilk 

dəfə olaraq dəniz yataqlarının işlənməsinə başlayan Azərbaycan indi bu sahədə dünya səviyyəsindən müəyyən 

dərəcə-də geri qalır. Bununla belə, dünyanın, xüsusən Qərb ölkələrinin iri neft şirkətlərinin Azərbaycan neftinə 

böyük maraq göstərməsi əməkdaşlığımızın zəruriliyini şərtləndirir. Biz milli mənafeyimizi tam dərk edərək və 

əməkdaşlığın Azərbaycanda neft sənayesinin daha müvəffəqiyyətlə inkişafını təmin edəcəyini əsas tutaraq 

həmin şirkətlərlə fəal əməkdaşlığa getmişik. Bundan əlavə, belə əməkdaşlıq təkcə neft şirkətləri ilə deyil, həm 

də Qərb ölkələri ilə sıx qarşılıqlı fəaliyyətə gətirib çıxaracaqdır. Qərbin neft şirkətləri ilə əməkdaşlıq 

istiqamətində atdığımız addımların həm iqtisadi, həm də siyasi mənası var. Biz əminik ki, Azərbaycanın, onun 

Dövlət Neft Şirkətinin Qərb tərəfdaşları ilə gələcək əməkdaşlığı məhz bu prinsiplər zəminində həyata 

keçiriləcəkdir. 

Sizə məlumdur ki, xarici neft şirkətləri Azərbaycanın neft və qaz yataqlarına təqribən üç il bundan əvvəl 

maraq göstərmişlər, bütün bu müddətdə müvafiq danışıqlar aparılır. Bu danışıqların yolu isə, əlbəttə, hamar 

olmamışdır. Enişlər də, yoxuşlar da olmuşdur. Lakin hər halda, bu danışıqlar davam etmişdir və bizim 

fikrimizcə, son vaxtlar daha uğurla gedir. Xarici neft şirkətlərinin rəhbərləri ilə görüşərkən mən bunu demişəm. 

Lakin bu gün bir daha qeyd etməyi lazım bilirəm ki, biz ölkəmiz üçün çox mühüm və məsuliyyətli olan bu 

addımı atarkən başlıca prinsipi - Azərbaycan Respublikasının milli mənafelərini, həm bizim dövlətimiz üçün, 

həm də iqtisadiyyatımıza investisiya qoymağı qərara almış neft şirkətləri üçün qarşılıqlı faydanı təmin edən 

prinsipi əsas götürürük. 

Məmnuniyyətlə qeyd edirəm ki, bu prosesdə Qərbin təkcə neft şirkətləri deyil, həm də bu ölkələrin 

rəhbərləri, məsələn, Böyük Britaniyanın baş naziri, danışıqlara maraq göstərən cənab Con Meycor iştirak edir. 

Cənab Con Meycor mənə göndərdiyi məktubunda həmin məsələ barədə öz fikirlərini ifadə etmişdir və bu, 

ölkələrimiz arasında energetika sahəsində əməkdaşlıq haqqında müvafiq sazişdə əksini tapmışdır. Bugünkü 

mərasimdə iştirak etmək üçün xüsusi olaraq Bakıya gələn Birləşmiş Krallığın energetika naziri cənab Tim 

Eqqarın sərginin açılışın-da olmasını böyük məmnuniyyətlə qeyd edirəm. 

Azərbaycan ilə Qərbin neft şirkətləri arasında danışıqların son vaxtlar daha uğurla getməsindən məmnun 

qaldığımı bildirmək istəyirəm. Danışıqların mayın 2-dən 19-dək İstanbulda keçirilən sonuncu mərhələsi, zən-

nimcə, yaxşı nəticələrlə başa çatmışdır. Ötən vaxt ərzində danışıqlarla, neft sənayesi sahəsində Qərb ölkələri ilə 

əməkdaşlıqla bağlı çoxlu müxtəlif mülahizələr, şayiələr olmuşdur. Əslində bunların əsası yoxdur. Bildirmək 

istəyirəm ki, Azərbaycan Respublikası, Prezident kimi mən mövqeyimizi qəti müəyyənləşdirmişik. Mövqeyimiz 

isə ondan ibarətdir ki, biz danışıqları davam etdirəcəyik və bunların müvəffəqiyyətlə başa çatmasına, böyük 

kommersiya sazişlərinin bağlanmasına ümid bəsləyirik. 

Bununla əlaqədar indiki sərgiyə və onun gedişində keçirilməsi nəzərdə tutulan konfransa çox böyük 

əhəmiyyət veririk. Sərgidə 20 ölkənin 180-dək firmasının iştirak etməsi onun belə əhəmiyyət kəsb etdiyini 

göstərir. Burada Azərbaycanın neft sənayesi də kifayət qədər dolğun təmsil olunmuşdur. Ümidvaram ki, 

sərginin iştirakçıları, tamaşaçılar neft hasilatı, bu prosesin texnika və texnologiyası sahəsində dünyanın iri neft 

şirkətlərinin əldə etdikləri bütün nailiyyətlərlə tanış olacaq, eyni zamanda Azərbaycan neft sənayesinin tarixi, 

onun nailiyyətləri ilə də tanış ola biləcəklər. 

Bayaq qeyd etdim ki, son onilliklərdə dünyanın neft şirkətləri dənizdən neft çıxarılması texnikası və 

texnologiyasını inkişaf etdirməkdə çox böyük təcrübə toplamışlar, bu nailiyyətlərlə əyani tanışlıq bizdən, 

Azərbaycanın nümayəndələrindən ötrü son dərəcə maraqlı olacaqdır. Eyni zamanda əminəm ki, sərginin 

məqsədi təkcə təcrübəni nümayiş etdirmək deyil, həm də bu təcrübədən istifadə üçün səyləri birləşdirməkdir. 

Azərbaycan neft ölkəsidir. Keçmişdə isə Odlar diyarı adlanırdı və Azərbaycan bu gün də həmin adı fəxrlə 

daşıyır, bu adın özü də neft və qaz ilə əlaqədardır. Qədim zamanlarda adamlar yerin altından çıxan yanar qazı 

sadəcə olaraq od sayırdılar. Azərbaycanda neft yataqlarının istismar edildiyi bir çox onilliklər ərzində 

xalqımızın fəxri sayılan neçə-neçə neftçilər nəsli yetişmişdir. Neftçi olmaq Azərbaycanda ən şərəfli peşə sayılır. 

Qeyd etməyi lazım bilirəm ki, keçmiş Sovet İttifaqında əslində bütün yataqların kəşfi və işlənməsi Azərbaycan 

alimləri və neftçilərinin əməyi, səyləri ilə bağlıdır. Keçmiş Sovet İttifaqında, İndi Rusiyada ikinci, üçüncü, 

dördüncü Bakı var. Bunlar Tatarıstan, Başqırdıstan, Orenburq, Sibirdir. Həmin rayonları məhz ona görə ikinci, 

üçüncü, dördüncü Bakı adlandırmışlar ki, o yerlərdə hər dəfə yataqların kəşfi, işlənməsi Azərbaycanda 

hazırlanmış alimlər, geoloqlar, mütəxəssislər tərəfindən həyata keçirilmişdir. 

Bu tarixdən böyük fəxrlə danışmaqla, Azərbaycan neftçilərinin bir çox nəsillərinin əməyini yüksək 

qiymətləndirməklə yanaşı, bu gün eyni zamanda qeyd edirəm ki, indi ölkəmizin neft sənayesinin inkişafında 

yeni mərhələ açılır. Bu mərhələ Xəzər dənizində neft və qaz yataqlarının işlənməsində Qərbin iri neft 

şirkətlərinin fəal iştirakı ilə bağlıdır. Əmin edirəm ki, Azərbaycan neftçiləri sizin layiqli tərəfdaşınız olacaqlar. 

Ümidvaram ki, Azərbaycana gələn Qərbin neft şirkətləri Ölkəmizin neft və qaz sənayesinin bütün tarixi ərzində 

əldə olunmuş nailiyyətləri həmişə yüksək qiymətləndirəcəklər. Böyük məhəbbət və səylə hazırlanmış indiki 

sərgi də buna geniş imkan yaradır. Sərginin hazırlanmasına böyük əmək sərf etdiklərinə görə "Sperhed eksibişnz 

LTD" firmasına və Azərbaycanın Ticarət-Sənaye Palatasına minnətdarlığımı bildirir, dünyanın bütün neft 

şirkətlərinin imkanlarını dolğunluğu ilə təqdim etmək, respublikanın ictimaiyyətini onlarla tanış etmək üçün 

şirkətlərin hamısının bir-birini tanıya bilməsi üçün sərginin işlədiyi günlərdə burada çalışacaq şəxslərin 

hamısına uğurlar arzulayıram. Ümidvaram ki, bütün bunlar hamınız üçün çox faydalı olacaqdır. 

Nəhayət, bir cəhəti qeyd etməyə bilmərəm. Bəlkə də bunun neft sənayesinə bilavasitə aidiyyəti yoxdur, 

lakin indiki sərgi ilə bağlıdır. 15 il bundan əvvəl mənim təşəbbüsümlə həmin bu idman kompleksinin tikintisinə 

başlanmışdır. O zaman binanın bünövrəsinə ilk daşı mən qoymuşdum və indi hədsiz dərəcədə xoşbəxtəm ki, 

kompleksin tikintisi hələ başa çatmasa da, idman oyunlarından əlavə, belə gözəl sərgi kimi xeyirxah işə də 

xidmət edir. Hamınızı bir daha salamlayır və təbrik edir, möhkəm cansağlığı və xoşbəxtlik arzulayır, bu 

beynəlxalq sərgiyə, burada təmsil olunan bütün şirkətlərə böyük uğurlar diləyirəm. Ümidvaram ki, Azərbaycan 

ilə Qərbin neft şirkətləri arasında əməkdaşlıq daha müvəffəqiyyətlə inkişaf edəcəkdir. Hamınıza böyük uğurlar 

arzulayıram. 

 

24 may 1994-cü il 

Xəzərin Azərbaycan sektorunda neft yataqlarının birgə işlənməsi haqqında 

xarici neft şirkətləri konsorsiumu ilə danışıqların yekunları barəsində 
 

Azərbaycan Respublikası Prezidentinin  

Fərmanı 
 

“Azərbaycanda dəniz neft və qaz yataqlarının işlənilməsinin sürətləndirilməsi haqqında” Azərbaycan 

Respublikası Prezidentinin 1994-cü il 4 fevral tarixli sərəncamında ifadə edilmiş prinsiplərə uyğun olaraq 

Azərbaycan Respublikasının Dövlət Neft Şirkəti “AMOKO Kaspian Si Petroleum ltd”, “Bi-Pi Eksploreyşn 

(Kaspian Si)-ltd”, “Den Norske Stats Olyeselskap a.c.”, “LUKoyl” Səhmdar Cəmiyyəti, “Mak Dermott 

Azərbaycan ink”, “Pennzoyl Kaspian Korporeyşn”, “Remko Xəzər Enerji ltd”, “Türk Petrolleri a.o.”, “Yunokal 

Xəzər ltd” şirkətlərinin daxil olduqları xarici neft şirkətləri konsorsiumu ilə Xəzər dənizinin Azərbaycan 

sektorunda “Çıraq”, “Azəri” yataqlarının, habelə “Günəşli” yatağının dərinlikdə yerləşən hissəsinin birgə 

işlənməsi haqqında Sazişin bağlanması barəsində üç ildən artıq davam edən danışıqları başa çatdırmışdır. 

Həmin yataqların neft ehtiyatı 500 milyon tondan artıq qiymətləndirilir. 

Dövlət Neft Şirkətinin Azərbaycan Respublikası Prezidentinə təqdim etdiyi məruzədə hazırlanmış Sazişin 

layihəsi Azərbaycan Respublikası üçün iqtisadi cəhətdən səmərəli və münasib variant kimi səciyyələndirilir. 

Qeyd edilir ki, yataqların işlənməsi üçün lazım olan investisiyaların 80 faizi konsorsium tərəfindən qoyulacaq, 

Saziş qüvvəyə mindikdən sonra ilk neft 18 ay ərzində çıxarılacaq, neft hasilatına əsas yataqlarda 48 aydan gec 

olmayaraq başlanacaq və Azərbaycan neftinin beynəlxalq bazara səmərəli yolla çıxarılmasını təmin edən neft 

kəmərinin tikintisi isə 54 ay ərzində başa çatdırılacaqdır. Sazişə görə Azərbaycan neft yataqlarının istismarına 

nəzarət və istismarın idarə edilməsi hüquqlarını özündə saxlayır. 

Bu prosesdə Azərbaycanın gəliri üç mənbədən alınacaqdır: təbii ehtiyatların mülkiyyətçisi hüququndan 

irəli gələn gəlirlər; yataqlar işlənməsinə investisiya qoyuluşlarında iştirak ilə bağlı gəlirlər; respublika büdcəsinə 

konsorsiumun gəlirinin dörddə bir hissəsi məbləğində vergi ayırmaları. Bunlar hamısı gəlirli neftin 80 faizinin 

Azərbaycana çatdırılmasını təmin edəcəkdir. Əlavə olaraq neft ilə birgə çıxan və ehtiyatları 55 milyard kubmetr 

həcmində qiymətləndirilən səmt qazı da Azərbaycanın mülkiyyətini təşkil edəcəkdir. Konsorsiumla bağlanan 

Sazişin əhatə etdiyi sahədə 90 milyard kubmetr həcmində qiymətləndirilən azal qaz yataqlarının istismarı 

Azərbaycanın müstəsna səlahiyyətində saxlanılır və bu da Sazişin iqtisadi səmərəsini daha da artırır. 

Neft yataqlarının birgə işlənməsi 30 il müddətinə nəzərdə tutulmuşdur. Bu XXI əsrin astanasında 

Azərbaycan Respublikasında xalqın iqtisadi və sosial rifahının təməlini qoyacaq, real nəticələr isə yaxın illər 

ərzində əldə ediləcəkdir. Bazar iqtisadiyyatına keçid şəraitində on milyardlarla valyuta mədaxili bütün 

iqtisadiyyatın və hər şeydən əvvəl neft sənayesinin elmi və istehsal–texniki bazasının keyfiyyətcə yeniləşməsini 

təmin edəcəkdir. Uzun müddət durğunluq vəziyyətində olmuş neftmaşınqayırma, neft emalı və neft kimyası 

sənayesinə yeni təkan veriləcəkdir, bu da ümumi iqtisadi göstəricilərin artımı ilə yanaşı, kadr potensialının 

möhkəmlənməsinə kömək edəcək, yeni iş yerlərinin yaradılmasına imkan veriləcəkdir. Azərbaycan sənayesi 

suyun dərinliklərində olan karbohidrogen yataqlarının istismarı sahəsində qabaqcıl xarici təcrübəyə 

yiyələnəcəkdir, bu da gələcəkdə belə yataqlardan müstəqil istifadəyə imkan verəcəkdir. 

Əldə edilən mənfəət Azərbaycan iqtisadiyyatının bir çox sahələrində yüksək texnologiyalara keçilməsini 

təmin edəcək, o cümlədən infrastrukturun yerləşdirilməsinə imkan verəcəkdir. İri neft şirkətlərinin Azərbaycan 

Respublikasında uğurlu işi xaricdən dövlətimizə etimadı möhkəmləndirəcək və şübhəsiz ki, yeni xarici 

investisiyaların cəlb edilməsinə zəmin yaradacaqdır. Yuxarıda göstərilənləri rəhbər tutaraq, Xəzərin Azərbaycan 

sektorunda neft yataqlarının birgə işlənməsi haqqında xarici neft şirkətləri konsorsiumu ilə Saziş layihəsini 

Azərbaycan Respublikasının Dövlət Neft Şirkətinin məruzəsində müsbət qiymətləndirilməsini nəzərə alaraq 

qərara alıram: 

 

1. Azərbaycan Respublikasının Dövlət Neft Şirkətinin məruzəsi və Xəzər dənizinin Azərbaycan 

sektorunda “Azəri”, “Çıraq” yataqlarının və “Günəşli” yatağının dərinlikdə yerləşən hissəsinin birgə işlənməsi 

və hasil olunan neftin pay şəklində bölüşdürülməsi haqqında Azərbaycan Respublikasının Dövlət Neft Şirkəti 

ilə “AMOKO Kaspian Si Petroleum ltd”, “Bi-Pi Eksploreyşn (Kaspian Si)-ltd”, “Den Norske Stats Olyeselskap 

a.c.”, “LUKoyl” Səhmdar Cəmiyyəti, “Mak Dermott Azərbaycan ink”, “Pennzoyl Kaspian Korporeyşn”, 

“Remko Xəzər Enerji ltd”, “Türk Petrolleri a.o.”, “Yunokal Xəzər ltd” şirkətləri arasında Sazişin layihəsi 

bəyənilsin. 

2. Dövlət Neft Şirkətinin prezidenti Natiq Əliyevə tapşırılsın ki, Xəzər dənizinin Azərbaycan sektorunda 

“Azəri”, “Çıraq” yataqlarının və “Günəşli” yatağının dərinlikdə yerləşən hissəsinin birgə işlənməsi və neft 

hasilatının pay şəklində bölüşdürülməsi haqqında Azərbaycan Respublikasının Dövlət Neft Şirkəti ilə 

“AMOKO Kaspian Si Petroleum ltd”, “Bi-Pi Eksploreyşn (Kaspian Si)-ltd”, “Den Norske Stats Olyeselskap 

a.c.”, “LUKoyl” Səhm-dar Cəmiyyəti, “Mak Dermott Azərbaycan ink”, “Pennzoyl Kaspian Korporeyşn”, 

“Remko Xəzər Enerji ltd”, “Türk Petrolleri a.o.”, “Yunokal Xəzər ltd” şirkətləri arasında Sazişi imzalasın. 

 

Azərbaycan Respublikasının Prezidenti 

Heydər Əliyev 

Bakı şəhəri, 14 sentyabr 1994-cü il 

№ 206 

Azərbaycan Respublikasının Prezidenti Heydər Əliyevin 

Qərb ölkələrinin neft şirkətləri ilə bağlanacaq saziş ilə əlaqədar 

keçirdiyi brifinqdə jurnalistlər qarşısında bəyanatı 
 

 - Hörmətli jurnalistlər, mətbuat işçiləri! 

Üç ildən artıqdır ki, Respublika Dövlət Neft Şirkəti ilə Qərb ölkələrinin neft şirkətləri arasında 

Azərbaycanın Xəzərdə olan neft yataqlarının müştərək istismar olunması haqqında danışıqlar aparılır. 

Azərbaycan Respublikasının Dövlət Neft Şirkəti ayrı-ayrı Qərb ölkələrinin neft şirkətləri ilə danışıqlar aparmış, 

sonra isə 1992-ci ildə həmin şirkətlər birləşib ümumi bir konsorsium təşkil etmişlər və danışıqlar bu 

konsorsiumla davam etdirilmişdir.  

Bilirsiniz ki, 1993-cü il iyulun axırlarında Azərbaycanda müəyyən dəyişikliklər əmələ gələndən sonra, 

mən Respublika Ali Sovetinin sədri olarkən, eyni zamanda Azərbaycan Prezidentinin səlahiyyətlərini həyata 

keçirən vaxt bu danışıqların dayandırılması haqqında qərar qəbul etmişdim. Bu qərar ona görə qəbul olundu ki, 

o vaxt gələn siqnallar, məlumatlar göstərirdi ki, artıq hazırlanmaqda olan müqavilə layihəsində müəyyən 

çatışmazlıqlar, səhvlər var və həmin layihə hazırlandığı şəkildə Azərbaycan Respublikası üçün əlverişli deyil. 

Bu məlumatları araşdırmaq, layihənin Azərbaycan Respublikasının mənafelərinə nə qədər uyğun olduğunu 

müəyyən etmək üçün mən həmin danışıqların dayandırılması haqqında qərar qəbul etdim. Bundan sonra 

Respublika Dövlət Neft Şirkətində hazırlanmış materiallara bir daha baxdılar, müəyyən təhlillər aparıldı.  

O vaxt Qərb neft şirkətlərinin prezidenti və başqa rəhbərləri Azərbaycana gəldilər, mənimlə təkbətək 

görüşdülər. Sonra isə Azərbaycanın neft sənayesində çalışan bizim alimlər, mütəxəssislər, bu sahənin rəhbərləri 

və bu işlə məşğul olan başqa şəxslər müəyyən bir toplantıya yığışdılar. Biz orada geniş danışıq apardıq və mən 

Azərbaycanın bu barədə mövqeyini bəyan etdim. Orada müqavilələrin dayandırılması səbəbləri aydınlaşdırıldı - 

yəni mən bunun səbəblərini dedim və Qərb şirkətlərini əmin etdim ki, onlar narahat olmasınlar, bu iş davam 

edəcək, ancaq neft Azərbaycanın ən böyük, ən dəyərli sərvəti olduğuna görə bu məsələyə dərindən baxmaq, 

ətraflı müzakirə etmək lazımdır. Belə bir saziş əldə olundu və bundan sonra işlər davam etdirildi.  

Azərbaycan Dövlət Neft Şirkəti bu işləri aparmaq üçün ilk mərhələdə Qərb ölkələrinin bitərəf 

ekspertlərini - Amerika Birləşmiş Ştatlarından, Kanadadan və digər ölkələrdən ekspertləri cəlb etdi. Bu 

məsələlər onların iştirakı ilə təhlil, müzakirə olundu. Sonra danışıqlar Londonda bir müddət yenidən başlandı. 

Ancaq Londonda gedən danışıqların nəticələri mənə təqdim olunarkən mən bunların Azərbaycan 

Respublikasının milli mənafelərinə yenə də uyğun olmadığını görərək, orada hazırlanmış layihəni kənara 

qoydum və onu qəbul etmədim. 

Bundan sonra Azərbaycan Dövlət Neft Şirkəti mənim tapşırığımla respublikanın alimləri, mütəxəssisləri 

ilə, neft sənayesində çalışan təcrübəli adamlarla birlikdə Azərbaycanın bu danışıqlarda mövqeyini bir daha 

müəyyənləşdirdi. Onlar Azərbaycan Respublikasının Prezidenti kimi mənə rəsmi raport yazaraq öz təkliflərini 

verdilər ki, Azərbaycan Respublikası bu danışıqları hansı prinsiplər əsasında davam etdirə bilər. Mən bu 

prinsiplərə baxıb təhlil edəndən, bizim rəhbər orqanlarda məhz bu işlərlə məşğul olan məsul şəxslərlə 

məsləhətləşəndən sonra bu il fevralın 4-də Azərbaycan Dövlət Neft Şirkətinin danışıqları həmin prinsiplər 

əsasında davam etdirməsi barədə fərman verdim. Azərbaycan Dövlət Neft Şirkətinə, onun prezidenti Natiq 

Əliyevə bilavasitə səlahiyyət verdim ki, o, bu danışıqları davam etdirsin və təqdim olunan təkliflər əsasında 

aparsın. Bundan sonra işin yeni mərhələsi başlandı.  

Azərbaycan Dövlət Neft Şirkəti Qərb ölkələrinin neft şirkətləri ilə danışıqları Bakıda apardı. Sonrakı 

mərhələdə Qərb neft şirkətlərinin xahişi ilə bu danışıqlar Türkiyə Respublikasının İstanbul şəhərində getdi və 

iyulda sona çatdı. Azərbaycan Dövlət Neft Şirkətinin prezidenti Natiq Əliyev iyul ayında mənə bu danışıqların 

nəticəsi haqqında yenə də yazılı məruzə verdi. Həmin məruzəyə baxıb təhlil etdikdən sonra mən belə qərara 

gəldim ki, bu danışıqlar zamanı əldə olunmuş razılıqlar əsasında müqavilələrin hazırlanması mərhələsinə 

başlamaq olar.  

Mən o vaxt həm Azərbaycan Dövlət Neft Şirkətinin rəhbərlərini - prezidenti, prezidentin müavinlərini və 

sonra Dövlət Neft Şirkətinin Qərb ölkələrinin neft şirkətləri ilə danışıq aparan heyətini bütün tərkibdə qəbul 

etdim. Onları dinləyəndən sonra bu heyəti Qərb neft şirkətlərinin danışıq aparan nümayəndələri ilə birlikdə 

qəbul etdim. Həm Azərbaycan Dövlət Neft Şirkətinin rəhbərliyi və danışıqlar aparan nümayəndə heyətinin 

tərkibinə daxil olan şəxslərin hamısı, həm də Qərb neft şirkətləri konsorsiumunun nümayəndələri mənə məlumat 

verdilər ki, İstanbulda aparılan danışıqlarda tərəflər arasında razılıq əldə olunub. Ona görə də bu razılıq əsasında 

müqavilənin layihəsini hazırlamaq mümkündür. Mən bununla razı oldum və razılıq verdim ki, Azərbaycan 

Dövlət Neft Şirkətinin Qərb neft şirkətləri konsorsiumu ilə, onların nümayəndəsi ilə İstanbul danışıqlarının sona 

çatması və müqavilə layihəsinin hazırlanmasına başlanması haqqında Bakıda protokol imzalansın. Belə bir 

protokol iyulun ortalarında burada imzalandı.  

İyulun 21-də Azərbaycan Dövlət Neft Şirkətinin danışıqlar aparan heyəti Qərb neft şirkətləri 

konsorsiumunun dəvəti ilə Amerika Birləşmiş Ştatlarının Hyuston şəhərinə getdi. Orada 45 gün layihənin 

hazırlanması üzərində işlədilər. Oradan daim aldığımız məlumatlardan və nəhayət, nümayəndə heyətimiz 

Bakıya qayıdandan sonra onların verdiyi məlumatlardan aydın oldu ki, layihənin üzərində işləyərkən bir çox 

çətinliklər meydana çıxmışdır. Azərbaycan Dövlət Neft Şirkətinin səlahiyyətli heyəti bu çətinlikləri aradan 

qaldırmağa çalışmışdır. Mən hesab edirəm ki, onların çalışqanlığı, səriştəliliyi nəticəsində bu gərgin vəziyyətdə 

çətinliklər aradan qaldırılmış və nəhayət, müqavilənin layihəsi hazır olmuşdur. 

Nümayəndə heyətimiz Hyustondan qayıdandan sonra mən Azərbaycan Dövlət Neft Şirkətinin prezidenti 

Natiq Əliyevi qəbul etdim. O, Hyuston danışıqlarının nəticəsi haqqında, orada baş vermiş çətinliklər və onların 

aradan qaldırılması barədə mənə yazılı məlumat təqdim etdi, izahat verdi. Eyni zamanda Azərbaycan Dövlət 

Neft Şirkəti nümayəndə heyətinin fikrini bildirdi ki, hazırlanmış layihələr imzalana bilər. Sonra mən bu 

məsələləri və əldə olunan  nəticələri Azərbaycan dövlətinin rəhbər dairələri - Ali Sovetin, Nazirlər Kabinetinin 

rəhbərləri ilə, Prezident Aparatında bu işlərlə məşğul olan məsul şəxslərlə, əlaqədar nazirliklər, nazirlərlə 

müzakirə etdim. Nəhayət, qərar qəbul etdim ki, hazırlanmış layihəni imzalamaq olar. Mən bu barədə müvafiq 

fərman vermişəm. Bu məlumatı ictimaiyyətə rəsmi çatdırmaq üçün də sizi - mətbuat nümayəndələrini buraya 

dəvət etmişəm.  

Mənim qəbul etdiyim qərar, verdiyim fərman belədir ki, Qərb Neft Şirkətinin Konsorsiumu ilə 

Azərbaycan Dövlət Neft Şirkəti arasında hazırlanmış müqavilə bu il sentyabrın 20-də Bakıda "Gülüstan" 

sarayında imzalanacaqdır.  

Uzun illər, yəni üç ildən artıq aparılan iş, mən hesab edirəm ki, müsbət nəticə vermişdir. Şübhəsiz ki, 

təqdim olunan müqavilə layihəsi bizim bütün istəklərimizi, arzularımızı təmin etmir. Aydındır, mən bunu 

dəfələrlə bəyan etmişəm, bu gün də - layihə hazır olandan və bu barədə qərar qəbul edəndən sonra da demək 

istəyirəm ki, biz indi də, gələcəkdə də Azərbaycanın təbii sərvətlərindən, xüsusən, ən böyük təbii sərvətimiz 

olan neft yataq-larından çox ehtiyatlı, səriştəli istifadə olunmasına çalışmalıyıq. Çalışmalıyıq ki, bu sərvətlərdən 

Azərbaycan xal-qının bu günü və gələcəyi üçün maksimum mənfəət götürək. 

Mən bu prinsipləri həmişə əsas tutmuşam, bu gün də əsas tuturam. Həmin prinsiplər baxımından, şübhəsiz 

ki, bütün istəklərimiz, arzularımız bu layihədə əks olunmayıb. Biz həmin layihədən bundan artıq mənfəət 

götürmək istəyirik. Ancaq bilirsiniz, müştərək iş görmək belədir ki, hər iki tərəf öz mənfəətini götürməyə çalışır 

və götürməlidir. Əgər qarşılıqlı mənfəət prinsipi olmasa, şübhəsiz ki, saziş də, müqavilə də ola bilməz.  

Bilirsiniz ki, “AMOKO”, “Britiş Petroleum”, “Statoyl”, “Pennzoyl”, “Remko”, “Yunokal”, “Makdermot” 

Qərb neft şirkətidir. İştirakçı şirkətlərin biri Türkiyə, digəri – “LUKoyl” Rusiya şirkətləridir. Qərb şirkətləri çox 

böyük neft şirkətləridir, dünyanın bir çox regionlarında neftçıxarma işi ilə məşğul olurlar.  

Şübhəsiz ki, bunlar Azərbaycana öz mənfəətləri üçün gəliblər, - bu təbiidir və onlar öz mənfəətlərini 

həyata keçirməyə çalışıblar. Azərbaycan tərəfi də ilk dəfə, hər halda bizim əsrimizdə, - keçmiş vaxtlarda da 

Azərbaycanda neft hasilatında yabançı, əcnəbi ölkələrin şirkətləri iştirak ediblər. Bilirsiniz ki, 1920-ci ildən 

sonra belə olmayıb, - ilk dəfə belə bir böyük sazişin, layihənin əldə olunmasına doğru gedir. Şübhəsiz ki, bir il 

içərisində, şəxsən mənim bu məsələyə qarışmağım nəticəsində aparılan əlavə işlər ancaq və ancaq Azərbaycanın 

bu sazişdə maksimum mənfəət əldə etməsinə yönəldilmişdir.  

Mən hesab edirəm ki, bizim bütün istəklərimiz bu layihədə əks olunmasa da, ancaq təqdim edilən layihə 

Azərbaycan Respublikasının, Azərbaycan xalqının iqtisadi mənafelərini bu gün də, gələcəkdə də təmin edir və 

ona görə də mən bu müqavilənin imzalanması haqqında qərar vermişəm. 

Bu layihə böyükdür, onun haqqında danışmağa ehtiyac yoxdur. Ancaq bir neçə iqtisadi göstəriciləri sizə 

çatdırmaq istəyirəm. Birinci müqavilə Azərbaycanın Xəzərdə olan neft yataqlarının istifadə edilməsi, yəni neftin 

müştərək çıxarılması və çıxarılan neftin bölünməsi ilə əlaqədardır. Bu neft yataqları “Çıraq”, “Azəri”, və 

“Günəş-li” yataqlarıdır. Bilirsiniz ki, indi "Günəşli" yatağını biz istismar edirik və oradan təxminən 6,5 milyon 

ton neft hasil edirik. Ancaq “Günəşli” yatağının bir hissəsindən - dənizin çox dərin sahəsində yerləşən 

hissəsindən istifadə edə bilmirik. Yatağın həmin hissəsi bu konsorsiumda müştərək istifadə olunmaq üçün 

verilir.  

Demək, “Azəri” yatağı bütövlükdə, “Çıraq” yatağı bütövlükdə, “Günəşli” yatağının isə suyun dərinliyi 

200 metrdən çox olan hissəsi - bu yataqlardan müqaviləyə əsasən 511 milyon ton neft çıxarılacaqdır.  

Müqavilə 30 il müddətinə nəzərdə tutulmuşdur. 511 milyon ton neft həmin 30 il ərzində çıxarılacaqdır. Bu 

müqaviləni həyata keçirmək üçün kapital qoyuluşunun 80 faizini Qərb şirkətləri, yəni bu konsorsiuma daxil olan 

şirkətlər təmin edəcəklər. Kapital qoyuluşu bugünkü qiymətlərlə təxminən 7,4 milyard dollardır. Çıxarılan 

neftin 253 milyon tonu Azərbaycana çatacaqdır. Mən başqa iqtisadi rəqəmlər gətirmək istəmirəm, lakin dolların 

bugünkü məzənnəsini nəzərə alsaq, onda görərik ki, bu müqavilənin həyata keçirilməsindən Azərbaycan 34 

milyard dollar məbləğində mənfəət götürəcəkdir. Şübhəsiz ki, bu 30 il müddətində dolların da məzənnəsi 

dəyişəcəkdir. Bu halda müəyyən nisbətdə bu rəqəmlər də dəyişə bilər. 

Müqavilənin ən mühüm cəhətlərindən biri də budur ki, neftlə bərabər qaz da çıxarılır. Bunun nə demək 

olduğunu siz bilirsiniz. Ola bilər ki, bu, bəzilərinə məlum deyildir. Bir var ki, quyulardan birbaşa qaz çıxır, bir 

də var ki, quyuların əksəriyyətindən neftlə bərabər qaz da çıxarılır. Hesablamalar göstərir ki, bu müddətdə 55 

milyard kubmetr qaz hasil olunacaqdır. Onun hamısı Azərbaycana çatacaqdır, yəni bu qaz daha 

bölünməyəcəkdir. Həmin üç yataqla konsorsiumla müştərək surətdə neft çıxarılan dövrdə Azərbaycan Dövlət 

Neft Şirkəti, Azərbaycan Respublikası özü orada müstəqil olaraq qazma işləri apararaq qaz çıxara bilər və bu 

qaz da yalnız onun özünün olacaqdır. 

Ola bilər ki, qazın çıxarılması haqqında da gələcəkdə hər hansı bir şirkətlə, yaxud elə bu konsorsiumun 

özü ilə müəyyən saziş bağlansın. Onu demək istəyirəm ki, həmin yataqlardakı qazın hamısı, eləcə də neftlə 

yanaşı çıxan qazın hamısı Azərbaycana çatacaqdır. 

Mənə elə gəlir ki, iqtisadi göstəricilər bundan ibarətdir. Azərbaycan Dövlət Neft Şirkəti “Çıraq” neft 

yatağında bir platforma qurmuşdur. Amma o platforma hələ istifadə edilmir. Onun istismarı da bu konsorsiuma 

həvalə olunur. Bunun da müəyyən şərtləri var. 

Dediyim kimi, müqavilə 30 il müddətinə imzalanır. Şübhə yoxdur ki, iş başlanandan sonra ayrı-ayrı 

mərhələlərdə işin gedişindən asılı olaraq çıxarılan neftin miqdarı artacaqdır. Mən sizə hansı rəqəmləri gətirə 

bilərəm? Müqaviləyə görə, “Çıraq” neft yatağındakı platformadan neft çıxarılması 18 ay ərzində təmin 

ediləcəkdir. Bu, Qərb Konsorsiumu ilə Azərbaycan Dövlət Neft Şirkətinin birgə çıxardığı neft olacaqdır. Bütün 

bu yataqlarda neftin çıxarılması üçün işlər 48 ay ərzində görülüb başa çatdırılacaqdır. 54 aydan sonra isə bütün 

yataqlardan neft çıxarılması təmin ediləcəkdir. Yəni bu 54 ay ərzində neft nəql edilən boru kəməri çəkilib 

qurtaracaq və bundan sonra çıxarılan neftin Qərb şirkətlərinə düşən payını onlar istədikləri yerlərə apara 

biləcəklər. 

Beləliklə, hamı gərək açıq-aydın bilsin ki, bu müqavilə necə həyata keçiriləcəkdir. Müqavilənin həyata 

keçirilməsinə başlanması da çox prinsipial məsələdir. Aparılan danışıqlar nəticəsində belə bir razılıq əldə 

olunmuşdur ki, müqavilə imzalanandan sonra Azərbaycan parlamenti tərəfindən təsdiqlənəcək və elə həmin 

gündən qüvvəyə minəcəkdir, yəni Qərb şirkətləri Konsorsiumu Azərbaycan Dövlət Neft Şirkəti ilə artıq işə 

başlamalıdır. Müqavilənin həyata keçirilməsinə başlanması vaxtı həmin gündən hesab ediləcəkdir. Ümidvaram 

ki, bu müqaviləni imzaladıqdan az müddət sonra parlament də onu nəzərdən keçirib təsdiqləyəcəkdir. 

Bütün bu mənfəətdən savayı, Qərb neft şirkətlərinin Azərbaycan Respublikasına gəlməsi, Azərbaycan 

Dövlət Neft Şirkəti ilə müştərək iş aparması iqtisadiyyatımızda böyük dəyişikliklər əmələ gətirəcəkdir. Birinci 

dəyişiklik bundan ibarətdir ki, bununla biz xarici ölkələrin Azərbaycanda investisiya qoymasına böyük yol 

açırıq. Heç də az investisiya qoyulmayacaq, - onun məbləği 7,4 milyard dollar olacaqdır. Bu, çox böyük 

məbləğdir. 

Azərbaycanın azad iqtisadiyyat, bazar iqtisadiyyatı yolu ilə getməsi üçün, dünya iqtisadiyyatına sıx 

bağlanması üçün bu sənədin çox böyük əhəmiyyəti var. Azərbaycan özünün həm ictimai-siyasi həyatında, həm 

də iqtisadiyyatında bir demokratik respublika kimi bütün dünya miqyasında daha çox tanınacaq və bu, öz əksini 

əməli surətdə tapacaqdır. 

Əlbəttə, burada müqavilənin həyata keçirilməsi üçün çox böyük işlər görüləcəkdir, neft yataqlarında iri 

platformalar tikiləcəkdir. Bildiyiniz kimi, bu platformaların tikilməsi üçün 80-ci illərin əvvəllərində nəhəng 

dərinlik özülləri zavodu inşa edilmişdir. Sizə bildirmək istəyirəm ki, o vaxtlar həmin zavodun Azərbaycanda 

tikilməsi üçün şəxsən mən çox səy göstərmişəm və bu müəssisənin Bakıda inşa edilməsi Azərbaycan üçün 

böyük qənimətdir. O vaxtlar zavod keçmiş Sovet İttifaqının bütün dənizlərində neft quyuları qazmaq, neft 

çıxarmaq üçün platformalar hazırlayan yeganə müəssisə idi. Biz zavodun məhz Azərbaycanda tikilməsinə çox 

çətinliklə nail olduq. Onun alınması üçün o vaxtın dəyəri ilə 400 milyon dollar xərcləndi. Amma indi biz bu 

zavoddan istifadə edə bilmirik. Çünki o, yenidən qurulmalıdır. Müqavilə qüvvəyə mindikdən sonra bu müəssisə 

tamamilə yeni bir fəaliyyətə başlayacaqdır. Bundan ötrü orada əlavə işlər görüləcək, müəssisə yenidən 

qurulacaqdır. Onun buraxacağı platformalardan Xəzərin nəinki Azərbaycana aid hissəsində, həm də digər 

hissələrində suyun dərin yerlərindən neft çıxarılması üçün istifadə edilə biləcəkdir. 

Ola bilsin, sizlərdən bəzilərinin yadındadır ki, 70-ci illərin təxminən ikinci hissəsində və 80-ci illərin 

əvvəllərində Azərbaycanda Xəzərin dərin yerlərindən neft çıxarmaq üçün biz “Şelf-1” və “Şelf-2” platformaları 

almışıq. Onlar Qərbdə hazırlanmış və buraya böyük çətinliklə gətirilərək istifadəyə verilmişdi. 

İndi dərinlik özülləri zavodunda onlardan da nəhəng platformalar istehsal ediləcəkdir. Odur ki, 

müəssisənin yenidən qurulması, genişləndirilməsi Azərbaycan iqtisadiyyatı üçün yeni bir sərvət olacaqdır. 

Bayaq dediyim kimi, onun məhsulundan Xəzərin digər ölkələrə aid olan hissələrində də istifadə ediləcəkdir. 

Məsələ bununla bitmir. Böyük miqdarda neft çıxarmaq, bu nefti sahilə göndərmək və nəhayət, onun Qərb 

şirkətlərinə düşən hissəsini neft kəməri vasitəsilə nəql etmək üçün hələ çox işlər görülməli, iri qurğular 

yaradılmalı, nəhəng müəssisələr tikilməlidir. Söz yox ki, bunların hamısı yaradılacaqdır. 

Bildiyiniz kimi, indi Azərbaycan neft çıxarmaq üçün keçmiş Sovet İttifaqından qalan qurğulardan, 

gəmilərdən istifadə edir. Bunların əksəriyyəti köhnəlmişdir, təzələrini almağa isə imkanımız yoxdur. Şübhəsiz, 

bu müqavilə qüvvəyə mindikdən sonra Xəzərdə müştərək işlər görülməsi üçün yeni gəmilər, tankerlər, yeni 

qurğular alınıb gətiriləcəkdir. Bunların hamısı da gələcəkdə yenə Azərbaycanın sərvəti olacaqdır. 

Yadımdadır, hələ 70-ci illərdə Neft daşlarında qurulmuş estakadaların bərbad vəziyyətə düşməsi bizi bərk 

narahat edirdi və o vaxtlar çox çalışırdıq ki, həmin estakadaları dəyişdirib təzələyək. Amma buna vəsait çatmırdı 

və ona görə də səy göstərirdik ki, Sovet İttifaqının paytaxtından, Moskvadan əlavə vəsait alıb estakadaları dəyiş-

dirək. Yadıma düşən bu hadisələr 15-20 il bundan əvvəl olmuşdur. Təsəvvür edin ki, bu estakadalar indi nə 

vəziyyətə düşmüşdür. Bunların hamısını bərpa etmək, yararlı hala salmaq üçün bizə çox böyük məbləğdə vəsait 

gərəkdir. Şübhəsiz ki, bu işlərin də hamısı görüləcəkdir. 

“Azəri”, “Çıraq”, “Günəşli” neft yataqlarından savayı bizim digər yataqlarımız da var. Onların da 

gələcəkdə istismar edilməsi qarşımızda bir vəzifə kimi durur. Buna görə də Qərb neft şirkətlərinin ən müasir, ən 

yüksək səviyyədə olan texnikasının və texnologiyalarının Azərbaycana gətirilməsi, burada tətbiq edilməsi həm 

neft sənayemizdə texnikanın və texnologiyanın inkişafına təkan verəcək, həm də gətirilən bütün bu avadanlıq 

gələcəkdə Azərbaycanın sərvəti olacaqdır. Yəni biz onlardan 30 il müddətində müştərək istifadə edəcəyik və 

sonra bütün bu texnika və texnologiyalar respublikamıza qalacaqdır. 

Əlbəttə, nəzərdə tutulan işlərin hamısını yerinə yetirmək üçün xeyli mütəxəssis lazım olacaqdır. Belə ki, 

həm neftayırma və maşınqayırma zavodlarımız işləyəcək, digər müəssisələrimiz müəyyən işlər görəcək, həm də 

sənayenin başqa sahələri fəaliyyət göstərəcəkdir. Sənayemizin bütün sahələrinin tam gücü ilə işləməsi 

iqtisadiyyatımızın inkişafına, şübhəsiz çox böyük kömək edəcəkdir. Bu layihənin həyata keçirilməsinə cəlb 

edilən mühəndislər, mütəxəssislər, iqtisadçılar, texniklər, fəhlələr, bir sözlə, bütün şəxslər həm yaxşı işə malik 

olacaq, həm də maddi cəhətdən yaxşı təmin ediləcəklər. Bütün bunlar Azərbaycanın həm bu günü, həm də 

gələcəyidir. İndi biz doqquz milyon ton neft çıxara bilirik. Lakin sizə deməliyəm ki, bizim neft qurğularının, 

buruqlarımızın, yataqlarımızın böyük təmirə ehtiyacı var. Böyük işlər görülməsinə ehtiyacımız var. Bunları da 

görmək üçün bizə vəsait lazımdır. Bu konsorsiumdan alınan vəsait, payımıza düşən neftdən istifadə edilməsi 

neft sənayemizin həyatında yeni bir mərhələ açacaqdır. 

Bütün bunlar Azərbaycanın həm bu günü üçün, həm də gələcəyi üçün olduqca gərəklidir. Bu müqavilənin 

imzalanması sayəsində qabaqcıl Qərb ölkələrinin çox təcrübəli şirkətləri ilə müştərək işə başlayacağıq və bunun 

həm iqtisadi, həm texniki, həm elmi, həm də digər müsbət nəticələrini hər kəs özü müəyyən edə bilər. Mən bunu 

özüm üçün müəyyən etmişəm və belə hesab edirəm ki, biz indi bu addımı atarkən Azərbaycanın bu günündən 

çox, gələcəyi üçün çalışırıq. Mən sizə bu rəqəmləri dedim - 18 ay, 48 ay, 34 ay. Göründüyü kimi, bunun çoxu 

gələcək nəsillər üçündür. 

Əlbəttə, indi, yaxın vaxtlarda da böyük işlər görüləcəkdir. Elə bu işlərə başlanması Azərbaycanın 

həyatında da, iqtisadiyyatında da köklü dəyişikliklər əmələ gətirəcəkdir. Deməli, biz təkcə bu gün üçün, özümüz 

üçün yox, gələcək nəsillər üçün də çalışırıq. Ona görə də ümidvaram ki, bu 30 illik müqavilə yeganə müqavilə 

olmayacaqdır. Biz başqa müqavilələr də imzalayacağıq. Mən heç şübhə etmirəm ki, bunun da davamı olacaqdır. 

Yəni biz Azərbaycan xalqının XXI əsrdə həyatının, iqtisadiyyatının, rifah halının təmin edilməsi üçün çox ciddi, 

çox məsuliyyətli, və eyni zamanda, zənnimcə, çox gərəkli bir addım atırıq. 

Bax, bunların hamısını nəzərə alaraq, Azərbaycan neft sənayesinin keçmiş tarixini də varaqlayaraq, 

Azərbaycanın neft sənayesi ilə 25 ildən artıq bir müddətdə məşğul olduğunu və bütün gördüyüm işləri, keçmiş 

Sovet İttifaqının neft sənayesinin düşdüyü vəziyyəti nəzərə alaraq, mən müqavilənin təqdim edilmiş indiki 

layihəsinin imzalanması barədə fərman vermiş, qərar qəbul etmişəm. Mən üzərimə böyük bir məsuliyyət 

götürürəm və onu bu gün də, gələcəkdə də daşımağa hazıram. 

Mən sizi buraya bu məlumatları vermək üçün dəvət etmişəm. Əgər suallar olarsa, mən onlardan heç birinə 

cavab vermək istəmirəm. Hesab edirəm ki, söylədiyim bu sözlərlə bütün suallara cavab verdim. Mən bu 

müqavilənin əsas məğzini sizə çatdırdım və əgər biz onu sentyabrın 20-də imzalayırıqsa, deməli, bütün suallara 

cavab vermişəm. Müqavilə imzalandıqdan sonra kimin nə sualı varsa verə bilər. Sağ olun. Ayın 20-də sizi 

müqavilənin imzalanması mərasiminə dəvət edirəm. 

 

16 sentyabr 1994-cü il 

“Əsrin müqaviləsi” 2050-ci ilə qədər uzadılacaq 
 

Azərbaycan 2,6 trilyon kubmetr qaz ehtiyatı ilə azı 100 il bölgənin ehtiyaclarını ödəmək 

iqtidarındadır 

 

Rəşad Cəfərli 

 

“Şahdəniz-2” layihəsi çərçivəsində Bakı Gəmiqayırma Zavodunda inşa edilən “Xankəndi” sualtı 

tikinti gəmisinin təqdimat mərasimi zamanı Prezident İlham Əliyevin “Azəri-Çıraq-Günəşli” (AÇG) 

yatağı ilə bağlı söylədiyi fikirlər Azərbaycanın neft ehtiyatları barədə söhbətlərə birdəfəlik nöqtə 

qoydu.  

“Bir neçə gündən sonra “Azəri-Çıraq-Günəşli” yatağı üzrə yeni kontraktın imzalanması nəzərdə 

tutulur. Biz, o yataqdakı fəaliyyətimizi 2050-ci ilə qədər uzadacağıq. Bu da bir daha onu göstərir ki, 

Azərbaycanın çox böyük neft ehtiyatları var” - deyən cənab Prezidentin fikirlərindən aydın oldu ki, 

neft ehtiyatlarımızın yaxın gələcəkdə tükənməsindən söhbət belə gedə bilməz. 

 

Milli maraqlara cavab verən neft-qaz strategiyası 

 

Ümumiyyətlə, Azərbaycanın neft ehtiyatları ətrafında qərəzli söz-söhbətlər yenilik deyil. Hələ 

“Əsrin müqaviləsi” imzalananda bəzi xarici dairələr və onların buyruğunda olan yerli antimilli şəbəkə 

Azərbaycanın neft ehtiyatlarının kifayət qədər olmaması barədə rəy formalaşdırmağa çalışırdılar. 

Məqsədləri Heydər Əliyevin müəllifi olduğu Azərbaycanın yeni neft strategiyasına qara yaxmaq, 

xarici neft şirkətlərini Xəzərin respublikamıza aid hissəsinə sərmayə qoymaqdan çəkindirmək idi. 

Çünki böyük strateq Heydər Əliyevin sayəsində əvvəlki hakimiyyətin dövründə xarici şirkətlərlə 

Azərbaycanın neft ehtiyatlarının hasilatı barədə əldə olunmuş, dövlətimizin və xalqımızın maraqlarına 

cavab verməyən razılaşmalara xitam verilmişdi. 1991-1993-cü illərdə çoxsaylı xarici şirkətlərlə, 

maliyyə-kredit institutları ilə Azərbaycanda neft hasilatı üzrə danışıqlar aparılmış, tenderlər keçirilmiş, 

hətta bu tenderlərin qalibləri elan edilmişdi. Lakin bu razılaşmaların detalları Azərbaycan dövlətinin 

maraqlarına uyğun deyildi.  

Ona görə ulu öndər Heydər Əliyevin hakimiyyətə gəlişindən sonra atılan ilk addımlardan biri 

Azərbaycanın tamamilə yeni neft strategiyasının hazırlanması oldu. O zaman bəzi xarici dairələr 

güman edirdilər ki, iqtisadi vəziyyəti pis olan dövlətin yeni rəhbərliyi “Azəri-Çıraq-Günəşli” 

yataqlarına dair kontraktın imzalanmasını məcburiyyət qarşısında tezləşdirəcək. Ancaq hadisələr başqa 

istiqamətdə inkişaf etdi. Xarici neft şirkətləri ilə danışıqlar faktiki olaraq dayandırıldı. Azərbaycanın 

xarici neft şirkətləri ilə “Azəri-Çıraq-Günəşli” yataqlarının dərin sularda yerləşən hissəsinə dair sazişlə 

bağlı danışıqlara hazır olduğu ancaq 1994-cü ilin may ayında elan edildi. Sonrakı hadisələr göstərdi ki, 

ötən bir ilə yaxın müddətdə Azərbaycanın yeni hakimiyyəti yalnız milli maraqlara cavab verən neft-

qaz strategiyası üzərində gərgin işlər aparıb.  

Azərbaycan nefti ətrafında ilk qərəzli yanaşmalar, qarayaxma kampaniyaları da məhz həmin 

dövrdən başladı. Bu çirkin planların sifarişçiləri isə Heydər Əliyevin hakimiyyətə gəlişi ilə 

Azərbaycanın enerji resurslarını yağmalamaq imkanından məhrum olan bəzi dairələr idi. Lakin Heydər 

Əliyevin qətiyyəti və uzaqgörənliyi, cənab İlham Əliyevin rəhbərliyi ilə ABŞ-da aparılan uğurlu 

danışıqlar bütün məkrli planları alt-üst etdi.  

AÇG yataqlarının işlənməsini əhatə edən sazişə dair aparılan danışıqlar zamanı xarici şirkətlər ən 

böyük risklər kimi bəzi məsələləri ortaya qoymuşdular. Vəziyyət o yerə gəlmişdi ki, 1994-cü ilin iyul 

ayından aparılan danışıqlar faktiki olaraq dayanmışdı. Lakin həmin dövrdə ARDNŞ-nin birinci vitse-

prezidenti olan İlham Əliyev ABŞ-da keçirdiyi görüşlərdə irəli sürülən tələblərin əsassız olduğunu 

sübut etdi. 

 

Məharətlə reallaşan strateji plan 

1994-cü il sentyabrın 20-də Bakıda “Gülüstan” sarayında Azərbaycan Respublikasının Dövlət 

Neft Şirkəti ilə dünyanın 6 ölkəsinin 11 tanınmış neft şirkəti arasında “Xəzər dənizinin Azərbaycan 

sektorunda “Azəri”, “Çıraq” yataqlarının və “Günəşli” yatağının dərinlikdə yerləşən hissəsinin birgə 

işlənməsi və hasilatın pay bölgüsü haqqında” sazişin imzalanması da müstəqil Azərbaycan dövlətini öz 

hədəflərinə doğru aparan böyük bir yolun başlanğıcı oldu. Qarşıda açılan gələcəyin üfüqləri məhz bu 

ilk addımdan sonra görünməyə başladı. Bu saziş, təbii sərvətlər amilinin Azərbaycanın gələcək 

inkişafındakı rolu barədə ictimai düşüncədə dolaşan mücərrəd təsəvvürləri konkretləşdirdi, qarşıdakı 

istiqamətlərə aydınlıq gətirdi. “Əsrin müqaviləsi” ilə Azərbaycan özünün halal sərvətlərinə sahib 

çıxmaq haqqını bütün dünyaya bəyan etdi, milli mənafelərimizi, iqtisadi və strateji maraqlarımızı 

qorumaq əzmini sərgilədi, bu müqavilə dövlət müstəqilliyimizin mühüm təminatına çevrildi. “Azəri-

Çıraq-Günəşli” yataqlarından hasilat - 20 il əvvəl - 1997-ci ilin noyabr ayında başladı. 

Təkcə Azərbaycan yox, Qərb dövlətləri, Cənubi Qafqaz və Mərkəzi Asiya ölkələri üçün də 

böyük strateji əhəmiyyət daşıyan “Əsrin müqaviləsi” ilə dünyanın neft sənayesi tarixində yeni bir 

dönəm başlandı. Digər tərəfdən, bu müqavilə sonralar dünyanın 19 ölkəsinin 41 neft şirkəti ilə 30-dək 

sazişin imzalanmasına yol açaraq ilk növbədə Azərbaycan dövlətinin qüdrətlənməsinə və xalqımızın 

rifahının yüksəlməsinə, inkişafa əsas vəsilə oldu. Xarici şirkətlərin birgə əməkdaşlığı ilə hasil edilən 

Azərbaycan nefti ölkəmizin dünyada bir növ tanıtım nişanı oldu. Bu müqavilə Azərbaycanın bir dövlət 

kimi dünyada ad çıxarmasına, dünya iqtisadi sisteminə qoşulmasına və beynəlxalq aləmdə mövqeyinin 

möhkəmləndirilməsinə şərait yaratdı.  

“Əsrin müqaviləsi”ndən sonra antiazərbaycançı dairələr Bakı-Tbilisi-Ceyhan neft kəmərinə qarşı 

piara başladılar. Lakin bu layihənin icrasına qarşı yönəlmiş bütün siyasi-iqtisadi oyunlar nəticəsiz qaldı 

və BTC qısa müddətdə inşa olundu. Bu boru kəmərinin inşasının uğurla başa çatdırılması ümummilli 

lider Heydər Əliyevin siyasi xəttini böyük bacarıqla davam etdirən Prezident İlham Əliyevin qətiyyəti 

sayəsində mümkün oldu. Başqa cür ifadə etsək, BTC Heydər Əliyev dühasının möhtəşəm proqramı, 

İlham Əliyev hakimiyyətinin real əsəridir. Ümumiyyətlə isə, Azərbaycanın yeni neft strategiyasının 

ayrı-ayrı detalları ilə bağlı danışıqların aparılmasını, müvafiq sazişlərin imzalanmasını, qüvvəyə 

minməsini təhlil edəndə görünür ki, bunların hamısı əvvəlcədən dəqiq ölçülüb-biçilmiş bir strateji 

planın tərkib hissələri idi.  

Bu strateji plan isə o qədər məharətlə, bütün təzyiqləri, siyasi oyunları, təxribatları nəzərə alaraq 

əsaslandırılmış şəkildə hazırlanıb həyata keçirildi ki, qarşısını heç kim ala bilmədi. 

Prezident İlham Əliyev nitqində bütün bu məsələlərə toxunaraq bir daha bəyan edib ki, 

Azərbaycanın çox böyük enerji potensialı var: “Mən xatırlayıram, 1994-cü ildə “Əsrin kontraktı” 

imzalananda bizi istəməyən bəzi qüvvələr, həm ölkə daxilində, həm xarici qüvvələr deyirdilər ki, 

Azərbaycanda kifayət qədər neft yoxdur, “Azəri-Çıraq-Günəşli”də neft azdır. Heç bir neft kəmərinin 

tikintisinə ehtiyac yoxdur, çünki bu kəmər boş qalacaq. İndi 20 ildir ki, biz “Azəri-Çıraq-Günəşli”dən 

neft və qaz hasil edirik. Burada hasilat 1997-ci ildən başlamışdır. İyirmi ildən sonra yeni kontrakt 

imzalanır ki, 2050-ci ilə qədər “Azəri-Çıraq-Günəşli”dən lazımi səviyyədə neft hasil ediləcək. Bu, həm 

o bədbin və qərəzli fikirlərə bir cavabdır, eyni zamanda, onu göstərir ki, ölkəmizin çox böyük enerji 

potensialı var”. 

Artıq elə bir mərhələ yetişib ki, AÇG yataqlarının işlənilməsi üzrə yeni müqavilənin 

imzalanmasına zərurət yaranıb. Prezident İlham Əliyevin bunu bəyan etməsi xəbər verir ki, yeni 

müqavilənin imzalanması yataqların gələcək dövrdə işlənilməsində maraqlı olan xarici neft şirkətləri 

ilə də razılaşdırılıb. Bu, həm də bir daha onu göstərir ki, Azərbaycan dünya iqtisadiyyatı üçün açıq 

ölkədir və etibarlı tərəfdaş kimi xarici sərmayədarların diqqətini cəlb edir. Amma indi vəziyyət 

fərqlidir. Bu gün bütün şərtləri Azərbaycan diktə edir. 

 

Azərbaycan həm də etibarlı qaz ixracatçısıdır 

 

Xəzər dənizinin Azərbaycana aid hissəsi təkcə neftlə deyil, təbii qazla da zəngindir. İndiyə qədər 

neft sahəsində bütün iri layihələr icra edildiyi üçün son illərdə Azərbaycan özünün enerji siyasətini 

daha çox qaz amili üzərində qurur. 1999-cu ildə “Şahdəniz” qaz yatağının kəşfi və buradan hasilatın 

başlaması isə ölkəmizin enerji təhlükəsizliyinin təmin olunmasında və dünya enerji bazarında böyük 

hadisəyə çevrildi. Bunun nəticəsi olaraq respublikamızda təbii qaz hasilatı əhəmiyyətli dərəcədə artıb. 

Digər tərəfdən bu yatağın istismarı Azərbaycanın qaza olan daxili tələbatını tam ödəməklə yanaşı, 

tarixdə ilk dəfə olaraq qazı ixrac etməyə imkan verdi. 2006-cı ildə “Şahdəniz” yatağının istismarının 

birinci mərhələsinin başlanmasından sonra təbii qazın Bakı-Tbilisi-Ərzurum marşrutu üzrə Cənubi 

Qafqaz Qaz Boru Kəməri vasitəsilə Gürcüstan və Türkiyə bazarlarına çıxarılması Azərbaycanın enerji 

sənayesi tarixində yeni səhifə açaraq ölkəmizi qaz ixracatçısına çevirdi.  

Bir neçə il əvvəl Bakıda imzalanan “Şahdəniz” yatağının işlənilməsinin ikinci mərhələsinə dair 

yekun investisiya qərarı “Əsrin müqaviləsi” kimi Azərbaycanın enerji siyasətində mühüm hadisə idi. 

“Şahdəniz” yatağının işlənilməsinin ikinci mərhələsi və “Əsrin müqaviləsi”nin 20 illiyində Bakıda 

təməli qoyulan “Cənub qaz dəhlizi” layihəsi dünyanın neft-qaz sənayesində indiyə qədər həyata 

keçirilmiş ən böyük infrastrukturdur.  

Hazırda “Cənub qaz dəhlizi” layihəsinin hər bir komponenti üzrə işlər qrafikə uyğun davam edir. 

Bu enerji dəhlizinin işə düşməsi nəticəsində Azərbaycan Avropanın enerji təchizatının 

şaxələndirilməsində və yüksəldilməsində daha yaxından iştirak edəcək. Çünki bu dəhliz Azərbaycan 

qazını ilk dəfə olaraq Türkiyə, Yunanıstan və Albaniya ərazilərindən keçməklə, minlərlə kilometrlik 

məsafəni qət etməklə Avropanın mərkəzinə çatdıracaq, dünyanın enerji xəritəsinə ciddi dəyişiklik 

gətirəcək. Ən əsası isə bu layihənin tam gücü ilə işə düşməsi Azərbaycanın beynəlxalq imicinə müsbət 

təsiri ilə yanaşı, ölkəmizin gələcək inkişafına, siyasi və iqtisadi maraqlarının daha dolğun şəkildə 

təmin edilməsinə mühüm töhfələr verəcək.  

“Xankəndi” sualtı tikinti gəmisinin təqdimat mərasimində “Şahdəniz” yatağı ilə bağlı fikirlərini 

bölüşərkən Prezident İlham Əliyev Azərbaycanın ən azı 100 il özünü təbii qazla təmin edəcəyini 

bildirib: “Bu yatağın minimum qaz ehtiyatı 1,2 trilyon kubmetrdir. Bu, dünyanın ən böyük qaz 

yataqlarından biridir. Ümumilikdə isə qaz ehtiyatlarımız 2,6 trilyon kubmetrdir. Yəni, Azərbaycan 

bundan sonra ən azı 100 il ərzində özünü və bir çox ölkələri təbii qazla təmin edəcək”. 

Azərbaycanın qaz ehtiyatlarının bir qismi digər yataqlarda cəmləşib. 2010-cu ildə Azərbaycan 

neftçiləri və mütəxəssisləri tərəfindən aşkarlanan “Ümid” yatağı ölkəmizin enerji potensialının dünya 

bazarlarına təqdim edilməsi üçün böyük hadisə oldu. “Ümid” yatağının kəşfi Azərbaycanın dünyada 

təkcə neft yox, eyni zamanda təbii qazla zəngin olan dövlət imicini də yaratdı. 

Respublikamızın dövlət müstəqilliyinin bərpasının 20-ci ildönümü ərəfəsində Xəzərdən gələn bir 

xoş xəbər hər birimizi dərindən sevindirdi, qürurlandırdı. Dənizin Azərbaycan sektorundakı “Abşeron” 

blokunda Fransanın “Total” şirkəti tərəfindən aparılan qazma və kəşfiyyat işləri nəticəsində burada 

böyük qaz yatağının olduğu aşkar edildi.  

Bütün bunlar Azərbaycanın qaz ehtiyatları barədə ölkəmizi istəməyənlər tərəfindən təhrif olunan 

informasiyalara son qoydu. Təbii ki, hər bir yataqda kəşf edilən qaz ehtiyatları ölkəmizin enerji 

potensialına böyük dəstək verir. Gələcəkdə “Şahdəniz”lə yanaşı, digər yataqlardan da hasilatın 

başlaması nəticəsində respubikamızın qaz ixracı daha da artacaq və Azərbaycan qlobal enerji 

siyasətinin formalaşmasında daha da mühüm rol oynayacaq. 

 

Azərbaycan. - 2017.- 8 sentyabr. - № 194. - S. 1-2. 

“Əsrin müqaviləsi”ndən “Yeni əsrin müqaviləsi”nədək 

 

Flora Sadıqlı 

 

23 il əvvəl Xəzərin Azərbaycan sektorundakı “Azəri-Çıraq-Günəşli” (AÇG) yataqlarının tammiqyaslı 

işlənməsi və Hasilatın Pay Bölgüsü Sazişi (HPBS) imzalanmışdır və o, sonralar “Əsrin müqaviləsi” adını 

almışdır. O zaman ulu öndər Heydər Əliyev böyük uzaqgörənliklə “Əsrin müqaviləsi”nin qarşıdakı inkişaf 

yolunun, nəhəng işlərin başlanğıcı olduğunu demişdir: “1994-cü il sentyabrın 20-də “Əsrin müqaviləsi”nin 

imzalanması Azərbaycanın yeni neft strategiyası və doktrinasının başlanğıcıdır”. Zaman göstərdi ki, bu həm də 

gələcək əsrlərə hesablanmış bir sazişdir. Bu günlərdə AÇG-nin birgə işlənməsi və hasilatın pay bölgüsü 

haqqında dəyişdirilmiş və yenidən işlənmiş sazişin imzalanması deyilənlərin əyani təsdiqidir.  

Prezident İlham Əliyev 2017-ci il sentyabrın 14-də yeni müqavilənin imzalanması mərasimində bunları 

bir daha vurğulayaraq demişdir: “23 ildən sonra ulu öndərin adını daşıyan bu möhtəşəm, dünya miqyasında ən 

gözəl memarlıq abidələrindən biri olan Heydər Əliyev Mərkəzində imzalanma mərasimi keçirilir. Yenə də 

“Azəri-Çıraq-Günəşli” yatağı üzrə. Bu, eyni zamanda, onu göstərir ki, bu gün Azərbaycanda Heydər Əliyev 

siyasəti yaşayır və yaşayacaq”. 

1994-cü ildə AÇG-nin tammiqyaslı işlənməsi üçün saziş 30 il müddətinə imzalanmışdı. İndi dəyişdirilmiş 

və yenidən işlənmiş sazişin imzalanması vaxtilə başlanan möhtəşəm işlərə mane olmaq istəyənlərə - xaricdəki 

əleyhdarlarmıza və daxildə aranı qarışdıran, “sapı özümüzdən olan baltalara” tutarlı cababdır. Onlar 

“Azərbaycanda neft yoxdur, olmayacaq” deyirdilər. Gələcəkdə nefti nəql edəcək infrastrukturun qurulmasına 

hər vəchlə mane olmağa can atırdılar.  

Azərbaycanda neft olub və var. Yeni müqavilə isə göstərdi ki, hələ bundan sonra da olacaq!  

Xəzərin ölkəmizə məxsus sektorunda, sahildən təxminən 120 kilometr şərqdə yerləşən AÇG yataqları 

dünyanın ən zəngin neft mənbələrindədir. “Çıraq”dan artıq 20 ildir neft hasil olunur. 2005-ci ildən “Azəri” 

yatağı da neft verməyə başlayıb (“Azəri”nin özü üç hissədən - “Mərkəzi Azəri”, “Qərbi Azəri” və “Şərqi Azəri” 

yataqlarından ibarətdir ki, bu da təbiətin Azərbaycana bir töhfəsidir). “Günəşli”nin dayaz hissəsi sovet 

dönəmindən Azərbaycan neftçiləri tərəfindən istismar olunur. Dərinsulu hissəsinin işlənməsi isə “Əsrin 

müqaviləsi”nin tərkibinə daxildir.  

İndiyədək AÇG-dən 3,2 milyard barel (təqribən 440 milyon ton) neft çıxarılıb. Müqavilə imzalanandan 

bəri layihəyə 33 milyard dollar sərmayə qoyulub. Azərbaycan 125 milyard dollardan çox birbaşa mənfəət əldə 

edib.  

AÇG üzrə HPBS-dən əldə olunan bilavasitə gəlirlərə Azərbaycan Respublikasına bonus ödənişləri, 

mənfəət neftindən pay, vergilər, təmənnasız səmt qazı, SOCAR-ın mövcud infranstrukturunun (gəmilər, qazma 

qurğuları, tikinti-quraşdırma sahələri və s.) modernləşdirilməsi, icarə haqları, məşğulluq fonduna, sosial və digər 

fondlara ödənişlər daxildir.  

“Əsrin müqaviləsi”nin imzalanmasından keçən 23 il tarix üçün böyük zaman kəsiyi deyil. Bununla belə, 

həmin qısa dövr ərzində Azərbaycan bir sıra qlobal layihələr həyata keçirmiş, böyük uğurlara imza atmışdır. 

Bakıda 55 kilometr cənubda Səngəçal terminalı - dünyanın ən böyük neft-qaz terminallarından biri tikilmişdir. 

Bakıdan Supsaya uzanan Qərb İxrac Boru Kəməri, üç ölkənin ərazisindən keçən Bakı-Tbilisi-Ceyhan neft və 

Bakı Tbilisi-Ərzurum qaz kəmərləri çəkilmişdir.  

İndi Azərbaycan Bakıdan Avropayadək uzun məsafə qət edən, Xəzərdən başlayıb Adriatik dənizindən 

keçən bir dəhliz yaradır. Həm də 3500 kilometrlik bu dəhlizin yolları şaxələnəcək, Azərbaycan getdikcə yeni-

yeni ölkələri qazla təmin edəcək. 

Azərbaycanın götürdüyü xətt düzgün, inkişafı davamlıdır. Özü də hər sahədə! Prezident İlham Əliyevin 

yeni müqavilənin imzalanmasında dediyi kimi: “Bizim çox böyük maliyyə resurslarımız var. Artıq 1999-cu 

ildən fəaliyyətə başlamış Azərbaycan Dövlət Neft Fondu bizim üçün çox önəmli bir amildir. Biz valyuta 

ehtiyatlarımızı artırırıq, hətta neftin qiymətinin aşağı düşməsi ilə əlaqədar yaranmış bəzi çətinliklər də bizi bu 

yoldan döndərə bilmədi. Biz hətta bu illərdə öz valyuta ehtiyatlarımızı artırmışıq, artıracağıq. Əlbəttə ki, “Əsrin 

kontraktı”nın uzadılması və “Şahdəniz” layihəsinin, “Cənub qaz dəhlizi”nin icrası nəticəsində bizim maddi 

imkanlarımız daha da genişlənəcək”.  

Beləliklə, AÇG-dən növbəti illərdə çıxarılacaq neftdən gələn gəlirlər ölkəmizin maddi imkanlarının 

genişləndirilməsinə daha bir təkan verəcək. Çünki AÇG potensialı böyük olan yataqlar blokudur. Hesablamalara 

görə, burada bir milyard ton neft ehtiyatı var. Deməli, imzalanan saziş - onu haqlı olaraq “Yeni əsrin 

müqaviləsi” adlandırırlar - 1994-cü ildə imzalanmış sazişdən daha böyük miqyaslıdır. Başqa sözlə, növbəti 32 il 

ərzində AÇG-nin ölkəmizə gətirdiyi iqtisadi mənfəətlər maksimuma çatdırılacaq.  



Azərbaycan Respublikası Prezidentinin İşlər İdarəsinin 

PREZİDENT  KİTABXANASI 
───────────────────────────────────────────────────────────────────────────────────── 

 24 

Yeni müqavilənin şərtləri Azərbaycanın və SOCAR-ın son 23 ildə artan maliyyə və texnoloji potensialını 

əks etdirməklə yanaşı, həm də xarici tərəfdaş şirkətlərin Azərbaycan iqtisadiyyatına olan inamını da göstərir. 

Yəni, ölkəmizin yaratdığı tərəfdaşlıq formatını yeni müstəviyə qaldırır.  

Tərəfdaşlıqdan söz düşmüşkən, yeni sazişdə AÇG-nin tərəfdaşları dəyişməyib. BP (30,37 faiz, Böyük 

Britaniya) layihənin operatoru olaraq qalır. SOCAR (Azərbaycan) layihədə AzAÇG şirkəti ilə təmsil olunur. 

Digərləri “Şevron” (9,57 faiz, ABŞ), “İnpeks” (9,31 faiz, Yaponiya), “Statoyl” (7,27 faiz, Norveç), 

“EksonMobil” (6,79 faiz, ABŞ), TP (5,73 faiz, Türkiyə), “İtoçu” (3,65 faiz, Yaponiya) və OVL (2,31 faiz, 

Hindistan) şirkətləridir. Sazişin bir hissəsi olaraq SOCAR-ın layihədəki iştirak payı əvvəlki 11,65 faizdən 25 

faizə çatdırılıb.  

Ölkəmizdə neft gəlirlərindən düzgün və məqsədyönlü şəkildə istifadə olunur. Azərbaycan Dövlət Neft 

Fondu dünyadakı ən şəffaf neft fondlarındandır. Ulu öndər Heydər Əliyev düzgün və uzaqgörən siyasət həyata 

keçirərək neftdən əldə olunan gəlirləri xalqın ən ümdə problemlərinin qısa müddətdə həllinə yönəltmişdir. Bu 

uğurlu xətt indi Prezident İlham Əliyev tərəfindən ardıcıllıqla həyata keçirilir və günün tələbləri baxımından 

daha da inkişaf etdirilir. Azərbaycan nefti, əsasən AÇG nefti hesabına ölkədə yeni müasir yollar və möhtəşəm 

körpülər salınıb. Qaçqın və məcburi köçkünlər üçün yeni qəsəbələr tikilib. Bütün sahələrdə yeni infrastruktur 

qurulub. Yeni müqavilənin imzalanması mərasimindəki nitqində dövlət başçısı bu barədə də geniş danışmışdır: 

“Bu gün bizim abadlaşan bölgələrimiz, inkişaf edən ölkə, Bakı şəhəri, - dünyanın ən gözəl şəhərlərindən biridir, 

- tikdiyimiz 3 mindən artıq məktəb, 600-dən çox xəstəxana, bölgələrdə tikdiyimiz 50-dən çox olimpiya mərkəzi, 

inşa etdiyimiz 11 min kilometrdən çox yollar, enerji infrastrukturumuz, iqtisadi inkişafımız, iqtisadiyyatın 

şaxələndirilməsi - bütün bunların təməlində neftdən əldə edilən gəlirlərdən səmərəli istifadə etmə imkanlarımız 

dayanır”.  

İndi Azərbaycanda qeyri-neft sektoru getdikcə şaxələnməkdədir. Kənd təsərrüfatında, eləcə də digər 

sahələrdə nəzərəçarpan irəliləyişlər əldə olunub. Onların da əsasında neftdən əldə olunan gəlirlər dayanır. Bir 

sözlə, Azərbaycan neft kapitalını insan kapitalına çevirə bilmişdir. Həyata keçirilən qlobal layihələrin, konkret 

olaraq AÇG üzrə imzalanan yeni sazişin də bu möhtəşəm işlərə böyük töhfəsi olacaq. Prezident İlham Əliyev 

baş verən müsbət dəyişikliklərin hamısının məhz hər bir Azərbaycan vətəndaşının həyatında, yaşayışında 

görünməsinin məqsəd olduğunu vurğulamışdır. 

 
Azərbaycan.-2017.-16 sentyabr.-№201.-S.1. 

  



Azərbaycan Respublikası Prezidentinin İşlər İdarəsinin 

PREZİDENT  KİTABXANASI 
───────────────────────────────────────────────────────────────────────────────────── 

 25 

 

“Əsrin müqaviləsi”ndən Yeni “Əsrin müqaviləsi”nə! 

 

Prezident İlham Əliyev: “Azərbaycanın əsas hədəfi neft gəlirlərini insan kapitalına çevirmək olub 

və bu məqsədə nail olunub” 

 

Rövşən Nurəddinoğlu 

 

Bakıda "Azəri-Çıraq-Günəşli" yataqlar blokunun işlənməsi üzrə Hasilatın Pay Bölgüsü sazişinin 

(PSA) 2050-ci ilə qədər uzadılmasını nəzərdə tutan sazişin imzalanması və bu tarixi mərasimdə 

səsləndirilən bəyanatlar, irəli sürülən fikirlər müstəqil Azərbaycanın növbəti illərdə də yürüdəcək xarici 

siyasətə və neft strategiyasının müəyyənləşdirilməsində uğurlara imza atacağını deməyə kifayət qədər 

zəmin yaradır. Yeni sazişə əsasən, “Azəri-Çıraq-Günəşli” yataqları üzrə tərəfdaşların iştirak payları 

dəyişib. Xarici şirkətlərin payı nisbətən azalıb, SOCAR-ın payı isə əvvəlki razılaşma ilə müqayisədə 2 

dəfədən çox artıb. Əvvəlki razılaşmada Bp 36%-ə yaxın, SOCAR 11.6% paya malik idi, Şevron və İnpeks 

hər biri təxminən 11%-lə iştirakçı idi. yeni sənəddə isə BP-nin payı 30.37%-ə düşəcək, SOCAR-ın 

hissələri isə 25%-ə çatacaq. Digər iştirakçıların hamısı 10%-dən az paya sahib olacaq. Layihənin 

operatoru yenə BP olacaq. Saziş Milli Məclisdə ratifikasiya edildikdən sonra qüvvəyə minəcək. 

 

Ulu Öndər Heydər Əliyev uzaqgörənliyinin sayəsində Azərbaycan dünyanın siyasi-iqtisadi 

arenasında seçilmişlər sırasında yer almış oldu 

 

Tariximizə “Yeni əsrin müqaviləsi” kimi həkk olunan bu saziş isə “Əsrin müqaviləsi”ndən bu günə qədər 

keçilən uzun və keşməkeşli yolu bir daha xatırlatmağı zəruri edir. 

Belə ki, “Əsrin müqaviləsi”nin müstəqillik tariximizə verdiyi başlıca töhfələrdən biri və ən önəmlisi 

ölkəmizin xarici siyasətini balanslaşdırmaq imkanı verdi ki, bunun nəticəsində Azərbaycan dünyanın siyasi 

arenasında öz iqtisadiyyatı ilə seçilmişlər sırasında yer almış oldu. Halbuki, hələ “Əsrin müqaviləsi” 

imzalandığı dövrlərdə Azərbaycan öz müstəqilliyini yeni əldə etmişdi və bu müstəqilliyin əsasları hələ tam 

olaraq möhkəmləndirilməmişdi. 

Misal üçün, Azərbaycan da daxil olmaqla, Cənubi Qafqaz regionunda qeyri-sabitlik hökm sürürdü. Bu 

vəziyyətdən istifadə edən xarici qüvvələr əsasən, nəzərlərini ölkəmizə dikmişdilər. Çünki zəngin neft-qaz və s. 

ehtiyatlara malik olan Azərbaycan həmin qüvvələrin dünyadakı hegemonluqlarını təmin etməkdən ötrü ən yaxşı 

vasitə idi. Güclər arasındakı mübarizələr də bura daxil idi. Məsələn, ABŞ-İran, ABŞ-Rusiya, Avropa-Rusiya 

münasibətlərindəki gərginliklər dərhal Azərbaycana öz mənfi təsirlərini göstərirdi. Belə ki, Azərbaycanın 

yerləşdiyi məkan demək olar ki, siyasi baxışların toqquşduğu mərkəzə çevrilmişi. Məhz Ulu Öndər Heydər 

Əliyevin uzaqgörənliyi və qətiyyətli səyləri nəticəsində bir sıra həll edilməsi mümkün görünməyən problemlər, 

məsələlər öz həllini taparaq, Azərbaycan baş verə biləcək real təhlükələrdən sovuşdu. Bununla da ölkə 

tariximizdə yeni səhifə açılmış oldu. Bu səhifə Xəzərin karbohidrogen ehtiyatlarının dünya bazarına 

çıxarılmasını təmin edəcək müqavilənin imzalanması ilə açıldı. Müqavilə imzalandıqdan sonra hüquqi baza 

yaradıldı, ölkəyə qarşı təzyiqlər neytrallaşdırıldı, Azərbaycanın xarici siyasət kursu balanslaşdırıldı. Söz yox ki, 

“Əsrin müqaviləsi” sayəsində qazanılan bu üstünlük illər sonra Azərbaycana xarici siyasət kursunu tam şəkildə 

ikitərəfli münasibətləri inkişaf etdirmək üzərində qurmağa imkan verdi. Əbəs yerə deyil ki, artıq yeni “Əsrin 

müqaviləsi” imzalandı və bu tarixi fakt bilavasitə “Əsrin müqaviləsi”nin davamı olaraq qiymətləndirilir. 

 

"Azəri-Çıraq-Günəşli" yataqlar blokunun işlənməsində yeni dövr başlayır 

 

Beləliklə, “Azəri-Çıraq-Günəşli” yataqlar blokunun işlənməsinə dair yeni saziş Azərbaycan üçün daha 

əlverişli şərtlərlə imzalandı. Məhz Prezident İlham Əliyev “Azəri-Çıraq-Günəşli” yataqlarının işlənməsi üzrə 

Hasilatın Pay Bölgüsü sazişinin 2050-ci ilədək uzadılmasını nəzərdə tutan müqavilənin imzalanması 

mərasimində bu cür vurğuladı. Ölkə başçısı qeyd etdi ki, bu, Azərbaycan üçün əlamətdar və tarixi bir gündür. 

Cənab Prezident deyib ki, saziş Azərbaycan üçün daha əlverişli şərtlərlə imzalanır: "Kontrakt imzalanandan 

sonra ölkəmizə xarici investorlar tərəfindən 3,6 milyard dollar bonus ödəniləcək". 

Sazişin şərtlərinə əsasən, SOCAR-ın iştirak payı 25%-ə çatdırılır. Azərbaycana çatacaq mənfəət neftinin 

səviyyəsi 75% təşkil edəcək. 

Dövlət başçımız daha bir xatırlatmaq edərək bildirib ki, "Əsrin müqaviləsi" imzalanan zaman AÇG-də 

511 milyon ton neft olduğu ehtimal edilirdi, ancaq ehtiyatlar proqnozları üstələyib və hazırda "Azəri-Çıraq-

Günəşli"də hasil edilməmiş 500 milyon ton neft var. Bu baxımdan, "Azəri-Çıraq-Günəşli" yataqlar blokunun 

işlənməsində yeni dövr başlayır. Müqavilənin ölkəmiz üçün böyük əhəmiyyəti var”-deyə qeyd edən ölkə 

Prezidenti İlham Əliyev həmçinin onu da xatırladıb ki, “Əsrin müqaviləsi”ndən ötən 23 il ərzində kontraktın 

icrası çox uğurlu olub: “Bu illər ərzində “Azəri-Çıraq-Günəşli”dən 436 milyon ton neft hasil edilib. Burada hələ 

hasil edilməmiş təxminən 500 milyon ton neft ehtiyatı var”. 

Yeni “Əsrin müqaviləsi” növbəti nailiyyətləri əldə etməyə hesablanmış uğur addımı olaraq 

qiymətləndirilə bilər 

Dövlət başçısının sözlərinə görə, Azərbaycanın əsas hədəfi neft gəlirlərini insan kapitalına çevirmək olub 

və bu məqsədə nail olunub. Məhz bu reallıq göz önündədir. Əldə edilən neft gəlirləri sayəsində bu gün ölkəmiz 

beynəlxalq aləmin mərkəzi rolunu oynayır. İstər regionlarımızın sosial-iqtisadi inkişafı, istər yeni sənaye 

mərkəzlərinin açılışı, istərsə də digər sahələrdə əldə edilən hər bir uğur arxasında dayanan əsas faktorlardan biri 

məhz Azərbaycan vətəndaşının həyatının daha da yaxşılaşdırılması idi ki, buna da nail olunub. Dövlət başçısının 

sözlərinə görə, bu gün bütün Azərbaycan xalqı "Əsrin müqaviləsi"nin nəticələrini öz həyatında görür. "Yeni 

sənədin Heydər Əliyevin adını daşıyan Mərkəzdə imzalanması rəmzi məna daşıyır. 23 il əvvəl Heydər Əliyevin 

səyi ilə "Əsrin müqaviləsi" imzalanmışdı. Bu gün imzalanan sənəd göstərir ki, Azərbaycanda Heydər Əliyev 

siyasəti yaşayır və yaşayacaq”. 

Artıq yeni “Əsrin müqaviləsi” növbəti nailiyyətləri əldə etməyə hesabalanmış uğur addımı olaraq 

qiymətləndirilə bilər. 

 

Böyük Brtitaniyaınn baş naziri Tereza Mey: “Məhz bu saziş Azərbaycana ilk dəfə tam müstəqil 

ölkə kimi özünün Xəzərdəki neft-qaz ehtiyatlarından yararlanmağa imkan verdi” 

 

Diqqət çəkən mühüm məqamlardan biri də Prezident İlham Əliyevin Azərbaycanın öz xarici tərəfdaşları 

ilə, xüsusilə BP ilə uğurlu əməkdaşlığını yüksək qiymətləndirməsi olub. Əbəs yerə deyil ki, Böyük Britaniyanın 

baş naziri Tereza Mey “Azəri-Çıraq-Günəşli" yataqlar blokunun işlənməsi üzrə imzalanmış sazişin 2050-ci 

ilədək uzadılmasını nəzərdə tutulması ilə bağlı ölkə başçımıza təbrik məktubu ünvanlayıb. Həmin məktubu 

mərasimdə Böyük Britaniyanın Avropa və Amerika məsələləri üzrə dövlət naziri Alan Dunkan oxuyub. Təbriki 

oxumazdan öncə Britaniyalı nazir Azərbaycanın tərəqqisinin şahidi olduğunu, iki ölkə arasında əlaqələrin daha 

da inkişaf edəcəyini vurğulayıb. 

Tereza Meyin təbrik məktubunda isə önə sürülən fikirlər sübuta yetirir ki, Böyük Brtitaniya Azərbaycanla 

istər bu, istərsə də digər iqtisadi layihələrdə əməkdaşlıq edərək, ölkəmizi etibarlı tərəfdaş kimi qdəyərləndirir. 

Məhz bu baxımdan, məktubda xüsusi ilə qeyd edilir ki, imzalanan tarixi saziş Böyük Britaniya ilə Azərbaycan 

arasında enerji sahəsində əməkdaşlığın yeni mərhələsidir: “Böyük Britaniya, xüsusilə BP 1994-cü ildə “əsrin 

müqaviləsi” imzalanandan bəri Azərbaycan iqtisadiyyatının inkişafında önəmli rol oynayıb. Məhz bu saziş 

Azərbaycana ilk dəfə tam müstəqil ölkə kimi özünün Xəzərdəki neft-qaz ehtiyatlarından yararlanmağa imkan 

verdi. Bakı-Tbilisi-Ceyhan neft kəməri isə Azərbaycanın öz neftini sərbəst olaraq dünyaya çıxarması üçün 

mühüm addım oldu. 2020-ci ildə isə Cənub Qaz Dəhlizinin istifadəyə verilməsi Azərbaycanın Avropanın əsas 

qaz təchizatçısına çevrilməsi istiqamətində son mərhələ olacaq”. 

 

BP şirkətinin icraçı direktoru Robert Dadli: “Azərbaycanın neft-qaz hasilatının artırılması üçün 

əməkdaşlığımıza davam edəcəyik” 

 

Mərasimdə çıxış edən BP şirkətinin icraçı direktoru Robert Dadli bildirdi ki, sazişin imzalanması ilə 

tərəfdaşlığın yeni səhifəsi açılır. O, 1994-cü ildə Heydər Əliyevin uğurlu siyasəti nəticəsində imzalanan əsrin 

kontraktının bu gün real nəticələri olduğunu bildirdi: «Cənab prezident sizin və mərhum atanızın enerji siyasəti 

bu gözəl ölkədə iqtisadi inkişafa təkan verib və dünyanın enerji xəritəsini həmişəlik dəyişib. bu gün isə biz bu 

sazişi əsrin yarısına qədər uzadırıq. Biz bu sənədi yeni əsrin kontraktı adlandıra bilərik. Mən tərəfdaşlarımızı 

təbrik edirəm. Biz birgə 23 illik fəaliyyətimiz dövründə və gələcəkdə “Azəri-Çıraq-Günəşliyə 40 milyard 

dollardan çox sərmayə qoyaraq Azərbaycanın neft-qaz hasilatının artırılması üçün əməkdaşlığımıza davam 

edəcəyik”. 

Mərasimdə Türkiyənin enerji və təbii ehtiyatlar naziri Berat Albayrak ölkə prezidenti Rəcəb Tayyib 

Ərdoğanın, Gürcüstanın energetika naziri Elya Eloşvili isə ölkəsinin baş naziri Giorgi Kvirikaşvilinin təbrik 

məktubunu oxuyub. 

 

Azərbaycanın müstəqil ölkə olaraq dünyadakı mövqeyi daha da möhkəmlənəcək 

 

Yeni müqavilənin imzalanması ətrafında təhlillərimizi apararkən həm də belə nəticəyə gəlmək 

mümkündür ki, bu müqavilədə iştirak edən şirkətlər dünyada tanınmış şirkətlər olduğuna görə həm də dünyanın 

aparıcı dövlətlərinə məxsusdurdurlar. Məhz bu baxımdan, həmin dövlətlərin və şirkətlərin iştirakçısı olduğu 

müqavilələr daima qorunub saxlanılır, çalışılır ki, regionda heç bir ciddi problemlər yaranmasın. Bu isə 

Azərbaycan üçün əhəmiyyətlidir. Ona görə də belə bir amilə də toxunaraq qeyd edə bilərik ki, müqavilənin 

imzalanması həm də möhkəm əsaslara dayanan müstəqilliyimizin, ölkəmizdəki stabilliyin qorunub saxlanılması 

baxımdan əhəmiyyətlidir. Eyni zamanda, Azərbaycanın müstəqil ölkə olaraq dünyadakı mövqeyi daha da 

möhkəmlənəcək ki, bu faktor yaxın illərdə ölkəmizin dünyanın siyasi-iqtisadi məkanındakı yerini və rolunu 

növbəti dədə artırmış olacaq. 

 

Səs. - 2017.- 19 sentyabr. - № 168. - S. 5. 

Yeni əsrin müqaviləsi - yenilənmiş “Azəri-Çıraq-Günəşli” Sazişi 

 

Prezident İlham Əliyev: Əsas şərtlər artıq göstərir ki, Azərbaycanın gələcək inkişafı, maliyyə 

imkanlarımızın genişləndirilməsi üçün bu kontraktın çox böyük əhəmiyyəti var 

 

Nurlan Qələndərli 

 

Avrasiyanın mühüm geostrateji məntəqələrindən biri olan Cənubi Qafqazın lider dövləti kimi çıxış edən 

Azərbaycan öz çoxşaxəli və balanslaşdırılmış xarici siyasət kursu ilə regional və beynəlxalq miqyasda 

əməkdaşlıq, təhlükəsizlik məsələlərinə xüsusi diqqət yetirir. Digər tərəfdən, regional işbirliyi formatlarının 

yaranmasında Azərbaycanın yeri və rolu müstəsna əhəmiyyət kəsb edir. Ölkəmiz hazırda regionda sabitləşdirici 

aktor kimi çıxış edir. 

Bütövlükdə, öz xarici siyasətində milli maraqlar və beynəlxalq hüquq normaları ilə yanaşı, sülh, sabitlik, 

inkişaf, qarşılıqlı faydalı əməkdaşlıq kimi meyarları da əsas götürən Azərbaycan beynəlxalq münasibətlər 

sisteminə yeni və daha mütərəqqi dəyərlər təqdim etməkdədir. Bu isə daha çox regional və qlobal inkişafa, 

sabitliyə, təhlükəsizliyə töhfə kimi xarakterizə edilir. Bütün bunların müqabilində ayrı-ayrı milli dövlətlər, o 

cümlədən dünya siyasətinin güc mərkəzləri kimi çıxış edən geopolitik subyektlər Azərbaycanın beynəlxalq 

münasibətlər sistemində fəal rolunu, praqmatik xarici siyasət kursunu yüksək qiymətləndirirlər. 

Azərbaycan Avrasiyanın enerji xəritəsinin zənginləşməsinə strateji töhfələr verir 

Bunlara paralel olaraq daha bir məqamı da diqqətə çatdırmaq məqsədəmüvafiqdir. Belə ki, Azərbaycanın 

regional və beynəlxalq təhlükəsizliyə strateji töhfələrindən bəhs edərkən ölkəmizin enerji təhlükəsizliyində 

rolunu da vurğulamaq gərəkdir. Azərbaycan öz milli maraqlarına müvafiq olaraq həyata keçirilən praqmatik və 

rasional siyasət nəticəsində miqyasına görə regional, əhəmiyyətinə görə isə qlobal xarakterli transmilli 

layihələrin mərkəzi oyunçusuna çevrilib. Təsadüfi deyil ki, Azərbaycanın iştirakı olmadan bu gün regionda heç 

bir layihə gerçəkləşdirilmir. Özəlliklə də, Avropa enerji təhlükəsizliyinin təmin olunmasında, qarşılıqlı faydalı 

əməkdaşlıq platformalarının gerçəkləşdirilməsində Azərbaycanın enerji siyasətinin əhəmiyyətini xüsusi olaraq 

bəyan edir. Çünki Azərbaycan enerji ehtiyatlarının ixracında çoxvariantlı nəqletmə sisteminə - diversifikasiya 

edilmiş təchizata üstünlük verir və dünyanın aparıcı dövlətləri tərəfindən etibarlı strateji tərəfdaş kimi 

qiymətləndirilir. Müstəqil enerji siyasəti ölkəmizin beynəlxalq arenadakı mövqeyini, həmçinin regionun və 

regionətrafı coğrafiyanın strateji təhlükəsizliyini daha da gücləndirir. 

Bu kontekstdə qeyd etmək lazımdır ki, beynəlxalq enerji təhlükəsizliyinə mühüm töhfələr verən 

Azərbaycanda 2014-cü ilin sentyabr ayında daha bir möhtəşəm enerji layihəsinin - XXI əsrin layihəsi kimi 

xarakterizə edilən “Cənub Qaz Dəhlizi” layihəsinin icrasına start verilib. Şübhəsiz, “Cənub Qaz Dəhlizi” 

Azərbaycanın praqmatik enerji siyasətinin, bu kontekstdə beynəlxalq əməkdaşlığının qanunauyğun nəticəsi kimi 

xarakterizə edilir. 

Cari il sentyabrın 14-də isə Bakıda, Heydər Əliyev Mərkəzində Xəzər dənizinin Azərbaycan sektorunda 

“Azəri”, “Çıraq” yataqlarının və “Günəşli” yatağının dərinlikdə yerləşən hissəsinin birgə işlənməsi və neft 

hasilatının pay bölgüsü haqqında düzəliş edilmiş və yenidən tərtib olunmuş Sazişin imzalanması mərasimi 

keçirilib. Sazişlə bağlı təfərrüatlara keçməmişdən öncə qeyd etmək lazımdır ki, məhz indiki şəraitdə 

Azərbaycanın bu sahədə əldə etdiyi nailiyyətlərin əsasında duran başlıca amil Ümummilli lider Heydər Əliyevin 

əsasını qoyduğu uğurlu enerji siyasətidir. Bu isə, şübhəsiz ki, “Əsrin müqaviləsi”ndən başlayır. 

Yəni, sirr deyil ki, karbohidrogen ehtiyatları ilə zəngin olan Xəzər hövzəsində beynəlxalq əməkdaşlığın 

təməli Azərbaycan xalqının Ümummilli lideri Heydər Əliyevin uzaqgörənliyi ilə 1994-cü il sentyabrın 20-də 

imzalanan “Əsrin müqaviləsi” ilə qoyulub. Məlum olduğu kimi, 1993-cü ilin yayında xalqın təkidli tələbi ilə 

Azərbaycanın siyasi rəhbərliyinə qayıdan Ümummilli lider Heydər Əliyev ölkəmizin uzunmüddətli inkişafına 

və rifahına hesablanan yeni neft strategiyasını hazırladı. Məhz Ümummilli liderin vəziyyəti düzgün 

qiymətləndirməsi və çox böyük səyləri hesabına 1994-cü il sentyabrın 20-də Bakıda dünyanın altı dövlətini 

təmsil edən 11 transmilli neft şirkətinin iştirakı ilə Xəzərdəki “Azəri-Çıraq-Günəşli” yatağının birgə işlənməsinə 

dair “Əsrin müqaviləsi” adını alan beynəlxalq kontrakt imzalandı. Bununla da Xəzər xoşməramlı beynəlxalq 

əməkdaşlıq mərkəzinə çevrildi. Beləliklə, Ümummilli lider Heydər Əliyevin müəllifi olduğu Azərbaycanın neft 

strategiyasının reallaşdırılması nəticəsində dünyanın aparıcı enerji şirkətləri Xəzər dənizinin Azərbaycan milli 

sektorunda karbohidrogen ehtiyatlarının hasilatı və nəqlinə cəlb olunub, Azərbaycan Avropanın enerji 

təhlükəsizliyinin təmin olunmasında yeni etibarlı mənbə rolunu oynamağa başlayıb. 

Yeni şərtlər Azərbaycan üçün daha da əlverişlidir 

Hazırda isə yenilənmiş “Azəri-Çıraq-Günəşli” Sazişi birmənalı şəkildə yeni əsrin müqaviləsi kimi 

xarakterizə edilir. Belə ki, “Azəri-Çıraq-Günəşli” neft yatağının işlənilməsi 2050-ci ilə qədər uzadılır. Beləliklə, 

Prezident İlham Əliyevin sözügedən Sazişin imzalanması mərasimindəki çıxışında bəyan etdiyi kimi, “Azəri-

Çıraq-Günəşli” nəhəng neft yatağının işlənilməsində yeni dövr başlayır. 

Azərbaycan Respublikasının Prezidenti İlham Əliyev bəhs olunan çıxışı zamanı onu da diqqətə çatdırıb 

ki, əsas şərtlər artıq göstərir ki, Azərbaycanın gələcək inkişafı, maliyyə imkanlarımızın genişləndirilməsi üçün 

bu kontraktın çox böyük əhəmiyyəti var. 

Yeri gəlmişkən, “Azəri”, “Çıraq” və dərinsulu “Günəşli” (AÇG) üzrə dəyişdirilmiş və yenidən işlənmiş 

hasilatın pay bölgüsü sazişi təsdiqləndikdən sonra tərəfdaşların yeni iştirak paylarına nəzər saldıqda bəlli olur ki, 

SOCAR-ın AÇG-dəki payı iki dəfədən çox artıb. Yeni sazişin bir hissəsi olaraq SOCAR-ın AÇG-dəki iştirak 

payı 11,65 faizdən 25 faizə qaldırılacaq və beynəlxalq tərəfdaş şirkətlər Azərbaycan Respublikası Dövlət Neft 

Fonduna (ARDNF) 3,6 milyard dollar bonus ödəyəcəklər. Növbəti 32 il müddətində AÇG-yə 40 milyard 

dollardan çox sərmayə qoyulması potensialı var. Göründüyü kimi, yeni şərtlər Azərbaycan üçün daha da 

əlverişlidir. 

Əsaslı ictimai-siyasi sabitliyə və yüksək beynəlxalq nüfuza malik olan Azərbaycan etibarlı tərəfdaş kimi 

qəbul edilir 

Əlbəttə, aparıcı beynəlxalq şirkətlərin, eləcə də digər tərəfdaşların Azərbaycanla əməkdaşlığı inkişaf 

etdirmək niyyətində olması, hər şeydən əvvəl, ölkəmizin daxili və xarici siyasət kursunun səmərəliliyinin 

qanunauyğun nəticəsidir. Xüsusilə də, sabitlik adası kimi səciyyələndirilən Azərbaycanda etibarlı təhlükəsizlik 

mühitinin mövcudluğu ölkəmizin beynəlxalq nüfuzunu artıran başlıca amillərdəndir. Ötən müddət ərzində 

çoxsaylı siyasi kataklizmlərlə müşayiət olunan, müxtəlif ölkələrdə stabillik və təhlükəsizliyin pozulduğu 

şəraitdə Azərbaycanda sabitlik qorunub saxlanıb, ölkəmiz kənar təsirlərə məruz qalmadan öz siyasi istiqrarını 

davam etdirib. 

Azərbaycanda möhkəm ictimai-siyasi sabitliyi təmin edən başlıca amillərdən biri məhz müstəqil siyasət 

kursunun həyata keçirilməsidir. Bu gün Azərbaycanın daxili və xarici siyasəti məhz müstəqillik prinsipinə 

əsaslanır, milli maraqların qorunmasına xidmət edir. Respublikamız xarici siyasi əlaqələrini, siyasi, iqtisadi, 

hərbi, humanitar və digər sahələrdə müttəfiqlərini, əməkdaşlıq etdiyi ölkə və beynəlxalq təşkilatları özü seçir. 

Azərbaycan öz təbii sərvətlərinin sahibi kimi, enerji sahəsində əməkdaşlıq əlaqələrini dövlət maraqları və 

qarşılıqlı faydalılıq prinsipləri əsasında reallaşdırır. Bunun nəticəsidir ki, ölkəmizin beynəlxalq mövqeyi 

mütəmadi olaraq möhkəmlənir. Prezident İlham Əliyev vurğulayıb ki, bu gün ölkəmiz dünyada ayaqda möhkəm 

dayanan ölkə kimi tanınır: “Bu gün bizim beynəlxalq əlaqələrimiz çox genişdir. Azərbaycan beynəlxalq aləmdə 

çox yüksək və müsbət reputasiyaya layiq olan ölkədir. Təsadüfi deyil ki, bir neçə il bundan əvvəl 155 ölkə 

Azərbaycanı BMT Təhlükəsizlik Şurasının qeyri-daimi üzvü seçmişdir və bu da beynəlxalq aləmin bizə olan 

rəğbətinin, hörmətinin, dəstəyinin əlaməti idi”. 

Şübhəsiz ki, yuxarıda da qeyd etdiyimiz kimi, “Əsrin müqaviləsi”ndən başlanan uğurlu enerji siyasəti 

Azərbaycanın dayanıqlı inkişafını təmin etməklə yanaşı, etibarlı əməkdaşlıq mühiti də formalaşdırıb. 

Dövlətimizin başçısı diqqətə çatdırıb ki, Azərbaycan bu gün o ölkələrdəndir ki, öz hesabına yaşayır: “Bizim 

kifayət qədər böyük valyuta ehtiyatlarımız var, iqtisadiyyat dinamik şəkildə inkişaf edir, iqtisadi şaxələndirmə, 

neft-qaz amilindən asılılığının azaldılması istiqamətində çox önəmli addımlar atılmışdır və ölkəmizin gələcək 

inkişafı üçün nə siyasi, nə iqtisadi, nə hər hansı bir başqa maneə və ya problem yoxdur. Azərbaycan bundan 

sonra ancaq uğurla inkişaf edəcək, ölkəmizin böyük potensialı var. Son illər ərzində biz bu potensialı 

gücləndirmişik və bu potensialın inkişafında “Əsrin kontraktı”nın xüsusi rolu vardır. İndi təsəvvür etmək 

çətindir ki, əgər 1994-cü ildə “Əsrin kontraktı” imzalanmasaydı, biz hansı vəziyyətlə üzləşə bilərdik. Biz bu gün 

müstəqil siyasət aparan ölkələrdənik. Bunun təməlində bizim həm güclü siyasi iradəmiz və iqtisadi 

müstəqilliyimiz dayanır. Biz heç kimdən asılı deyilik, öz taleyimiz öz əlimizdədir və müstəqil siyasət aparmaq 

imkanlarımız, ilk növbədə, iqtisadi imkanlarımızdan qaynaqlanır. Bu imkanları da bizə “Əsrin kontraktı” 

yaratdı”. 

Qarşılıqlı etimad mühitinə əsaslanan səmərəli işgüzar münasibətlər yeni əsrin müqaviləsinin 

imzalanmasında əhəmiyyətli rola malikdir 

O da qeyd edilməlidir ki, yeni əsrin müqaviləsi həm də Azərbaycanın çox etibarlı tərəfdaş olduğunu, 

ölkəmizlə tərəfdaşlıq etdiyi subyektlər arasında ciddi etimad mühiti olduğunu göstərir. Xüsusilə də, uzun 

müddət ölkəmizlə uğurlu əməkdaşlıq edən BP şirkəti ilə praqmatik işbirliyi bu kontekstdə xüsusi olaraq diqqətə 

çatdırılmalıdır. Mərasimdəki çıxışı zamanı Prezident İlham Əliyev bu məqamlara toxunaraq deyib: “Bu gün 

mən xüsusilə bizim əsas tərəfdaşımızın - BP şirkətinin fəaliyyətini qeyd etmək istəyirəm. Bizimlə BP arasında 

əməkdaşlığımızın da 23 illik tarixi var. Yəni BP bizim bütün əsas layihələrimizdə əsas tərəfdaş və investor kimi 

fəaliyyət göstərir. Həm “Azəri-Çıraq-Günəşli”də, Bakı-Tbilisi-Ceyhan layihəsində, “Şahdəniz” layihəsində, 

“Cənub Qaz Dəhlizi” layihəsində. Yəni bu strateji tərəfdaşlıq artıq böyük sınaqlardan çıxıb. Bizim aramızda - 

SOCAR ilə BP arasında yaranmış çox gözəl işgüzar münasibətlər, qarşılıqlı etimad, o cümlədən bugünkü 

mərasimi mümkün etmişdir. Çünki sirr deyil ki, - mən də bunu qeyd etdim, - “Azəri-Çıraq-Günəşli” yatağının 

çox böyük potensialı var. Bir daha qeyd etmək istəyirəm, bugünkü hesablamalara görə 1 milyard ton neft 

ehtiyatı var. Bu gün imzalanan saziş 1994-cü ildə imzalanan sazişdən daha da böyük miqyaslıdır”. 

Prezident İlham Əliyev BP ilə SOCAR arasındakı qarşılıqlı etimada əsaslanan səmərəli işgüzar 

münasibətlərin bu müqavilənin imzalanmasındakı rolu və əhəmiyyətinə toxunaraq deyib: “Əsrin kontraktı”nın 

ömrü artıq sona çatır. Əlbəttə ki, kontraktın müddəti bitəndən sonra Azərbaycan istənilən başqa tərəfdaşla yeni 

kontrakt imzalaya bilərdi və bu imkanlar bizdə var idi. Ancaq BP ilə SOCAR arasında yaranmış qarşılıqlı 

etimad, işgüzar münasibətlər, əlbəttə ki, bugünkü seçimi şərtləndirdi. Mən buna çox şadam. Əminəm ki, bundan 

sonra da BP ilə SOCAR uzun illər ərzində Azərbaycanın neft-qaz yataqlarının işlənilməsinin uğurunu təmin 

edəcəklər”. 

Bütövlükdə, Azərbaycanın aparıcı enerji şirkətləri ilə uğurlu və praqmatik fəaliyyəti həm ölkəmiz, həm də 

digər tərəfdaşlar üçün olduqca faydalı olub, tərəflərə mühüm iqtisadi dividendlər qazandırıb. Ən əsası, qarşılıqlı 

etimad mühitinə əsaslanan səmərəli işgüzar münasibətlər yeni əsrin müqaviləsinin imzalanmasında əhəmiyyətli 

rola malikdir. Prezident İlham Əliyevin qeyd etdiyi kimi: “Bir sözlə, Azərbaycan aparıcı xarici neft, enerji 

şirkətləri ilə çox uğurlu, qarşılıqlı maraqlara əsaslanan əməkdaşlıq formatı yaratmışdır. Bu, bizə böyük faydalar 

gətirib. Əlbəttə ki, xarici tərəfdaşlar da bu layihənin icrası nəticəsində böyük mənfəət əldə ediblər. Bu, o 

hadisələrdəndir ki, burada hər iki tərəf qalib gəlir”. 

Azərbaycan neft kapitalını insan kapitalına çevirməklə dayanıqlı inkişafı təmin etdi 

Ümumiyyətlə, ölkəmizin enerji təhlükəsizliyi sahəsində uğurlu əməkdaşlıq münasibətləri və praqmatik 

siyasəti real və konkret nəticələr verib. Bu müddət ərzində Xəzərdə uğurlu beynəlxalq əməkdaşlıq Azərbaycana 

böyük dividendlər gətirib. Ölkənin neft sənayesinə irihəcmli investisiya qoyuluşu təmin edilib, yeni 

texnologiyaların tətbiqinə başlanılıb. “Əsrin müqaviləsi” çərçivəsində əldə olunan gəlirlər Azərbaycanın 

maliyyə imkanlarını əhəmiyyətli dərəcədə genişləndirib. Azərbaycan qısa müddətdə investisiya idxal edən 

ölkədən sərmayə ixrac edən ölkəyə çevrilib. Türkiyə, Gürcüstan, Ukrayna, Rumıniya, İsveçrə və digər ölkələrin 

sərmayə bazarlarında Azərbaycanın payı getdikcə artır. 

“Əsrin müqaviləsi” çərçivəsində Azərbaycanın əldə etdiyi gəlirlər maksimum dərəcədə səmərəli şəkildə 

zəruri olan sahələrə yönəldilib. Ölkəmizdə Prezident İlham Əliyevin rəhbərliyi ilə iqtisadiyyatın 

diversifikasiyası, qeyri-neft sektorunun, o cümlədən də özəl bölmənin inkişafı siyasəti həyata keçirilir. 

Respublikamızda ənənəvi neft sənayesinin yenidən qurulması ilə paralel surətdə, müasir çağırışlar nəzərə 

alınmaqla modern sənaye quruculuğu həyata keçirilir. Neft gəlirləri həmçinin institusional inkişafa, ölkənin 

gələcəyi baxımından müstəsna əhəmiyyət daşıyan insan kapitalı yetişdirilməsinə, sosial məzmunlu layihələrin 

icrasına, bütün ölkə boyu abadlıq-quruculuq işləri aparılmasına yönəldilir. Prezident İlham Əliyev bəhs olunan 

çıxışı zamanı diqqətə çatdırıb ki, “Əsrin kontraktı” bizə imkan verdi ki, neftdən gələn gəlirləri qeyri-neft 

sektoruna yönəldək: “Hesab edirəm ki, bu sahədə də bir çox neft hasil edən ölkələrdən fərqli olaraq Azərbaycan 

nefti insan kapitalına çevirə bildi. Çünki neft həm xeyir, həm də başağrısı, problem gətirə bilər. Biz bilirik ki, 

dünyada neft üstündə əvvəlki dövrlərdə də, hazırda da mübarizələr, münaqişələr gedir, qan axıdılır. Neft hasilatı 

hələ o demək deyil ki, ölkələr çiçəklənəcək, orada inkişaf olacaq. Neftlə zəngin olan bir çox ölkələrdə bu gün 

müşahidə edilən mənzərə bunun əksini deyir. Ona görə, bizim əsas vəzifəmiz ondan ibarət idi ki, neft gəlirlərini 

insan kapitalına çevirək və hər bir Azərbaycan vətəndaşı bu müsbət dəyişikliyi görsün”. 

Dövlətimizin başçısı əlavə edib ki, bu gün bizim abadlaşan bölgələrimiz, inkişaf edən ölkə, Bakı şəhəri, - 

dünyanın ən gözəl şəhərlərindən biridir, - tikdiyimiz 3 mindən artıq məktəb, 600-dən çox xəstəxana, bölgələrdə 

tikdiyimiz 50-dən çox olimpiya mərkəzi, inşa etdiyimiz 11 min kilometrdən çox yollar, enerji 

infrastrukturumuz, iqtisadi inkişafımız, iqtisadiyyatın şaxələndirilməsi - bütün bunların təməlində neftdən əldə 

edilən gəlirlərdən səmərəli istifadə etmə imkanlarımız dayanır. 

Bütövlükdə, Azərbaycan neft kapitalını insan kapitalına çevirməklə dayanıqlı inkişafı təmin etmiş oldu. 

Qeyri-neft sektorunun inkişafında yeni mərhələ başlanacaq 

Daha bir strateji əhəmiyyətli məqam ondan ibarətdir ki, yeni əsrin müqaviləsi çərçivəsində əldə ediləcək 

gəlirlərdən səmərəli istifadə olunması qeyri-neft sektorunun inkişafında müstəsna rol oynayacaq. Sirr deyil ki, 

ölkəmizdə yeni mərhələdə iqtisadi tərəqqi ilə bağlı prioritetlər məhz qeyri-neft sektorunun inkişafı üzərində 

qurulub. Başlıca strateji vəzifə kimi müəyyənləşdirilən qeyri-neft sektorunun davamlı inkişafı istiqamətində 

görülən məqsədyönlü tədbirlər sayəsində bu sahədə müsbət göstəricilər əldə olunub. Şübhəsiz ki, son zamanlar 

qeyri-neft sektorunun inkişafının neft sektorunun artım dinamikasını üstələməsi iqtisadi tərəqqi perspektivləri 

kontekstində müstəsna əhəmiyyət kəsb edir. Hazırda ölkə iqtisadiyyatında qeyri-neft sektorunun çəkisi 70 

faizədək yüksəlib ki, bu da neftdən asılılığın aradan qaldırılması, qeyri-neft sektorunu əhatə edən müxtəlif 

sahələrdə dinamizmin təmin edilməsi baxımından böyük önəmə sahibdir. Bir nüansa toxunmaq lazımdır ki, 

2017-ci ilin birinci yarısının əsas iqtisadi inkişaf göstəriciləri məhz qeyri-neft sektoru ilə bağlıdır. Belə ki, 2017-

ci ilin birinci yarısında neftdənkənar iqtisadiyyat üzrə müsbət göstəricilər əldə edilib. Bu müddətdə 

Azərbaycanın qeyri-neft iqtisadiyyatı 1,7 faiz genişlənib, o cümlədən qeyri-neft sənayesi 4,4, kənd təsərrüfatı 

2,2 faiz artıb.  

Xəzər dənizinin Azərbaycan sektorunda “Azəri”, “Çıraq” yataqlarının və “Günəşli” yatağının dərinlikdə 

yerləşən hissəsinin birgə işlənməsi və neft hasilatının pay bölgüsü haqqında düzəliş edilmiş və yenidən tərtib 

olunmuş Sazişin imzalanması isə ölkəmizdə qeyri-neft sektorunun inkişafına yeni təkan, impuls verəcək. 

Qarşıdakı dövrdə bu sahədə dinamizmin təmin olunması, ardıcıl və məqsədyönlü tədbirlərin həyata keçirilməsi 

sayəsində qarşıya qoyulan hədəflərə nail olmaq mümkün olacaq. Bir sözlə, əminliklə söyləmək olar ki, qeyri-

neft sektorunun inkişafında yeni mərhələ başlanacaq. 

 
Yeni Azərbaycan. - 2017.- 19 sentyabr. - № 168. - S. 3. 

“Yeni əsrin müqaviləsi” dayanıqlı iqtisadi inkişafın təminatıdır 

 

Ədalət Muradov, 

Azərbaycan Dövlət İqtisad Universitetinin rektoru, professor 

  

Təbii resurslar, heç şübhəsiz ki, tarixən ölkələrin iqtisadi inkişafında mühüm rol oynayan amillərdən biri 

olmuşdur. Ancaq dünya təcrübəsi göstərir ki, zəngin təbii resurslara sahib olan ölkələrin heç də hamısı bu 

resurslardan dayanıqlı iqtisadi inkişafı və yüksək həyat səviyyəsini əldə etmək istiqamətində yararlana 

bilməmişdir. Nəinki yararlana bilməmişdir, hətta bir çox hallarda zəngin təbii resurslar həmin ölkələrin iqtisadi, 

sosial, mədəni və siyasi baxımdan tənəzzülünə gətirib çıxaran başlıca amil rolunda çıxış etmişdir.  

Azərbaycan zəngin karbohidrogen resurslarına malik ölkə kimi tarixən öz şöhrətini qoruyub saxlasa da, 

bu resurslardan milli iqtisadi inkişaf istiqamətində istifadə baxımından ən əlverişli imkanı məhz keçən əsrin son 

on illiyində, ikinci dəfə dövlət müstəqilliyini əldə etdiyi zaman qazanmışdır. Belə ki, o dövrün ciddi iqtisadi və 

hərbi-siyasi böhranlarına baxmayaraq, Azərbaycan xalqının ümummilli lideri Heydər Əliyev nefti ölkənin 

uzunmüddətli iqtisadi inkişaf amillərindən birinə çevirən “Əsrin müqaviləsi”nin 20 sentyabr 1994-cü ildə 

imzalanmasına nail olmuşdur. Bu saziş Xəzər dənizinin Azərbaycan sektorunda yerləşən Azəri, Çıraq və 

Günəşli (AÇG) yatağının dərinlikdə yerləşən hissəsinin birgə işlənməsi və neft hasilatının pay bölgüsü haqqında 

saziş idi və dünyanın 7 ölkəsinin 11 məşhur neft şirkəti ilə imzalanmışdır. Uzun illərdən sonra ilk dəfə olaraq 

Qərb kapitalının Xəzərin enerji ehtiyatlarının çıxarılması məqsədilə regiona gəlişinə yol açan bu saziş 

Azərbaycanda ictimai-siyasi sabitliyin təmin olunması, ölkənin gələcək iqtisadi inkişafı və dünya iqtisadiyyatına 

inteqrasiyası baxımından da fövqəladə əhəmiyyətə malik olmuşdur. 

İmzalandığı zaman 2024-cü ilə qədər 30 illik dövrü əhatə etməsi nəzərdə tutulan “Əsrin müqaviləsi”nin 

hazırkı dövrə qədər icrası nəticəsində qeyd olunan neft yataqlarına 33 milyard dollar həcmində investisiya 

qoyulmuş, 436 milyon ton (təxminən 3,2 milyard barel) neft hasil edilmiş və 3 milyard barel neft dünya 

bazarına çıxarılmaqla, ölkəmiz 125 milyard dollardan çox birbaşa mənfəət əldə etmişdir. Bununla yanaşı, 

sazişin icra olunduğu 23 il ərzində qeyd olunan neft yataqlarından 30 milyard m3 səmt qazı da hasil edilmişdir 

ki, bunun da hamısı əvəzsiz olaraq Azərbaycan hökumətinin sərəncamına verilmişdir. 23 il ərzində sazişin 

Azərbaycan iqtisadiyyatına verdiyi qeyd olunan birbaşa töhfələrlə yanaşı, dolayı müsbət töhfələri də böyük 

olmuşdur. Təkcə onu qeyd etmək kifayətdir ki, məhz bu sazişin imzalanması ilə Azərbaycanda ictimai-siyasi və 

iqtisadi sabitlik əldə olunmuş və iqtisadiyyatın digər sektorlarına da daxili və xarici investisiyaların yolu 

açılmışdır. 

Cənab Prezident İlham Əliyevin 14 sentyabr 2017-ci ildə Heydər Əliyev Mərkəzindəki çıxışı zamanı 

qeyd etdiyi kimi, Azərbaycan o ölkələrdəndir ki, ötən 23 il ərizndə nefti insan kapitalına çevirə bilmişdir. Belə 

ki, ötən müddət ərzində ölkədə 3 mindən artıq məktəb, 600-dən çox xəstəxana, 50-dən çox olimpiya mərkəzi 

tikilmiş, 11 min kilometrdən çox müasir yollar salınmış, regional iqtisadi bərabərsizlik ciddi şəkildə azaldılmış, 

enerji, su və digər infrastruktur sahələri tamamilə yenidən qurulmuşdur. Bunlarla yanaşı, neftdən gələn gəlirlər 

hesabına minlərlə Azərbaycan gənci dövlət proqramı çərçivəsində xarici ölkələrin ən reytinqli universitetlərində 

təhsil alaraq ölkə iqtisadiyyatına töhfə verəcək yüksək ixtisaslı kadr kimi yetişmiş, eləcə də 250 mindən çox 

qaçqın və məcburi köçkün vətəndaşımız humanitar böhrandan çıxarılaraq yeni salınan qəsəbələrdə 

məskunlaşdırılmışdır. 

“Əsrin müqaviləsi”nin icra olunduğu 23 il ərzində dövlətin artan maliyyə resurslarının bir hissəsi də 

qeyri-neft sektorunun inkişafına yönəldilmişdir. Belə ki, ötən müddət ərzində dövlət qeyri-neft sektorunu 

fasiləsiz olaraq güzəştli kreditlərlə təmin etmiş, eləcə də kənd təsərrüfatı sahəsində çalışan sahibkarlar üçün 

müxtəlif istiqamətlər üzrə dəstək mexanizmləri formalaşdırmışdır. 

Məhz yuxarıda qeyd edilən tədbirlər nəticəsində ölkə iqtisadiyyatının insan kapitalı formalaşmış, 

texnoloji təminat səviyyəsi yüksəlmiş və qeyri-neft sektorunda dinamik artım tempi əldə edilmişdir ki, bu da 

iqtisadiyyatın dayanıqlı inkişafı üçün əlverişli zəmin yaratmışdır. 

2014-cü ildən başlayaraq dünya bazarında neftin qiymətinin kəskin aşağı düşməsi Azərbaycan 

hökumətinin yuxarıda qeyd edilən istiqamətlər üzrə fəaliyyətini daha da intensivləşdirmiş və neft faktorundan 

asılı olmayan iqtisadi inkişafa imkan verən strateji yol xəritələrinin həyata keçirilməsinə başlanmışdır.  

Bütün qeyd edilənlərin fonunda 14 sentyabr 2017-ci il Heydər Əliyev Mərkəzində Azərbaycan 

iqtisadiyyatının gələcək inkişafı baxımından növbəti mühüm hadisə baş vermişdir. Belə ki, Azərbaycan 

hökuməti və Azərbaycan Dövlət Neft Şirkəti (SOCAR) BP, Chevron, INPEX, Statoil, ExxonMobil, TP, 

ITOCHU və ONGC Videsh şirkətləri ilə “Azəri”, “Çıraq” yataqları və “Günəşli” yatağının dərinsulu hissəsinin 

(AÇG) birgə işlənməsi və hasilatın pay bölgüsü haqqında dəyişdirilmiş və yenidən işlənmiş sazişi imzalamışdır. 

Faktiki olaraq “Əsrin müqaviləsi”nin 2050-ci ilə qədər uzadılması anlamına gələn bu sazişdə BP 30,37%, 

AzACG (SOCAR) 25,00%, Chevron 9,57%, INPEX 9,31%, Statoil 7,27%, ExxonMobil 6,79%, TP 5,73%, 

ITOCHU 3,65%, ONGC Videsh Limited (OVL) isə 2,31% paya sahib olmuşdur. BP-nin operatorluğunun 

əvvəlki kimi davam edəcəyi sazişdə SOCAR-ın payı 11,65%-dən 25%-ə yüksəlmişdir. Saziş çərçivəsində 32 il 

ərzində qeyd olunan neft yataqlarına 40 milyard dollardan artıq investisiyanın qoyulması, beynəlxalq tərəfdaş 

şirkətlər tərəfindən Azərbaycan Dövlət Neft Fonduna 3,6 milyard dollar məbləğində bonusun ödənilməsi 

nəzərdə tutulmuşdur. Eyni zamanda sazişdə mənfəət neftindən Azərbaycana çatacaq pay da 75% səviyyəsində 

müəyyən edilmişdir. İlkin hesablamalara görə, növbəti 32 il ərzində bu yataqlardan 500 milyon tondan çox 

neftin çıxarılması nəzərdə tutulmuşdur. 

Qeyd olunan rəqəmlərdən göründüyü kimi, adıçəkilən neft yataqları bundan sonra ən azı 32 il Azərbaycan 

iqtisadiyyatına təxminən əvvəlki səviyyədə müsbət töhfələrini verməkdə davam edəcəkdir ki, bu da ölkəmizin 

gələcək iqtisadi inkişafı baxımından mühüm əhəmiyyət daşıyır. Bu baxımdan haqlı olaraq, yeni saziş “Yeni 

əsrin müqaviləsi” adlandırılır. Ümumiyyətlə, hesab edirik ki, “Əsrin müqaviləsi”nin qeyd edilən şərtlərlə 2050-

ci ilə qədər uzadılması Azərbaycan üçün aşağıdakı konkret üstünlükləri yaradacaqdır: 

Bu ilk növbədə Azərbaycan üçün qarşıdakı illər ərzində ictimai-siyasi və iqtisadi sabitliyin təminat altına 

alınması deməkdir. Belə ki, dünyada baş verən ictimai-siyasi təlatümlər fonunda dünyanın nüfuzlu ölkələrinin 

geoiqtisadi və geosiyasi maraqlarını uzlaşdırmağa imkan verən bu saziş, ölkəmizin gələcək müstəqil və sabit 

inkişafı baxımından çox əhəmiyyətlidir. 

Qarşıdakı illərdə Azərbaycan iqtisadiyyatına 40 milyard dollarlıq investisiyanın yatırılması multipikativ 

effekti də nəzərə alındıqda iqtisadi artım və iqtisadi rifah üzərində böyük müsbət təsir yaradacaqdır.  

Bu saziş eyni zamanda qarşıdakı illərdə Azərbaycana böyük məbləğdə “neft dollarları”nın daxil olmasına 

şərait yaradacaqdır ki, bu da tədiyə balansının cari hesabında kəsr yaranma ehtimalını ortadan qaldıraraq, 

makroiqtisadi sabitliyin davamlılığını təmin edəcəkdir.  

Sazişin 2050-ci ilə qədər uzadılması, eyni zamanda qeyri-neft sektoruna maraq göstərən xarici 

investorların da Azərbaycana istiqamətlənən yatırımlarının artmasına gətirib çıxaracaqdır. Bu isə həm də ölkədə 

məşğulluq yönümlü iqtisadi artıma müsbət təsir edəcəkdir. 

Saziş çərçivəsində Azərbaycan dövləti 3,6 milyard dollarlıq bonus və mənfəət neftindən 75% pay əldə 

edəcəkdir ki, bu da qarşıdakı illərdə dövlətin maliyyə imkanlarının daha da genişlənməsinə, başqa sözlə, 

iqtisadiyyatın dayanıqlı inkişafını təmin edəcək irimiqyaslı layihələrin maliyyələşdirilməsinə imkan verəcəkdir. 

Layihənin 2050-ci ilə qədər uzanması Bakı-Tbilisi-Ceyhan və Bakı-Supsa neft kəmərlərinin istifadə 

müddətini, eləcə də dəmir yolu neftdaşımasının davamlılığını təmin edəcəkdir. 

Saziş qarşıdakı illərdə SOCAR-ın maliyyə dayanıqlılığını əhəmiyyətli dərəcədə artıracaqdır. İlk növbədə 

nəzərə almaq lazımdır ki, sazişdə SOCAR-ın payı 11,65%-dən 25%-ə yüksəldilmişdir. Eləcə də sazişin icrası 

SOCAR-ın nəzarət etdiyi iri podrat və subpodrat işləri görən müəssisələrin də gəlirlərini artıracaqdır. Nəhayət 

belə rentabelli layihədə böyük pay ilə iştirak etməsi SOCAR-ın beynəlxalq maliyyə bazarlarındakı mövqelərini 

və etibarını da gücləndirəcəkdir. 

Beləliklə, yaxın illərdə reallaşdırılması nəzərdə tutulan “Şahdəniz-2”, TANAP və TAP kimi iri qaz 

layihələri ilə yanaşı, “Əsrin müqaviləsi”nin də 2050-ci ilə qədər uzadılması onu deməyə əsas verir ki, 

karbohidrogen resursları hələ uzun müddət Azərbaycan iqtisadiyyatının dayanıqlı inkişafına təkan verən amillər 

sırasında olacaqdır. Bu isə Azərbaycan iqtisadiyyatının cənab Prezident İlham Əliyev tərəfindən strateji yol 

xəritələrində müəyyən edilən inkişaf hədəflərinə daha sürətlə çatmasına imkan verəcəkdir. 

 
Azərbaycan.-2017.-20 sentyabr.-№204.-S.6. 

Azərbaycan iqtisadiyyatını davamlı inkişafa aparan tarixi müqavilə 

 

Aqil Əsədov, 

AMEA İqtisadiyyat İnstitutunun şöbə müdiri, 

iqtisad elmləri üzrə fəlsəfə doktoru, dosent 

 

1994-c¿ il sentyabrēn 20-dϸ  Bakē ĸϸhϸrindϸ Xϸzϸr dϸnizinin Azϸrbaycan sektorunda yerlϸĸϸn ñAzϸriò, 

ñ¢ēraqò vϸ ñG¿nϸĸliò yataqlarēnēn birgϸ istismarē ilϸ baĵlē d¿nyanēn nϸhϸng neft ĸirkϸtlϸri arasēnda 

beynϸlxalq m¿qavilϸ imzalandē. ¥lkϸmizin iqtisadi inkiĸafēnda ϸvϸzsiz rol oynayan vϸ sonradan ñϷsrin 

m¿qavilϸsiò adlandērēlan bu iri layihϸ ¿zrϸ ilkin neft 1997-ci ilin 12 noyabrēnda hasil edilmϸyϸ baĸlandē. 

Yataqlarda gºr¿lϸcϸk iĸlϸrϸ tϸqribϸn 12-14 milyard ABķ dollarē investisiya qoyuluĸu nϸzϸrdϸ tutulurdu ki, bu 

da m¿stϸqilliyini yenicϸ ϸldϸ etmiĸ Azϸrbaycan Respublikasē ¿¿n ox vacib idi. 

 

“Əsrin müqaviləsi”nin həyata keçirilməsi ilə Azərbaycan iqtisadiyyatında dönüş yarandı, böyük işlərə və 

iri layihələrə start verildi. Görülən operativ tədbirlər nəticəsində artıq 1999-cu ilin dekabrında Azərbaycan nefti 

ilə doldurulmuş ilk tanker dünya bazarına çıxarıldı və  2005-ci ilin yanvarında  belə tankerlərin sayı 39-a, 

daşınılan neftin miqdarı isə 5,16 milyon tona çatdırıldı. 

Heydər Əliyevin işləyib hazırladığı neft strategiyası bu gün böyük uğurla həyata keçirilir. Azərbaycanın 

dövlət müstəqilliyinin möhkəmləndirilməsi, ölkədə tarazlı inkişafın təmin edilməsi istiqamətində mühüm 

irəliləyişlər əldə olunur və dövlətimizin beynəlxalq nüfuzu artır. Artıq Azərbaycan inkişafın keyfiyyətcə yeni 

mərhələsinə qədəm qoymuşdur. Müasir Azərbaycan iqtisadiyyatı MDB məkanında ən sürətli və dinamik inkişaf 

edən iqtisadiyyatlardan biridir.  Azərbaycan Respublikasında əhalinin maddi rifah halının yaxşılaşdırılması 

istiqamətində çoxşaxəli islahatlar həyata keçirilməkdədir. 

Bu uğurlu islahatlar nəticəsində Azərbaycan dövlətinin əldə etdiyi inkişaf artıq qarşısıalınmaz bir prosesə 

çevrilmişdir. Dünyanın inkişaf etmiş dövlətlərini bürüyən maliyyə böhranı Azərbaycan iqtisadiyyatına elə də 

ciddi təsir göstərməmişdir. Bu isə o deməkdir ki, xalqımızın ümummilli lideri Heydər Əliyev tərəfindən 

Azərbaycanın uzaq və parlaq gələcəyinə hesablanmış inkişaf strategiyası müasir dünya reallığından doğan 

tələblərə cavab verən bir formada uğurla davam etdirilir, eləcə də müstəqil dövlətimizin və xalqımızın 

maraqlarına tam cavab verir. 

Bütün bunların davamı kimi, sentyabrın 14-də Bakıda, Heydər Əliyev Mərkəzində Xəzər dənizinin 

Azərbaycan sektorunda “Azəri”, “Çıraq” və “Günəşli” yataqlarının birgə işlənməsi və neft hasilatının pay 

bölgüsü haqqında düzəliş edilmiş və yenidən tərtib olunmuş Sazişin imzalanması mərasimi keçirildi. Yeni 

kontrakta görə ölkəmizə xarici investorlar tərəfindən 3,6 milyard dollar həcmində bonus ödəniləcək, SOCAR-ın 

payı 11,6 faizdən 25 faizə qaldırılacaq və gələcəkdə Azərbaycana çatacaq mənfəət neftinin səviyyəsi 75 faiz 

təşkil edəcək. Bütün bunlar belə deməyə əsas verir ki, Azərbaycanın gələcək inkişafı və onun maliyyə 

imkanlarının genişləndirilməsi üçün bu kontraktın çox böyük əhəmiyyəti var. 

Məlumdur ki, indiki və gələcək uğurlarımızın bünövrəsi 23 il  əvvəl Gülüstan sarayında ulu öndər Heydər 

Əliyevin  gərgin əməyinin və qətiyyətinin təntənəsi olan “Əsrin müqaviləsi”nin imzalanması ilə qoyulub. Məhz 

belə bir dövrdə ümummilli lider Heydər Əliyev müqavilənin müzakirəsi prosesinə ARDNŞ-ın vitse-prezidenti, 

millət vəkili İlham Əliyevi də cəlb etdi. Beləliklə də, cənab İlham Əliyev hələ o dövrlərdə  yeni neft 

strategiyasının hazırlanmasının və uğurla həyata keçirilməsinin ən fəal iştirakçılarından oldu. 

Bütün bu işlərin əsas məqsədi SSRİ-nin süqutundan sonra iflic vəziyyətinə düşmüş Azərbaycan 

iqtisadiyyatını dirçəltmək, onu dünya iqtisadiyyatına daha geniş inteqrasiya etməklə beynəlxalq aləmdə 

ölkəmizin nüfuzunu artırmaq və gənc  Azərbaycan Respublikasını dünyəvi  dövlətə çevirməkdən ibarət idi. 

Təbii ki, qarşıda ölkənin sosial-iqtisadi inkişafı, xarici əlaqələrin genişləndirilməsi, istehsal sahələrinin bərpası 

və yenilərinin yaradılması, insanların maddi rifah halının yaxşılaşdırılması  və digər  mühüm vəzifələr dururdu. 

Ümummilli lider Heydər Əliyev deyirdi: “Biz ölkəmizi iqtisadi cəhətdən inkişaf edən ölkə etmək istəyirik. Biz 

ölkəmizin vətəndaşlarına firavan həyat yaratmaq istəyirik. Biz müstəqil dövlət kimi daim yaşamaq istəyirik. 

Bütün bu işlər - təkcə neft sahəsində deyil, Azərbaycan iqtisadiyyatının, həyatının bütün başqa sahələrində də 

gördüyümüz işlər məhz bu məqsədi daşıyır”. 

“Əsrin müqaviləsi” imzalanandan az sonra  Azərbaycan Beynəlxalq Əməliyyat Şirkəti yaradıldı və təsdiq 

olunmuş vahid proqram üzrə ARDNŞ ilə birgə işlərə başlanıldı. Bu saziş sonradan dünyanın 19 ölkəsinin 41 

neft şirkəti ilə daha 26 sazişin  imzalanmasına şərait yaratdı. Nəticədə Azərbaycanın neft sənayesinin inkişafı 

üçün nəzərdə tutulmuş 64 milyard  dollar vəsaitin 57,6 milyard dolları dəniz yataqlarının mənimsənilməsinə və 

perspektivli strukturlarda kəşfiyyat-axtarış işlərinin aparılmasına yönəldildi. Ümumiyyətlə,  “Əsrin 

müqaviləsi”nin həyata keçirilməsi ilə Azərbaycan iqtisadiyyatında çox ciddi dönüş yarandı, böyük işlərə və iri 

layihələrə start verildi. Başlıca məqsədi milli iqtisadiyyatın dirçəldilməsi olan neft strategiyasının 

reallaşdırılmasından əldə edilən valyuta isə ümummilli lider Heydər Əliyev tərəfindən yaradılmış Dövlət Neft 

Fondunda toplanaraq ölkənin taleyüklü məsələlərinin  və sosial problemlərin həllinə  yönəldilirdi.   

“Əsrin müqaviləsi” üzrə hasil edilən Azərbaycan neftinin dünya bazarlarına ixracı üçün ilkin dövrlərdə 

buraxıcılıq qabiliyyətləri ildə 5 milyon ton olan Bakı-Novorossiysk və Bakı-Supsa neft boru kəmərlərindən 

istifadə edilirdi. Hər zaman olduğu kimi, balanslaşdırılmış siyasət yürüdən Azərbaycan Respublikasının 

təşəbbüsü ilə bu dövrdə Şimal istiqamətində uzunluğu 231 km olan neft kəməri bərpa və inşa edildi. 1997-ci ilin 

oktyabrında Azərbaycan nefti Novorossiysk limanına (Rusiya Federasiyasına) nəql olundu. Paralel olaraq Qərb 

istiqamətində uzunluğu 837 km olan Bakı-Supsa boru kəməri inşa edilərək, 1999-cu ilin  aprelində  istismara 

verildi. Statistik araşdırmalardan aydın olur ki, 2005-ci ilin yanvarına kimi qeyd edilən kəmərlərlə 48,7 milyon 

ton neft dünya bazarlarına çıxarılmışdı. Eyni zamanda, 1997-ci ildə respublikada neft hasilatı 9  milyon ton  

olduğu halda,  2003-cü ildə bu göstərici 15,3 milyon tona yüksəldilmişdi. 

Təbii ki, ölkədə neft hasilatının ilbəil artımı yeni ixrac boru kəmərinin çəkilişini zəruri  edirdi. 

Müqaviləyə daxil olan yataqlar üzrə illik hasilatın tezliklə 50 milyon tona çatdırılacağını nəzərə alan  

ümummilli lider Heydər Əliyevin təşəbbüsü ilə daha böyük nəqletmə imkanına malik ixrac marşrutları 

araşdırıldı və optimal variant kimi Bakı-Tbilisi-Ceyhan əsas ixrac boru kəməri seçildi. Beləliklə,  1999-cu ilin 

noyabrında Türkiyənin İstanbul şəhərində ATƏT Sammiti çərçivəsində keçirilən görüşdə ABŞ, Türkiyə, 

Azərbaycan, Gürcüstan, Qazaxıstan və Türkmənistan prezidentləri tərəfindən Bakı-Tbilisi-Ceyhan (BTC) “Əsas 

İxrac Neft Kəməri”nin çəkilişi haqqında dövlətlərarası müqavilə imzalandı. 2002-ci il sentyabrın 18-də isə 

Bakıda, Səngəçal terminalında ümummilli lider Heydər Əliyevin, Türkiyə və Gürcüstan prezidentlərinin iştirakı 

ilə Bakı-Tbilisi-Ceyhan ixrac neft kəmərinin təməl daşı qoyuldu və tikintisinə başlanıldı. 2004-cü ilin 

oktyabrında BTC-nin Azərbaycan hissəsi Gürcüstan hissəsi ilə birləşdirildi. 

BTC layihəsinin həyata keçirilməsində fenomen siyasətçi Heydər Əliyevin xidmətləri əvəzsiz idi. Layihə 

iştirakçıları bütün bunları nəzərə alaraq 2004-cü ildə BTC əsas ixrac boru kəmərinə Heydər Əliyevin adının 

verilməsi barədə qərar qəbul etdilər. 

“Əsrin müqaviləsi”nin bağlandığı vaxtdan 23 il keçir. Bu illər ərzində Azərbaycan sürətlə inkişaf 

etmişdir. Bu gün ölkəmiz dünyada öz sözü, öz mövqeyi olan, müstəqil siyasət yeridən bir ölkə kimi tanınır. Bu 

gün Azərbaycan beynəlxalq aləmdə çox yüksək və müsbət imicə malik, mötəbər tribunalardan öz sözünü 

deməyə qadir olan dövlətdir. Təsadüfi deyil ki, bir neçə il bundan əvvəl 155 ölkə Azərbaycanı BMT 

Təhlükəsizlik Şurasının qeyri-daimi üzvü seçmişdir və bu da beynəlxalq aləmin ölkəmizə olan rəğbətinin, 

hörmətinin əlaməti idi. 

Nəhayət, görülən işlərin, yürüdülən siyasətin nəticəsidir ki, bu gün Azərbaycan öz hesabına yaşayır. 

Bizim kifayət qədər böyük valyuta ehtiyatlarımız var, iqtisadiyyat dinamik şəkildə inkişaf edir, iqtisadi 

şaxələndirmə, neft-qaz amilindən asılılığın azaldılması istiqamətində çox önəmli addımlar atılmışdır. Əldə 

edilən nailiyyətlər belə deməyə əsas verir ki, ölkəmizin gələcək inkişafı üçün nə siyasi, nə iqtisadi, nə də başqa 

bir ciddi problem yoxdur. Azərbaycan bundan sonra da uğurla inkişaf edəcək . Sentyabrın 14-də Heydər Əliyev 

Mərkəzində “Azəri-Çıraq-Günəşli” (AÇG) yataqlar blokunun işlənməsi üzrə Hasilatın Pay Bölgüsü sazişinin 

2050-ci ilə qədər  uzadılmasını nəzərdə tutan rəsmi sənədin imzalanması bu inamı daha da möhkəmləndirir. 

Yazını yeni sazişin imzalanması mərasimində ölkə başçısı cənab İlham Əliyevin səsləndirdiyi bu sözlərlə 

bitirmək istəyirəm: “Bu gün bizim abadlaşan bölgələrimiz, inkişaf edən ölkə, Bakı şəhəri, - dünyanın ən gözəl 

şəhərlərindən biridir, - tikdiyimiz 3 mindən artıq məktəb, 600-dən çox xəstəxana, bölgələrdə tikdiyimiz 50-dən 

çox olimpiya mərkəzi, inşa etdiyimiz 11 min kilometrdən çox yollar, enerji infrastrukturumuz, iqtisadi 

inkişafımız, iqtisadiyyatın şaxələndirilməsi - bütün bunların təməlində neftdən əldə edilən gəlirlərdən səmərəli 

istifadə etmə imkanlarımız dayanır”. 

 

Xalq qəzeti.-2017.-27 sentyabr.-№210.-S.3. 

 



Azərbaycan Respublikası Prezidentinin İşlər İdarəsinin 

PREZİDENT  KİTABXANASI 
───────────────────────────────────────────────────────────────────────────────────── 

 36 

 

"Yeni əsrin müqaviləsi": "Əsrin müqaviləsi"ndən  başlanan yolda növbəti zirvə 

 

Bu il sentyabrın 14-də Bakıda ölkəmiz üçün tarixi əhəmiyyətli bir hadisə baş verdi. Azərbaycan 6 ölkənin 

11 şirkəti ilə 2050-ci ilə qədər "Azəri", "Çıraq" yataqlarının və "Günəşli" yatağının dərinlikdə yerləşən 

hissəsinin birgə işlənməsi və neft hasilatının pay bölgüsü haqqında düzəliş edilib yenidən işlənmiş saziş 

imzaladı. Bəlkə də bir çoxları üçün gözlənilməz olan bu hadisənin, əslində, dərin kökləri vardır. 1994-cü ildə 

Ulu öndər Heydər Əliyevin siyasi uzaqgörənliyi, qətiyyəti və əzmkarlığı sayəsində "Əsrin müqaviləsi" 

imzalandı. Bununla Azərbaycan hökuməti ilə BP başda olmaqla dünyanın böyük enerji şirkətləri arasında 

uzunmüddətli əməkdaşlığın təməli qoyuldu. Keçən müddət ərzində əldə edilən təcrübə təsdiqləyir ki, tərəflər 

bir-birinə etibar edir və əməkdaşlığı davam etdirməkdə qərarlıdırlar. Həmin səbəbdən, imzalanan yeni saziş 

Azərbaycanın geosiyasi nüfuzunun yüksəlməsi, müstəqil dövlət quruculuğu prosesinin uğurla inkişaf etdirilməsi 

baxımından olduqca qiymətlidir. Məsələnin bu aspektini analiz etməyə və müəyyən müqayisələr əsasında 

proqnozlar verməyə ehtiyac duyuruq. 

 

Giriş 

 

1994-cü il Azərbaycanın müstəqillik tarixində xüsusi yer tutur. Ulu öndər "Əsrin müqaviləsi"ni bütün 

maneələrə baxmayaraq reallaşdıra bildi. O zaman bu hadisənin geosiyasi çalarları heç də hər kəs üçün 

bütünlükdə aydın deyildi. Yalnız böyük strateji təfəkkür sahibi olan Heydər Əliyev gözəl bilirdi ki, ölkənin 

müstəqillik tarixində yeni bir dönəmin bünövrəsi qoyuldu. Bu yolda Azərbaycana qarşı təzyiqlər də oldu, 

qarayaxma və ləkələmə kampaniyaları da aparıldı, müxtəlif iftiralar da uyduruldu. Lakin müstəqil Azərbaycan 

dövlətinin memarını heç kim, heç bir qüvvə tutduğu yoldan döndərə bilmədi, Heydər Əliyev müstəqil 

dövlətçilik dəyərini hər şeydən üstün tutdu. 

Keçən müddət ərzində Azərbaycan "Əsrin müqaviləsi"ndən geniş bəhrələndi. Ölkənin beynəlxalq aləmdə 

nüfuzu xeyli artdı, etibarlı tərəfdaş imici tam olaraq formalaşdı və əsas faktorlardan biri kimi, Azərbaycan 

zəngin məmləkətlərdən birinə çevrildi. Bütün sahələr üzrə sürətli inkişaf tempi indi də saxlanılır. Dövlət 

quruculuğunun bütün istiqamətləri üzrə demokratik islahatlar durmadan davam edir. Əldə olunan nailiyyətlər 

ölkə və xarici KİV-də geniş işıqlandırılır. Analitiklər və ekspertlər Azərbaycanın sürətli tərəqqisinin müxtəlif 

səbəblərini kifayət qədər dərindən araşdırıblar. 

Lakin uğurların sırasında olduqca əhəmiyyətli məqamı Prezident İlham Əliyev Xəzər dənizinin 

Azərbaycan sektorunda "Azəri", "Çıraq" yataqlarının və "Günəşli" yatağının dərinlikdə yerləşən hissəsinin birgə 

işlənməsi və neft hasilatının pay bölgüsü haqqında düzəliş edilmiş və yenidən tərtib olunmuş sazişin imzalanma 

mərasimindəki dərin məzmunlu nitqində ifadə edib. Ölkə rəhbəri vurğulayıb: ""Əsrin kontraktı" bizə imkan 

verdi ki, neftdən gələn gəlirləri qeyri-neft sektoruna yönəldək. Hesab edirəm ki, bu sahədə də bir çox neft hasil 

edən ölkələrdən fərqli olaraq Azərbaycan nefti insan kapitalına çevirə bildi. Çünki neft həm xeyir, həm də 

başağrısı, problem gətirə bilər. Biz bilirik ki, dünyada neft üstündə əvvəlki dövrlərdə də, hazırda da mübarizələr, 

münaqişələr gedir, qan axıdılır. Neft hasilatı hələ o demək deyil ki, ölkələr çiçəklənəcək, orada inkişaf olacaq. 

Neftlə zəngin olan bir çox ölkələrdə bu gün müşahidə edilən mənzərə bunun əksini deyir. Ona görə, bizim əsas 

vəzifəmiz ondan ibarət idi ki, neft gəlirlərini insan kapitalına çevirək və hər bir Azərbaycan vətəndaşı bu müsbət 

dəyişikliyi görsün" (bax: Bakıda "Azəri", "Çıraq" və "Günəşli" yataqları üzrə yeni sazişin imzalanması 

mərasimi keçirilib / AZƏRTAC, 14 sentyabr 2017). 

 

Neft strategiyası: dövrün çağırışlarına verilən cavab 

 

Dövlətçilik fəlsəfəsi baxımından "Əsrin müqaviləsi"nin başlıca məqamını təşkil edən bu cəhət üzərində 

geniş dayanmağa ehtiyac vardır. Məsələ ondan ibarətdir ki, Prezident İlham Əliyevin xüsusi vurğuladığı kimi, 

zəngin neft ehtiyatı hələ ölkənin zəngin olması anlamına gəlmir. Müasir dövrdə böyük dövlətlər arasında gedən 

nüfuz və maraq savaşı ehtiyatsız atılmış bir addım ucbatından zənginliyi başağrısına çevirə bilər. İndi enerji ilə 

zəngin ərəb ölkələrinin bəzilərində müşahidə edilən proseslər bunun bariz nümunəsidir. Həmin dövlətlərdə 

müharibə, ixtilaflar, silahlı toqquşmalar səngimək bilmir. Üstəlik, onların dövlətçiliyi belə ciddi təhlükə 

qarşısındadır. 

Ölkə başçısının vurğuladığı məqamın başqa tərəfi Cənubi Qafqaz regionunda geosiyasi dinamikanın 

böyük ziddiyyətlərə düçar olması ilə bağlıdır. Sirr deyil ki, müstəqilliyin ilk illərindən başlayaraq böyük güclər 

Ermənistanın Azərbaycan torpaqlarına hərbi təcavüzünə ən azından göz yumdular (biz hələ "təşkil etdilər", 

demirik). Bu, Azərbaycana bir siqnal idi. Yəni Azərbaycanın real olaraq müstəqil dövlət kimi formalaşması çox 

çətin olacaqdı. Heydər Əliyev hakimiyyətə yenidən dəvət edilənə qədər doğrudan da bu təhlükə getdikcə 

böyüdü. Ulu öndərdən əvvəl ölkəyə başçılıq edənlər düzgün, dövrün tələblərinə uyğun siyasət yeridə 

bilmədiklərindən düşmən bu fürsətdən yararlandı. Azərbaycanın ərazi bütövlüyü və müstəqilliyi ciddi təhlükə 

altına düşdü. Həmin kontekstdə "Əsrin müqaviləsi" çox güclü təsiredici faktor oldu. Bir neçə dəfə onun baş 

tutmasını pozmağa çalışsalar da, Heydər Əliyev yeritdiyi siyasətlə hətta ən güclü siyasətçilərin oyunlarını belə 

darmadağın etdi. 

Lakin bütün bunlar inkişaf üçün zəmin hazırlayırdı, yaranmış imkandan konkret əməldə istifadə etmək 

lazım idi. Burada isə Heydər Əliyev dühası özünü göstərdi, sonra isə İlham Əliyev bu yolu olduqca səmərəli 

surətdə inkişaf etdirməkdədir. Və bu prosesdə dövlət başçısının vurğuladığı kimi, insan kapitalı başlıca yeri 

tutmaqdadır. Azərbaycan rəhbərliyi neft kapitalını insan kapitalına çevirə bildi və bu, müstəqilliyini əldə etmiş 

gənc dövlətlər sırasında yeganə müsbət nümunədir. 

Bu ideyanın arxasında çox məqamlar yatır. Əsas tezis bundan ibarətdir ki, ölkə rəhbərliyi neftdən gələn 

gəlirləri vətəndaşın sosial-mədəni, iqtisadi, mənəvi və fərdi inkişafına sərf etməyə imkan verən idarəetmə 

sistemi ortaya qoydu. Qazanılan kapital hər şeydən öncə Azərbaycan vətəndaşının rifahına və ordu 

quruculuğuna xərclənməkdə davam edir. Dövlət başçısı bu kontekstdə fikirlərini yeni sazişin imzalanma 

mərasimində söylədiyi nitqində ayrıca vurğulayıb: "Bu gün bizim abadlaşan bölgələrimiz, inkişaf edən ölkə, 

Bakı şəhəri, – dünyanın ən gözəl şəhərlərindən biridir, tikdiyimiz 3 mindən artıq məktəb, 600-dən çox 

xəstəxana, bölgələrdə tikdiyimiz 50-dən çox olimpiya mərkəzi, inşa etdiyimiz 11 min kilometrdən çox yollar, 

enerji infrastrukturumuz, iqtisadi inkişafımız, iqtisadiyyatın şaxələndirilməsi bütün bunların təməlində neftdən 

əldə edilən gəlirlərdən səmərəli istifadə etmə imkanlarımız dayanır" (bax: əvvəlki mənbəyə). 

Ötən 23 il ərzində "Azəri-Çıraq-Günəşli"dən 436 milyon ton neft hasil edilib. Həmin müddətdə Dövlət 

Neft Fondundan məcburi köçkünlərin yaşayış səviyyəsinin yaxşılaşdırılması üçün böyük vəsait ayrılıb. 250 min 

köçkün yeni salınan 100-ə yaxın qəsəbədə gözəl evlərlə, mənzillərlə təmin edilib (bax: əvvəlki mənbəyə). 

Bunlardan başqa, Azərbaycan rəhbərliyi sazişin imzalanmasından sonrakı 23 il müddətində elm və 

təhsilə, vətəndaşların sosial təminatına böyük miqdarda vəsait ayırıb. Onlar ölkədə elm, təhsil, texnologiyanın 

inkişafına ciddi təkan verməkdədir. Şəxsiyyətin hərtərəfli inkişafı üçün lazım olan şəraitin yaradılması ilk 

növbədə elm və təhsilin inkişafı ilə əlaqəlidir. 

Prezident İlham Əliyev Bilik Günündə Arif Hüseynzadə adına 20 nömrəli məktəb-liseyin yeni binasının 

açılışı zamanı kollektivə etdiyi müraciətində həmin bağlılıqda çox əhəmiyyətli məqamları vurğulayıb. Dövlət 

başçısı hər bir ölkənin inkişafını intellektual potensialının müəyyən etdiyini ayrıca vurğulayıb. İnnovasiyaların, 

texnologiyaların inkişaf etdiyi ölkələr dünya miqyasında aparıcı mövqe tuturlar. Ölkə rəhbəri sözlərinə davam 

edərək ifadə edib: "Gələcək inkişafı təbii resurslar yox, bilik müəyyən edəcək... Biz Azərbaycanda elmə, təhsilə, 

texnoloji inkişafa çox böyük əhəmiyyət veririk ki, gənclərimiz, cəmiyyətimiz bilikli olsun və Azərbaycan da 

texnoloji inkişaf baxımından geridə qalmasın. Maddi-texniki baza möhkəmlənir, təhsilin keyfiyyəti yaxşılaşır. 

Bu sahəyə investisiyalar qoyulur, insan kapitalına investisiyalar qoyulur" (bax: Prezident İlham Əliyev Arif 

Hüseynzadə adına 20 nömrəli məktəb-liseyin yeni binasının açılışında iştirak edib / AZƏRTAC, 15 sentyabr 

2017). 

Bütün bunlara görə, Prezident İlham Əliyev şagirdlərə müraciət edərək çox mühüm bir tezisi lakonik 

ifadə edib: "Təhsil, vətənpərvərlik, milli dəyərlər, güclü Azərbaycan – budur bizim əsas prinsiplərimiz" (bax: 

əvvəlki mənbəyə). 

 

Daha bir addım: yeni əməkdaşlıq üfüqləri 

 

Yuxarıda vurğulanan bütün məqamlar onu təsdiq edir ki, Azərbaycan rəhbərliyi 23 il ərzində enerji 

layihələrindən əldə edilən gəlirləri əsas olaraq Azərbaycanın sosial-mədəni, intellektual, mənəvi, iqtisadi və 

ekoloji inkişafına sərf edib. Və onların hamısının kökündə "Əsrin müqaviləsi" dayanır! Bu, müasir mərhələdə 

müstəqil dövlət quruculuğunun ən səmərəli yoludur. Azərbaycan təcrübəsi bunu tam təsdiqləyir. Çox vacib 

məqamdır ki, ölkə rəhbərliyi həmin istiqamətdə prinsipial əhəmiyyətli yeni bir addım atıb. 

Biz sentyabrın 14-də Bakıda BP, "Chevron", "Inpex", "Statoil", "ExxonMobil", TP, "Itochu" və "ONGC 

Videsh" şirkətlərinin iştirakı ilə "Azəri", "Çıraq" yataqları və "Günəşli" yatağının dərinsulu hissəsinin (AÇG) 

birgə işlənməsi və hasilatın pay bölgüsü haqqında düzəliş edilmiş və yenidən tərtib olunmuş sazişin 

imzalanmasını nəzərdə tuturuq (bax: Bakıda "Azəri", "Çıraq" və "Günəşli" yataqları üzrə yeni sazişin 

imzalanması mərasimi keçirilib / AZƏRTAC, 14 sentyabr 2017). 

Bu saziş şübhəsiz ki, 1994-cü ildə imzalanmış müqavilənin yalnız zaman baxımından deyil, həm də 

geosiyasi, iqtisadi, mədəni və siyasi aspektdə davamıdır. Ölkə başçısı yeni sazişin imzalanması mərasimində 

söylədiyi nitqində bunu xüsusi ifadə edib. Yuxarıda təsvir edilən faktlardan da görünür ki, 1994-cü il müqaviləsi 

strateji məzmun kəsb edib. İndi imzalanan müqavilə də məhz bu prizmadan olduqca vacib hadisədir. Prezident 

İlham Əliyevin ifadə etdiyi fikirlərin işığında bu məqamın bir neçə aspekti üzərində geniş dayanmaq istərdik. 

Öncə informasiya savaşı aspektində vacib saydığımız bir hadisəni xatırlayaq. Yeni sazişin 

imzalanmasından bir neçə gün əvvəl bir sıra Avropa ölkələrinin KİV-i və qeyri-hökumət təşkilatları 

Azərbaycana qarşı çirkin təbliğat kampaniyasına başladılar. O zaman ekspertlər belə qiymət verdilər ki, (o 

cümlədən Newtimes.az portalının analitik yazılarında bu ayrıca vurğulanırdı – red.) bu kimi qarayaxma 

kampaniyası adətən Azərbaycanın hansısa əhəmiyyətli addımı ərəfəsində konkret dairələr tərəfindən aparılır. 

Məsələn, 1994-cü ildə "Əsrin müqaviləsi"nə mane olmaq üçün çox dəhşətli hadisələr törədildi. Dövlət 

adamlarına qarşı sui-qəsdlər planlaşdırıldı. Hətta o zaman ölkəyə rəhbərlik edən Heydər Əliyevə sui-qəsd 

etməyə cəhd göstərildi. Sonra "Avroviziya" mahnı müsabiqəsi ərəfəsində Azərbaycana qarşı olduqca çirkin 

təbliğat kampaniyası aparıldı. Hətta bəzi qonşu ölkələrin jurnalistləri Bakıda etik normalara sığmayan hərəkətlər 

etdi, ölkəmizə qarşı qərəzli informasiyalar yaydılar. 

İndi də eyni ssenari təkrarlanır. Lakin bu dəfə düşmənlər 1994-cü ildə olduğu kimi, Azərbaycanda sui-

qəsdlər və terror aktları təşkil edə bilmirlər. Yəni "Əsrin müqaviləsinin imzalanmasından sonra ölkəmiz bütün 

istiqamətlərdə sürətlə inkişaf edib və təhlükəsizliyini tam təmin edə bilir. Bu səbəbdən də yeni enerji sazişinin 

imzalanması ərəfəsi müəyyən dairələr yalnız ideoloji kampaniya aparmağa çalışdılar, onun da qarşısını 

Prezident İlham Əliyevin müdrik addımları dərhal aldı. İndi dünyanın hər yerində Azərbaycanda həyata 

keçirilən islahatlardan danışırlar. 

Bəli, bu dəfə də düşmənin arzusu gözündə qaldı – Azərbaycan "Yeni əsrin müqaviləsi"ni imzaladı! Ölkə 

başçısının imzalama mərasimində ifadə etdiyi bir fikri bu bağlılıqda tarixi əhəmiyyət daşıyır. İlham Əliyev ifadə 

etmişdi: "Bu gün ölkəmizin həyatında çox əlamətdar və tarixi bir gündür. "Azəri-Çıraq-Günəşli" nəhəng neft 

yatağının işlənilməsində yeni dövr başlayır. Bu tarixi mərasimdə bizimlə bərabər iştirak etmək üçün xaricdən 

gələn bütün qonaqları səmimiyyətlə salamlayıram. Onların bu tədbirdə iştirakı bir daha bugünkü tədbirin 

önəmini əks etdirir" (bax: əvvəlki mənbəyə). 

Geosiyasi aspektdə bu yeni dövrün özəllikləri nədən ibarətdir? Ölkə başçısı onları söylədiyi nitqində 

hərtərəfli və konkret ifadə edib. Hər şeydən öncə, yeni imzalanan kontrakt "Azərbaycan üçün daha da 

əlverişlidir... bu dəfə daha yaxşı şərtlərlə kontrakt imzalanır" (bax: əvvəlki mənbəyə). Təbii ki, 1994-cü il 

kontraktı da çox əlverişli idi. Burada İlham Əliyev dəyişən geosiyasi, iqtisadi, maliyyə şərtləri müstəvisində 

yeni sazişin ölkənin maraqlarına tam uyğun olmasını vurğulayıb. Çünki bütün dünyada dərin maliyyə-iqtisadi 

böhran hökm sürür. 

Təbii resurslar uğrunda böyük dövlətlər ölüm-dirim savaşı aparırlar. Demək olar ki, dünyanın bütün 

regionlarında təbii ehtiyatların bölgüsü prosesi gedir. Bunu gizlətmək mümkün deyildir. Belə bir şəraitdə 

Azərbaycan dünyanın nəhəng dövlətlərini təmsil edən şirkətlərlə milli maraqlara uyğun saziş imzalayırsa, 

deməli, həqiqətən də bu kontrakt Azərbaycan üçün daha da əlverişlidir. 

 

Yeni sazişin əsas parametrləri: üç faktorun işığında 

 

Sazişin əsas parametrləri dövlət başçısının tam haqlı olduğunu göstərməkdədir. Birincisi, "ölkəmizə xarici 

sərmayəçilər tərəfindən 3,6 milyard dollar həcmində bonus ödəniləcək" (bax: əvvəlki mənbəyə). Müqayisə üçün 

deyək ki, 2017-ci ildə Ermənistanın konsolidasiya olunmuş büdcəsinin gəlir hissəsi 2,6 milyard ABŞ dolları 

həcmində nəzərdə tutulub. Hərbi xərcləri isə 2017-ci il üçün 439,7 milyon ABŞ dolları həcmindədir (bax: 

Армения в 2017 году увеличит расходы на оборону / "Panarmenian.net", 29 sentyabr 2016). 

Göründüyü kimi, Azərbaycanın yeni enerji sazişindən alacağı yalnız bonus Ermənistanın büdcəsinin gəlir 

hissəsindən 1 milyard ABŞ dolları qədər çoxdur! Onu da qeyd edək ki, məhz bu kimi faktlara görə Ermənistan 

və onun havadarları Azərbaycanın atdığı hər uğurlu addımdan təlaşa düşür, Azərbaycanla bağlı ağlasığmayan, 

iftira dolu, yalan məlumatlar yaymaqla özlərinə təsəlli verməyə çalışırlar. Ancaq təcrübə göstərir ki, bu kimi 

hərəkətlər Azərbaycan rəhbərliyini seçdiyi yoldan qətiyyən yayındıra bilmir, bilməyəcək də. Prezident İlham 

Əliyev təmkinli, uzaqgörən və düşünülmüş siyasəti ilə qarşıya çıxarılan bütün maneələri keçir və ölkəni yeni 

zirvələrə doğru aparır. 

İkincisi, "SOCAR-ın "AzAÇG" şirkəti podratçı kimi kontraktın icrasında iştirak edəcək" (bax: Bakıda 

"Azəri", "Çıraq" və "Günəşli" yataqları üzrə yeni sazişin imzalanması mərasimi keçirilib / AZƏRTAC, 14 

sentyabr 2017). Bu o deməkdir ki, SOCAR artıq dünyanın ən güclü enerji şirkətləri ilə bərabər əsasda 

işbirliyindədir. O, podratçı kimi yeni enerji layihəsində iştirak etməklə həm təcrübə qazanır, həm də beynəlxalq 

miqyasda nüfuzunu daha da artırır. Şübhəsiz ki, bundan sonra SOCAR-ın başqa böyük layihələrdə iştirakı heç 

kəsi təəccübləndirməməlidir. 

Üçüncüsü, "SOCAR-ın payı 11,6 faizdən 25 faizə qaldırılır və Azərbaycana çatacaq mənfəət neftinin 

səviyyəsi 75 faiz təşkil edəcək" (bax: əvvəlki mənbəyə). Bu, çox əhəmiyyətli şərtdir. Çünki hazırkı dönəmdə 

Azərbaycanın Dövlət Neft Şirkətinin beynəlxalq layihədə payı 2 dəfədən çox artırılırsa və ölkəyə çatacaq 

mənfəət səviyyəsi də 75% təşkil edirsə, bu, ciddi uğurdur! Azərbaycan faktiki olaraq beynəlxalq enerji 

layihəsində mövqeyini xeyli möhkəmləndirib. 

Dövlət başçısının nitqində vurğuladığı bir fikrin işığında bu tezisin əhəmiyyəti daha aydın görünür. İlham 

Əliyev ifadə edib ki, Azərbaycan BP ilə yollarına davam etmək qərarı verib, hərçənd, başqa variantlar da var idi, 

yəni bu bir seçimdir. Prezident vurğulayıb: ""Əsrin kontraktı"nın ömrü artıq sona çatır. Əlbəttə ki, kontraktın 

müddəti bitəndən sonra Azərbaycan istənilən başqa tərəfdaşla yeni kontrakt imzalaya bilərdi və bu imkanlar 

bizdə var idi. Ancaq BP ilə SOCAR arasında yaranmış qarşılıqlı etimad, işgüzar münasibətlər əlbəttə ki, 

bugünkü seçimi şərtləndirdi. Mən buna çox şadam. Əminəm ki, bundan sonra da BP ilə SOCAR uzun illər 

ərzində Azərbaycanın neft-qaz yataqlarının işlənilməsinin uğurunu təmin edəcəklər" (bax: əvvəlki mənbəyə). 

Geosiyasi aspektdə Azərbaycan Prezidentinin ifadə etdiyi bu fikirlərin çox mühüm başqa bir əhəmiyyəti 

də vardır. Məsələ ondan ibarətdir ki, bir sıra dairələr Azərbaycanı mühafizəkar və beynəlxalq hüquqa əməl 

etməyən ölkə kimi təqdim etməyə çalışırlar. "Əsrin müqaviləsi"nin iştirakçısı olan 6 müxtəlif ölkənin 11 şirkəti 

isə tamamilə başqa mənzərəni ortaya qoyur. Böyük Britaniyanın dövlət naziri Alan Dunkan yeni müqavilənin 

imzalanma mərasimində çıxışı zamanı bu kontekstdə vurğulayıb: "Əlbəttə ki, ən mühüm hadisələrdən biri 1994-

cü ildə baş verdi, BP və SOCAR arasında "Əsrin müqaviləsi" imzalandı. O vaxtdan bəri bu iki qurum arasında 

çox mükəmməl uğurlu tərəfdaşlıq formalaşdı və tərəfdaşlığın növbəti fəslinin başlanmasının səfərimlə üst-üstə 

düşməsi məni məmnun edir. Rəhmətlik Prezident Heydər Əliyev Birləşmiş Krallığın dünya səviyyəli şirkətlərini 

zəngin təcrübələrini paylaşmaq, Azərbaycanda neft və qaz infrastrukturunu inkişaf etdirməyə kömək göstərmək 

məqsədilə dəvət etdiyi üçün öz uzaqgörənliyinə görə təqdir olunmalıdır. Ötən iyirmi üç il ərzində buraya 

milyardlarla dollar sərmayə yatırılmış və üç milyard bareldən çox neft dünya bazarlarına çıxarılmışdır. 

Beləliklə, "Azəri-Çıraq-Günəşli" yatağı Azərbaycanın iqtisadi inkişafına böyük töhfə verdi" (bax: əvvəlki 

mənbəyə). 

Britaniyalı nazir açıq bəyan edir ki, BP SOCAR-la əməkdaşlıqdan məmnundur, onu mükəmməl hesab 

edir və bundan sonra da əməkdaşlıqda maraqlıdır. Bu prosesin banisi isə Ulu öndər Heydər Əliyevdir. İndi BP-

nin baş icraçı direktorunun söylədiyi fikirlərin bir qisminə diqqət edək. Cənab Robert Dadli çıxışı zamanı deyib: 

"...Bütün bu nailiyyətlər yalnız mərhum Prezident Heydər Əliyevin uzaqgörən siyasəti sayəsində mümkün 

olmuşdur. Onun da xatirəsini dərin ehtiramla yad etmək istəyirəm. 1994-cü ildə imzalanmış və haqlı olaraq 

"Əsrin müqaviləsi" adlandırdığımız saziş məhz onun uzaqgörənliyinin bəhrəsidir... Buna görə də, haqlı olaraq 

qeyd etmək olar ki, cənab Prezident, məhz Sizin və atanız, mərhum Prezident Heydər Əliyevin enerji sahəsində 

verdiyi qərarlar bu möhtəşəm ölkənin iqtisadi inkişafına yol açıb və dünyanın enerji xəritəsini həmişəlik 

dəyişdirib. 

Bu gün biz sazişin müddətini əsrin ortasınadək uzadırıq və bu, çox əlamətdar bir andır. Biz burada bu 

tarixi hadisəni qeyd etmək üçün toplaşmışıq və hesab edirəm, bunu "Yeni əsrin müqaviləsi" adlandırmaq 

düzgün olar"... (bax: əvvəlki mənbəyə). 

Bu fikirlər təsdiq edir ki, dünyanın qüdrətli enerji şirkətləri Azərbaycanla əməkdaşlıqda maraqlıdırlar. 

Deməli, Prezident İlham Əliyevin "bizim başqa seçimimiz də vardı" fikrini ifadə etməsi faktiki olaraq 

Azərbaycanın tərəfdaş ölkə kimi böyük nüfuza malik olmasını əks etdirir. Etiraf edilməlidir ki, bu səviyyəyə 

nail olunmasında neft strategiyasının, o cümlədən "Əsrin müqaviləsi"nin müstəsna rolu olub. Bunu çox mühüm 

nəticə hesab edirik. 

 

Neft ehtiyatı: iftira kampaniyasına layiqli cavab 

 

"Yeni əsrin müqaviləsi"nin dünyaya nümayiş etdirdiyi başqa əhəmiyyətli faktoru da ölkə başçısı nitqində 

ifadə edib. Bu, "Azəri-Çıraq-Günəşli"nin proqnozlaşdırılan neft ehtiyatlarının miqdarı ilə bağlıdır. 1994-cü ildə 

kontrakt imzalanarkən təxmin edilirdi ki, yataqlarda 511 milyon ton neft var. "Ancaq bugünkü məlumat, – 

əminəm ki, bu, son məlumat deyil, ehtiyatlar daha da artacaq, – onu göstərir ki, hələ də "Azəri-Çıraq-Günəşli"də 

hasil edilməmiş təxminən 500 milyon ton neft ehtiyatı vardır. Yenə də qeyd etmək istəyirəm ki, bu, ilkin 

hesablamalardır. Əminəm ki, kontraktın icrası müddətində bu rəqəm daha da artacaq" (bax: əvvəlki mənbəyə). 

Deməli, bugünkü hesablamalara görə, "Azəri-Çıraq-Günəşli"də 1 milyard tondan çox neft ehtiyatı vardır. 

Bu, hər fürsətdə Azərbaycana qara yaxmağa çalışan dairələrə çox gözəl və konkret cavabdır. Ermənilər 

başda olmaqla bir sıra üzdəniraq analitik və ekspertlər zaman-zaman hay-həşir salırlar ki, Azərbaycanın neft 

ehtiyatları azalır, azərbaycanlılar bir azdan nə edəcəklər? 6 ölkənin 11 şirkəti isə 2050-ci ilə qədər Azərbaycanın 

yalnız "Azəri-Çıraq-Günəşli"sində işləmək üçün müqavilə imzalayırlar! Onlar ürəkdən vurğulayırlar ki, bu 

əməkdaşlıq qürur doğurur. Britaniyalı nümayəndələrlə yanaşı, Türkiyənin enerji və təbii sərvətlər naziri Berat 

Albayrak, Gürcüstanın energetika naziri Elia Eloşvili, Yaponiyanın xarici işlər nazirinin parlamentari müavini 

Manabu Hori və başqaları çıxışlarında Azərbaycanla enerji, təhsil, elm, texnologiyalar, nəqliyyat və s. sferalarda 

əməkdaşlığın yüksək perspektivliyini vurğulayıblar. İndi yeni müqavilədə Azərbaycan hökuməti ilə bərabər 

SOCAR-ın, BP, "Chevron", IMPEX, "Statoil", "ExxonMobil", "TP", ITOCHU və "ONGC Videsh" şirkətlərinin 

rəsmilərinin imzaları vardır. 

Deməli, "Yeni əsrin müqaviləsi" Azərbaycana qarşı aparılan çirkin təbliğata da ciddi zərbə vurmaqdadır. 

Faktlar göstərir ki, Azərbaycanda neft ehtiyatları böyükdür və ən güclü dövlətlərin şirkətləri ölkəmizlə 

əməkdaşlığa can atırlar. Onlar Azərbaycanın müstəqillik yolunda qətiyyətli addımlar atdığını, 

demokratikləşməyə, elmi-texnoloji inkişafa ciddi önəm verdiyini birbaşa ifadə edirlər. Məsələn, BP-nin baş 

icraçı direktoru çıxışında Azərbaycanda elmin, təhsilin və texnologiyaların inkişafına verdikləri dəstəkdən 

ayrıca qürur duyduğunu açıq bildirib. 

Bütün bunların fonunda dövlət başçısının nitqində üzərində dayandığı bir məqamı da xüsusi vurğulamaq 

yerinə düşərdi. "Əsrin müqaviləsi" imzalandıqdan sonrakı 23 il müddətində həyata keçirilən neft strategiyası 

sayəsində çox mühüm hadisələr baş verib. 1996-cı ildə dünyanın ən böyük qaz yataqlarından biri olan 

"Şahdəniz" yatağı üzrə kontrakt imzalanıb. "Çıraq" platformasından ilk neft 1997-ci ildə çıxarılıb. 1998-ci ildə 

bu neft fəaliyyəti bərpa edilmiş Bakı-Novorossiysk kəməri ilə Qara dənizə ixrac edilməyə başlayıb. 1999-cu ildə 

Qara dənizin digər limanına – Supsaya Bakıdan neft kəməri çəkilib. 2002-ci ildə Bakı-Tbilisi-Ceyhan neft 

kəmərinin təməli qoyulub. 2006-cı ildə Bakı-Tbilisi-Ceyhan neft kəməri Türkiyənin Ceyhan limanında 

istifadəyə verilib. 2007-ci ildə Bakı-Tbilisi-Ərzurum qaz kəməri istifadəyə verilib. 2012-ci ildə İstanbulda 

Azərbaycan ilə Türkiyə arasında TANAP layihəsinə imza atılıb. 2013-cü ildə TAP layihəsi qaz kəməri kimi 

seçilib (bax: əvvəlki mənbəyə). 

Dövlət başçısının sistemli olaraq ifadə etdiyi bu ardıcıllığın geosiyasi və siyasi əhəmiyyəti çoxdur. Çünki 

bu xronologiyadan görünür ki, 23 il müddətində Azərbaycanla beynəlxalq əməkdaşlıq konsorsiumu arasında 

intensiv əməkdaşlıq prosesi gedib. Ancaq Qərbin bir sıra dairələri bu müddətdə öz tərəfdaşı olan Azərbaycana 

qarşı hansı iftiraları atmadı? Onlar təcavüzkar Ermənistana Azərbaycanı nümunə göstərmək əvəzinə, yalançı 

hesabatları ilə Sarkisyanın hərbi xunta rejiminin "demokratikliyindən", "insan haqlarına əməl etməsindən" 

cəfəng şeylər yazdılar. Bunun fonunda da Azərbaycanda gah "siyasi məhbus", "gah hüququ tapdanan milli 

azlıq" axtardılar. Onlar adi bir faktı – Ermənistanda niyə qeyri-ermənilərin yaşamadığını dillərinə belə 

gətirmədilər. Sanki bu, belə də olmalıdır. Əsrlərlə Ermənistan adlanan ərazinin aborigeni olan Azərbaycan 

türklərinin deportasiyasına tam kor qaldılar. 

İndi faktlar başqa mənzərəni ortaya qoyur. Sən demə, Qərbin Cənubi Qafqazda yeganə real tərəfdaşı 

Azərbaycanmış, sən demə, Rusiyanın buradakı "Qafqaz pələngi" Azərbaycanmış! Uğurlu müstəqil dövlət 

quruculuğu kursunun bəhrəsi budur! Baxın Ermənistana və Gürcüstana, nələr görmək olar? Yenə də köhnə 

problemlərlə əlləşirlər, inkişaf çox ləngdir, təhlükəsizlik təminatı yoxdur. Azərbaycan isə artıq dünya nəhəngləri 

ilə uzunmüddətli və bərabərhüquqlu müqavilələr imzalayır! Fərqi adi gözlə belə görmək çətin deyil! 

 

Nəticə 

 

Bütün bu deyilənlərin məntiqi nəticəsini ölkə başçısı nitqində çox lakonik və maraqlı ifadə edib. İlham 

Əliyev vurğulayıb: "Azərbaycan bu gün o ölkələrdəndir ki, öz hesabına yaşayır. Bizim kifayət qədər böyük 

valyuta ehtiyatlarımız var, iqtisadiyyat dinamik şəkildə inkişaf edir, iqtisadi şaxələndirmə, neft-qaz amilindən 

asılılığın azaldılması istiqamətində çox önəmli addımlar atılmışdır və ölkəmizin gələcək inkişafı üçün nə siyasi, 

nə iqtisadi, nə hər hansı bir başqa maneə və ya problem yoxdur" (bax: əvvəlki mənbəyə). 

"Yeni əsrin müqaviləsi" Azərbaycanın dövlətçilik tarixində mühüm hadisələrdən biridir. O, faktiki olaraq 

dövlət quruculuğunun yeni mərhələyə qədəm qoymasını ifadə edən faktorlar sırasındadır. Bu prosesin geosiyasi 

aspektdə çox vacib cəhəti ondan ibarətdir ki, Azərbaycan müstəqil dövlət quruculuğunu beynəlxalq aləmdə 

nüfuzunu sürətlə yüksəltməklə inkişaf etdirir. Artıq ölkənin etibarlı tərəfdaş obrazı formalaşıb. Dünyanın 

nəhəng enerji şirkətlərinin hər biri Bakı ilə əlaqələrin qurulmasına can atır. Bu prosesin əsasını Ulu öndər 

Heydər Əliyevin uzaqgörən neft strategiyası qoyub. Hazırda onu Prezident İlham Əliyev böyük uğurla inkişaf 

etdirməkdədir. "Yeni əsrin müqaviləsi" məhz bu titanik zəhmətin bəhrəsidir. 

Çox əhəmiyyətlidir ki, bir sıra dairələrin bütün çirkli qarayaxma kampaniyalarına baxmayaraq, dünyanın 

işgüzar dairələri Bakı ilə əməkdaşlığa böyük önəm verirlər. Yəni informasiya savaşında rəsmi Bakı atdığı 

konkret addımlarla əks tərəfin qələbə imkanlarını sıfıra endirib. Bütün cəhdlərinə baxmayaraq, bədxah qüvvələr 

Azərbaycanın dünyada nüfuzunun artmasına, əməkdaşlıq dairəsinin genişlənməsinə mane ola bilmirlər. 

Ekspertlər bu prosesin daha da inkişaf edəcəyini proqnozlaşdırırlar. Bunun əyani sübutlarından biri kimi "Yeni 

əsrin müqaviləsi"ni göstərmək olar. 

Nəhayət, region və Azərbaycan üçün geosiyasi aspektdə əhəmiyyətli olan bir məqamın üzərində 

dayanmaq istərdik. Hazırda dünyanın müxtəlif aparıcı analitik mərkəzləri uzunmüddətli inkişaf proqnozları, o 

cümlədən 2050-ci ilə aid olan proqnozlar verirlər. Onlar çoxlu sayda ölkələrin reytinqlərini tərtib edir, onları 

sıralamağa çalışırlar. Bir sıra faktorlara görə ölkələrin inkişaf perspektivləri barədə proqnozlar verilir. Bu 

proqnozlarda adətən Rusiya, Türkiyə, Çin, Braziliya, Meksika kimi ölkələrin sürətlə inkişaf edəcəyindən bəhs 

edirlər. Lakin hətta sadalanan ölkələrin belə 2050-ci ilə qədər işləyəcək layihələri mövcud deyil. Doğrudur, 

məsələn, Rusiyanın Çinlə, yaxud Türkiyənin Rusiya və Çinlə uzunmüddətli proqramları vardır. Ancaq konkret 

rəqəmlər üzrə, mərhələ-mərhələ hansı işlərin görüləcəyi və ondan nə qədər gəlir əldə ediləcəyi barədə 

informasiyalar yoxdur. 

Azərbaycan isə milyardlarla ABŞ dolları həcmində gəliri olacaq konkret beynəlxalq müqaviləyə sahibdir. 

"Yeni əsrin müqaviləsi"nin şərtlərinə görə, şirkətlər Azərbaycana 40 milyard ABŞ dolları həcmində sərmayə 

qoyacaqlar. Zamanı da nəzərə alsaq, bu, kiçik rəqəm deyil. Böyük qazanca yol açacaq bir rəqəmdir. Azərbaycan 

bundan sonra da sürətlə və qətiyyətlə inkişaf edəcək! Yeni əsrdə yeni zirvələr fəth ediləcək! 

 

Newtimes.az 

 
İki sahil. - 2017.- 30 sentyabr. - № 177. - S. 9,16. 

Azərbaycanın neft strategiyası və doktrinasının əsası - “Əsrin müqaviləsi” 
 

Bu gün “Xəzər dənizinin Azərbaycan sektorunda “Azəri-Çıraq-Günəşli” (AÇG) yataqlar 

blokunun və “Günəşli” yatağının dərinlikdə yerləşən hissəsinin birgə işlənməsi və neft hasilatının pay 

bölgüsü haqqında” Dövlət Neft Şirkəti (SOCAR) ilə dünyanın tanınmış neft şirkətləri arasında müqavilə 

imzalanmasından 24 il ötür. Ümummilli Liderin 2001-ci il 16 avqust tarixli Sərəncamına əsasən hər il 

sentyabrın 20-si Azərbaycanda “Neftçilər günü” peşə bayramı kimi qeyd olunur. 

 

Təxminən 400 səhifə həcmində və 4 dildə tərtib olunmuş müqavilə öz tarixi, siyasi və beynəlxalq 

əhəmiyyətinə görə “Əsrin müqaviləsi” adını alıb. Müqavilədə dünyanın 8 ölkəsinin (Azərbaycan, ABŞ, Böyük 

Britaniya, Rusiya, Türkiyə, Norveç, Yaponiya və Səudiyyə Ərəbistanı) 13 ən məşhur neft şirkəti (“Amoco”, BP, 

“McDermott”, “Unocal”, SOCAR, “LUKoil”, “Statoil” (indiki “Equinor”), “Exxon”, “Türkiye Petrolleri”, 

“Pennzoil”, “Itochu”, “Remco”, “Delta”) iştirak edib. Bununla da, müstəqil dövlətimizin neft strategiyası və 

doktrinasının əsası qoyulub. Bu qlobal layihə Azərbaycanın suveren dövlət kimi öz təbii sərvətlərinə sahib 

çıxmaq, milli mənafelərini, iqtisadi və strateji maraqlarını müdafiə etmək əzmini bütün dünyaya göstərdi, dövlət 

müstəqilliyinin mühüm təminatına çevrildi. 

Ümummilli lider Heydər Əliyevin rəhbərliyi altında hazırlanmış “Əsrin müqaviləsi” respublikamızın 

salnaməsinə yeni neft strategiyasının şanlı səhifəsi kimi yazılıb. Bu müqavilə həm karbohidrogen ehtiyatlarının 

miqdarına, həm də qoyulan sərmayələrin həcminə görə dünyada bağlanan ən iri sazişlər siyahısına daxildir. 

Ötən 24 ildə Azərbaycan neft sənayesi hansı inkişaf yolu keçib, nə kimi uğurlara imza atılıb? Gəlin 

tarixə qısaca da olsa, nəzər yetirək. 

1997-ci il noyabrın 7-də “Əsrin müqaviləsi” çərçivəsində “Çıraq” platformasından ilkin neft alındı. 

Noyabrın 12-də bu münasibətlə platformada ulu öndər Heydər Əliyevin, layihənin əməliyyatçısı olan BP şirkəti 

və tərəfdaşlarının nümayəndələrinin, xarici ölkələrdən gəlmiş qonaqların iştirakı ilə təntənəli mərasim keçirilib. 

Bu, Azərbaycanın yeni neft strategiyasının uğurlarının başlanğıcı idi. Həmin hadisə ilə Azərbaycanın neft 

sənayesinin əlaqədar olduğu istehsal obyektlərinin beynəlxalq standartlara uyğun qurulmasının təməli qoyuldu. 

“Əsrin müqaviləsi”ndən sonra xarici şirkətlər ilə daha 34 saziş imzalanıb. Bununla yanaşı, “Əsrin 

müqaviləsi” respublikada neft hasilatının böyük həcmdə artmasına səbəb olub. Neft hasilatı Azərbaycanın 

tarixində ən aşağı səviyyədən – 1997-ci ildəki 9 milyon tondan 2010-cu ildə 51 milyon tona çatdı. Başqa sözlə, 

hasilat 5,6 dəfə artdı. 

1996-cı ilin yanvarında Azərbaycan neftinin Bakı-Novorossiysk marşrutu ilə nəql olunması haqqında 

Rusiya Federasiyası ilə Azərbaycan Respublikası arasında hökumətlərarası saziş imzalandı. 1997-ci ilin 

oktyabrında həmin xətt istifadəyə verildi. 1998-ci ildə AÇG nefti fəaliyyəti bərpa edilmiş Bakı-Novorossiysk 

kəməri ilə Qara dənizə ixrac edilməyə başladı. 

“Əsrin müqaviləsi” çərçivəsində hasil ediləcək böyük neft həcmləri ilə müqayisədə bu kəmərin 

ötürücülük qabiliyyəti məhdud olduğundan ixrac boru kəmərlərinin çoxvariantlılığının zəruriliyi məsələsi ortaya 

çıxdı və alternativ variantlar üzərində ciddi iş aparılmağa başlanıldı. 1997-ci ildə neftin Qara dənizə çıxarılması 

üçün Bakı-Supsa marşrutu ilə nəqli haqqında Azərbaycan və Gürcüstan arasında saziş imzalandı. 1999-cu ilin 

aprelində Bakı-Supsa neft kəməri və Gürcüstanın Qara dəniz sahilindəki Supsa ixrac terminalı istismara verildi. 

Lakin bu da kifayət etmirdi. Bakı-Supsa və Bakı-Novorossiysk boru kəmərləri Azərbaycanın getdikcə 

artan iri neft həcmlərini dünya bazarına ixrac etmək iqtidarında deyildi. Məhz buna görə də əsas ixrac neft boru 

kəmərinin qısa zamanda inşası zərurəti yarandı. Belə olan təqdirdə ulu öndər Heydər Əliyev Bakı–Tbilisi–

Ceyhan (BTC) əsas ixrac neft boru kəməri ideyasını gündəmə gətirdi. Respublikamızın həm daxildəki, həm də 

xaricdəki bədxahları müxtəlif bəhanələr gətirərək, beynəlxalq ictimai rəydə guya Azərbaycanın gələcəkdə bu 

kəmərlə ixrac etmək üçün kifayət qədər nefti olmayacağı barədə fikir yaratmağa çalışır, bu ideyanı utopiya 

hesab edirdilər. Lakin zaman ulu öndər Heydər Əliyevin bu konsepsiyasının tamamilə real, həm də iqtisadi 

cəhətdən səmərəli olduğunu göstərdi. 

2002-ci ildə ümummilli lider Heydər Əliyevin şəxsən iştirakı ilə Bakı-Tbilisi-Ceyhan neft kəmərinin 

təməli qoyuldu. “Əsrin müqaviləsi” ulu öndər Heydər Əliyevin birinci şah əsəri idisə, Bakı-Tbilisi-Ceyhan neft 

boru kəməri dahi şəxsiyyətin ikinci şah əsəri oldu. 2006-cı ilin mayında Azərbaycan nefti BTC kəməri vasitəsilə 

Ceyhan limanına çatdırıldı. Hazırda bu kəmərin əhəmiyyəti bütün dünyada birmənalı etiraf olunur. 

Bu gün Bakı–Tbilisi–Ceyhan əsas ixrac neft boru kəməri, eyni zamanda, ümumilikdə beynəlxalq enerji 

təhlükəsizliyi sistemi baxımından, eləcə də neft ixracı sahəsində ölkəmizlə uğurlu tərəfdaşlıq edən ölkələr, 

xüsusilə Mərkəzi Asiya dövlətləri üçün də müstəsna əhəmiyyət kəsb edir. 

Kəmərin illik ötürücülük qabiliyyəti 50 milyon tondur ki, bunu da gələcəkdə 60 milyon tona çatdırmaq 

mümkündür. 1768 kilometr uzunluğa malik BTC boru kəməri 2006-cı ilin iyunundan istismardadır. Hazırda 

BTC boru kəməri Azərbaycandan əsasən AÇG nefti və “Şahdəniz” kondensatı daşıyır. Bundan əlavə, kəmər 

vasitəsilə Türkmənistan və Qazaxıstan nefti də nəql olunur. Bu vaxtadək Bakı–Tbilisi–Ceyhan kəməri ilə 3 

milyard barreldən çox neft nəql olunub və Ceyhan limanında təqribən 4 min tankerə yüklənərək dünya bazarına 

göndərilib. Yanvar-avqust ayları ərzində bu kəmər vasitəsilə 22 milyon 288,7 min ton neft ötürülüb. Səkkiz 

ayda BTC ilə 4 milyon 207,8 min ton tranzit nefti də nəql olunub. 

Yarım ildə BTC üzrə əməliyyat xərclərinə təqribən 61 milyon dollar, əsaslı xərclərə isə 13 milyon dollar 

sərf edilib. “BTC Ko.”nun səhmdarları belədir: BP (30,1 faiz), “AzBTC” (25 faiz), “Chevron” (8,9 faiz), 

“Equinor” (Statoil) (8,71 faiz), TPAO (6,53 faiz), “Eni” (5 faiz), “Total” (5 faiz), “Itochu” (3,4 faiz), “Inpex” 

(2,5 faiz), “ExxonMobil” (2,5 faiz) və “ONGC (BTC) Limited” (2,36 faiz). 

Yeni neft strategiyasının gerçəkləşməsi ilə respublikamızın neft ehtiyatlarının istismarına geniş 

məbləğdə xarici investisiyalar cəlb edildi. Təkcə onu demək kifayətdir ki, Dövlət Neft Şirkəti 15 ölkənin 25 

şirkəti ilə imzalanmış hasilatın pay bölgüsü sazişində Azərbaycan dövlətini uğurla təmsil edir. HPBS-lər 

çərçivəsində 1995-2013-cü illərdə Azərbaycanın neft-qaz sektoruna təqribən 51,6 milyard ABŞ dolları 

məbləğində sərmayə qoyulub. Azərbaycan Respublikası Dövlət Neft Şirkəti bu gün dünya standartlarına cavab 

verən, lazımi iqtisadi və texniki imkanları olan, Azərbaycandan kənarda da böyük layihələr həyata keçirən 

müasir bir şirkətdir. Hazırda Azərbaycandan neft və neft məhsulları dünyanın 30 ölkəsinə, qaz isə Gürcüstana, 

Türkiyəyə, Rusiyaya, İrana və Yunanıstana nəql edilir. 

 

“Yeni Əsrin müqaviləsi” 

Ötən il sentyabrın 14-də isə Prezident İlham Əliyev və birinci xanım Mehriban Əliyevanın iştirakı ilə 

Bakıda Xəzər dənizinin Azərbaycan sektorunda “Azəri”, “Çıraq” yataqlarının və “Günəşli” yatağının dərinlikdə 

yerləşən hissəsinin birgə işlənməsi və neft hasilatının pay bölgüsü haqqında düzəliş edilmiş və yenidən tərtib 

olunmuş Sazişin imzalanması mərasimi keçirildi. Sazişi Azərbaycan Hökumətinin, SOCAR-ın, BP, “Chevron”, 

“Inpex”, “Statoil”, “ExxonMobil”, “TP”, “Itochu” və “ONGC Videsh” şirkətlərinin rəsmiləri imzaladılar. 

14 sentyabr ölkəmizin həyatında çox əlamətdar və tarixi bir gün oldu, “Azəri-Çıraq-Günəşli” nəhəng 

neft yatağının işlənilməsində yeni dövrü başladı. Yeni Sazişin ölkəmiz üçün çox böyük əhəmiyyəti var. Çünki 

“Azəri-Çıraq-Günəşli” neft yatağının işlənilməsi 2050-ci ilə qədər uzadıldı. Bu Saziş Azərbaycan üçün daha da 

əlverişlidir, baxmayaraq ki, 1994-cü ildə imzalanmış saziş də ölkəmizin maraqlarını tam təmin edirdi. Bu dəfə 

isə daha da yaxşı şərtlərlə Saziş imzalandı. Bu Sazişin yeni “Əsrin müqaviləsi” adlandırılması da təsadüfi deyil. 

Azərbaycanın gələcək inkişafı, ölkənin maliyyə imkanlarının genişləndirilməsi üçün bu kontraktın çox böyük 

əhəmiyyəti var. 

Sazişin bir hissəsi olaraq SOCAR-ın AÇG-dəki iştirak payı 11,65 faizdən 25 faizə qaldırılıb və 

beynəlxalq tərəfdaş şirkətlər Azərbaycan Respublikası Dövlət Neft Fonduna 3,6 milyard dollar bonus ödəyəcək. 

Azərbaycana çatacaq mənfəət neftinin səviyyəsi isə 75 faiz təşkil edəcək. Beləliklə, ölkənin ümumi mənfəət 

göstəricisi 89,1 faiz təşkil edəcək ki, bu da gələcəkdə yeni strateji layihələrə başlamağa zəmin yaradacaq. 

Növbəti 31 il müddətində AÇG-yə 40 milyard dollardan çox sərmayə qoyulması potensialı var. 

Bu sazişin ardınca, SOCAR və tərəfdaşları arasında AÇG müqavilə ərazisi üçün əlavə bir hasilat 

platformasının qiymətləndirilməsi məqsədilə mühəndis-layihə işlərinin irəli aparılması haqqında razılaşma əldə 

olunub. Hazırda AÇG-də tərəfdaşların iştirak payları belədir: BP - 30,37 faiz, “AzACG” (SOCAR) - 25 faiz, 

“Chevron”- 9,57 faiz, “Inpex” - 9,31 faiz, “Statoil” - 7,27 faiz, “ExxonMobil” - 6,79 faiz, “TP” - 5,73 faiz, 

“Itochu” - 3,65 faiz və “ONGC Videsh Limited” (OVL) - 2,31 faiz. 

Ötən 24 il ərzində sazişin icrası uğurla reallaşdırılıb. AÇG-də böyük ehtiyatlar mövcuddur və burada 

hələ görüləcək çox iş var. Bu vaxtadək AÇG-dən hasil edilən 3,4 milyard barreldən çox neft dünya bazarına 

əsasən Bakı-Tbilisi-Ceyhan və Qərb Marşrutu İxrac Boru Kəməri vasitəsilə daşınıb. 1994-cü ildə kontrakt 

imzalananda təxmin edilən neft ehtiyatları 511 milyon ton müəyyən olunmuşdu. Bu gün isə “Azəri-Çıraq-

Günəşli”də hasil edilməmiş təxminən 500 milyon ton neft ehtiyatı var. Lakin bu hələ son rəqəm deyil. 

Yataqların ehtiyatının atması ehtimalı var və yeni Sazişin icrası müddətində bu rəqəm daha da artacaq. 

Cari ilin birinci yarısında AÇG üzrə fəaliyyətlərə təqribən 236 milyon dollar əməliyyat və 552 milyon 

dollar isə əsaslı məsrəflər xərclənib. Yarım ildə AÇG-dən stabil hasilat təhlükəsiz və etibarlı şəkildə davam 

edib, ümumi hasilat gündəlik orta hesabla 596 min barrel və ya ümumilikdə təqribən 108 milyon barrel, yəni 15 

milyon ton olub. İyun ayının sonunda AÇG-də ümumilikdə 116 neft hasilat quyusu və 53 qaz və su injektor 

quyusu istismarda olub. İki rüb ərzində AÇG-də 6 neft hasilat quyusu və 2 su injektor quyusu qazılıb. Hazırda 

AÇG-də 8 platforma - 6 hasilat platforması və 2 texnoloji platforma var. Bu platformalardan neft və qaz 

dünyanın ən iri neft və qaz terminallarından biri olan Səngəçal terminalına nəql olunur. 

Birinci yarımildə “BP Azerbaijan” şirkəti “Azəri-Çıraq-Günəşli” yataqlar blokundan SOCAR-a əsasən 

Səngəçal terminalı, həmçinin də “Neft Daşları”ndakı qurğu vasitəsilə gündəlik orta hesabla 6 milyon kubmetr, 

ümumilikdə isə 1,1 milyard kubmetr səmt qazı təhvil verib. AÇG-dən, həmçinin ümumilikdə 30 milyard 

kubmetrdən çox səmt qazı Azərbaycan hökumətinə təhvil verilib. 

“Azəri-Çıraq-Günəşli” layihəsinin iştirakçıları hər il mənfəət neftindən gəlir əldə edir. Azərbaycan 

indiyədək “Azəri-Çıraq-Günəşli” yataqlarından 262 milyon ton mənfəət nefti əldə edib. Mənfəət neftinin həcmi 

isə ilbəil artır. 

Dövlət Neft Fondu 2001-ci ilin əvvəlindən bu il sentyabr ayının 1-dək “Azəri-Çıraq-Günəşli” neft-qaz 

yataqları blokunun işlənməsi layihəsinin reallaşdırılması çərçivəsində ümumilikdə 135 milyard 142 milyon 

dollar gəlir əldə edib. Bu ilin yanvar-avqust aylarında AÇG layihəsi çərçivəsində Dövlət Neft Fonduna 6 

milyard 656 milyon dollar vəsait daxil olub. O cümlədən bu ilin ilk səkkiz ayında Neft Fondunun “Şahdəniz” 

yatağı üzrə kondensatın satışından əldə olunan gəlirləri 115 milyon dollar təşkil edib. 

Cari il yanvarın 29-da isə Neft Fonduna “Xəzər dənizinin Azərbaycan sektorunda “Azəri”, “Çıraq” 

yataqlarının və “Günəşli” yatağının dərinlikdə yerləşən hissəsinin birgə işlənməsi və hasilatın pay bölgüsü 

haqqında” SOCAR ilə xarici hasilat şirkətləri arasında imzalanmış yeni sazişə uyğun olaraq 450 milyon dollar 

həcmində ilk bonus ödənişi həyata keçirilib. 

Azərbaycanda ilk dəfə dünya miqyasında dənizdən neft XX əsrin ortalarında “Neft Daşları”nda 

çıxarılıb. Bu o deməkdir ki, Azərbaycanın çox böyük və zəngin ənənələri var. Ötən il isə ölkəmiz üçün 2 

milyardıncı ton Azərbaycan neftinin hasil edilməsi ilə əlamətdar oldu. Milyardıncı ton Azərbaycan nefti 1971-ci 

il martın 28-də çıxarılmışdı. Neftin ilk milyard tonunu hasil etməkdən ötrü Azərbaycan neftçiləri 1 əsrlik yol 

keçdilər. Lakin neftin ikinci milyard tonunu çıxarmaq üçün isə qəhrəman neftçilərimizə yarım əsrdən də az bir 

vaxt – 46 il bəs etdi. Kiçik bir ölkədə işlənmənin əvvəlindən iki milyard ton neftin hasil edilməsi həqiqətən də 

böyük hadisədir. 

Bu uğurlar, eyni zamanda, Azərbaycan neftçilərinin fədakar əməyindən, zəngin təcrübəsindən və 

peşəkarlığından qaynaqlanır. Azərbaycan neftçiləri bütün dövrlərdə öz fədakarlığı, peşəkarlığı ilə cəmiyyətdə 

çox böyük hörmət qazanıblar. Azərbaycanda neftçi peşəsi çox hörmətli peşədir. Bütün bu uğurların əldə 

edilməsində Azərbaycan neftçilərinin çox böyük xidməti, zəhməti, payı var. Təsadüfi deyil ki, bunu nəzərə alan 

ulu öndər Heydər Əliyevin Fərmanına əsasən məhz “Əsrin müqaviləsi”nin imzalandığı gün – 20 sentyabr 

ölkəmizdə həm də neftçilərin peşə bayramı kimi bayram edilir. Qəhrəman neftçilərimizi bu əlamətdar gün 

münasibətilə təbrik edir, onlara Azərbaycan neft-qaz sənayesinin tərəqqisində yeni-yeni uğurlar arzulayırıq. 

 
Nihad Budaqov 

 

AZƏRTAC 

2018, 20 sentyabr 

https://azertag.az/

Azərbaycanın ümumi iqtisadi və siyasi inkişafı “Əsrin müqaviləsi”ndən başlamışdır 

 

1994-c¿ il sentyabrēn 20-dϸ ñϷsrin m¿qavilϸsiònin imzalanmasē ilϸ Azϸrbaycanēn inkiĸafē ¿¿n yeni 

imkanlar yaranmēĸ, ºlkϸmizϸ bºy¿k hϸcmdϸ investisiyalar qoyulmaĵa baĸlanmēĸdēr 

 

Qısa müstəqillik dövründə respublikamız əvvəlcə Ümummilli lider Heydər Əliyevin, son 15 ildə isə 

Prezident İlham Əliyevin rəhbərliyi ilə bütün istiqamətlərdə tarixi nailiyyətlərə imza atıb. Hazırda Azərbaycan 

Cənubi Qafqazın lider dövləti statusunu inamla daşıyır. İndiyədək regionda bütün irimiqyaslı enerji və nəqliyyat 

layihələrinin moderatoru rolunda məhz respublikamız çıxış edib. Eyni zamanda, Azərbaycan xoş məram 

göstərərək və öz imkanlarını təqdim edərək qlobal əməkdaşlığın, inteqrasiya proseslərinin dərinləşməsinə 

sanballı töhfələr verir. Qlobal əməkdaşlığın dərinləşməsinə verdiyi töhfələr öz növbəsində ölkəmizin beynəlxalq 

miqyasda siyasi nüfuzunun artmasına müsbət təsir göstərib. Bu gün dünyada Azərbaycana öz hesabına yaşayan 

ləyaqətli dövlət kimi böyük hörmət bəslənilir. 

“Əsrin müqaviləsi” Azərbaycanda güclü inkişaf erasının əsasını qoyub 

Müstəqil Azərbaycanın davamlı dinamik inkişafını şərtləndirən bir neçə fundamental amil sadalamaq 

mümkündür ki, onların içərisində Ümummilli lider Heydər Əliyevin böyük uzaqgörənliklə işləyib hazırladığı 

yeni neft strategiyasının uğurla reallaşdırılmasını xüsusi qeyd etmək lazımdır. Ulu öndər yeni neft strategiyasını 

işləyib hazırlayarkən respublikamızda onilliklər ərzində formalaşan ənənələri və mövcud potensialı əsas tutaraq 

qarşıya çox mühüm hədəflər qoymuşdu. Yeni neft strategiyasını səciyyələndirən əsas cəhət isə ondan ibarətdir 

ki, burada milli maraqlar qırmızı xətt kimi müəyyənləşdirilib. Zəngin neft-qaz resursları Azərbaycanın 

mənafeyinə, ölkənin iqtisadi qüdrətinin artmasına, yüksəksəviyyəli insan kapitalının formalaşmasına xidmət 

etməlidir. Yeni neft strategiyasında bu kimi məqsədlər çox mühüm çağırışlar kimi qarşıya qoyulub.  

Başlanğıcda müstəqil Azərbaycanın dinamik, hərtərəfli inkişafını hədəfləyən yeni neft strategiyasının 

reallaşdırılmasına çox ciddi təhdidlər var idi. Daxildəki və xaricdəki bir sıra qüvvələr Azərbaycanın inkişafını 

istəmirdilər. Buna görə də ölkədə sabitliyi pozmağa, karbohidrogen ehtiyatlarının işlənməsi məqsədilə xarici 

investisiyaların cəlb olunmasının qarşısını almağa çalışırdılar. Bədxah qüvvələr öz məkrli planlarını həyata 

keçirmək üçün ən müxtəlif məqamları nəzərə alaraq fərqli ssenarilər hazırlamışdılar. Lakin Ulu öndər Heydər 

Əliyev Öz qətiyyəti və müdrikliyi ilə Azərbaycanı inkişafdan saxlamağa hesablanan bütün bədxah ssenarilərin 

qarşısını məharətlə aldı. Ulu öndər növbəti dəfə xalqına bağlılığını, əlçatmaz Lider keyfiyyətlərini nümayiş 

etdirdi və müstəqil Azərbaycanın zəfər salnaməsinin əsasını qoydu. 

1994-cü il sentyabrın 20-də müstəqil Azərbaycanın həyatında tarixi hadisə baş verdi - Ulu öndər Heydər 

Əliyevin səyləri sayəsində Bakıda dünyanın altı dövlətini təmsil edən 11 transmilli neft şirkətinin iştirakı ilə 

Xəzərin Azərbaycan sektorundakı neft ehtiyatları ilə zəngin olan “Azəri”, “Çıraq”, “Günəşli” yataqlarının 

işlənməsinə dair “Əsrin müqaviləsi” imzalandı. “Əsrin müqaviləsi”nin imzalanması Ulu öndər Heydər Əliyevin 

müstəsna xidməti idi. Çünki yuxarıda bəhs olunan çətinliklər fonunda xarici şirkətlər Azərbaycana sərmayə 

yönəltməkdən çəkinirdilər. Uzaqgörən siyasətçi Heydər Əliyev xarici investorların Xəzərin Azərbaycan 

sektorunda karbohidrogen ehtiyatlarının işlənməsinə irihəcmli sərmayələr yönəltmələrinə nail oldu. 

Azərbaycanın bu gün beynəlxalq miqyasda uğurlu model kimi qəbul edilən davamlı inkişaf strategiyasının əsası 

da məhz “Əsrin müqaviləsi” ilə qoyulub. Təsadüfi deyil ki, Prezident İlham Əliyev Bakıda “Əsrin 

müqaviləsi”nin 20 illiyinə və Cənub Qaz Dəhlizinin təməlinin qoyulmasına həsr olunmuş təntənəli mərasimdəki 

nitqində “Əsrin müqaviləsi”nin önəminə xüsusi diqqət çəkib. “Ölkəmizin ümumi iqtisadi və siyasi inkişafı məhz 

“Əsrin kontraktı”ndan başlamışdır”, - deyə dövlət başçısı vurğulayıb. 

Artıq 24 ildir ki, “Əsrin müqaviləsi” uğurla icra edilir. Ötən il Azərbaycanda iki milyard ton neft hasil 

edilməsi təntənəli şəkildə qeyd olundu. Bu həcmin 700 milyon tonu müstəqillik dövründə hasil edilib ki, onun 

da 460 milyon tondan çoxu konsorsiumun payına düşür.  

Azərbaycanın yeni neft strategiyasının reallaşdırılması sayəsində şaxələndirilmiş nəql marşrutlarına nail 

olması da strateji önəm daşıyır. 1999-cu ildə Xəzər dənizini Qara dənizlə birləşdirən Bakı-Supsa neft kəməri 

tikilib. 2006-cı ildə isə Bakı-Tbilisi-Ceyhan neft kəməri istifadəyə verilib. Bakı-Tbilisi-Ceyhan bu gün nəinki 

Azərbaycan üçün, eyni zamanda, Xəzər sahilinin şərq hissəsində yerləşən ölkələr üçün də mühüm ixrac boru 

kəməri funksiyasını yerinə yetirir. 

“Əsrin müqaviləsi” və digər kontraktlar çərçivəsində ölkəmizə gələn neft gəlirləri gələcək inkişaf 

baxımından prioritet sayılan sahələrə, o cümlədən də iqtisadiyyatın diversifikasiya edilməsinə, ağırlıq 

mərkəzinin tədricən qeyri-neft sektoruna istiqamətləndirilməsinə yönəldilir ki, bütün bunlar da son nəticədə 

respublikanın dinamik sosial-iqtisadi inkişafında öz əksini tapır. 

Yeni əsrin kontraktı Azərbaycanın qarşısında daha geniş imkanlar açır 

Ulu öndər Heydər Əliyevin müdrikliklə işləyib hazırladığı və təməlini qoyduğu yeni neft strategiyasının 

son 15 ildə Prezident İlham Əliyev tərəfindən uğurla reallaşdırılması sayəsində hər cəhətdən güclü dövlətə 

çevrilən Azərbaycanın həyatında 2017-ci il sentyabrın 14-də daha bir əlamətdar hadisə yaşandı. Bəhs olunan 

tarixdə Bakıda, Heydər Əliyev Mərkəzində Xəzər dənizinin Azərbaycan sektorunda “Azəri”, “Çıraq” 

yataqlarının və “Günəşli” yatağının dərinlikdə yerləşən hissəsinin birgə işlənməsi və neft hasilatının pay 

bölgüsü haqqında düzəliş edilmiş və yenidən tərtib olunmuş Sazişin imzalanması mərasimi keçirilib. Sazişin 

imzalanması ilə böyük ehtiyatlara malik “Azəri”, “Çıraq”, “Günəşli” yataqlarının işlənilməsində yeni mərhələ 

başlayıb.  

Biz yuxarıda “Əsrin müqaviləsi”nin müstəqillik illərində ölkəmizin inkişafında oynadığı mühüm rol 

barədə qısa söhbət açdıq. Xəzər dənizinin Azərbaycan sektorunda “Azəri”, “Çıraq” yataqlarının və “Günəşli” 

yatağının dərinlikdə yerləşən hissəsinin birgə işlənməsi və neft hasilatının pay bölgüsü haqqında düzəliş edilmiş 

və yenidən tərtib olunmuş Sazişdə də Azərbaycanın milli maraqları maksimum dərəcədə nəzərə alınıb. Sazişin 

imzalanması mərasimində vurğulandığı kimi, yeni sənəd Azərbaycan üçün daha yaxşı şərtlərlə hazırlanıb. Bəhs 

olunan Sazişin bir neçə parametrini sadalamaq kifayətdir ki, bu barədə konkret təsəvvür yaransın.  

Yeni Saziş çərçivəsində “Azəri-Çıraq-Günəşli” neft yatağının işlənilməsi 2050-ci ilə qədər uzadılıb. 

Sənədə əsasən, xarici investorlar tərəfindən ölkəmizə 3,6 milyard dollar həcmində bonus ödəniləcək və artıq 

prosesə başlanılıb. 

Yeni Sazişin imzalanması beynəlxalq şirkətə çevrilən SOCAR-ın imkanlarının daha da genişlənməsi 

baxımından da çox önəmlidir. Məlumdur ki, SOCAR artıq transmilli layihələrdə, o cümlədən beynəlxalq emal 

və kimya layihələrində, qlobal neft və qaz ticarətinin genişlənməsində fəal iştirak edir. Müasir qlobal 

infrastrukturun qurulması şirkətin dünya brendinə çevrilməsinin əsas şərtlərindən biri olub. Yeni Sazişə əsasən, 

SOCAR-ın payı 11,6 faizdən 25 faizə qaldırılıb və Azərbaycana çatacaq mənfəət neftinin səviyyəsi 75 faiz təşkil 

edəcək. 

Respublikamız Cənub Qaz Dəhlizi vasitəsilə özünü dünyaya nəhəng ehtiyatlara malik qaz ölkəsi kimi 

təqdim edir 

Azərbaycanın moderatorluğu ilə reallaşdırılan regional və qlobal əhəmiyyətli enerji layihələrindən biri də 

respublikamızın zəngin “Şahdəniz” yatağının ehtiyatlarının işlənməsinə və Azərbaycan qazının Avropa 

ölkələrinə çatdırılmasına hesablanan Cənub Qaz Dəhlizi layihəsidir. Cənub Qaz Dəhlizinin icrasına 4 il bundan 

əvvəl Bakıda başlanılıb. İlk dəfə idi ki, Azərbaycan belə genişmiqyaslı beynəlxalq iqtisadi və siyasi əməkdaşlıq 

tələb edən layihəyə start verirdi. Arxada qalan 4 il ərzində layihənin bütün seqmentləri üzrə böyük iş həcmi 

yerinə yetirilib. Xəbər verildiyi kimi, cari il mayın 29-da Səngəçal terminalında Cənub Qaz Dəhlizinin rəsmi 

açılış mərasimi keçirilib. Prezident İlham Əliyev mərasimdə söylədiyi nitqində Cənub Qaz Dəhlizinin açılışını 

tarixi hadisə kimi səciyyələndirib. Dövlət başçısı diqqəti ona yönəldib ki, respublikanın malik olduğu zəngin 

karbohidrogen ehtiyatları yalnız müstəqillik illərində ölkəmizin inkişafına, milli maraqlara xidmət edib. “Bu 

gün müstəqil Azərbaycan və bizim uğurlu neft-qaz siyasətimiz göstərir ki, ancaq müstəqillik şəraitində, 

müstəqillik dövründə Azərbaycan xalqı öz təbii ehtiyatlarından istifadə edə bilər, ancaq müstəqillik dövründə 

Azərbaycan uğurla inkişaf edə bilər. Bu gün biz müstəqil dövlət kimi ayaqda möhkəm dayanmışıq, ölkə 

qarşısında duran bütün vəzifələri uğurla icra edirik, belə nəhəng layihələri tərəfdaşlarımızla birlikdə icra edirik 

və Avropanın enerji xəritəsini yenidən tərtib edirik”, - deyə dövlət başçısı bildirib. 

Xatırladaq ki, “Şahdəniz” yatağı üzrə kontrakt 1996-cı il iyulun əvvəlində Xəzər Neft-Qaz Sərgisinin 

keçirildiyi gündə imzalanıb. O vaxt dünyada enerji təhlükəsizliyi məsələlərində qaz amili ciddi rol oynamırdı. 

Hətta qaz yataqlarının işlənilməsi o qədər də böyük maraq doğurmurdu. Çünki mənfəət neft yataqları ilə 

müqayisədə daha aşağı idi. Ona görə bu layihəyə investorları cəlb etmək asan məsələ deyildi. Ancaq Cənub Qaz 

Dəhlizinin açılışı təsdiqlədi ki, Azərbaycan zamanında nə qədər müdrik addım atıb. Prezident İlham Əliyevin 

vurğuladığı kimi, beləliklə, Azərbaycan dünyaya özünü nəinki neft ölkəsi, həm də qaz ölkəsi kimi təqdim etdi.  

Cənub Qaz Dəhlizi çərçivəsində nümunəvi regional və qlobal əməkdaşlıq formatı yaranıb. Bütövlükdə, 

Cənub Qaz Dəhlizinin icrasında yeddi ölkə iştirak edir. Bunlar Azərbaycan, Gürcüstan, Türkiyə, Bolqarıstan, 

Yunanıstan, Albaniya, İtaliyadır. Eyni zamanda, üç Balkan ölkəsi - Bosniya və Herseqovina, Xorvatiya və 

Monteneqro perspektivdə layihəyə qoşulmaq niyyətlərini bildirib. 

Bütövlükdə Cənub Qaz Dəhlizi 3600 kilometr məsafədə uzanacaq. On illər boyu davam edəcək layihənin 

yerinə yetirilməsinə 40 milyard dollardan çox sərmayə qoyuluşu nəzərdə tutulub. 

TANAP Türkiyə ilə Azərbaycanın növbəti zəfəridir 

Azərbaycan və Türkiyə, eyni zamanda, iki ölkə arasında yüksək səviyyədə olan siyasi əlaqələrin ruhuna 

uyğun olaraq iqtisadi sahədə münasibətlərini dərinləşdirir və qarşılıqlı sərmayə qoyuluşunu getdikcə artırır. 

2018-ci il iyun ayının 12-də qardaş Türkiyənin Əskişəhər şəhərində təntənəli açılış mərasimi keçirilən TANAP 

iki qardaş ölkənin sıx əməkdaşlığına daha bir nümunədir. Məlumdur ki, son illərdə Azərbaycan qazının Avropa 

qitəsinə böyük həcmlərdə çatdırılması ilə bağlı bir çox müzakirələr aparılıb və daim yeni təşəbbüslər göstərilib. 

Lakin əfsuslar olsun ki, aparılan müzakirələr bir nəticə vermirdi. Ayrı-ayrı dairələrdə və ölkələrdə açıq dənizə 

çıxışı olmayan Azərbaycanın uzaq Avropaya qaz nəql etməsinə septik yanaşılırdı. Belə olan halda Türkiyə və 

Azərbaycan yeni bir layihəni irəli sürdü. TANAP adlanan bu layihə üzrə anlaşmanı 2012-ci ildə İstanbul 

şəhərində Azərbaycan Prezidenti İlham Əliyev və Türkiyə Prezidenti Rəcəb Tayyib Ərdoğan imzaladılar.  

TANAP Azərbaycandan başlayan genişlənmiş Cənubi Qafqaz boru kəmərini Avropa İttifaqında bir neçə 

kəmərlə əlaqələndirəcək. Prezident İlham Əliyev Türkiyənin Əskişəhər şəhərində TANAP-ın istifadəyə 

verilməsi münasibətilə keçirilən təntənəli mərasimdəki çıxışında yeni boru kəmərini iki qardaş ölkənin növbəti 

zəfəri kimi səciyyələndirib: “TANAP-ın istismara verilməsi Türkiyə-Azərbaycan qardaşlığının növbəti 

təzahürüdür. TANAP Türkiyə ilə Azərbaycanın növbəti zəfəridir”. 

TAP vasitəsilə Avropaya ilk qaz nəqli 2020-ci ildə nəzərdə tutulub 

Azərbaycan qazının Avropaya nəqlini nəzərdə tutan TAP qaz boru kəmərinin təməli 2016-cı il mayın 17-

də Yunanıstanın Saloniki şəhərində qoyulub. Boru kəməri Avropanın üç ölkəsinin ərazisindən - Yunanıstan, 

Albaniya və İtaliyadan keçir. TAP “Şahdəniz-2”dən hasil olunacaq qazı Yunanıstan və Albaniya vasitəsilə, 

Adriatik dənizindən keçməklə İtaliyanın cənubuna, oradan da Qərbi Avropaya çatdıracaq. İndiyədək TAP 

layihəsinə 2,9 milyard avro həcmində investisiya yönəldilib. Boru kəmərinin uzunluğu 878 kilometr, diametri 

isə 48 düymdür. TAP boru kəmərinin ən aşağı hissəsi dəniz səviyyəsindən təxminən 820 metr dərinlikdən, ən 

yüksək hissəsi Albaniya dağlarında 1800 metr hündürlükdən keçir. TAP-ın Adriatik dənizindən keçəcək hissəsi 

2019-cu ilədək başa çatdırılacaq. Avropaya ilk qazın verilməsi isə 2020-ci ilə planlaşdırılır. 

Xatırladaq ki, cari ilin əvvəlində Avropa İnvestisiya Bankının İdarə Heyəti TAP boru kəməri üçün 1,5 

milyard avro məbləğində maliyyələşdirməni təsdiqləyib. Hazırda kəmərin inşası ayrı-ayrı ölkələrin ərazisində 

intensiv şəkildə davam etdirilir.  

Azərbaycan neftçiləri “Qarabağ”, “Ümid-Babək”, “Abşeron” və digər yeni perspektivli sahələrin 

işlənməsi sayəsində neft hasilatını sabit saxlamağı, qaz hasilatını isə artırmağı hədəfləyiblər. Yeni yataqların 

işlənməsi ilə bağlı artıq bir çox mühüm qərarlar qəbul olunub. Abşeron yatağında Total şirkəti ilə birgə işlərə 

start verilib, “Ümid” yatağının işlənməsinə başlanılıb. “Qarabağ” neft-qaz yatağının işlənmə planları üzrə əsas 

layihələndirmə mərhələsinə başlanılıb. SOCAR artıq öz imkanları ilə 6 min metrdən artıq dərinlikdə anomal 

yüksəktəzyiqli və yüksəktemperaturlu quyuların qazmasını uğurla həyata keçirir. Mütəxəssislərin qənaətinə 

görə, yeni yataqlardan 2020-2021-ci illərdə ilk məhsul əldə ediləcək. 

“Yeni Azərbaycan”ın Analitik Qrupu 

 

Yeni Azərbaycan. - 2018.- 20 sentyabr. - № 177. - S. 3. 



Azərbaycan Respublikası Prezidentinin İşlər İdarəsinin 

PREZİDENT  KİTABXANASI 
───────────────────────────────────────────────────────────────────────────────────── 

 48 

 

“Əsrin muqaviləsi”nın iqtisadi dividendləri 

 
20 sentyabr – Neftçilər günü 

 

F.M. Qarayev, 

BDU-nun dosenti 

 

Gənc, müstəqil Azərbaycanın müasir, güclü, dayanıqlı iqtisadi inkişafa malik dövlətə çevrilməsi üçün 

ümummilli lider Heydər Əliyev neft strategiyasını müəyyən etdi ki, bu da gələcək iqtisadi-siyasi islahatların 

köklü transformasiyasının əsası olmalı idi. Yeni neft strategiyası Azərbaycanın neft yataqlarının işlənib 

hazırlanmasına xarici investorların cəlb edilməsini, xam neftin nəql edilməsi marşrutlarının şaxələndirilməsini, 

neft gəlirlərinin səmərəli idarə edilməsini və Azərbaycanın yeni inkişaf mərhələsinə qədəm qoymasını təmin 

etdi. 1994-cü il sentyabrın 20-də ümummilli lider Heydər Əliyevin rəhbərliyi altında XX əsrdə Azərbaycanın 

tarixində öz siyasi, iqtisadi, strateji əhəmiyyətinə görə ən vacib kontraktlardan biri - Xəzər dənizinin 

Azərbaycan sektorunda yerləşən “Azəri”, “Çıraq” yataqlarının və “Günəşli” yatağının dərin suları hissəsinin 

birgə işlənməsi və hasilatın pay bölgüsü haqqına 30 illik müddətinə müqavilə imzalandı. Bu, neft strategiyasının 

əsası olan, ölkənin gələcəyi üçün yeni perspektivlər açan və sonrakı illərin praktikasında layiqli tarixi qiymətini 

əldə edən “Əsrin müqaviləsi”dir. 7,4 milyard dollar məbləğində qiymətləndirilən “Əsrin müqaviləsi”ndə 

dünyanın 8 ölkəsini (Azərbaycan, ABŞ, Böyük Britaniya, Rusiya, Türkiyə, Norveç, Səudiyyə Ərəbistanı və 

Yaponiya) təmsil edən 13 beynəlxalq şirkət (Amoco, BP, McDermott, UNOCAL, ARDNŞ, yəni SOKAR, 

Lukoil, Statoil, Türkiyə Petrolları, Pennzoil, Ramco, İtochu, Exxon, Delta-Nimir) iştirak edirdi. Sonradan onlar 

işçi strukturlarını yaratdılar - Rəhbər Komitəsi, Azərbaycan Beynəlxalq Əməliyyat Şirkəti (ABƏŞ) və Məsləhət 

Şurası. Bu strukturlar Azərbaycan Respublikası prezidentinin 2 dekabr 1994-cü il tarixli Fərmanı imzalandıqdan 

sonra öz hüquqi səlahiyyətlərinin yerinə yetirilməsinə başladılar. 12 dekabr 1994-cü il tarixdə Milli Məclis 

“Əsrin müqaviləsi”ni ratifikasiya etdi. 

İlkin hesablamalara görə, “Azəri”, “Çıraq” yataqlarında və “Günəşli” yatağının dərin hissəsində 

çıxarılacaq neft ehtiyatları 511 milyon ton təşkil edirdi, sonradan yeni qiymətləndirilmə əsasında neft 

ehtiyatlarının həcmi 1,072 milyard ton müəyyən edildi. “Əsrin müqaviləsi”ndən sonra 19 ölkəni və 41 neft 

şirkətini təmsil edən 26 müqavilə imzalandı. 

Bu nəhəng yataqlar blokunun istismarı üç mərhələdə həyata keçirilməli idi. 1997-ci ilin 7 noyabr 

tarixində “Çıraq” platformasında ilk neft hasil olundu. Sonrakı mərhələlər uğurla həyata keçirildi. Nəzərdə 

tutulmuş müddətdə müqavilənin müddəalarının yerinə yetirilməsi və hasil olan neftin artan həcminin beynəlxalq 

bazarlara daşınması üçün yeni neft kəmərləri tikildi və istismara verildi: 

-1997-ci ilin sonunda neft Bakı-Novorossiyski boru kəməri vasitəsi ilə Qara dənizə ixrac olunmağa 

başladı; 

-1999-cu ildə Bakıdan Qara dənizin Supsa limanına neft kəməri tikildi və istismara verildi; 

-2002-ci ildə ümummilli lider Heydər Əliyevin qətiyyətli səyləri nəticəsində “Əsrin müqaviləsi”ndə 

nəzərdə tutulan Bakı-Tbilisi-Ceyhan (BTC) kəmərinin özülü qoyuldu. Çoxları bunu əfsanə və ya kağız üzərində 

boru kəməri hesab edirdi. Mühüm əhəmiyyət kəsb edən boru kəmərinin tikintisi Azərbaycanın enerji dəhlizinə 

çevrilməsinə yönəldilən mühüm addım oldu. 2005-ci il mayın 25-də Azərbaycan Respublikasının Prezidenti 

İlham Əliyevin iştirakı ilə Bakı-Tbilisi-Ceyhan neft kəmərinin açılış mərasimi keçilirdi, 2006-ci ildə isə 

Azərbaycan neftinin Türkiyənin Ceyhan Limaınına nəql edilməsinə başlandı. 

Bütövlükdə, Azərbaycan neftinin Xəzər dənizindən dünya bazarlarına daşınması üçün Yerin ekvatorunun 

10/1 hissəsinə qədər uzunluqda neft kəməri tikildi: Bakı-Novorossiysk (1330 kilometr), Bakı-Supsa (833 

kilometr) və əsas ixrac neft kəməri olan Baki-Tbilisi-Ceyhan (1768 kilometr). 2017-ci ilə qədər Azərbaycanın 

dəniz neft resurslarının işlənməsinə 33 milyard dollar həcmində investisiya qoyulmuş, “Azəri-Çıraq-Günəşli” 

yataqlarından 3,2 milyard barrel neft hasil olunmuşdur. Bundan əlavə, “Azəri-Çıraq-Günəşli” blokunda 30 

milyard kubmetr səmt qazı hasil edilmiş və Azərbaycan hökumətinə təhvil verilmişdir. 2017-ci il sentyabrın 15-

dək Azərbaycan 125 milyard dollar mənfəət əldə etmişdir. 

Karbohidrogenlərdən gələn gəlirlərə səmərəli rəhbərlik edilməsi, onların nəsillər arasında ədalətli 

bölgüsünün təmin olunması və bu vasitələrin prioritet sahələrin inkişafına yönəldilməsi məqsədilə Azərbaycan 

Respublikası prezidentinin 29 dekabr 1999-cu il tarixli 204 nömrəli fərmanı ilə Azərbaycan Respublikası Dövlət 

Neft Fondu yaradıldı. Qısa müddət ərzində dünyanın ən şəffaf fondlarından birinə çevrilən Dövlət Neft Fondu 

vəsaitlərin səmərəli və şəffaf idarə edilməsi sayəsində hazırkı və gələcək nəsillər üçün uzunmüddətli maliyyə 

gəlirliyini təmin etdi. 

“Azəri-Çıraq-Günəşli” yataqlarının iştirakçısı olan xarici şirkətlər Azərbaycan Respublikası Dövlət Neft 

Fonduna 3,6 milyard dollar məbləğində bonus keçirmişlər. 2017-ci ilin 14 sentyabr tarixində Bakıda “Azəri-

Çıraq” yataqlarının və Xəzər dənizinin Azərbaycan sektorunda “Günəşli” yatağının dərin suları hissəsinin birgə 

işlənməsi və neft hasilatının pay bölgüsünün birgə işlənməsi haqqında yeni saziş imzalandı. Bununla da “Azəri-

Çıraq-Günəşli” nəhəng neft yataqları blokunun işlənməsində yeni dövr başlandı. Müqaviləni Azərbaycan 

hökumətinin SOCAR (pay 25%), BP (30,7), Chevron (9,57%), IMPEX (9,32%), Statoil (7,27%), ExxonMobil 

(6,79), TP (5,73%), ITOCHU (3,63) və ONGC Videsh Limited (2,31%) şirkətlərinin rəsmi nümayəndələri 

imzaladılar. 2050-ci ilə qədər uzadılan hasilatın pay bölgüsü haqqında tamamlanmış müqaviləyə uyğun olaraq, 

BP layihənin operatoru qismində fəaliyyətini davam etdirir. SOCAR-ın payı 11,6%-dən 25%-ə qədər artır, 75% 

mənfəət Azərbaycana qalır. Bu müqavilənin və tərəfdaşlar arasında “Azəri-Çıraq-Günəşli” müqavilə meydanı 

üçün əlavə hasilat platformasının qiymətləndirilməsi məqsədilə mühəndis-layihə işlərinin aparılması haqqında 

razılıq əldə olundu. 

Həmçinin, yataqların işlənməsinə 40 milyard dollar vəsaitin qoyulması və 500 milyon ton neftin hasil 

edilməsi nəzərdə tutulmuşdur. Ümumiyyətlə, “Azəri-Çıraq-Günəşli” yataqlarında artıq hasil edilən və nəzərdə 

tutulan karbohidrogen ehtiyatları minimum 940 milyon ton təşkil edir. “Əsrin yeni müqaviləsi”nin imzalanması 

Azərbaycanın neft strategiyasının yeni mərhələsinin əsasını qoydu. Bu, Azərbaycanın tarixində yeni eranın 

başlanması, ölkənin siyasi və iqtisadi təhlükəsizliyinin əlavə zəmanəti, yeni investisiyaların qoyuluşu, ÜDM-in 

artımı, yeni iş yerlərinin yaradılması və. əhalinin sosial rifahının yaxşılaşması deməkdir. 

 

Qlobal neft-qaz layihələri “Əsrin müqaviləsi”nin reallaşması kimi 

 

Dünyanın ən zəngin qaz yataqlarından biri olan “Şahdəniz” keçən əsrin ortalarında Azərbaycan geoloqları 

tərəfindən kəşf edilmiş, lakin müvafiq texnologiyaların olmaması üzündən onun istismarı dayandırılmış, yatağın 

potensial imkanları müəyyən edilməmişdir. 1996-cı ildə Azərbaycan Respublikası Dövlət Neft Şirkətinin 

beynəlxalq neft şirkətləri ilə birgə yaratdığı konsorsium yataqda zəngin qaz yataqlarını aşkar etdi, nəticələr 

bütün gözləmələri ötdü. Qiymətləndirməyə görə, yataqdakı qaz ehtiyatlarının həcmi 1,2 trilyon kubmetr təşkil 

edir. O, dünyada az sayda nəhəng yataqlardan biri sayılır. 

Sonrakı illərdə “Ümid” və “Abşeron” yataqlarının kəşfi təsdiq etdi ki, Azərbaycan böyük miqdarda qaz 

ehtiyatlarına malikdir. Bununla da Azərbaycanın təbii resurslar tarixində yeni səhifə açıldı. 

2013-cü ilin 13 dekabr tarixində Bakıda konsorsium üzvləri “Şahdəniz” yatağının işlənməsinin ikinci 

mərhələsi haqqında növbəti tarixi qərar qəbul etdilər, imzalanma mərasimi müxtəlif ölkələrin rəsmi 

nümayəndələrinin iştirakı ilə Heydər Əliyev mərkəzində keçirildi. Müqavilə əsasında layihəyə 28 milyard dollar 

həcmində investisiyanın cəlb edilməsi planlaşdırılır. Azərbaycanın iradəsi və liderliyi sayəsində Cənub qaz 

dəhlizi ideyası həyata keçməyə başladı. Azərbaycan Respublikasının Prezidenti İlham Əliyevin 29 dekabr 2013-

cü il tarixli Sərəncamı ilə “Cənub qaz dəhlizi” layihəsi çərçivəsində Azərbaycanın maraqlarının qorunması və 

layihə iştirakçılarına dövlət dəstəyinin təmin edilməsi məqsədilə Dövlət Komissiyası yaradıldı. 

2014-cü ilin sentyabr ayının 24-də “Əsrin müqaviləsi”nin iyirminci ildönümündə Sanqaçalda dövlət və 

hökumət başçılarının Cənub-Şərqi Avropa ölkələrinin nazirlərinin və beynəlxalq rəhbərlərinin iştirakı ilə 

“Cənub qaz dəhlizi” layihəsinin özülünün qoyulması mərasiminin açılışı oldu. 

Azərbaycan artıq qonşu ölkələrə hasil edilən qazı ixrac edir, Avropa bazarına qaz ixracının başlanması 

üçün yeni boru kəmərləri tikir: 

-2007-ci ildə Bakı-Tbilisi-Ərzurum qaz kəməri (Cənubi Qafqaz qaz kəməri) istismara verildi, “Şahdəniz” 

yatağının işlənməsinin birinci mərhələsi çərçivəsində hasil edilən qaz Gürcüstana, Türkiyəyə və Yunanıstana 

ixrac edilməyə başlandı; 

-2012-ci ildə Azərbaycan Respublikasının Prezidenti İlham Əliyevin və Türkiyə Respublikasının baş 

naziri Rəcəb Tayyib Ərdoğanın təşəbbüsü ilə İstanbulda Azərbaycanla Türkiyə arasında TANAP (Trans-

Anadolu qaz kəməri) layihəsi imzalandı; 

-2013-cü ildə “Şahdəniz” konsorsiumu TANAP qaz kəməri ilə nəql olunacaq Azərbaycan qazının 

Avropaya daşınması üçün İtaliyanın cənubu ilə Türkiyə sərhədini birləşdirən TAP (Trans-Adriatic-Pibeline) 

layihəsini seçdi, hazırda boru kəmərinin çəkilişi üzrə işlər davam edir. Bu layihələr “Şahdəniz” yatağını 

İtaliyanın cənubu ilə birləşdirərək, “Cənub qaz layihəsi”ni reallaşdırmağa imkan verir. 

2015-ci ildən başlayaraq hər il Bakıda keçirilən Cənub qaz dəhlizi məsləhət şurası çərçivəsində 

nazirlərin görüşləri təşkil olunur. Cənub qaz dəhlizinin vacib tərkib hissəsi olan TANAP-m rəsmi açılış 

mərasimi 2018-ci ilin mayın 29-da oldu və bu meqa layihə enerji təhlükəsizliyi məsələlərinin həlli üçün 

əvəzedilməz infrastruktur layihəsidir. 

2018-ci il 12 iyun tarixində Türkiyənin Əskişəhərində TANAP-m istismara verilməsi ilə əlaqədar 

təntənəli mərasim oldu. 2020-ci ilə qədər TAP layihəsinin başa çatdırılması planlaşdırılır. Beləliklə, 

Azərbaycanın zəngin qaz resursları qısa və təhlükəsiz yolla Türkiyə və Avropa bazarlarına şaxələndirilmiş 

şəkildə daşınacaqdır. 

Enerji sektorunda Azərbaycanın məqsədyönlü fəaliyyəti onu regionun enerji mərkəzinə çevirir. 

 

İqtisadiyyat.-2018.-20-26 sentyabr.-№38.-S.5. 

“Əsrin müqaviləsi”ndən “Yeni əsrin müqaviləsi”nə doğru 
 

Ķlham Ϸliyev: ñAzϸrbaycanēn ϸsas hϸdϸfi neft gϸlirlϸrini insan kapitalēna evirmϸk olub vϸ bu mϸqsϸdϸ 

nail olunubò 

 

Rəfiqə Hüseynova 

 

14 sentyabr ºlkϸmizin hϸyatēnda ox ϸlamϸtdar vϸ tarixi g¿n - yeni ñϷsrin m¿qavilϸsiònin imzalandēĵē 

ñAzϸri-¢ēraq-G¿nϸĸliò nϸhϸng neft yataĵēnēn iĸlϸnilmϸsindϸ yeni dºvr¿n baĸladēĵē g¿n. Belϸ ki, ñAzϸri-

¢ēraq-G¿nϸĸliò neft yataĵēnēn iĸlϸnilmϸsi 2050-ci Hϸ qϸdϸr uzadēldē. Bu Saziĸ Azϸrbaycan ¿¿n daha da 

ϸlveriĸlidir, baxmayaraq ki, 1994-c¿ ildϸ imzalanmēĸ saziĸ dϸ ºlkϸmizin maraqlarēnē tam tϸmin edirdi. Bu 

dϸfϸ isϸ, daha yaxĸē ĸϸrtlϸrlϸ Saziĸ imzalandē. Bu Saziĸin yeni ñϷsrin m¿qavilϸsiò adlandērēlmasē da tϸsad¿fi 

deyil. Azϸrbaycanēn gϸlϸcϸk inkiĸafē, ºlkϸnin maliyyϸ imkanlarēnēn geniĸlϸndirilmϸsi ¿¿n bu kontraktēn ox 

bºy¿k ϸhϸmiyyϸti var. 

 

“Biz müstəqil siyasət aparan, heç kimdən asılı olmayan ölkəyik” 

 

Azərbaycan 1994-cü ildən iki dəfə sərfəli bir sazişin imzalanmasına nail oldu. Prezident İlham Əliyev 

Yeni Sazişin imzalanması ilə bağlı keçirilən tədbirdə bildirib ki, bu gün Azərbaycan üçün əlamətdar və tarixi bir 

gündür: “Azəri-Çıraq-Günəşli” yataqlar blokunun işlənməsində yeni dövr başlayır”. 

Dövlət başçısı bildirib ki, müqavilənin ölkəmiz üçün böyük əhəmiyyəti var: “Bu yataqların işlənməsi 

2050-ci ilə qədər uzadılır. Bu kontrakt Azərbaycan üçün daha əlverişli və daha yaxşı şərtlərlə imzalanır. 

Kontrakt imzalanandan sonra ölkəmizə xarici investorlar tərəfindən 3,6 milyard dollar bonus ödəniləcək. 

SOCAR-ın payı 25%-ə qaldırılır. Azərbaycana çatacaq mənfəət neftinin səviyyəsi 75% təşkil edəcək. “Əsrin 

müqaviləsi” imzalanan zaman “AÇG”-də 511 milyon ton neft olduğu ehtimal edilirdi. Ancaq ehtiyatlar 

proqnozları üstələdi. Hazırda “Azəri-Çıraq-Günəşli”də hasil edilməmiş 500 milyon ton neft var”. 

Prezident “Əsrin müqaviləsi” imzalanan ərəfəyə də tarixi ekskurs edib: “1992-ci ildə AXC-Müsavat 

hakimiyyəti dövründə ölkədə anarxiya yaşanıb. 1993-cü ildə Azərbaycanda vətəndaş müharibəsi başlayıb. 

Bununla yanaşı, Ermənistan torpaqlarımızın böyük hissəsini işğal etmişdi. Belə ağır vəziyyətdə xalq Heydər 

Əliyevi dəvət etdi”. 

Ölkə başçısı onu da deyib ki, o dövrdə xarici investorları cəlb etmək tarixi nailiyyət idi: “Bu, böyük 

məharət tələb edirdi, indi Azərbaycan öz hesabına yaşayan ölkələrdəndir. Ölkəmizin gələcək inkişafı üçün 

siyasi, iqtisadi və ya başqa maneə yoxdur. Ölkəmiz bundan sonra uğurla inkişaf edəcək. Bu potensialın 

formalaşmasında “Əsrin müqaviləsi”nin böyük rolu var. Biz müstəqil siyasət aparan, heç kimdən asılı olmayan 

ölkəyik. Bu, iqtisadi imkanlarımızdan qaynaqlanır. Bu imkanı da bizə “Əsrin müqaviləsi” yaratdı”. 

 

“Neftin qiyməti bizi yolumuzdan döndərmədi” 

 

Prezident ilham Əliyev çıxışında xatırladıb ki, 2012-ci ildə Türkiyədə TANAP layihəsinə imza atıldı. 

2013-cü ildə isə TAP layihəsi qaz kəməri kimi seçilib. Dövlət başçısı onu qeyd edib ki, “Sanqaçal” dünyada ən 

böyük neft-qaz terminalıdır: “Azərbaycanda neft platformaları tikilir. Bunlar “Əsrin müqaviləsi”nin 

Azərbaycana verdiyi faydalardır. Dövlət Neft Fondu bizim üçün böyük bir amildir. Neftin qiymətinin düşməsi 

də bizi yolumuzdan döndərə bilmədi. Biz valyuta ehtiyatlarımızı artırırıq. “Şahdəniz”, “Cənub Qaz Dəhlizi” 

layihəsinin həyata keçməsi ilə valyuta ehtiyatlarımız daha da artacaq”. 

 

Daha bir addım: yeni əməkdaşlıq üfüqləri 

 

Yuxarıda vurğulanan bütün məqamlar, onu təsdiq edir ki, Azərbaycan rəhbərliyi 24 il ərzində enerji 

layihələrindən əldə edilən gəlirləri, əsas olaraq Azərbaycanın sosial-mədəni, intellektual, mənəvi, iqtisadi və 

ekoloji inkişafına sərf edib və onların hamısının kökündə “Əsrin müqaviləsi” dayanır! Bu, müasir mərhələdə 

müstəqil dövlət quruculuğunun ən səmərəli yoludur. Azərbaycan təcrübəsi bunu tam təsdiqləyir. Çox vacib 

məqamdır ki, ölkə rəhbərliyi həmin istiqamətdə prinsipial əhəmiyyətli yeni bir addım atıb. Onu da vurğulamaq 

lazımdır ki, “Yeni Əsrin müqaviləsi” sazişi şübhəsiz ki, 1994-cü ildə imzalanmış müqavilənin yalnız zaman 

baxımından deyil, həm də geosiyasi, iqtisadi, mədəni və siyasi aspektdə davamıdır. Ölkə başçısı yeni sazişin 

imzalanması mərasimində söylədiyi nitqində bunu xüsusi ifadə edib. Yuxarıda təsvir edilən faktlardan da, 

görünür ki, 1994-cü il müqaviləsi strateji məzmun kəsb edib. İndi imzalanan müqavilə də; məhz bu prizmadan 

olduqca vacib hadisədir. 

Lakin yeni sazişin imzalanmasından, bir neçə gün əvvəl, bir sıra Avropa ölkələrinin KİV-i və qeyri-

hökumət təşkilatları Azərbaycana qarşı çirkin təbliğat kampaniyasına başladılar. O zaman ekspertlər belə qiymət 

verdilər ki, (o cümlədən, “Newtimes.az” portalının analitik yazılarında bu, ayrıca vurğulanırdı - red.) bu kimi 

qarayaxma kampaniyası, adətən, Azərbaycanın hansısa əhəmiyyətli addımı ərəfəsində konkret dairələr 

tərəfindən aparılır. Məsələn, 1994-cü ildə “Əsrin müqaviləsi”nə mane olmaq üçün çox dəhşətli hadisələr 

törədildi. Dövlət adamlarına qarşı sui-qəsdlər planlaşdırıldı. Hətta o zaman ölkəyə rəhbərlik edən Ulu Öndər 

Heydər Əliyevə sui-qəsd etməyə cəhd göstərildi. Sonra “Avroviziya” Mahnı Müsabiqəsi ərəfəsində, 

Azərbaycana qarşı olduqca çirkin təbliğat kampaniyası aparıldı. Hətta bəzi qonşu ölkələrin jurnalistləri Bakıda 

etik normalara sığmayan hərəkətlər etdi, ölkəmizə qarşı qərəzli informasiyalar yaydılar. 

İndi də eyni ssenari təkrarlanır. Lakin bu dəfə, düşmənlər 1994-cü ildə olduğu kimi, Azərbaycanda sui-

qəsdlər və terror aktları təşkil edə bilmirlər. Yəni “Əsrin müqaviləsinin imzalanmasından sonra ölkəmiz bütün 

istiqamətlərdə sürətlə inkişaf edib və təhlükəsizliyini tam təmin edə bilir. Bu səbəbdən də, yeni enerji sazişinin 

imzalanması ərəfəsi müəyyən dairələr, yalnız ideoloji kampaniya aparmağa çalışdılar, onun da qarşısını 

Prezident ilham Əliyev öz müdrik addımları ilə dərhal aldı, indi dünyanın hər yerində Azərbaycanda həyata 

keçirilən islahatlardan danışırlar. 

Bəli, bu dəfə də düşmənin arzusu gözündə qaldı - Azərbaycan “Yeni Əsrin müqaviləsi”ni imzaladı! Ölkə 

başçısının imzalama mərasimində ifadə etdiyi bir fikri bu bağlılıqda tarixi əhəmiyyət daşıyır. Prezident İlham 

Əliyev həmin fikri belə ifadə etmişdi: “Bu gün ölkəmizin həyatında çox əlamətdar və tarixi bir gündür. “Azəri-

Çıraq-Günəşli” nəhəng neft yatağının işlənilməsində yeni dövr başlayır”. 

 

Geosiyasi aspektdə yeni dövrün özəllikləri nədən ibarətdir? 

 

Qeyd edək ki, ölkə başçısı söylədiyi nitqində həmin fikirləri hərtərəfli və konkret ifadə edib. Hər şeydən 

öncə, yeni imzalanan kontrakt “Azərbaycan üçün daha da əlverişlidir... bu dəfə daha yaxşı şərtlərlə kontrakt 

imzalanır”. 

Təbii ki, 1994-cü il kontraktı da çox əlverişli idi. Burada İlham Əliyev dəyişən geosiyasi, iqtisadi və 

maliyyə şərtləri müstəvisində yeni sazişin ölkənin maraqlarına tam uyğun olmasını vurğulayıb. Çünki bütün 

dünyada dərin maliyyə-iqtisadi böhranı hökm sürür. 

Sözsüz ki, resurslar uğrunda böyük dövlətlər ölüm-dirim savaşı aparırlar. Demək olar ki, dünyanın bütün 

regionlarında təbii ehtiyatların bölgüsü prosesi gedir. Bunu gizlətmək mümkün deyildir. Belə bir şəraitdə 

Azərbaycan dünyanın nəhəng dövlətlərini təmsil edən şirkətlərlə milli maraqlara uyğun saziş imzalayırsa, 

deməli, də, bu kontrakt Azərbaycan üçün daha da əlverişlidir. 

Eyni zamanda, yeni müqavilənin imzalanması ətrafında təhlillərimizi apararkən, həm də belə nəticəyə 

gəlmək mümkündür ki, bu müqavilədə iştirak edən şirkətlər, dünyada tanınmış şirkətlər olduğuna görə, həm də 

dünyanın aparıcı dövlətlərinə məxsusdurlar. Məhz bu baxımdan, həmin dövlətlərin və şirkətlərin iştirakçısı 

olduğu müqavilələr daima qorunub-saxlanılır, çalışılır ki, regionda heç bir ciddi problemlər yaranmasın. Bu isə, 

Azərbaycan üçün əhəmiyyətlidir. Ona görə də, belə bir amilə də toxunaraq, qeyd edə bilərik ki, müqavilənin 

imzalanması həm də möhkəm əsaslara dayanan müstəqilliyimizin və ölkəmizdəki stabilliyin qorunub-

saxlanılması baxımdan əhəmiyyətlidir. Eyni zamanda, Azərbaycanın müstəqil ölkə olaraq, dünyadakı mövqeyi 

daha da möhkəmlənəcək ki, bu faktor yaxın illərdə ölkəmizin dünyanın siyasi-iqtisadi məkanındakı yerini və 

rolunu növbəti dəfə artırmış olacaq. 

Göründüyü kimi, Azərbaycanın yeni enerji sazişindən alacağı yalnız bonus Ermənistanın büdcəsinin gəlir 

hissəsindən 1 milyard ABŞ dolları qədər çoxdur! Onu da, qeyd edək ki, məhz bu kimi faktlara görə, Ermənistan 

və onun havadarları Azərbaycanın atdığı hər uğurlu addımdan təlaşa düşür, Azərbaycanla bağlı ağıla sığmayan, 

iftira dolu, yalan məlumatlar yaymaqla özlərinə təsəlli verməyə çalışırlar. Ancaq təcrübə göstərir ki, bu kimi 

hərəkətlər Azərbaycan rəhbərliyini seçdiyi yoldan qətiyyən yayındıra bilmir, bilməyəcək də. Prezident İlham 

Əliyev təmkinli, uzaqgörən və düşünülmüş siyasəti ilə qarşıya çıxarılan bütün maneələri keçir və ölkəni yeni 

zirvələrə doğru aparır. 

 

Nəticə 

 

Bütün bu deyilənlərin məntiqi nəticəsini ölkə başçısı nitqində çox lakonik və maraqlı ifadə edib. Prezident 

İlham Əliyev vurğulayıb: “Azərbaycan bu gün o ölkələrdəndir ki, öz hesabına yaşayır. Bizim kifayət qədər 

böyük valyuta ehtiyatlarımız var, iqtisadiyyat dinamik şəkildə inkişaf edir, iqtisadi şaxələndirmə, neft-qaz 

amilindən asılılığın azaldılması istiqamətində çox önəmli addımlar atılmışdır və ölkəmizin gələcək inkişafı üçün 

nə siyasi, nə iqtisadi, nə hər hansı bir başqa maneə və ya problem yoxdur” 

Beləliklə, “Yeni Əsrin müqaviləsi” Azərbaycanın dövlətçilik tarixində mühüm hadisələrdən biridir. O, 

faktiki olaraq, dövlət quruculuğunun yeni mərhələyə qədəm qoymasını ifadə edən faktorlar sırasındadır. Bu 

prosesin geosiyasi aspektdə çox vacib cəhəti ondan ibarətdir ki, Azərbaycan müstəqil dövlət quruculuğunu 

beynəlxalq aləmdə nüfuzunu sürətlə yüksəltməklə inkişaf etdirir. Artıq ölkənin etibarlı tərəfdaş obrazı 

formalaşıb. Dünyanın nəhəng enerji şirkətlərinin hər biri Bakı ilə əlaqələrin qurulmasına can atır. Bu prosesin 

əsasını Ulu Öndər Heydər Əliyevin uzaqgörən neft strategiyası qoyub. Hazırda onu Prezident İlham Əliyev 

böyük uğurla inkişaf etdirməkdədir. “Yeni Əsrin müqaviləsi”, məhz bu titanik zəhmətin bəhrəsidir. Azərbaycan 

bundan sonra da sürətlə və qətiyyətlə inkişaf edəcək! Yeni əsrdə yeni zirvələr fəth ediləcək! 

 
Səs.-2018.-20 sentyabr.-№177.-S.3. 

25 ildir Azərbaycana xidmət edən layihə 

 

"Əsrin müqaviləsi” bundan sonra da ölkəmizin sosial-iqtisadi inkişafında mühüm rol oynayacaq 

 

Flora Sadıqlı 

 

Xəzərin Azərbaycan sektorundakı "Azəri”, "Çıraq” və "Dərinsulu Günəşli” yataqlarının xarici şirkətlərlə 

birgə işlənməsi üçün sazişin imzalanmasından 25 ilə yaxın vaxt keçir. 

Sonradan "Əsrin müqaviləsi” kimi məşhurlaşan bu saziş imzalanarkən çoxları onun uğur qazanacağına 

inanmır və hesab edirdilər ki, məsələ elə kağız üzərində qalacaq. Çünki müqavilənin həyata keçirilməsi üçün 

təkcə iqtisadi deyil, eyni zamanda siyasi və regional məsələlərdə öz həllini tapmalı idi. Ulu Öndər Heydər 

Əliyev diplomatiyası qarşıda duran məqsədə nail olmaq imkanı yaratdı. 

Dünyanın ən tanınmış neft şirkətləri məhz Ulu Öndərin qətiyyətinə, dövlətçilik təcrübəsinə, beynəlxalq 

aləmdəki nüfuzuna arxalanaraq Azərbaycanda konsorsium yaratdılar və "Azəri-Çıraq-Günəşli” (AÇG) kimi 

nəhəng yataqların işlənməsi üçün sərmayə yatırdılar. 

Prezident İlham Əliyev bu barədə belə demişdir: "Mən o dövrü çox yaxşı xatırlayıram. Həmin illərdə 

Azərbaycana sərmayə qoymaq istəyən şirkətlərin sayı o qədər də çox deyildi. Çünki Azərbaycan dünyada riskli 

bir ölkə kimi tanınırdı və əlbəttə, buraya böyük həcmdə kapital qoyuluşunun cəlb edilməsi çoxlu səylər, siyasi 

məharət, uzaqgörənlik tələb edirdi. Bütün bu məsələlər öz həllini tapdı. "Əsrin müqaviləsi”nin imzalanması 

Heydər Əliyevin neft strategiyasının başlanması demək idi. Məhz onun uzaqgörənliyi, müdrikliyi, qətiyyəti, 

cəsarəti sayəsində bu müqavilə imzalandı. Xatırlayırsınızsa, buna həm ölkə daxilində, həm də xaricdə çox ciddi 

müqavimət var idi. Amma bütün bu çətinliklərə baxmayaraq, Azərbaycan öz istəyinə nail oldu. Neft müqaviləsi 

imzalandı və Azərbaycana böyük həcmdə xarici sərmayənin gətirilməsi təmin edildi”. 

1994-cü il sentyabrın 20-də "Əsrin müqaviləsi” imzalanan vaxt Azərbaycanın neft sənayesinin əsr 

yarımdan çox tarixi var idi. Bəs nə üçün dünyada çıxarılan neftin əhəmiyyətli hissəsini verən Azərbaycan öz 

sərvətlərinin sahibi ola bilməmiş, neft-qaz mərkəzlərindən biri kimi layiq olduğu şan-şöhrətə çatmamışdı? 

Bu yalnız Azərbaycan dövlət müstəqilliyi əldə etdikdən sonra mümkün oldu. Ümummilli Lider Heydər 

Əliyev bunu belə izah etmişdir: "Birincisi, Azərbaycan öz dövlət müstəqilliyini əldə etmişdir və dünya 

birliyində özünə yer tutan müstəqil dövlət kimi təbii sərvətlərinin sahibi olmuşdur, onlardan istifadə edilməsi 

üçün lazımi yeni tədbirlər görməyə başlamışdır. İkincisi ondan ibarətdir ki, müstəqil Azərbaycan, onun dövləti 

öz iqtisadiyyatını inkişaf etdirmək və böyük təbii sərvətlərindən, xüsusən neft və qaz sərvətlərindən istifadə 

etmək üçün yeni neft strategiyası işləyib hazırlamış və onu həyata keçirməyə başlamışdır”. 

Müəllifi Ulu Öndər Heydər Əliyev olan yeni neft strategiyası Azərbaycanın müasir tarixində müstəsna rol 

oynadı. "Əsrin müqaviləsi” ölkəmiz üçün beynəlxalq inteqrasiyanın başlanğıcı oldu və iqtisadiyyatın 

uzunmüddətli inkişaf istiqamətlərini müəyyən etdi. O vaxtdan bəri Azərbaycanın təşəbbüsü ilə regionda neft-

qaz, habelə infrastruktur sahəsində bir sıra transmilli layihələr həyata keçirilib. Zəngin enerji mənbələrinə və 

tranzit imkanlarına malik olan ölkə kimi Azərbaycan regional əməkdaşlıq məsələlərində konstruktiv rol 

oynayaraq bütün dünyanın tanıdığı etibarlı tərəfdaşa çevrilib. İndiyədək neft-qaz sektorunda aparılan 

şaxələndirmə siyasəti, həmçinin mövcud boru kəmərləri şəbəkəsi dünyada enerji təhlükəsizliyinin təmin 

olunması işinə öz layiqli töhfəsini verir. 

Xatırladaq ki, AÇG yataqları üzrə saziş 30 illik müddət üçün imzalanmışdı. Bu saziş çərçivəsində ilkin 

neft 1997-ci ilin noyabr ayında "Çıraq” platformasından çıxarıldı. 2005-ci ilin fevralında "Azəri” yatağının 

mərkəzi, 2006-cı ilin ilk günlərində qərb və həmin ilin sonunda şərq hissəsi neft verdi. "Dərinsulu Günəşli” 

yatağı 2008-ci ilin yazından istismar olunur. 2014-cü ilin yanvar ayından "Qərbi Çıraq”dan da neft hasil edilir. 

Lakin zaman AÇG yataqlarının imkanlarının daha geniş olduğunu göstərdi. Bu imkanları üzə çıxarmaq 

üçün 2017-ci ilin sentyabrında "Əsrin müqaviləsi”nin müddəti 2050-ci ilin əvvəllərinədək uzadıldı. Bu saziş 

"Yeni əsrin müqaviləsi” adlandırıldı. 

AÇG Azərbaycana gəlir gətirməkdə davam edir. 1997-ci ilin sonundan 2018-ci ilin sonunadək bu 

yataqlardan hasil edilən neftin həcmi 3,5 milyard barel olub. Heydər Əliyev adına Bakı-Tbilisi-Ceyhan əsas 

ixrac neft kəməri 2006-cı ildə tam sistem kimi istifadəyə verilərək Azərbaycan neftini dünya bazarlarına çıxarır. 

Bu il mayın 29-da 26-cı Beynəlxalq Xəzər Neft və Qaz Sərgisinin açılışındakı nitqində Prezident İlham 

Əliyevin dediyi kimi: "Dövlət Neft Fondunun yaradılması və Dövlət Neft Fondunun xətti ilə ən vacib 

məsələlərin həlli - bu da uğurlu neft siyasətimizin nəticəsində olmuşdur. Yüzdən çox köçkün şəhərciyi Dövlət 

Neft Fondunun xətti ilə inşa edilmişdir. Azərbaycan iqtisadiyyatının şaxələndirilməsi və infrastruktur 

layihələrinə investisiya qoyuluşu da məhz bu layihələrlə bağlıdır... Həm yol tikintisi, həm qazlaşdırma, həm də 

elektrik enerjisi ilə bağlı olan məsələlər Azərbaycanda uğurla icra edilir. Biz neftdən əldə edilən gəlirləri qeyri-

neft sektorunun inkişafına, insan kapitalına qoymağa başlamışıq. Üç mindən çox məktəb, 600-dən çox tibb 

ocağının tikilməsi, yeniləşən infrastruktur, sosial layihələrin, vətəndaşların sosial problemlərinin həlli - bütün 

bunların təməlində bizim uğurlu neft siyasətimiz dayanır. Bu gün isə ölkə qarşısında duran əsas vəzifə neft-qaz 

amilindən asılılığı azaltmaq və qeyri-neft sektorunu inkişaf etdirməkdir”. 

"Əsrin müqaviləsi”ndən başlanan yollar uğurla davam edir. Keçən il mayın 29-da Səngəçal terminalında 

"Cənub qaz dəhlizi”nin rəsmi açılış mərasimi olmuş, növbəti ayda isə TANAP (Transanadolu Qaz Boru 

Kəməri) istifadəyə verilmişdir. Bu layihələrin icrası Azərbaycanın enerji strategiyasının ən yaddaqalan 

hadisələrindəndir. Çünki onlar Azərbaycanın iqtisadi qüdrətini və Avropanın enerji təhlükəsizliyinin təmin 

olunmasında mühüm rolunu əyani şəkildə nümayiş etdirmişdir. Artıq TAP-ın (Transadriatik Qaz Boru Kəməri) 

da çəkilişi başa çatmaq üzrədir. Gələn il bu kəmər TANAP-dan qəbul etdiyi Azərbaycan qazını Avropaya 

çatdıracaq. Bununla da "Cənub qaz dəhlizi” layihəsi tamamlanacaq. 

Bütün bunların sayəsində indi Azərbaycan iri həcmdə neft və qaz ixrac edən ölkələr sırasında layiqli yer 

tutur. Sürətli sosial-iqtisadi yüksəliş dövrünü yaşayan ölkəmizin dinamik inkişafı nəticəsində əldə edilən 

nailiyyətlər milli iqtisadiyyatı şaxələndirməklə bütün sahələrdə, o cümlədən qeyri-neft sektorunda əsaslı 

irəliləyişə gətirib çıxarmışdır. 

 
Azərbaycan.-2019.-15 avqust.-№176.-S.1,5. 

“Əsrin müqaviləsi”: Azərbaycanın müasir neft və qaz sənayesində qazma işlərində  

yeni dövrün başlanğıcı 

 
Tahir Aydınoğlu 

 

Neft Azərbaycanın uzaq dünənindən bugününədək onun tarixi taleyində önəmli rol oynamış 

qiymətli təbii sərvətdir. Yaxın keçmişdən başlayaraq karbohidrogen ehtiyatlarına tələbatın yüksələn xətlə 

artması yurdumuzu dünyanın neft-qaz hasilatı mərkəzlərindən birinə çevirmişdir. Bununla əlaqədar 

mütəxəssislər şərti olaraq Azərbaycanda neft sənayesinin inkişafını 3 mərhələyə bölürlər: 1847-ci ildə 

neftin mexaniki üsulla qazılmış quyulardan hasil edilməsindən 1920-ci ilədək olan dövr; 1920-1991-ci illər 

sovet dövrü; 1991-ci ildən sonrakı müstəqillik dövrü.  

  

I mərhələdə 1847–1848-ci illərdə dünyada ilk dəfə “Bibiheybət”, daha sonra “Balaxanı” yataqlarında 

mexaniki üsulla qazılmış quyulardan sənaye əhəmiyyətli neft alınmış və həmin dövrdən də Azərbaycanın neft 

sənayesinin inkişafı başlanmışdır. 

II mərhələdə 1920-ci ildə Azərbaycanda neft sənayesi özəlləşdirilmiş və sovet imperiyasının tələbatına 

istiqamətləndirilmişdir. O dövrdə respublikada neft istehsalı dünya neftçıxarma sənayesinin nailiyyətlərinə 

uyğun inkişaf etdirilmişdir. Müharibə illərində Bakıda neft hasilatı ilk dəfə 23,6 milyon tona yüksəlmiş, 

bütövlükdə isə Azərbaycan SSRİ neftinin 70 faizdən çoxunu vermişdir. 

Müharibədən sonrakı dövrdə Azərbaycan neft sənayesində daha bir dünya ilki qeydə alınmışdır. Belə ki, 

1949-cu ildə Azərbaycan neftçilərinin xüsusi şücaəti ilə “Neft daşları” yatağında dünyada ilk dəfə olaraq açıq 

dənizdə neftçıxarmanın əsası qoyulmuş, burada qazılmış  ilk hasilat quyusu fontan vurmuşdur. Sonrakı illərdə 

Azərbaycanda neft istehsalını yüksəltmək üçün dənizdə axtarış-kəşfiyyat, qazma və hasilat işlərinə ümumittifaq 

səviyyəsində diqqət artırılmış, bu məqsədlə Xəzərə ilk qazma qurğuları gətirilmiş, suyun nisbətən dərin 

sahələrində yerləşən neft-qaz ehtiyatlarını işlənməyə cəlb etmək məqsədilə Bakıda Dərin Dəniz Özülləri Zavodu 

yaradılmışdır. Lakin bütün cəhdlərə baxmayaraq, Azərbaycanda neft istehsalını 11-13 milyon tondan yuxarı 

qaldırmaq mümkün olmamışdır. 

Azərbaycanda neftçıxarmanın üçüncü mərhələsi dövlət müstəqilliyi illərini əhatə edir. Bu illərdə 

milli neft-qazçıxarma sənayesi bugünkü yüksək səviyyəyə çatmaq üçün özünün tarixi təcrübəsindən və dünya 

nailiyyətlərindən bacarıqla faydalanmışdır. Dövlət  müstəqilliyinin ilk illərində Azərbaycanın digər istehsal 

sahələri kimi, neft-qazçıxarma sənayesi də maliyyə və texniki xarakterli bir sıra çətinliklərlə üzləşmişdi. Əsas 

problemlər Sovet İttifaqının dağılması və keçmiş müttəfiq respublikalar arasında iqtisadi əlaqələrin birdən-birə 

qırılması ilə bağlı idi. 

Bu səbəbdən texniki təchizat sıfıra enmiş, xalq təsərrüfatının əsas sahələri, o cümlədən neft-qazçıxarma 

sənayesi dərin böhranla üzləşmişdi.  Hətta o vaxtlar artıq kəşf olunmuş və Xəzər dənizinin Azərbaycan 

sektorunun dərin sulu hissəsində yerləşmiş iri neft-qaz yataqları “Azəri”, “Çıraq” və  “Günəşli”nin neft-qaz 

ehtiyatlarının işlənməyə cəlb edilməsi texniki vasitələrin, təchizat və əsasən maliyyə vəsaitinin çatışmaması 

səbəbindən mümkün olmamışdı. 

Yalnız 1993-cü ildə xalqın tələbi ilə yenidən hakimiyyətə gələn ümummilli lider Heydər Əliyev 

respublikanın neft-qaz sənayesinin yenidən bərpası və inkişafı ilə yaxından məşğul olmağa başladı. Ulu öndər 

ölkəmizin sosial-iqtisadi vəziyyətini nəzərə alaraq, xarici neft şirkətlərini Azərbaycan Respublikasına dəvət 

etmək və birgə işləmək qərarına üstünlük verdi. O göstərdi ki, Azərbaycan böyük neft-qaz ehtiyatlarına malik 

olsa da, bu sərvəti kəşf etmək və mənimsəmək respublikanın daxili imkanları hesabına hələlik mümkün deyil. 

Yeni tarixi şəraitdə bu, yalnız xarici kapitalın cəlb edilməsi ilə mümkün ola bilərdi. Xarici kapitalın bu işə cəlb 

edilməsi yüksəkixtisaslı neftçi kadrların xarici ölkələrə axınının qarşısının alınmasında, neft-qaz hasilatının 

artırılmasında, yeni iş yerlərinin yaradılmasında da olduqca önəmli idi. 

 1994-cü il sentyabrın 20-də Bakıda  dünyanın 8 ölkəsinin  13 ən məşhur neft şirkətinin iştirakı ilə həyata 

vəsiqə almış “Əsrin müqaviləsi”  kimi möhtəşəm layihə   Azərbaycanı nəinki neft sənayesində, eləcə də qeyri-

neft sektorunda da sərmayəçilər üçün əlverişli və `cəlbedici ölkəyə çevirdi. Eyni zamanda, bu müqavilə “Yeni 

neft strategiyası”nın əsasını qoydu, Azərbaycanın dünya dövlətləri ilə  yeni münasibətlərinin yenidən 

qurulmasına kömək etdi, ölkəmizin xarici siyasətinin güclənməsinə və inkişafına təkan verdi. 

Azərbaycan Respublikasının yeni neft-qaz strategiyası sahənin iqtisadi təsərrüfat fəaliyyətinin həm yaxın, 

həm də uzaq perspektivlərdəki məqsəd və strategiyasının işlənib hazırlanmasını özündə əks etdirir. Yeni neft-

qaz strategiyasının həyata keçirilməsində Qərbdən gətirilən texnika və texnologiyanın da çox böyük rolu var. 

Xüsusilə tikinti-quraşdırma işlərində və yataqların işlənilməsində, neft-qaz quyularının qazılmasında və 

istismarında tətbiq edilən dünya səviyyəli yeni texnika, texnologiyalar və avadanlıqlar neft sənayesinin sürətli 

inkişafına müsbət təsir göstərmişdir. 

Bütün bu deyilənlərdən belə görünür ki, yaxın keçmişdə dünyada neft ölkəsi kimi tanınmış Azərbaycan 

“Əsrin müqaviləsi”ni bağlamaqla neftçıxarma tarixində yeni yüksək mərhələyə daxil olmuşdur. Bu müqavilə 

Azərbaycanda neft-qaz hasilatını çağdaş dünya təcrübəsi və qabaqcıl şirkətlərin fəal iştirakı ilə bir neçə dəfə 

artırmağa, modern neft sənayesi yaratmağa imkan vermişdir. 

“Əsrin müqaviləsi” ilə Azərbaycanın neft sənayesi yeni eraya qədəm qoydu. Bu tarixi sazişin 

reallaşdırılması üçün Azərbaycanın neft sənayesinin infrastruktur imkanları xeyli dərəcədə genişləndirildi. 

Dənizin dərin strukturlarında yeni-yeni kəşfiyyat və hasilat quyularının qazılması üçün  mövcud üzən qazma 

qurğuları modernləşdirilməklə yanaşı,  müasir qurğular da inşa olundu.  “Dədə Qorqud”, “İstiqlal”, “Qurtuluş”, 

“Heydər Əliyev” qazma qurğuları hazırda dünya neft sənayesinin mühüm yenilikləri kimi qəbul olunur. Məhz 

“Əsrin müqaviləsi”nin Azərbaycanın qazma sənayesinə gətirdiyi inqilabi yeniliklərin nəticəsidir ki, hazırda 

“Azəri”, “Çıraq” yataqlarında və “Günəşli” yatağının dərinliklərində yerləşən hissəsində 124 quyu sabit şəkildə  

neft verir. Bununla yanaşı, 50-dən artıq quyudan texniki məqsədlər üçün istifadə olunur. 

Xarici şirkətlərin ölkəmizin neft sənayesində iştirakı bəzən belə bir yanlış təsəvvür yaradır ki, 

Azərbaycan neft elmi və istehsalatı öz yerini əcnəbilərin fəaliyyətinə vermişdir. Mövzu ilə yaxından 

maraqlananda bunun qətiyyən belə olmadığı görünür. Müsahibimiz– AMEA Neft və Qaz İnstitutu 

müasir qazmanın nəzəri və tətbiqi problemləri şöbəsinin müdiri, texnika elmləri doktoru, AMEA-nın 

müxbir üzvü Qalib Əfəndiyev bildirdi: 

–İnsanlıq üçün çox önəmli enerji mənbələrindən olan neftin yerin dərin qatlarından üzə çıxarılması bu 

sahədə kəşfiyyat, qazma və istismar kimi bir-birini tamamlayan sahələri əhatə edir. Tarixən, neft özü təzyiqlə 

üzə  çıxmaqla yataqlarını nişan verib. Dərindəki yataqlar isə bir çox elm sahələrinin bilgilərinə əsaslanmaqla 

kompleks kəşfiyyat işləri tələb edir. Qazma işləri də zaman-zaman yerin dərin qatlarına nüfuz etməklə 

mürəkkəbləşmiş, neftçilər elmin və texnikanın nailiyyətlərindən istifadə etməli olmuşlar. Hazır quyulardan neft-

qaz çıxarılması da böyük elmi-texniki yeniliklərlə müşayiət olunur. 

Hər üç sahədə Azərbaycanın neft alimləri, mühəndisləri və neftçıxaranları dünya miqyaslı uğurların 

müəllifləri olmuşlar. Akademiklər Səttar Quliyev, Məmmədpaşa Quluzadə, Azad Mirzəcanzadə, Sübhi Salayev, 

Midhət Abbasov, eləcə də İsrafil Quliyev, Rafiq Quliyev kimi alimlər, Eyyub Tağıyev, Yusif Səfərov, Mixail 

Kaveroçkin kimi qazmaçılar, Usta Piri, Ağa Nemətulla, Qurban Abbasov kimi neftçilər qazma və hasilat 

sahəsində yenilikləri ilə Azərbaycan neft elmini və sənayesini  bütün dünyada zirvəyə qaldırmışlar. 

Respublikada neft və qaz quyularının axtarışı, kəşfiyyatı, istismarı və nəqli  çətin bir prosesdir. Bu prosesi 

həyata keçirmək üçün müxtəlif üsullardan istifadə edilir. Əvvəllər neft yerin üst qatlarında idi.  Lakin zaman 

keçdikcə bu əvəzsiz yeraltı sərvətin daha dərin qatlardan çıxarılmasına zərurət yarandı. Sonradan neft və qaz 

yataqları üçün geoloji, geofiziki, geokimyəvi və hidroloji axtarış üsullarından istifadə olundu. Neft yataqlarının 

səmərəli işlənməsi və onun texniki- iqtisadi cəhətdən əsaslandırılması üçün layın geoloji-fiziki xassələri, yəni 

layın qalınlığı, neftli, qazlı olması qidalanma mənbələri, rejimi, mövcud lay təzyiqi və temperaturu, layda olan 

süxurların sıxlığı, karbonatlığı, fiziki-kimyəvi tərkibi, keçiriciliyi və məsaməliyi və s. xassələri öyrənilir. 

Bundan əlavə, laya süni təsir göstərilməsinin zəruriliyini  nəzərdə tutan işlənmə variantları 

müəyyənləşdirilir və quyuların yerləşməsi sxeminin dəqiqləşdirilməsi, quyudibi təzyiqin hesablanması müəyyən 

edilir. Hər bir varianta qoyulan investisiyaların həcmi, ödəmə müddəti, effektivlik əmsalı, neftin maya dəyəri və 

s. göstəricilərdən istifadə edilməsi ilə müxtəlif variantların bir-birilə müqayisəsi aparılır və onlar içərisindən ən 

optimal variant seçilir. 

Sonrakı mərhələ neft-qazçıxarma sənayesində neft quyularının qazılmasıdır. Neft və qaz 

quyularının qazılması məqsədilə həyata keçirilən üsullar aşağıdakılardır: 

1. Quyu ağzında yerləşən rotor vasitəsilə baltaların fırladılması, nəticədə süxurların dağıdılması və bu 

dağıntıların gil məhlulu vasitəsilə yer səthinə çıxarılması ilə səciyyələnən birinci rotor qazma üsulu; 

2. Turbobur vasitəsilə qazma işlərinin həyata keçirilməsinə əsaslanan turbin qazma; 

3. Elektroburun istifadəsinə əsaslanan elektriklə qazma; 

4. Vibrasiya qazma üsulu işlərində həyata keçirilən sonuncu üsuldur və bu qazma baltasını titrədən 

vibrasiyanın tətbiqi vasitəsilə həyata keçirilir. 

Tətbiq edilən sonuncu üsul dərinlik nasos üsuludur. Neft yataqlarında lay təzyiqinin aşağı düşməsi 

istismar quyularında neft hasilatını azaldır ki, bunun da qarşısını almaq üçün müxtəlif geoloji və texniki 

tədbirlərin, yəni neft və qaz yataqlarına süni təsiretmə üsulları həyata keçirilir.  

Neft quyularında texniki-iqtisadi tədbirlər həyata keçirilməklə neft sənayesində, xüsusilə köhnə neft 

rayonlarında neft hasilatında həyata keçirilən elmi-metodik standartlara və texnologiyaya uyğun iş rejiminin 

təşkili ilə hasilatı artırmaq mümkündür. 

Alim daha sonra qeyd etdi ki, sovet zamanında neft hasilatının bütün texniki-istehsal sahələri üzrə Bakıda 

avadanlıq istehsal olunur və xarici ölkələrə də satılırdı. SSRİ-nin neft avadanlığının 70 faizi Azərbaycanda 

buraxılırdı. Zaman keçdikcə bu avadanlıqlara əsaslanan texnologiya köhnəldi, məhsuldarlığı aşağı düşdü və 

istehsalatdan çıxarılmalı oldu. İndi dünyanın hər yerində qabaqcıl transnasional şirkətlərin yaratdığı ən yeni 

qazma və hasilat texnologiyasından istifadə olunur. “Əsrin müqaviləsi” bu texnologiyaların Azərbaycana 

gətirilməsini və ondan bacarıqla istifadəni təmin etdi. 

Öyrəndik ki, ARDNŞ-in Geofizika və Mühəndis Geologiyası İstehsalat Birliyi, AMEA-nın Neft və 

Qaz, Geologiya və Geofizika institutları, Dövlət Neft və Sənaye İnstitutu kimi qabaqcıl elm, istehsalat və 

təhsil müəssisələri öz yenilikləri, kadrlarının yüksək səviyyəsi ilə neft kəşfiyyatı, qazma və hasilat 

sahəsində ən müasir dünya səviyyəsinin fəth olunmasına öz üstün  köməyini göstərmişlər. ARDNŞ-in  

Qazma İşləri Tresti və SOCAR–AQŞ MMC qazma sahəsində dünya təcrübəsini yaradıcılıqla 

mənimsəmişdir. Hazırda ölkəmizdə şaquli, maili və üfüqi qazmanın müxtəlif variantları uğurla tətbiq 

edilir. 

Azərbaycanın qazma sənayesində xüsusi yeri olan SOCAR–AQŞ MMC inteqrə olunmuş qazma və quyu 

xidmətləri göstərən birgə müəssisə kimi SOCAR və Abşeron Qazma Şirkəti tərəfindən 2007-ci ildə təsis 

edilmişdir. SOCAR–AQŞ MMC-nin əsas fəaliyyəti Xəzər dənizinin neft və qaz yataqlarında quyuların 

qazılmasından ibarətdir. Müəssisə fəaliyyətə başladığı ilk vaxtlarda SOCAR-ın “Azneft” İstehsalat Birliyinin 

sifarişi ilə “Günəşli” yatağında yerləşən 11 və 13 saylı dərin dəniz özüllərində neft və qaz quyularının qazılması 

və quyu tikintisi işlərini həyata keçirmişdir. SOCAR–AQŞ-nin əsas fəaliyyəti quyuların layihələndirilməsi və 

planlaşdırılması, neft və qaz quyularının maili və horizontal qazılması, quyuların mənimsənilməsi, əsaslı təmiri, 

yan lülələrin qazılması ilə bağlı iş və xidmətlərin təqdim edilməsindən ibarətdir. 

Müəssisə  “Günəşli” yatağının dayazsulu hissəsində ilk dəfə DDSÖ 13-dən 350 saylı horizontal quyusunu 

istismara vermişdir. Fasilə lay dəstəsinə (FLD) qazılan quyular silsiləsindən biri olaraq layihə dərinliyi 3450 

metr təşkil edən bu quyu 84 dərəcə bucaq altında qazılmışdır. Bu yenilik Azərbaycan qazma sənayesi tarixinə 

unikallığı ilə daxil olmuşdur. Müasir vipstok texnologiyasından istifadə edilməklə 13 saylı DDSÖ-də qəzanı 

aradan qaldırmaq məqsədilə ilk dəfə olaraq rotor üsulu ilə mövcud qazma lüləsindən yan lülə qazılmışdır. 

Əməliyyat birinci cəhddən uğurla yerinə yetirilmişdir. 

Bu yataqda “Uralmaş 6000 PEM’’ qazma qurğusunun portal tipli qülləsində isə ilk dəfə ən müasir qazma 

avadanlığı olan yuxarı intiqallı qurğu-- “TopDrive” quraşdırılmışdır. Həmin qurğu vasitəsilə SOCAR-AQŞ ilk 

milli müəssisə olaraq horizontal quyuların qazılması istiqamətində öz gücünü sınamışdır. Belə quyuların 

qazılmasının özunəməxsus üstünlükləri var. Horizontal qazma vasitəsilə dənizdəki məhdud sayda quyudan 

yenidən səmərəli istifadə edilir, debitin dəfələrlə artması hesabına quyu tikintisinin ümumi səmərəliliyi artır. 

Şirkətdən öyrəndik ki, qazma işlərinə başlamazdan əvvəl 13 saylı özüldə bir sıra rekonstruksiya işləri də 

aparılmışdır. Ən müasir havatəmizləyici sistem quraşdırılmış, çirkab suların drenaj sistemi bərpa olunmuş, 

məhlulun dövran sistemi yeni və daha müasir avadanlıqlarla əvəz edilmiş və platformadakı güc sistemi tam 

yenilənmişdir. SOCAR–AQŞ öz təcrübəsində ilk dəfə olaraq neft əsaslı məhluldan istifadə edilməsini də məhz 

350 saylı quyunun qazma işlərində sınaqdan keçirmişdir. Bu məhlul quyunun təmizlənməsi və qazma sürətinin 

artmasına əhəmiyyətli dərəcədə öz töhfəsini verəcək. Yeni nəsil qazma qurğularının tətbiqi isə qazma işlərini 

əhəmiyyətli dərəcədə sürətləndirir. 

“Günəşli” yatağında 2016-cı ildə yeni istismara verilmiş 7 və “Bulla” yatağında 6 saylı stasionar dəniz 

özüllərindən qazma işlərinin aparılması da  məhz SOCAR–AQŞ-yə həvalə olunmuşdur. SOCAR–AQŞ 

“Günəşli” yatağının  dayazsulu hissəsində yerləşən 7 və 11 saylı, “Qərbi Abşeron” yatağında 20 saylı, “Ümid” 

yatağında 1 saylı və “Bulla” yatağında 6 saylı dərin dəniz stasionar özüllərində qazma işlərini uğurla aparmışdır. 

Bütövlükdə isə SOCAR–AQŞ ötən dövr ərzində 54 quyuda işləri yekunlaşdırılaraq sifarişçiyə təhvil vermişdir. 

 “Qərbi Abşeron” yatağında da son zamanlar qazma işləri xeyli intensivləşmişdir. Ötən müddətdə 20 saylı 

özüldən 20, 22, 24, 25, 26, 27 və 28 saylı quyular qazılaraq sifarişçiyə təhvil verilmişdir. Bu özüldə çalışan 

peşəkar işçi heyətinin xüsusi fədakarlığı sayəsində 48-51 gün müddətində qazılmalı quyular orta hesabla 20-25 

günə sifarişçiyə təhvil verilir. 

Azərbaycan dövlət müstəqilliyini bərpa etdikdən sonra kəşf edilmiş ilk yataq olaraq “Ümid”də alınan 

nəticələr də Xəzərin Azərbaycan sektorundakı strukturların məhsuldarlıq perspektivlərini yüksəltmiş, yeni lay 

və yataqların açılması ehtimalını artırmışdır. “Ümid” yatağında qazılan 14 saylı quyuda faktiki dərinlik 6341 

metrə çatdırılmışdır. 

SOCAR–AQŞ Azərbaycanın milli müəssisəsi kimi ilk dəfə olaraq analoqu olmayan yeni nəsil qazma 

qurğularının ölkəmizə gətirilməsində mühüm rol oynamışdır. Müəssisə APİ Q2 sertifikatlaşdırma auditinin 2-ci 

mərhələsini uğurla başa çatdırmış və nəticədə APİ Auditorları tərəfindən sertifikatlaşdırmaya təqdim 

olunmuşdur. 

Nəhayət bildirək ki, neft sənayesində müasir qazma prosesini, əvvəlki dövrlərdə olduğu kimi, üst-başı 

mazuta bulaşmış neftçi deyil, ağxalatlı operator idarə edir. Bu sahədə bütün proseslər mexanikləşdirilmiş və 

avtomatlaşdırılmışdır. Qazma prosesində nanotexnologiyalardan da istifadə olunur. Müasir qazmaya verilən 

başlıca tələb 1 metr quyunu daha sürətlə və daha ucuz qazmaqdır. Əgər qazma peşəkarlğı aşağıdırsa, ən müasir 

texnologiya da yüksək səmərə verə bilməz. Azərbaycan qazmaçıları keçmiş SSRİ-də və dünyada peşəkarlıqları 

ilə öndə gedirdilər. İndi də sahə alimlərinin və mühəndislərinin yerli şəraitin spesifikliyini ardıcıl nəzarətdə 

saxlaması və qazmaçılarımızın yüksək peşəkarlığı ölkəmizdə fəaliyyət göstərən xarici şirkətləri tam razı salır.  

Heç şübhəsiz, bütün bunlar  dövlət müstəqilliyimizin xalqımızı bütün sərvətlərimizin həqiqi 

sahibinə çevirdiyi bir zamanda-- milli neft sənayemizin inkişafının üçüncü yüksək mərhələsində “Əsrin 

müqaviləsi” ilə başlanan “Yeni neft strategiyası”nın uğurla gerçəkləşdirilməsinin nəticəsidir. 

  

Xalq qəzeti.-2019.-8 sentyabr.-№197.-S.4. 

Azərbaycanın iqtisadi və siyasi uğurunun təməl daşı 

 

“Əsrin müqaviləsi” müstəqil Azərbaycanın iqtisadi inkişafının əsasıdır 

 

Aydın Qasımov, 

hüquq elmləri doktoru, professor. 

 

ñϷsrin m¿qavilϸsiòndϸ qarĸēya qoyulmuĸ vϸzifϸlϸrϸ layiqincϸ ϸmϸl edilmϸsi, yeni neft strategiyamēzēn 

uĵurla hϸyata keirilmϸsi Azϸrbaycanēn dºvlϸt m¿stϸqilliyinin ϸsas qarantlarēndan biridir... 

 

Heydər Əliyev 

 

Bu gün ölkəmizdə həyata keçirilən səmərəli iqtisadi islahatlar kursu respublikamızı sürətli inkişaf yoluna 

çıxarıb. Yerli və xarici investisiyalar, müasir texnologiyalar, rəqabətqabiliyyətli məhsul istehsal edən 

müəssisələrin yaradılması infrastrukturun yeniləşməsinə, yeni iş yerlərinin açılmasına imkan vermişdir. 

Azərbaycan iqtisadiyyatı son illər daha da sürətlə və dinamik inkişaf etməkdədir. Ümummilli liderimiz Heydər 

Əliyev tərəfindən təməli qoyulan və möhtərəm Prezidentimiz cənab İlham Əliyev tərəfindən uğurla davam 

etdirilən məqsədyönlü və çevik iqtisadi islahatlar ölkəmizdə köklü dəyişikliklərə səbəb olmuşdur. Müstəqil 

respublikamız iqtisadi inkişaf sürətinə görə nəinki Cənubi Qafqazda, eləcə də bütün dünyada lider dövlət kimi 

tanınır. Düşünülmüş xarici siyasətimizin uğurlu olması və daxili siyasətlə uzlaşması ölkəmizin hərtərəfli 

inkişafında, qüdrətli bir dövlətə çevrilməsində mühüm rol oynayır. Azərbaycan özünün müstəqil siyasəti, 

sanballı xüsusi çəkisi ilə artıq regional çərçivədən çıxaraq dünyadakı proseslərə təsir etmək, aparıcı mövqe 

nümayiş etdirmək iqtidarındadır. Ölkəmiz dünyadakı mövqelərini son illər daha da möhkəmləndirmişdir. 

İqtisadi qüdrətimiz artdıqca, Azərbaycan günü-gündən çiçəklənir, abadlaşır, şəhərlərimiz, qəsəbə və 

kəndlərimiz öz simasını tamamilə dəyişib yeniləşir, infrastruktur layihələri, regional proqramlar 

müvəffəqiyyətlə həyata keçirilir. Dövlət başçısı cənab İlham Əliyev əməli fəaliyyəti ilə ümummilli liderin 

Azərbaycan dövlətinin və müstəqilliyimizin möhkəmlənməsinə, xalqımızın rifah halının daha da yüksəlməsinə 

xidmət edən siyasi xəttini uğurla aparır və ölkəmiz də daha işıqlı və firavan gələcəyə doğru inamla addımlayır. 

Bu parlaq nailiyyətlər isə heç də təsadüfən qazanılmamışdır. Bütün uğurlarımızın təməli xalqımızın ümummilli 

lideri Heydər Əliyev tərəfindən işlənib hazırlanmış və uzaq gələcəyə hesablanmış fundamental inkişaf və uğurlu 

neft strategiyası ilə qoyulmuşdur. Mübaliğəsiz demək olar ki, ulu öndər Heydər Əliyevin müəllifi olduğu neft 

strategiyasının uğurla həyata keçirilməsi Azərbaycanın beynəlxalq aləmdə nüfuzunun artmasına gətirib 

çıxarmışdır. Hazırda Avropanın enerji təhlükəsizliyində Azərbaycanın rolu getdikcə artır. Bu da, öz növbəsində, 

ölkəmizin beynəlxalq arenada nüfuzunun daha da yüksəlməsinə güclü təsir göstərir. Dərin mənəvi, mədəni, 

elmi, iqtisadi potensiala, əlverişli coğrafi-siyasi mövqeyə malik Azərbaycan həm də özünün zəngin təbii 

sərvətləri ilə məşhurdur. Bu sərvətlər içərisində neft əsas yer tutur. Azərbaycan xalqının ümummilli lideri 

Heydər Əliyevin müdriklik və uzaqgörənliklə, dərin inam və qətiyyətlə, məqsədyönlü və ardıcıl şəkildə həyata 

keçirdiyi qlobal, genişmiqyaslı və çoxşaxəli iqtisadi siyasət nəticəsində bu gün neft onun əsl sahibi olan 

Azərbaycan xalqına xidmət edərək ölkəmizin siyasi müstəqilliyinin, iqtisadi tərəqqisinin, insanlarımızın 

rifahının təmin edilməsinə yönəldilmişdir. 

Azərbaycan neft sənayesi özünün 150 illik tarixi ərzində böyük inkişaf yolu keçmişdir. Lakin Azərbaycan 

xalqı yalnız XX əsrin sonlarında müstəqillik qazandıqdan sonra bu sərvətlərdən tam bəhrələnmək imkanı 

qazanmışdır. Bu imkanı reallığa çevirən isə Heydər Əliyev dühasıdır. 1993-cü ilin təlatümlü iyun günlərində - 

Azərbaycanın dövlət müstəqilliyi üçün ciddi təhlükə yarandığı bir dövrdə xalqının çağırışına səs verərək 

xilaskarlıq missiyasını üzərinə götürən ulu öndər Heydər Əliyev ölkə rəhbərliyinə qayıtdı. Heydər Əliyevin 

hakimiyyətə qayıdışı Azərbaycanın siyasi və iqtisadi həyatında taleyüklü dəyişikliklərin başlanğıcını qoydu. 

Azərbaycanı labüd fəlakətdən xilas edən dahi rəhbər Heydər Əliyev ölkənin iqtisadi yüksəlişi üçün də tədbirlər 

görməyə başladı, ölkənin iqtisadi dirçəlişinə nail olmaq məqsədilə ulu öndər xalqımızın əvəzsiz sərvəti olan neft 

amilindən məharətlə istifadə etdi. Azərbaycanın o zamankı məhdud maliyyə imkanları ilə neft-qaz yataqlarının 

mənimsənilməsinin, bu əvəzsiz təbii sərvətin dünya bazarlarına çıxarılmasının çətinliyini nəzərə alan Heydər 

Əliyev məsələnin həll yolunu Qərb şirkətləri ilə milli maraqlara söykənən əməkdaşlığın qurulmasında gördü və 

bütün geostrateji çətinliklərə baxmayaraq, qısa bir müddətdə bu möhtəşəm konsepsiyanı gerçəkləşdirməyə nail 

oldu. 

Heydər Əliyevin Azərbaycanda siyasi hakimiyyətə qayıdışı ilə qoca Qafqazın bu bölgəsində yeni siyasi 

bir dövr, yeni təfəkkür mərhələsi başlandı. Məhz bu yeni dövr Azərbaycanın XXI əsrə hüquqi, demokratik 

dövlət kimi daxil olmasına əsaslı təminat yaratdı. Heydər Əliyevin xalqımız və tariximiz qarşısında ən böyük 

xidmətləri kəskin geosiyasi ziddiyyətlərin mövcud olduğu bir şəraitdə Azərbaycan dövlətçiliyini xilas 

etməsində, Azərbaycan varlığını parçalanıb yox olmaq təhlükəsindən qurtarmasında idi. Dövlətimizin qorunub 

saxlanması isə azadlığımızın, müstəqilliyimizin qorunub saxlanması deməkdir, qurtuluş deməkdir. Azərbaycan 

dövlətçiliyi ona qarşı yönəlmiş qəsdlərdən uğurla çıxdı. Ümummilli liderin qətiyyəti xalqa ruh yüksəkliyi 

gətirdi, inamımızı özümüzə qaytardı, sabitlik və əmin-amanlıq yaratdı. 

Ümummilli liderimiz Heydər Əliyevin Azərbaycana rəhbərlik etdiyi dövrdə milli-mənəvi dəyərlərimiz 

bərpa edildi, onun qətiyyəti, apardığı uğurlu daxili və xarici siyasət sayəsində ölkəmiz xaosdan xilas oldu, sivil 

demokratik inkişaf yolu ilə inamla irəliləyərək böyük nailiyyətlər qazandı. Ulu öndər Heydər Əliyevin xalqımız 

qarşısında xidmətləri o qədər böyük və zəngindir ki, bu, zaman-zaman tədqiqatlar mövzusu olacaq. Ümummilli 

liderimizin fəaliyyəti Azərbaycanın dünəni, bu günü və gələcəyinə hesablanmış fəaliyyətdir. Ulu öndərimiz 

keçmişə istinad edərək bu günümüzü necə qurmağı və gələcəyimiz üçün hansı işlər görülməsinin nümunəsini 

bizə göstərdi. Ümummilli liderimiz Heydər Əliyevin yaradıcısı olduğu yeni neft strategiyasının inkişafında 

müstəsna rolu olmuşdur. “Əsrin müqaviləsi”nin imzalanmasına həsr olunmuş təntənəli mərasimdə ümummilli 

liderimiz Heydər Əliyev demişdir: Biz bu müqaviləni imzalamaqla Azərbaycan Respublikası ilə dünyanın 

inkişaf etmiş dövlətləri, onların ən böyük şirkətləri arasında əlaqələr yaradır, Azərbaycan 

iqtisadiyyatının dünya iqtisadiyyatına, azad bazar iqtisadiyyatına qoşulması üçün əsas yaradırıq. Biz bu 

müqaviləni imzalamaqla dünyaya bir daha nümayiş etdiririk ki, müstəqil Azərbaycan Respublikası 

demokratik və hüquqi dövlətdir... Biz bu müqaviləni imzalamaqla xarici ölkələrdən Azərbaycana 

investisiya qoyulması üçün böyük yol açırıq, digər şirkətlərin də Azərbaycanda fəaliyyət göstərməsi üçün 

zəmin yaradırıq”. 

Bu gün Azərbaycan dünyada həm zəngin mədəni-tarixi dəyərlərə malik, həm də böyük neft və qaz 

ehtiyatlarına sahib ölkə kimi tanınır, ölkəmizin iqtisadi, sosial və hərbi cəhətdən inkişafının əsasında güclü və 

sarsılmaz siyasi iradə və təbii sərvətlərimizdən düzgün istifadə dayanır. Azərbaycan xalqının ümummilli lideri 

Heydər Əliyevin müdriklik və uzaqgörənliklə, dərin inam və qətiyyətlə, məqsədyönlü və ardıcıl şəkildə həyata 

keçirdiyi qlobal, genişmiqyaslı və çoxşaxəli iqtisadi siyasəti və bu siyasətin bu gün Prezident İlham Əliyev 

tərəfindən yüksək peşəkarlıqla davam və inkişaf etdirilməsi nəticəsində neft onun əsl sahibi olan Azərbaycan 

xalqına xidmət edərək ölkəmizin siyasi müstəqilliyinin, iqtisadi tərəqqisinin, insanlarımızın rifahının təmin 

edilməsinə yönəldilmişdir. Sosial-iqtisadi inkişaf tempinə görə dünyanın aparıcı dövlətləri ilə bir sırada 

dayanan, beynəlxalq birliyin tamhüquqlu üzvü olan müstəqil Azərbaycan Respublikası Heydər Əliyev dühasının 

şah əsəridir. Güclü, getdikcə daha da qüdrətlənən dövlətimizin qazandığı bütün uğurlar üçün biz dünya şöhrətli 

siyasi xadim Heydər Əliyevə borcluyuq. 

1994-cü il sentyabrın 20-də Azərbaycanın paytaxtı Bakı şəhərində möhtəşəm bir müqavilə imzalanmışdır. 

Bu müqavilədə Xəzər dənizinin Azərbaycan sektorundakı “Azəri”, “Cıraq” və “Günəşli” yataqlarının işlənməsi 

və neft hasilatının pay bölgüsü haqqında” Dövlət Neft Şirkəti ilə dünyanın bir neçə tanınmış neft şirkətləri 

arasında sazişin imzalanması baş tutmuşdur. Bu tarixi, siyasi və beynəlxalq əhəmiyyətli müqavilənin 25-ci ili 

tamam olur. Bu tarixi hadisə xalqımızın yaddaşında əbədi yaşayacaq. Çünki məhz bu tarixi addımla 

müstəqilliyini bir daha sübut edən Azərbaycan öz sərvətlərinə tam sahib olduğunu bütün dünyaya nümayiş 

etdirib. Elə ilk günlərdən danışıqlar prosesində çətinlik və maneələr də var idi. Həmin anları cənab İlham Əliyev 

belə xatırlayır “Biz xarici şirkətlərə deyirdik: siz ayrı-ayrı şirkətlərin maraqlarını müdafiə edirsiniz. Biz 

isə ölkənin və Azərbaycan xalqının maraqlarını müdafiə edirik. Əgər siz səhvə yol versəniz, bu, sizin 

şirkətin yalnız bir layihəsində öz əksini tapacaq, əgər biz səhv etsək, bu səhv bütün Azərbaycan xalqının 

mənafeyinə xələl gətirəcək. Başqa sözlə, biz heç cür heç bir səhvə yol verə bilmərik”. Çoxsaylı çətinliklərə 

baxmayaraq, müqavilə Azərbaycanın milli mənafelərinə uyğun hazırlandı. 

“Əsrin müqavılə”sinin imzalanması və onun gerçəkləşməsi müstəqil Azərbaycanın iqtisadi inkişaf 

konsepsiyasını təşkil edən düzgün neft strategiyasının həyata keçirilməsinin parlaq təzahürüdür. Azərbaycanın 

neft sənayesinin, ümumiyyətlə, iqtisadiyyatının inkişafında yeni dövrün əsasını qoyan “Əsrin müqaviləsi”nin 

imzalanması ilə başlamış iş XXI əsrdə Azərbaycanın dinamik inkişaf yolunu müəyyən etdi. 

Neft strategiyasının ideya mənbələrindən, başlıca konseptual prinsiplərindən danışarkən ulu öndərin 

Azərbaycan neft sənayesinin zəngin tarixinə, önəmli nailiyyətlərinə, şanlı ənənələrinə istinad etməsi ilk növbədə 

qeyd olunmalıdır. Ulu öndərin özünəməxsus siyasi müdrikliklə seçdiyi bu yol həm də gənc Azərbaycan 

dövlətinin geosiyasi mövqelərinin möhkəmlənməsinə yönəlmişdi. Xalqımızın müasir tarixində yeni neft 

strategiyası kimi özünə əbədi yer qazanmış həmin konsepsiyanın məqsəd və məramı xarici sərmayədarların 

köməyi ilə neft-qaz sektorunun gücləndirilməsi, yataqların birgə istismar olunması, hasil ediləcək xam neftin 

dünya bazarlarına çıxarılması və əldə olunacaq böyük-həcmli maliyyə vəsaitlərini iqtisadiyyatın digər sahələrinə 

yönəltmək yolu ilə sosial-siyasi dirçəlişə nail olunması idi. 

Xalqımızın xoşbəxt gələcəyi, işıqlı sabahı naminə inkişaf və tərəqqi konsepsiyasına çevrilmiş bu strateji 

kurs ölkə iqtisadiyyatının gücləndirilməsinə, nüfuzlu xarici şirkətlərlə milli maraqlara söykənən səmərəli 

əməkdaşlığın qurulmasına, müasir texnologiyaların, yeni nəsil avadanlıqların neft sənayesinə tətbiqinə imkan 

yaratdı. O zaman xarici investorların, xüsusilə transmilli neft şirkətlərinin Azərbaycana gəlişi, bura sərmayə 

qoyması olduqca riskli bir iş idi. Çünki Azərbaycan “Əsrin müqaviləsi”nin imzalandığı ərəfədə - 1994-cü il 

mayın 12-də atəşkəsə imza atsa da, müharibə vəziyyətində idi, ölkədə tam siyasi sabitlik yaranmamışdı. 

Azərbaycanın müstəqilliyini istəməyən bir sıra yerli və xarici qüvvələr respublikamızda xaos, qarışıqlıq və 

anarxiya yaratmaq üçün bütün vasitələrdən, hətta dünyanın bir nömrəli bəlasına çevrilmiş terrordan belə 

çəkinmirdilər. Bütün bunlara baxmayaraq, Azərbaycanda siyasi sabitliyə və əlverişli biznes mühitinə tam 

zəmanət alan dünyanın transmilli şirkətləri “Əsrin müqaviləsi”nə imza atmaq məqsədilə ölkəmizə gəldilər. 

“Əsrin müqaviləsi”nin imzalanması və onun gerçəkləşməsi müstəqil Azərbaycanın iqtisadi inkişaf 

konsepsiyasını təşkil edən düzgün neft strategiyasının həyata keçirilməsinin parlaq təzahürüdür. Azərbaycanın 

neft sənayesinin, ümumiyyətlə, iqtisadiyyatının inkişafında yeni dövrün əsasını qoyan “Əsrin müqaviləsi”nin 

imzalanması ilə başlamış iş XXI əsrdə Azərbaycanın dinamik inkişaf yolunu müəyyən etdi. “Əsrin müqaviləsi” 

1994-cü il sentyabrın 20-də Bakıdakı “Gülüstan” sarayında imzalanmışdır. Dənizin dərinliyində yerləşən 

“Azəri”, “Çıraq”, “Günəşli” yataqlarının işlənilməsi və məhsulun pay bölgüsü haqqında 400 səhifəlik bu 

müqavilə 4 dildə tərtib edilmişdir. “Əsrin müqaviləsi”ndə 8 ölkədən (Azərbaycan, ABŞ, Böyük Britaniya, 

Rusiya, Türkiyə, Norveç, Yaponiya, Səudiyyə Ərəbistanı) 13 şirkət (Amoko, BP, Mak-Dermott, Yunokal, 

ARDNŞ, LUKoyl, Statoyl, Ekson, Türkiyə petrolları, Penzoyl, İtoçu, Remko, Delta) iştirak edirdi.. Bu müqavilə 

sonradan 19 ölkəni təmsil edən 41 neft şirkəti ilə daha 27 sazişin imzalanmasına yol açdı. 

Bu inamın, bu əminliyin qarantı Heydər Əliyev şəxsiyyəti, Heydər Əliyev zəkası oldu. Azərbaycan 

Respublikasının Prezidenti İlham Əliyevin təbirincə desək, “müasir dünyada neft məqsəd deyildir, o, yalnız həm 

iqtisadi, həm də siyasi səciyyəli qlobal problemlərin həlli üçün bir vasitədir”. Ümummilli liderimiz məhz bu 

vasitədən yararlanmaqla Azərbaycanı asılı yox, öz istəyini diktə edən ölkələrdən birinə çevirə bildi. Azərbaycan 

iqtisadiyyatının hərəkətverici qüvvəsinə çevrilən bu müqavilənin mahiyyətində, heç şübhəsiz, Heydər Əliyev 

dühasının təntənəsi dururdu. Azərbaycanın müstəqilliyinin, demokratik bir ölkə kimi sivil dünyaya inteqrasiya 

olunmasının xeyli dərəcədə neft müqavilələrinin reallaşmasından asılı olduğunu sübut edən ümummilli 

liderimiz bununla da respublikamızın azad və müstəqil gələcəyinin təsdiqinə təminat aldı. Çünki iri neft 

şirkətlərinin ölkəmizə gəlməsi yalnız sərmayə axını deyildi. Bu həm də dünyanın ölkəmizə inamı idi. 

Respublikamıza bu inamı məhz Heydər Əliyev qazandırdı. “Əsrin müqaviləsi”nin imzalanması ilə Xəzər dənizi 

hövzəsində və bütün postsovet məkanında beynəlxalq əməkdaşlığın bünövrəsi qoyuldu. Bu saziş regionda digər 

qlobal layihələrin gerçəkləşdirilməsi üçün də imkan yaratdı, Xəzərdə maraqları təmin olunmuş bir çox aparıcı 

Qərb dövlətlərinin Azərbaycanla bütün sahələrdə genişmiqyaslı əməkdaşlığa marağını artırdı, beynəlxalq 

maliyyə qurumları ilə münasibətlərdə keyfiyyətcə tamamilə yeni bir mərhələnin əsasını qoydu. 

Bütün dünyada qədim neft diyarı kimi tanınmış Azərbaycanda neftin sənaye üsulu ilə hasilatı hələ XIX 

əsrin ortalarından başlanmışdır. 1848-ci ildə Bakıda, Bibiheybət yatağında qazılmış quyudan vurmuş neft 

fontanı Azərbaycanda “qara qızılın” sənaye üsulu ilə çıxarılmasının əsasını qoymuşdur. Artıq 1899-cu ildə 

Azərbaycan neft hasilatı və emalı üzrə dünyada birinci yerə çıxmış, dünya neft hasilatının yarısını vermişdir. 

İkinci Dünya müharibəsi illərində Sovet İttifaqında çıxarılan neftin 75 faizini verən Azərbaycan cəbhəni 

yanacaqla təmin edərək alman faşizmi üzərində qələbədə böyük rol oynamışdır. 

1949-cu ildə açıq dənizdə, Bakı şəhərindən 100 kilometr məsafədə o zaman üçün nadir yataq sayılan Neft 

Daşlarında vuran fontan dənizdə neftçıxarmanın yeni mərhələsinin başlanğıcını qoymuşdur. Azərbaycan 

dünyada ilk dəfə olaraq açıq dənizdə neft çıxarmağa başlamışdır. XX əsrin 70-80-ci illəri Azərbaycan neft 

sənayesinin böyük nailiyyətləri ilə yadda qalaraq onun inkişafı, maddi-texniki bazasının möhkəmlənməsi illəri 

olmuşdur. Həmin illərdə respublikamızın neft sənayesinin bütün uğurları Azərbaycana rəhbərlik etmiş Heydər 

Əliyevin adı ilə sıx bağlıdır. 

Neftdən əldə edilən gəlirlər hesabına bu gün ölkəmizin bütün sahələrində sürətli inkişafa nail olunmuşdur. 

Həmin gəlirlərin indiki və gələcək nəsillərin firavan həyatının təminatına yönəldilməsi üçün ulu öndər Heydər 

Əliyev tərəfindən Azərbaycan Respublikasının Dövlət Neft Fondu təsis edilmişdir. Ötən müddətdə Azərbaycan 

Prezidenti İlham Əliyevin rəhbərliyi ilə ölkəmizin sürətli sosial-iqtisadi inkişafına təkan verən bir sıra məqsədli 

Dövlət proqramları məhz Dövlət Neft Fondunun vəsaitləri hesabına həyata keçirilmişdir. Neftdən əldə edilən 

gəlirlər hesabına ölkə iqtisadiyyatının şaxələndirilməsini iqtisadi siyasətin prioriteti elan edən Azərbaycan 

dövləti hazırda qeyri-neft sektorunun inkişafı sahəsində uğurlu nəticələr qazanır. Ölkəmizdə əldə edilən sosial-

iqtisadi uğurların təməlini isə məhz ümummilli liderimiz Heydər Əliyevin müəllifi olduğu yeni neft strategiyası 

təşkil edir. Zəngin tarixi ənənələrə malik neft sənayemiz əsası ulu öndər Heydər Əliyev tərəfindən qoyulmuş və 

bu gün möhtərəm Prezidentimiz İlham Əliyevin rəhbərliyi ilə uğurla davam etdirilən inkişaf strategiyasının 

həyata keçirilməsi nəticəsində daha uca zirvələr fəth edəcək, öz şərəfli salnaməsinə yeni-yeni zəfərlər 

yazacaqdır. 



Azərbaycan Respublikası Prezidentinin İşlər İdarəsinin 

PREZİDENT  KİTABXANASI 
───────────────────────────────────────────────────────────────────────────────────── 

 63 

2017-ci il sentyabrın 14-də Bakıdakı Heydər Əliyev Mərkəzində Xəzər dənizinin Azərbaycan sektorunda 

“Azəri”, “Çıraq” yataqlarının və “Günəşli” yatağının dərinlikdə yerləşən hissəsinin birgə işlənməsi və neft 

hasilatının pay bölgüsü haqqında düzəliş edilmiş və yenidən tərtib olunmuş sazişin imzalanması ölkə 

ictimaiyyəti tərəfindən böyük razılıq hissi ilə qarşılandı. Diqqəti çəkən əsas məqam odur ki, sazişin yeni şərtləri 

Azərbaycanın maraqlarına daha artıq dərəcədə uyğun gəlirdi. Bunu Prezident İlham Əliyev də öz çıxışında qeyd 

etdi. Dövlət başçısı bildirdi ki, belə bir sazişin imzalanması ölkəmizin həyatında çox əlamətdar və tarixi bir 

hadisədir və bununla “Azəri-Çıraq-Günəşli” nəhəng neft yatağının işlənilməsində yeni dövr başlayır. “Azəri-

Çıraq-Günəşli” neft yatağının işlənilməsi 2050-ci ilə qədər uzadılmışdır. 

Bu cür sazişlər Azərbaycanın artmaqda olan iqtisadi qüdrətini, onunla birlikdə dünyadakı siyasi çəkisini 

daha da artırır. Bunu Azərbaycan Prezidenti də qeyd edərək söylədi ki, əgər 1994-cü ildə ulu öndər Heydər 

Əliyevin gərgin zəhməti nəticəsində “Əsrin kontraktı” imzalanmasaydı, Azərbaycanın bugünkü durumunu 

təsəvvür etmək çətin olardı. 1994-cü ildə ümummilli liderin təşəbbüsü ilə “Əsrin kontraktı”nın imzalanması, 

ölkəmizə böyük sərmayə qoyuluşunun cəlb edilməsi tarixi nailiyyətdir. O gündən 25 il keçir. Bu illər ərzində 

Azərbaycan sürətlə inkişaf etmişdir. Bu gün ölkəmiz dünyada ayaq üstə möhkəm dayanan ölkə kimi tanınır. Bu 

gün bizim beynəlxalq əlaqələrimiz çox genişdir. Azərbaycan beynəlxalq aləmdə çox yüksək və müsbət 

reputasiyaya layiq olan ölkədir. Təsadüfi deyil ki, bir neçə il bundan əvvəl 155 ölkə Azərbaycanı BMT 

Təhlükəsizlik Şurasının qeyri-daimi üzvü seçmişdir və bu da beynəlxalq aləmin bizə olan rəğbətinin, 

hörmətinin, dəstəyinin əlaməti idi. 

Ölkəmizdə gündən-günə vüsət alan, məramı xalqımızın rifah halının daha yüksəlməsi, Azərbaycanın 

inkişaf etmiş ölkələr sırasında layiqli yerinin təmin edilməsi olan genişmiqyaslı quruculuq işləri Heydər Əliyev 

neft strategiyasının dünənki, bugünkü və gələcək təntənələrinin bariz nümunəsidir. “Əsrin müqaviləsi” ilə əsası 

qoyulmuş milli neft strategiyasının uğurlarının nəticəsi olaraq Azərbaycanın regionun lider dövləti, eləcə də 

regional və qlobal iqtisadi layihələrin aparıcı iştirakçılarından biri kimi tanınmasına şərait yaranmışdır. Bu gün 

ölkəmizdə əldə edilən bütün iqtisadi uğurların başlanğıcında məhz milli neft strategiyası, bu strategiyanın ilk 

şanlı səhifəsini və təməl daşını isə ümummilli liderimiz Heydər Əliyevin müəllifi olduğu “Əsrin müqaviləsi” 

təşkil edir 

Göründüyü kimi, həm ulu öndərin təşəbbüsü və təşkilatçılığı ilə 25 il əvvəl imzalanan “Əsrin 

müqaviləsi”, həm də Prezident İlham Əliyevin rəhbərliyi ilə imzalanan yeni “Əsrin müqaviləsi” Azərbaycan 

xalqının rifah halının yüksəlməsinə, dövlətimizin beynəlxalq nüfuzunun və siyasi mövqelərinin 

möhkəmlənməsinə xidmət edir. 

Azərbaycan iqtisadiyyatı ümummilli lider Heydər Əliyevin yaratdığı təməl üzərində hərtərəfli və dinamik 

inkişaf edir. Güclü, qüdrətli Azərbaycan quruculuğu yolunda davam etdirilən qlobal neft-qaz və nəqliyyat 

layihələri, Dövlət proqramları da ən ümdə məqsədə - ölkəmizin iqtisadi qüdrətinin və beynəlxalq nüfuzunun 

artmasına xidmət edir. Bu isə onu deməyə əsas verir ki, Azərbaycan dövlətinin iqtisadi qüdrəti bundan sonra da 

artacaq, iqtisadiyyat sürətlə inkişaf edəcək, xalqımızın maddi-rifahı daha da yaxşılaşacaqdır. 

 
Respublika.-2019.-15 sentyabr.-№202.-S.5. 

“Əsrin müqaviləsi” ilə qoyulan təməl Azərbaycanın firavan gələcəyini təmin etdi 
 

Vaqif Bayramov 

 

Ϸsrin m¿qavilϸsi ilϸ qoyduĵumuz tϸmϸl XXI ϸsrdϸ Azϸrbaycan xalqēnēn inkiĸafē, firavan hϸyatē, 

m¿stϸqil Azϸrbaycan dºvlϸtinin suverenliyinin daha da mºhkϸmlϸnmϸsi ¿¿n gºzϸl imkanlar yaradēr vϸ 

inanēram ki, XXI ϸsr m¿stϸqil Azϸrbaycan dºvlϸti ¿¿n ϸn xoĸbϸxt dºvr olacaqdēr. 

Heydər Əliyev 

¦mummilli lider 

 

1994-cü ildə “Xəzər dənizinin Azərbaycan sektorunda “Azəri-Çıraq-Günəşli” yataqlar blokunun və 

“Günəşli” yatağının dərinlikdə yerləşən hissəsinin birgə işlənməsi və neft hasilatının pay bölgüsü haqqında” 

Dövlət Neft Şirkəti ilə dünyanın tanınmış neft şirkətləri arasında müqavilə imzalandı. Təxminən 400 səhifə olan 

və 4 dildə tərtib edilən müqavilə öz tarixi, siyasi və beynəlxalq əhəmiyyətinə görə “Əsrin müqaviləsi” adını aldı.  

Müqavilədə dünyanın 8 ölkəsinin (Azərbaycan, ABŞ, Böyük Britaniya, Rusiya, Türkiyə, Norveç, 

Yaponiya və Səudiyyə Ərəbistanı) 13 ən məşhur neft şirkəti (“Amoco”, BP, “McDermott”, “Unocal”, SOCAR, 

“LUKoil”, “Statoil”, “Exxon”, “Türkiye Petrolleri”, “Pennzoil”, “Itochu”, “Remco”, “Delta”) iştirak etdi. 

Bununla da müstəqil dövlətimizin neft strategiyası və doktrinasının əsası qoyuldu. Bu qlobal layihə 

Azərbaycanın suveren dövlət kimi öz təbii sərvətlərinə sahib çıxmaq, milli mənafelərini, iqtisadi və strateji 

maraqlarını müdafiə etmək əzmini bütün dünyaya göstərdi, dövlət müstəqilliyinin mühüm təminatına çevrildi. 

Ümummilli lider Heydər Əliyevin rəhbərliyi ilə  hazırlanmış “Əsrin müqaviləsi” respublikamızın 

salnaməsinə yeni neft strategiyasının şanlı səhifəsi kimi yazıldı. Bu müqavilə həm karbohidrogen ehtiyatlarının 

miqdarına, həm də qoyulan sərmayələrin həcminə görə dünyada bağlanan ən iri sazişlər siyahısına daxildir. 

“Əsrin müqaviləsi”nin bağlanmasının 25 illiyi ilə bağlı jurnalistlərin suallarını cavablandıran SOCAR-ın 

birinci vitse-prezidenti Xoşbəxt Yusifzadə deyib: “Ötən əsrin 90-cı illərinin əvvəllərində Azərbaycanın iqtisadi 

vəziyyəti çox ağır idi. Respublikamız yenicə müstəqillik əldə etmiş, keçmiş müttəfiq respublikalarla əlaqələr 

kəsilmişdi. Bundan başqa, həmin dövrdə SSRİ rəhbərliyi tərəfindən Azərbaycanın neft sənayesinə bir o qədər 

fikir verilmirdi. Müstəqillik illərində isə “Günəşli”, “Azəri-Çıraq” yataqları açılsa da, ancaq “Günəşli”nin 200 

metrə qədər sahəsində işləmək mümkün idi”. 

X.Yusifzadə “Əsrin müqaviləsi”nin ulu öndər Heydər Əliyevin şah əsəri olduğunu vurğulayıb: “Çünki bu 

müqavilə Azərbaycanın iqtisadi inkişafını təmin etdi. Azərbaycanda tez bir zamanda inkişaf etdiriləcək, sosial 

inkişafı reallaşdıracaq ayrı bir sahə də yox idi. Neftin hasil olunması, açılmış yataqların işə salınması üçün 

ümummilli lider neftçiləri toplayaraq belə qərara gəldi ki, mütləq xarici şirkətlərlə əməkdaşlıq etməliyik. 

Özümüzə qalsaydı, gərək 30-40 il gözləyəydik. Əlbəttə, bunun əleyhdarları da var idi. Amma belə bir sosial 

vəziyyətdə 30-40 il gözləyə bilməzdik. “Əsrin müqaviləsi” respublikanın sosial vəziyyətində dönüş yaratdı. 

Əgər biz 1997-ci ildə maksimum 9 milyon ton neft hasil edirdiksə, 2010-cu ildə 51 milyon ton neft hasil etdik. 

Bundan sonra xarici ölkələrin bizə inamı artdı, müqavilələrin sayı 35-ə çatdı. Neftdən gələn gəlirlər 

respublikamızın sosial vəziyyətinin düzəlməsini təmin etdi”. 

Xatırladaq ki, ilk neft “Çıraq” yatağından 1997-ci il noyabrın 7-də əldə edilib. “Əsrin müqaviləsi” 

respublikada neft hasilatının böyük həcmdə artmasına səbəb olub. 1994-cü ildə “Əsrin müqaviləsi” imzalanan 

vaxt Azərbaycanın tarixində ən aşağı səviyyədə - 9,5 milyon ton olan neft hasilatı 2010-cu ildə 5 dəfədən çox 

artaraq 51 milyon tona çatıb. Keçən il ölkədə 38,8 milyon ton neft hasil olunub. Son 25 ildə isə Azərbaycanın 

neft istehsalı 4 dəfədən çox artıb. 

Yeni neft strategiyasının gerçəkləşməsi ilə respublikamızın neft ehtiyatlarının istismarına böyük həcmdə 

xarici investisiya cəlb edilib. O vaxtdan bəri AÇG yatağının işlənməsinə təqribən 35 milyard dollar sərmayə 

qoyulub. “Əsrin müqaviləsi”ndən sonra xarici şirkətlər ilə daha 34 saziş imzalanıb. Təkcə onu demək kifayətdir 

ki, Dövlət Neft Şirkəti 15 ölkənin 25 şirkəti ilə imzalanmış hasilatın pay bölgüsü sazişində Azərbaycan dövlətini 

uğurla təmsil edir. Həmin sazişlər çərçivəsində 1995-2013-cü illərdə Azərbaycanın neft-qaz sektoruna təqribən 

51,6 milyard dollardan çox sərmayə yatırılıb. SOCAR bu gün dünya standartlarına cavab verən, lazımi iqtisadi 

və texniki imkanları olan, Azərbaycandan kənarda da böyük layihələr həyata keçirən müasir bir şirkətə çevrilib.   

Hazırda Azərbaycandan neft və neft məhsulları dünyanın 30 ölkəsinə, qaz isə Gürcüstana, Türkiyə və digər 

ölkələrə nəql edilir. 

Yeri gəlmişkən, burada mühüm bir hadisəni də xatırlatmaq istərdik. Belə ki, 2017-ci il sentyabrın 14-də 

Prezident İlham Əliyev və birinci xanım Mehriban Əliyevanın iştirakı ilə Bakıda Xəzər dənizinin Azərbaycan 

sektorundakı “Azəri”, “Çıraq” yataqlarının və “Günəşli” yatağının dərinlikdə yerləşən hissəsinin birgə işlənməsi 

və neft hasilatının pay bölgüsü haqqında düzəliş edilmiş və yenidən tərtib olunmuş sazişin imzalanması 

mərasimi keçirildi. Saziş Azərbaycan hökumətinin, SOCAR-ın, BP, “Chevron”, “Inpex”, “Statoil”, 

“ExxonMobil”, “TP”, “Itochu” və “ONGC Videsh” şirkətlərinin rəsmi şəxsləri  tərəfindən imzalandı. Sazişdə 

əsasən BP layihənin operatoru olaraq qaldı. Saziş Milli Məclis tərəfindən oktyabrın 31-də ratifikasiya olundu. 

Həmin gün–14 sentyabr ölkəmizin tarixinə çox əlamətdar bir gün kimi yazılıb. Bununla da “Azəri-Çıraq-

Günəşli” nəhəng neft yatağının işlənilməsində yeni dövr başlayıb. Yeni sazişin ölkəmiz üçün çox böyük 

əhəmiyyəti var. Çünki “Azəri-Çıraq-Günəşli” neft yatağının işlənilməsi 2050-ci ilə qədər uzadılıb. Bu saziş 

Azərbaycan üçün daha da əlverişlidir, baxmayaraq ki, 1994-cü ildə imzalanmış saziş də ölkəmizin maraqlarını 

tam təmin edirdi. Bu dəfə isə daha da yaxşı şərtlərlə saziş imzalanıb. Bu sazişin “Yeni Əsrin müqaviləsi” 

adlandırılması da təsadüfi deyil. Azərbaycanın gələcək inkişafı, ölkənin maliyyə imkanlarının genişləndirilməsi 

üçün bu müqavilənin çox böyük əhəmiyyəti var. 

Sazişin bir hissəsi olaraq SOCAR-ın AÇG-dəki iştirak payı 11,65 faizdən 25 faizə qaldırılıb və 

beynəlxalq tərəfdaş şirkətlər Dövlət Neft Fonduna 3,6 milyard dollar bonus ödəyəcək. Azərbaycana çatacaq 

mənfəət neftinin səviyyəsi isə 75 faiz təşkil edəcək. Beləliklə, ölkənin ümumi mənfəət göstəricisi 89,1 faiz təşkil 

edəcək ki, bu da gələcəkdə yeni strateji layihələrə başlamağa zəmin yaradacaq. Növbəti 31 il müddətində AÇG-

yə 40 milyard dollardan çox sərmayə qoyulması potensialı var. 

Bu sazişin ardınca, SOCAR və tərəfdaşları arasında AÇG müqavilə ərazisi üçün əlavə bir hasilat 

platformasının qiymətləndirilməsi məqsədilə mühəndis-layihə işlərinin irəli aparılması haqqında razılaşma da 

əldə olunub. Hazırda AÇG-də tərəfdaşların iştirak payları belədir: BP – 30,37 faiz, “AzACG” (SOCAR) – 25 

faiz, “Chevron” – 9,57 faiz, “Inpex” – 9,31 faiz, “Statoil” – 7,27 faiz, “ExxonMobil” – 6,79 faiz, “TP” – 5,73 

faiz, “Itochu” – 3,65 faiz və “ONGC Videsh Limited” (OVL) – 2,31 faiz. 

 
Xalq qəzeti. - 2019.- 18 sentyabr. - № 205. - S. 1. 

Məşhur “Əsrin müqaviləsi” sazişin danışıqlarının iştirakçısının gözü ilə 
 

Xoşbəxt Yusifzadə, 

Azərbaycan Respublikası Dövlət Neft Şirkətinin birinci vitse-prezidenti, Azərbaycan 

Milli Elmlər Akademiyasının akademiki 

 

Xəzər dənizində neft hasilatının artırılması hələ ötən əsrin 80-ci illərinin sonlarında aktual məsələyə 

çevrilmişdi. Bunun əsas səbəbi o idi ki, 1979-cu ildə kəşf olunmuş “Günəşli” yatağının dərinsulu hissəsində, 

1985-ci ildə kəşf edilmiş “Çıraq” və 1987-ci ildə kəşf olunmuş “Azəri” yataqlarında işləmək mümkün deyildi. 

O vaxtkı texnika və texnologiya ilə “Günəşli” yatağının suyun dərinliyi yalnız 200 metrədək olan hissəsində 

çalışmaq olardı. Belə bir vaxtda Xəzər dənizinin Azərbaycan sektorundakı zəngin neft yataqlarının xarici neft 

şirkətləri ilə birgə işlənilməsi istisna edilmirdi. Xarici neft şirkətləri Azərbaycan hökuməti ilə danışıqlara artıq 

1990-cı ildən başlamışdılar. Məşhur xarici şirkətlərin Xəzərdəki neft yataqlarına marağını nəzərə alan SSRİ 

hökuməti o vaxt belə qərara gəldi ki, həmin şirkətlərlə birgə işlənilmək üçün müəyyən bir yataq ayrılsın. 

“Xəzərdənizneftqaz” İstehsalat Birliyinin təklifi ilə Azərbaycan hökuməti xarici şirkətlərlə birgə işlənilmək 

üçün “Azəri” yatağının seçildiyini bildirdi . 

Azərbaycan SSR Nazirlər Sovetinin və SSRİ Neft və Qaz Sənayesi Nazirliyinin 18 yanvar 1991-ci il 

tarixli 25/25 nömrəli qərarına əsasən “Xəzərdənizneftqaz” İstehsalat Birliyi xarici firmalarla birgə müəssisə 

yaratmalı və bu BM “Azəri” yatağının birgə kəşfiyyatı və işlənilməsini həyata keçirməli idi. Birgə müəssisənin 

yaradılması məqsədi ilə tender keçirmək üçün SSRİ Neft və Qaz Sənayesi nazirinin birinci müavini Boris 

Aleksandroviç Nikitinin və Azərbaycan Respublikası Dövlət Plan Komitəsi sədrinin müavini Rafiq Mirzəyevin 

rəhbərliyi altında 27 mütəxəssisdən ibarət təşkilat komitəsi yaradıldı. Bu mütəxəssislər arasında SSRİ Neft və 

Qaz Sənayesi Nazirliyinin, “Xəzərdənizneftqazsənaye” İstehsalat Birliyinin məsul işçiləri, Azərbaycanın elmi-

tədqiqat institutlarının alimləri var idi. Tenderdə iştirak etmək üçün “Azəri” yatağı barəsində məlumatlar paketi 

16 xarici şirkətə, o cümlədən Amerikanın 7 şirkətinə göndərildi. Buna cəmi 6 şirkət cavab verdi. Tender 

komissiyası bu şirkətlərin təkliflərini təhlil etdi və 1991-ci ilin iyun ayında tenderə yekun vuruldu. ABŞ-ın 

“AMOKO” şirkəti qalib elan edildi. 

Elə həmin il Azərbaycan Respublikasının nümayəndə heyəti tenderdə qalib gəldiyini “AMOKO” şirkətinə 

bildirmək, onun rəhbərliyi və fəaliyyəti ilə, eləcə də ABŞ-ın neft sənayesi, ələlxüsus da bu ölkədə dəniz neftinin 

axtarışı və hasilatı ilə yaxından tanış olmaq üçün Amerikaya səfər etdi. O vaxt Azərbaycan Kommunist 

Partiyası Mərkəzi Komitəsinin katibi Fuad Musayevin başçılıq etdiyi nümayəndə heyətinin üzvlərindən biri də 

mən idim. Səfər yoldaşlarım isə o vaxt Azərbaycan KP MK-da məsul vəzifələrdə çalışan Natiq Əliyevlə Rauf 

Bayramov idi. 

Bu, mənim okeanın o tayına ilk səfərim idi. ABŞ-da biz iyunun 23-dən iyulun 5-dək olduq. 

İyunun 24-də Hyustona gələn kimi, “AMOKO” şirkətinin tenderin qalibi hesab olunması barədə 

müsabiqə komissiyasının protokolunu şirkətin vitse-prezidenti Robert Blantona təqdim etdik. Təqdimat 

mərasimində “MakDermott”, “Yunokal”, “Britiş Petroleum” və digər şirkətlər barəsində Azərbaycan 

Respublikasının mövqeyini də şərh etdik. Sonra “AMOKO” şirkətinin digər nüfuzlu şəxsləri ilə görüşdük. 

Hyustonda bizim şərəfimizə təşkil olunmuş qəbulda dünyanın ən müxtəlif profilli çox məşhur 70 firmasının, o 

cümlədən 40 neft şirkətinin nümayəndələri iştirak edirdilər. 

Amerikada bizə istehsalat və elmi-tədqiqat strukturları ilə bilavasitə yerindəcə tanış olmaq imkanı 

verilirdi. Bu strukturlarda bizi elmi-tədqiqat işlərinin təşkili ilə, həmçinin qazmada, dəniz özüllərinin tikintisində 

yeniliklərlə tanış etdilər. “AMOKO” şirkətinin Meksika körfəzindəki platformasında da olduq. Burada 

platformalar sahildən 40-50 kilometr aralıdır. ABŞ-da biz “MakDermott “ şirkətinin gördüyü işlərlə də tanış 

olduq. İkinci dəfə ABŞ-da 1992-ci ilin mart ayında oldum. 

“Azəri” yatağı ilə bağlı tender və bu tenderdə “AMOKO”nun qələbəsi artıq tarixə çevrilmişdi. Tender 

komissiyası özünün yekun sənədində “AMOKO” şirkətinə belə bir səlahiyyət də vermişdi ki, tenderin qalibi 

kimi bu şirkət Azərbaycan hökumətinin razılığı ilə, lazım gələrsə, “Azəri” yatağında birgə işləmək üçün başqa 

şirkətləri də cəlb edə bilər. Buna görə də “AMOKO” şirkəti tenderdə iştirak etmiş “Yunokal” (ABŞ), “Britiş 

Petroleum” (Böyük Britaniya), “Statoyl” (Norveç), “MakDermott” (ABŞ) şirkətlərini respublika rəhbərliyinin 

razılığı ilə birgə işləməyə dəvət etdi. 

“AMOKO” şirkəti yatağın öyrənilməsinə və Texniki-İqtisadi Əsaslandırmanın (TİƏ) layihəsi üzrə işlərə 

1991-ci ilin axırından başlamışdı. “Azəri” yatağına dair məlumat və sənədləri toplamaq məqsədilə şirkətin 

mütəxəssisləri (geoloqlar, geofiziklər, qazmaçılar, inşaatçılar, istismarçılar, ekoloqlar və s.) bir neçə dəfə Bakıda 

oldular. Lakin bu prosesin gedişində bizim mütəxəssislərin Hyustonda olmaması işlərin ləngiməsinə gətirib 

çıxarırdı. Buna görə də 1992-ci ilin mart ayında rəhbərlik etdiyim Azərbaycan mütəxəssislərinin qrupu 

“AMOKO” şirkətinin Hyuston şəhərindəki mərkəzi ofisinə göndərildi. Biz “AMOKO” şirkətinin və onunla 

birgə işlər görən Qərb şirkətləri mütəxəssislərinin apardıqları prosesə qoşulduq və “Azəri” yatağının birgə 

işlənilməsinin texniki-iqtisadi əsaslandırılması layihəsinin üzərində çalışmağa başladıq. üç həftə davam edən bu 

birgə iş öz müsbət nəticəsini verdi. TİƏ layihəsinin 80 faizinə əməl edildi. Texniki qrupun bu sahədə fəaliyyəti 

xüsusi qeyd olundu. 

Hyustonda əlbir işin gedişində kommersiya məsələlərini də həll etmək lazım gəlirdi. Bu sahədə bizim 

üçün qaranlıq yerlər çox idi. Kommersiya məsələlərində təcrübəmiz, səriştəmiz lazımi dərəcədə deyildi. Lakin 

gündən-günə bu sahədə də irəliləyiş gözə çarpırdı. Səfərimizin son günlərində isə bizim mütəxəssislər də 

kommersiya məsələlərindən, demək olar ki, kifayət qədər hazırlıqlı peşəkarlar kimi baş çıxarırdılar. Qrupların 

birgə fəaliyyəti nəticəsində “Azəri” yatağının ümumi konsepsiyası işlənib hazırlandı. 

Hyustondan qayıtdıqdan sonra rəhbərlik etdiyim qrup TİƏ-nin layihəsi üzərində işi davam etdirdi. Paralel 

olaraq TİƏ üzərində amerikalılar da işləyirdilər. Onlar bu işi 1992-ci ilin iyul ayında başa çatdırdılar. Sonra 

Bakıya gəlib, layihəni baxılmaq üçün bizə təqdim etdilər. Bizim qrup bir ay ərzində layihəni dərindən öyrəndi, 

rəy və təkliflərini bildirdi. Bir müddətdən sonra bizi yenidən Hyustona dəvət etdilər. “Azəri” yatağının texniki-

iqtisadi əsaslandırılması layihəsini başa çatdırmaq lazım idi. 1992-ci il sentyabrın 12-də Azərbaycan Dövlət 

Neft Şirkəti mütəxəssislərinin bir qrupu Hyuston şəhərinə yola düşdü. Rəhbərlik etdiyim bu qrup 

“AMOKO”nun və qərbin başqa şirkətlərinin mütəxəssisləri ilə birlikdə “Azəri” yatağının texniki-iqtisadi 

əsaslandırılmasının layihəsi üzərində işi tamamladı. Həmin il sentyabr ayının 28-də layihənin qəbul protokolu 

imzalandı. Amma belə təsəvvür yaranmasın ki, guya bütün işlər rəvan gedirdi. Yox, bir çox məsələlər yalnız 

böyük mübahisələrdən sonra öz həllini tapırdı. Bu dəfə kommersiya məsələlərində də böyük irəliləyiş oldu. 

Kontrakt bağlanana qədər yatağa sərf ediləcək vəsaitin, ümumi kapital qoyuluşunun həcmi təxmini də olsa 

dəqiqləşdirildi, digər iqtisadi məsələlər, o cümlədən gəlirin bölünməsi prinsipi ümumən razılaşdırıldı. 

Lakin 1992-ci ildə Azərbaycanda hakimiyyətin dəyişməsi “Azəri” yatağı üzrə xarici şirkətlərlə 

müqavilənin imzalanmasını təxirə saldı. Həmin ilin sentyabrında Azərbaycan Respublikası Dövlət Neft Şirkəti 

(ARDNŞ, 2015-ci ildən - SOCAR) yaradıldı və xarici şirkətlərlə danışıqlar davam etdirildi. 1992-ci ilin 

sonlarında “Azəri” yatağı üzrə danışıqlara Xəzərin Azərbaycan sektorundakı “Çıraq” yatağı da cəlb edildi . 

“Amoko”, “Penzoyl” və BP şirkətləri ilə yanaşı layihəyə Türkiyənin “Türk Petrolları Anonim Ortaq” şirkəti də 

(“TPAO”) cəlb edildi. Lakin 1993-cü ilin iyun ayında imzalanması nəzərdə tutulan müqavilə yenə təxirə salındı. 

1993-cü il iyunun 15-də xalqın tələbi ilə Azərbaycanda yenidən hakimiyyətə gəlmiş ulu öndər Heydər 

Əliyev ağır iqtisadi və siyasi vəziyyətə düşmüş respublikanı fəlakətdən xilas etmək üçün neft sənayesinin 

bərpası və inkişafı ilə yaxından məşğul olmağa başladı. 

O vaxt “Azəri”, “Çıraq”, “Günəşli” (dərinsulu hissə) yataqları ehtiyatlarının mənimsənilməsi üçün iki 

variantdan birini seçmək lazım idi: ya ölkəmizin maliyyə-iqtisadi vəziyyətinin düzəlməsi üçün 30-40 il 

gözləmək, ya da xarici neft şirkətlərini dəvət etmək! Bizim uzun illər gözləməyə daha nə vaxtımız, nə də 

imkanımız var idi. Respublikanın sosial-iqtisadi vəziyyəti çox gərginləşmişdi. Ölkənin neft-qaz sənayesi də 

dərin böhran içində idi. Buna görə də təcili tədbirlər görülməliydi. Digər tərəfdən, xarici neft şirkətləri ilə 

işbirliyinin qurulması zamanın tələbi idi və beynəlxalq praktika bunun üstünlüklərini geniş şəkildə nümayiş 

etdirirdi. Məsələ ondadır ki, dənizdə neft hasilatı riskli və böyük sərmayə qoyuluşunu tələb edən işdir. Buna 

görə də dünyanın hətta ABŞ, Böyük Britaniya, Fransa kimi qüdrətli dövlətləri də bu məsələdə hasilatın pay 

bölgüsü prinsipi əsasında əlbir işləməyə, beləliklə də riskləri mümkün qədər azaltmağa çalışırlar. Azərbaycan da 

bu praktikadan səmərəli şəkildə istifadə edə bilərdi və etməli idi. Lakin xarici neft şirkətlərinin ölkəmizə 

sərmayə qoymasına qarşı çıxan qüvvələr də mövcud idi. Bu qüvvələr həm respublikanın özündə, həm də xaricdə 

fəaliyyət göstərirdilər. Buna görə də Azərbaycan Prezidenti neftçi mütəxəssisləri ətrafına toplayıb, onlarla 

məsləhətləşdi. Prezidentin və neftçilərin fikirləri üst-üstə düşdü. Xarici neft şirkətlərini ölkəmizə dəvət etmək 

qərara alındı. Beləliklə də ulu öndər Heydər Əliyev tərəfindən işlənib hazırlanmış Azərbaycanın neft 

strategiyasına start verildi. Xarici şirkətlərlə danışıqlar bərpa olundu. 

Danışıqlar 1994-cü ilin martında Bakıda başlandı, sonra Türkiyənin İstanbul şəhərində davam etdirildi. 

Danışıqların həlledici mərhələsi Amerikanın Hyuston şəhərində keçirildi. Buradakı danışıqlarda “Azəri” və 

“Çıraq” yataqları ilə yanaşı layihəyə “Günəşli” yatağının dərinsulu hissəsini də qoşmaq qərara alındı. 

Hyustonda 1994-cü il iyulun 21-dən sentyabrın 4-dək 45 gün ərzində aparılan danışıqlarda kəskin dramatik 

məqamlar az olmadı. Danışıqlar ağır gedirdi. Tərəflərin hər biri öz mövqeyini, öz mənafeyini qoruyurdu. Bəzən 

iş o yerə çatırdı ki, ya qarşı tərəf, ya da Azərbaycan tərəfi danışıqları tamamilə dayandırmaq fikrinə düşürdü. Bir 

dəfə qarşı tərəf şərt qoydu ki, Azərbaycan Rusiya ilə danışıb, Xəzər dənizinin hüquqi statusunu həll etməsə, 

danışıqlar davam etdirilməyəcək. Təsəvvür edirsinizmi, bu nə demək idi? Məlum olduğu kimi, Rusiya ilə bu 

məsələ Prezident Heydər Əliyevin səyi nəticəsində yalnız 2002-ci ildə həll edildi. Deməli, 1994-cü ildə 

Amerikanın Hyuston şəhərində danışıqlar dayandırılsaydı, biz yeddi-səkkiz il gözləməli olacaqdıq. Nümayəndə 

heyətimizin üzvü, o vaxt Azərbaycan Respublikası Dövlət Neft Şirkətinin xarici əlaqələr üzrə vitse-prezidenti 

vəzifəsində çalışan cənab İlham Əliyev qarşımıza qoyulmuş şərt barədə ulu öndərimizə məlumat verdi, onun 

göstərişi ilə Vaşinqtona uçdu, orada çox faydalı görüşlər keçirib, məsələni yoluna qoydu. 

Nəzərə almaq lazımdır ki, o vaxt müstəqillik yoluna təzəcə qədəm qoymuş Azərbaycanda neftçi 

mütəxəssislərin xarici şirkətlərlə danışıqlarda kifayət qədər təcrübəsi yox idi. Lakin Moskvada Beynəlxalq 

Münasibətlər İnstitutunu bitirib, alimlik elmi dərəcəsi almış və sonra da həmin institutda dərs demiş cənab 

İlham Əliyevin ingilis dilini və beynəlxalq hüquq məsələlərini gözəl bilməsi, tərəfdaşlarımızla birbaşa ünsiyyət 

qurub, mürəkkəb vəziyyətlərdən çıxış yollarını tapmaq və gərginliyi aradan qaldırmaq məharəti Vaşinqtonda 

səlahiyyətli şəxslərlə görüşlərdə də özünü göstərdi. Nəhayət, tərəflərin birgə işləmək, Xəzərin Azərbaycan 

sektorundakı zəngin neft və qaz yataqlarından ədalətlə bəhrələnmək istəyi üstün gəldi. 1994-cü il sentyabrın 14-

də Azərbaycan Respublikasının Prezidenti Heydər Əliyevin “Xəzərin Azərbaycan sektorunda neft yataqlarının 

birgə işlənməsi haqqında xarici neft şirkətləri konsorsiumu ilə danışıqların yekunları barəsində” Fərmanı elan 

edildi. 

1994-cü il sentyabrın 20-də isə Bakıda dünyanın 7 ölkəsinin 11 məşhur neft şirkəti ilə Xəzər dənizinin 

Azərbaycan sektorundakı “Azəri”, “Çıraq” yataqlarının və “Günəşli” yatağının dərinsulu hissəsinin birgə 

işlənməsinə və Hasilatın Pay Bölgüsünə dair sonralar “Əsrin müqaviləsi” kimi tanınan məşhur Saziş imzalandı. 

Saziş Azərbaycan Respublikası Milli Məclisinin 15 noyabr 1994-cü il tarixli 924 nömrəli qərarı ilə təsdiq 

olundu. 

İmzalanmasının 25 illiyini qeyd etdiyimiz “Əsrin müqaviləsi”nin Azərbaycan üçün çox böyük əhəmiyyəti 

oldu. Mən yalnız bir neçə əsas məsələni qeyd etmək istəyirəm. Siyasi cəhətdən müqavilənin əhəmiyyəti ondadır 

ki, dünyanın aparıcı dövlət və şirkətləri bir daha əmin oldular ki, Azərbaycan müstəqil dövlət və etibarlı 

tərəfdaşdır, burada işləmək və bu ölkəyə sərmayə qoymaq olar. Heç təsadüfi deyil ki, bu saziş imzalandıqdan 

sonra xarici şirkətlərlə daha 35 saziş bağlandı. 

Müqavilənin iqtisadi əhəmiyyəti isə odur ki, neft hasilatı Azərbaycanın tarixində ən aşağı səviyyədən - 

1997-ci ildəki 9 milyon tondan 2010-cu ildə 51 milyon tona çatdı. Beləliklə, neft hasilatı 5,6 dəfə artdı. Hazırda 

respublikada hasil edilən neftin və qazın əsas hissəsi “Azəri-Çıraq-Günəşli” yataqları hesabına əldə edilir. 

İşlənmənin əvvəlindən “Azəri-Çıraq-Günəşli” yataqlarından 492 milyon tona qədər neft və 161 milyard 

kubmetrədək qaz hasil edilmişdir. 

Artıq 20-ci ildir ki, “Azəri-Çıraq-Günəşli” yataqları layihəsinin iştirakçıları “mənfəət nefti”ndən gəlir 

əldə edirlər. 1999-cu ilədək neftin satışından əldə edilən gəlir sərmayə qoyuluşunun ödənilməsinə sərf 

olunurdusa, həmin ilin dekabrından Azərbaycanın “mənfəət nefti” xarici bazarlara çıxarılır. 2019-cu il 

sentyabrın 1-dək dünya bazarlarında Azərbaycanın payına düşən 287 milyon tona qədər “mənfəət nefti” 

satılmışdır ki, bu da AÇG üzrə indiyədək hasil edilmiş bütün neftin 58 faizi qədərdir. Mənfəət neftinin həcmi 

ilbəil artır. Bu ilin 8 ayında “Azəri-Çıraq-Günəşli” yataqlarından hasil edilmiş 18 milyon tona qədər neftin 13 

milyon 664 min tonu, yəni 77 faizi Azərbaycanın payına düşən mənfəət nefti olmuşdur. 

“Əsrin müqaviləsi”nin ən böyük nailiyyətlərindən biri də odur ki, bu müqavilə yalnız AÇG yataqlarının 

işlənməsi ilə məhdudlaşmadı. Bu böyük layihənin törəmələri meydana gəldi ki, onların da birincisi Bakı-Tbilisi-

Ceyhan əsas ixrac neft kəməri oldu. 

Xatırlatmaq istəyirəm ki, Azərbaycan nefti Avropaya və dünya bazarlarına 1997-ci ildən “Şimal 

istiqaməti” (Bakı-Novorossiysk), 1999-cu ildən “Qərb marşrutu” (Bakı-Supsa) və 2006-cı ilin mayından Heydər 

Əliyev adına unikal Bakı-Tbilisi-Ceyhan əsas ixrac neft kəməri ilə çıxarılır. “Əsrin müqaviləsi”nin övladı olan 

bu kəmər 2005-ci il may ayının 28-də istismara verildi, 2006-cı il iyulun 13-də isə onun rəsmi açılışı oldu. 

İstəyirəm biləsiniz ki, əgər “Əsrin müqaviləsi” ümummilli liderimiz Heydər Əliyevin birinci şah əsəri 

idisə, Bakı-Tbilisi-Ceyhan ixrac neft kəməri onun ikinci şah əsəri oldu. 

Mən bir məsələni də qeyd etmək istəyirəm: vaxtilə Bakı-Tbilisi-Ceyhan ixrac neft kəməri layihəsinin də 

əleyhdarları vardı. Amma indi baxın: 2019-cu il sentyabrın 1-dək dünya bazarlarına 554 milyon tona qədər 

Azərbaycan nefti çıxarılmışdır ki, bunun da 158 milyon tonu Bakı-Supsa, Bakı-Batum, Bakı-Novorossiysk 

kəmərləri və dəmiryolu ilə, 396 milyon tonu isə Bakı-Tbilisi-Ceyhan kəməri ilə nəql edilmişdir. Əgər bu kəmər 

olmasaydı, bu qədər nefti dünya bazarlarına biz necə aparıb çıxara bilərdik?! 

“Əsrin müqaviləsi” öz missiyasını uğurla yerinə yetirmişdir və yetirir. 30 il müddətinə imzalanmış “Əsrin 

müqaviləsi” 2024-cü ildə başa çatacaq. Bəs sonra?! Bu sual həm bizi, həm də xarici tərəfdaşlarımızı 

düşündürürdü. Qarşımızda bir neçə variant var idi. 

Birinci variant BP şirkətinin operatorluq etdiyi Azərbaycan Beynəlxalq Əməliyyat Şirkəti ilə əməkdaşlığı 

davam etdirmək idi. İkinci fikir o idi ki, bəlkə biz başqa xarici şirkətlərlə əməkdaşlığa gedək, onlarla müqavilə 

bağlayaq. üçüncüsü də o idi ki, 2024-cü ildən sonra AÇG-ni özümüz işlədək. 

Bu variantların hər biri dönə-dönə təhlil edildi. Axırda biz BP şirkəti və onun tərəfdaşları ilə işin təklif 

etdiyimiz kommersiya şərtləri əsasında davam etdirilməsini üstün tutduq. Ona görə ki, 1994-cü ildən AÇG-də 

işləyən BP və onun tərəfdaşları bu yataqlara, onların xüsusiyyətlərinə dərindən bələd olmuşlar. BP ilə 

məsləhətləşmələr, danışıqlar aparıldı. Onlar da əməkdaşlığı davam etdirməkdə maraqlı olduqlarını bildirdilər. 

Danışıqlarımız 2017-ci il sentyabrın 14-də Bakının Heydər Əliyev Mərkəzində “Azəri-Çıraq-Günəşli” 

yataqlarının birgə işlənməsi haqqında düzəliş edilmiş və yenidən tərtib olunmuş müqavilənin imzalanması ilə 

nəticələndi. Bu kontrakt “Əsrin müqaviləsi”nin ömrünü 2050-ci ilə qədər uzatdı. Prezident İlham Əliyev 

sənədin imzalanması mərasimindəki nitqində “Əsrin müqaviləsi” çərçivəsində görülmüş işləri yüksək 

qiymətləndirdi, yeni müqavilənin şərtləri barəsində danışdı. 

Yeni müqavilədə Azərbaycan üçün olduqca sərfəli şərtlər müəyyən edilib. Mənfəət karbohidrogenlərinin 

bölgüsü bu günədək mövcud olan nisbətdə qalır. Yəni Azərbaycana 75 faiz, podratçı tərəflərə 25 faiz. Podratçı 

qismində çıxış edən Azərbaycan AÇG şirkətinin mövcud layihə üzrə payı 11,6 faizdən 25 faizə, yəni 2 dəfədən 

də çox artırılır. Müqavilə çərçivəsində yataqlardan hasil edilən səmt qazı əvvəlki tək bütünlüklə Azərbaycana 

qalacaq. Müqavilə çərçivəsində tərəfdaş şirkətlər Azərbaycan hökumətinə 3,6 milyard dollar həcmində bonus 

ödəyirlər. 2050-ci ilədək AÇG-dən daha 500 milyon tona qədər neft hasil ediləcək. Bu vaxta qədər AÇG-yə 43 

milyard dollardan çox sərmayə qoyulub, bundan sonra da bir o qədər sərmayə qoyulacaq. 

“Əsrin müqaviləsi”nin yubileyi və neftçilərin peşə bayramı günündə biz “Şahdəniz” epopeyasından da 

danışmaya bilmərik. Çünki “Əsrin müqaviləsi” olmasaydı, “Şahdəniz” də olmayacaqdı. “Şahdəniz” ulu 

öndərimiz Heydər Əliyevin 3-cü şah əsəridir. 

“Əsrin müqaviləsi” Azərbaycanı dünyaya yenidən neft ölkəsi kimi tanıtdısa, 1999-cu ilin iyununda 

ehtiyatları bu günə 1,2 trilyon kubmetr qazdan və 240 milyon ton kondensatdan ibarət olan nəhəng “Şahdəniz” 

yatağının kəşf edilməsi və “Şahdəniz” qaz layihəsinin müvəffəqiyyətlə həyata keçirilməsi Azərbaycanı dünyaya 

böyük miqdarda qaz ixrac edən bir ölkə kimi tanıtdırdı. 

İşlənmənin əvvəlindən “Şahdəniz” yatağından 110 milyard kubmetrdən çox qaz və 27 milyon tona qədər 

kondensat hasil edilmişdir. 2019-cu il sentyabrın 1-dək “Şahdəniz-1” layihəsi üzrə Cənubi-Qafqaz Boru Kəməri 

ilə Gürcüstana 8,7 milyard kubmetr və Türkiyəyə 63 milyard kubmetr qaz verilib. 

2007-ci ilin iyul ayında istifadəyə verilmiş Cənubi-Qafqaz Boru Kəməri Bakı yaxınlığındakı Səngəçal 

terminalından başlanır, Azərbaycan və Gürcüstan ərazilərindən keçərək Türkiyənin Ərzurum şəhərinə (Bakı-

Tbilisi-Ərzurum) çatır və burada Türkiyənin BOTAŞ şirkətinin kəmərlər sisteminə qovuşur. Kəmərin ümumi 

uzunluğu 971 kilometr, ötürücülük gücü isə ildə 20 milyard kubmetrə qədərdir. 

“Şahdəniz-2” layihəsi çərçivəsində Azərbaycan qazının Avropaya nəql edilməsi və bu məqsəd üçün 

“Cənub” Qaz Dəhlizinin çəkilməsi bizim müasir qaz epopeyamızın ən parlaq fəslidir. 

“Cənub” Qaz Dəhlizinin açılışı 2018-ci il mayın 29-da Səngəçal terminalında oldu. Azərbaycan 

Respublikasının Prezidenti İlham Əliyev bu münasibətlə keçirilən təntənəli mərasimdəki nitqində dedi ki, 

“Cənub” Qaz Dəhlizı layihəsinin uğurlu icrası sayəsində ölkəmizin həyatında, neft-qaz sənayesinin inkişafında 

yeni dövr başlanır. 

2018-ci il iyunun 12-də isə Türkiyənin Əskişəhər şəhərində Azərbaycan Prezidenti İlham Əliyevin, 

Türkiyə Prezidenti Rəcəb Tayyip Ərdoğanın, Ukrayna, Serbiya, Şimali Kipr respublikaları rəhbərlərinin iştirakı 

ilə “Cənub” Qaz Dəhlizinin 2000 kilometrlik hissəsinin - TANAP adı ilə məşhur olan Trans-Anadolu Təbii Qaz 

Boru Kəmərinin təntənəli açılışı oldu. Beləliklə də “Şahdəniz” qazının Cənubi Qafqaz ixrac boru kəməri və 

TANAP vasitəsilə Türkiyəyə nəqlinə başlandı. İndiyədək TANAP kəmərinə 2 milyard kubmetrdən çox 

“Şahdəniz” qazı vurulmuşdur. 

2019-cu il iyulun 1-də isə TANAP Azərbaycan qazının Avropaya nəql edilməsi üçün tam hazır vəziyyətə 

gətirilmişdir. 

“Cənub” Qaz Dəhlizinin növbəti mərhələsinin - TAP adı ilə tanınan Trans-Adriatik boru kəmərinin 

tikintisi də demək olar ki, tamamlanmışdır. 878 kilometr uzunluğunda kəmər Yunanıstan və Albaniyadan, 

Adriatik dənizinin altından keçəcək və İtaliya torpağında yenidən quruya çıxacaq, bu ölkələrə qaz nəql etməyə 

başlayacaq. 

Bir sözlə, Azərbaycan Respublikası və onun neft-qaz sənayesi “Əsrin müqaviləsi”nin imzalanmasından 

keçən 25 ildə əsrə bərabər bir inkişaf yolu keçib. Əminəm ki, bu böyük tərəqqi yolunda biz hələ çox qələbənin, 

yeni parlaq nailiyyətlərin şahidi olacağıq. 

 

Respublika. - 2019.- 18 sentyabr. - № 204. - S. 3. 

Azərbaycanın neft-qaz sənayesi “Əsrin müqaviləsi”nin imzalanmasından ötən 25 ildə əsrə 

bərabər inkişaf yolu keçib 

 
Xoşbəxt Yusifzadə: ñϷsrin m¿qavilϸsiò mϸnim gºzlϸrim ºn¿ndϸ ϸrsϸyϸ gϸlib 

 
SOCAR  -ın birinci vitse-prezidenti,  akademik, Azərbaycan neftçilərinin ağsaqqalı, neft tariximizin 

canlı əfsanəsi Xoşbəxt Yusifzadə “Əsrin müqaviləsi”nin 25 illiyi ilə bağlı AZƏRTAC-ın suallarını 

cavablandırıb.   

 

ïXoĸbϸxt m¿ϸllim, ñϷsrin m¿qavilϸsiònin 25 illik yubileyi m¿nasibϸtilϸ ĸirkϸtinizdϸ, ilk nºvbϸdϸ, sizi 

tϸbrik etmϸk yerinϸ d¿ĸϸr. ¢¿nki bu g¿n dillϸr ϸzbϸri olan m¿qavilϸnin ϸrsϸyϸ gϸlmϸsindϸ ϸsas simalardan 

biri olmusunuz. O dºvr yaddaĸēnēzda necϸ qalēb? 

–Təşəkkür edirəm. Mən də bütün Azərbaycan neftçilərini bu münasibətlə ürəkdən təbrik etmək istəyirəm. 

Tale belə gətirib ki, doğrudan da, “Əsrin müqaviləsi”nin ərsəyə gəlməsi mənim gözlərimin önündə baş verib. 

Neft hasilatının artırılması hələ ötən əsrin 80-ci illərinin sonlarında aktual məsələyə çevrilmişdi. Bunun 

əsas səbəbi o idi ki, 1979-cu ildə kəşf olunmuş “Günəşli” yatağının dərinsulu hissəsində, 1985-ci ildə kəşf 

edilmiş “Çıraq” və 1987-ci ildə aşkarlanmış “Azəri” yataqlarında işləmək mümkün deyildi. O vaxtkı texnika və 

texnologiya ilə yalnız “Günəşli” yatağının suyun dərinliyi 200 metrədək olan hissəsində işləmək mümkün idi. 

Belə bir vaxtda Xəzər dənizinin Azərbaycan sektorundakı zəngin neft yataqlarının xarici neft şirkətləri ilə birgə 

işlənilməsi istisna edilmirdi. Xarici neft şirkətləri Azərbaycan hökuməti ilə danışıqlara artıq 1990-cı ildən 

başlamışdılar. 

Məşhur xarici şirkətlərin Xəzərdəki neft yataqlarına marağını nəzərə alan SSRİ hökuməti o vaxt belə qərara 

gəldi ki, həmin şirkətlərlə birgə işlənilmək üçün müəyyən bir yataq ayrılsın. “Xəzərdənizneftqaz” İstehsalat 

Birliyinin təklifi ilə Azərbaycan hökuməti xarici şirkətlərlə birgə işlənilmək üçün “Azəri” yatağının seçildiyini 

bildirdi. 

Azərbaycan SSR Nazirlər Sovetinin və SSRİ Neft və Qaz Sənayesi Nazirliyinin 1991-ci il 18 yanvar tarixli 

Qərarına əsasən, “Xəzərdənizneftqaz” İB xarici şirkətlərlə birgə müəssisə  yaratmalı və bu birgə müəssisə 

“Azəri” yatağının birgə kəşfiyyatı və işlənilməsini həyata keçirməli idi. Bu məqsədlə tender keçirmək üçün 

SSRİ Neft və Qaz Sənayesi nazirinin birinci müavini Boris Aleksandroviç Nikitinin və Azərbaycan 

Respublikası Dövlət Plan Komitəsi sədrinin müavini Rafiq Mirzəyevin rəhbərliyi ilə 27 mütəxəssisdən ibarət 

təşkilat komitəsi yaradıldı. Tenderdə iştirak etmək üçün “Azəri” yatağı barəsində məlumatlar paketi 16 xarici 

şirkətə, o cümlədən ABŞ-ın 7 şirkətinə göndərildi. Buna cəmi 6 şirkət cavab verdi. Tender komissiyası bu 

şirkətlərin təkliflərini təhlil etdi və 1991-ci ilin iyun ayında tenderə yekun vuruldu. ABŞ-ın “AMOKO” şirkəti 

qalib elan edildi. 

Elə həmin il Azərbaycan Respublikasının nümayəndə heyəti tenderdə qalib gəldiyini “AMOKO” şirkətinə 

bildirmək, onun rəhbərliyi və fəaliyyəti ilə, eləcə də ABŞ-ın neft sənayesi, ələlxüsus da bu ölkədə dəniz neftinin 

axtarışı və hasilatı ilə yaxından tanış olmaq üçün Amerikaya səfər etdi. O vaxt Azərbaycan Kommunist 

Partiyası Mərkəzi Komitəsinin katibi Fuad Musayevin başçılıq etdiyi nümayəndə heyətinin üzvlərindən biri də 

mən idim. Səfər yoldaşlarım isə o vaxt Azərbaycan KP MK-da məsul vəzifələrdə çalışan Natiq Əliyevlə Rauf 

Bayramov idi. 

Bu, mənim okeanın o tayına ilk səfərim idi. ABŞ-da biz iyunun 23-dən iyulun 5-dək olduq. İyunun 24-də 

Hyustona gəldik və “AMOKO” şirkətinin tenderin qalibi hesab olunması barədə müsabiqə komissiyasının 

protokolunu şirkətin vitse-prezidenti Robert Blantona təqdim etdik.Təqdimat mərasimində “MakDermott”, 

“Yunokal”, “Britiş Petroleum” və digər şirkətlər barəsində Azərbaycan Respublikasının mövqeyini də bildirdik. 

İkinci dəfə ABŞ-da 1992-ci ilin martında oldum. 

“Azəri” yatağı ilə bağlı tender və bu tenderdə “AMOKO”nun qələbəsi artıq tarixə çevrilmişdi. Tender 

komissiyası özünün yekun sənədində “AMOKO” şirkətinə belə bir səlahiyyət də vermişdi ki, bu şirkət, tenderin 

qalibi kimi, lazım gələrsə, Azərbaycan hökumətinin razılığı ilə “Azəri” yatağında birgə işləmək üçün başqa 

şirkətləri də cəlb edə bilər. Buna görə də “AMOKO” şirkəti tenderdə iştirak etmiş “Yunokal” (ABŞ), “British 

Petroleum” (Böyük Britaniya), “Statoyl” (Norveç), “MakDermott” (ABŞ) şirkətlərini respublika rəhbərliyinin 

razılığı ilə birgə işləməyə dəvət etdi. 

“AMOKO” şirkəti yatağın öyrənilməsinə və texniki-iqtisadi əsaslandırma (TİƏ) layihəsi üzrə işlərə 1991-ci 

ilin axırından başlamışdı. “Azəri” yatağına dair məlumat və sənədləri toplamaq məqsədilə şirkətin 

mütəxəssisləri (geoloqlar, geofiziklər, qazmaçılar, inşaatçılar, istismarçılar, ekoloqlar və başqaları) bir neçə dəfə 

Bakıda oldular. Lakin bu prosesin gedişində bizim mütəxəssislərin Hyustonda olmaması işlərin ləngiməsinə 

gətirib çıxarırdı. Buna görə də 1992-ci ilin mart ayında rəhbərlik etdiyim Azərbaycan mütəxəssislərindən ibarət 

qrup “AMOKO” şirkətinin Hyuston şəhərindəki mərkəzi ofisinə göndərildi. Biz “AMOKO” şirkətinin və onunla 

birgə işlər görən qərb şirkətləri mütəxəssislərinin apardıqları prosesə qoşulduq və “Azəri” yatağının birgə 

işlənilməsinin texniki-iqtisadi əsaslandırılması layihəsinin üzərində çalışmağa başladıq. Üç həftə davam edən bu 

birgə iş öz müsbət nəticəsini verdi. Layihənin 80 faizinə əməl edildi. Qrupların birgə fəaliyyəti nəticəsində 

“Azəri” yatağının ümumi konsepsiyası işlənib hazırlandı. 

Hyustondan qayıtdıqdan sonra rəhbərlik etdiyim qrup texniki-iqtisadi əsaslandırmanın layihəsi üzərində işi 

davam etdirdi. Paralel olaraq, həmin layihə üzərində amerikalılar da işləyirdilər. Onlar bu işi 1992-ci ilin iyul 

ayında başa çatdırdılar. Sonra Bakıya gəlib layihəni baxılmaq üçün bizə təqdim etdilər. Bizim qrup bir ay 

ərzində layihəni dərindən öyrəndi, rəy və təkliflərini bildirdi. Bir müddətdən sonra bizi yenidən Hyustona dəvət 

etdilər. “Azəri” yatağının TİƏ layihəsini başa çatdırmaq lazım idi. 1992-ci il sentyabrın 12-də Azərbaycan 

Dövlət Neft Şirkəti mütəxəssislərinin bir qrupu Hyuston şəhərinə yola düşdü. Rəhbərlik etdiyim bu qrup 

“AMOKO”nun və Qərbin başqa şirkətlərinin mütəxəssisləri ilə birlikdə “Azəri” yatağının TİƏ layihəsi üzərində 

işi tamamladı. Həmin il sentyabrın 28-də layihənin qəbul protokolu imzalandı. Amma belə təsəvvür yaranmasın 

ki, guya bütün işlər rəvan gedirdi. Yox, bir çox məsələlər yalnız böyük mübahisələrdən sonra öz həllini tapırdı. 

Bu dəfə kommersiya məsələlərində də böyük irəliləyiş oldu. Kontrakt bağlanana qədər yatağa sərf ediləcək 

vəsaitin, ümumi kapital qoyuluşunun həcmi təxmini də olsa dəqiqləşdirildi, digər iqtisadi məsələlər, o cümlədən 

gəlirin bölünməsi prinsipi ümumən razılaşdırıldı. 

Lakin 1992-ci ildə Azərbaycanda hakimiyyətin dəyişməsi “Azəri” yatağı üzrə xarici şirkətlərlə 

müqavilənin imzalanmasını təxirə saldı. Həmin ilin sentyabrında Azərbaycan Respublikası Dövlət Neft Şirkəti 

(ARDNŞ, 2015-ci ildən - SOCAR) yaradıldı və xarici şirkətlərlə danışıqlar davam etdirildi. 1992-ci ilin 

sonlarında “Azəri” yatağı üzrə danışıqların predmetinə Xəzərin Azərbaycan sektorundakı “Çıraq” yatağı da 

əlavə edildi. “AMOKO”, “Penzoyl” və BP şirkətləri ilə yanaşı, layihəyə Türkiyənin “Türk Petrolları Anonim 

Ortaq” şirkəti də (“TPAO”) cəlb edildi. Lakin 1993-cü ilin iyun ayında imzalanması nəzərdə tutulan müqavilə 

yenə təxirə salındı. 

1993-cü il iyunun 15-də xalqın tələbi ilə Azərbaycanda yenidən hakimiyyətə gəlmiş ulu öndər Heydər 

Əliyev ağır iqtisadi və siyasi vəziyyətə düşmüş respublikanı fəlakətdən xilas etmək üçün neft sənayesinin 

bərpası və inkişafı ilə yaxından məşğul olmağa başladı. 

O vaxt “Azəri”, “Çıraq”, “Günəşli” (dərinsulu hissə) yataqları ehtiyatlarının mənimsənilməsi üçün iki 

variantdan birini seçmək lazım idi: ya ölkəmizin maliyyə-iqtisadi vəziyyətinin düzəlməsi üçün 30-40 il 

gözləmək, ya da xarici neft şirkətlərini dəvət etmək. Bizim uzun illər gözləməyə daha nə vaxtımız, nə də 

imkanımız var idi. Respublikanın sosial-iqtisadi vəziyyəti çox gərginləşmişdi. Ölkənin neft-qaz sənayesi də 

dərin böhran içində idi. Buna görə də təcili tədbirlər görülməliydi. Digər tərəfdən, xarici neft şirkətləri ilə 

işbirliyinin qurulması zamanın tələbi idi və beynəlxalq praktika bunun üstünlüklərini geniş şəkildə nümayiş 

etdirirdi. Məsələ ondadır ki, dənizdə neft hasilatı riskli və böyük sərmayə qoyuluşu tələb edən işdir. Buna görə 

də dünyanın hətta ABŞ, Böyük Britaniya, Fransa kimi qüdrətli dövlətləri də bu məsələdə hasilatın pay bölgüsü 

prinsipi əsasında əlbir işləməyə, beləliklə də riskləri mümkün qədər azaltmağa çalışırlar. Azərbaycan da bu 

praktikadan səmərəli şəkildə istifadə edə bilərdi və etməli idi. Lakin xarici neft şirkətlərinin ölkəmizə sərmayə 

qoymasına qarşı çıxan qüvvələr də mövcud idi. Bu qüvvələr həm respublikanın özündə, həm də xaricdə 

fəaliyyət göstərirdilər. Buna görə də Azərbaycan Prezidenti neftçi mütəxəssisləri ətrafına toplayıb onlarla 

məsləhətləşdi. Prezidentin və neftçilərin fikirləri üst-üstə düşdü. Xarici neft şirkətlərini ölkəmizə dəvət etmək 

qərara alındı. Beləliklə də Azərbaycanın ulu öndər Heydər Əliyev tərəfindən işlənib hazırlanmış neft 

strategiyasına start verildi. Xarici şirkətlərlə danışıqlar bərpa olundu. 

Danışıqlar 1994-cü ilin martında Bakıda başlandı, sonra Türkiyənin İstanbul şəhərində davam etdirildi. 

Danışıqların həlledici mərhələsi Amerikanın Hyuston şəhərində keçirildi. Buradakı danışıqlarda “Azəri” və 

“Çıraq” yataqları ilə yanaşı layihəyə “Günəşli” yatağının dərinsulu hissəsini də qoşmaq qərara alındı. 

Hyustonda 1994-cü il iyulun 21-dən sentyabrın 4-dək 45 gün ərzində aparılan danışıqlarda kəskin dramatik 

məqamlar az olmadı. Danışıqlar ağır gedirdi. Tərəflərin hər biri öz mövqeyini, öz mənafeyini qoruyurdu. Bəzən 

iş o yerə çatırdı ki, ya qarşı tərəf, ya da Azərbaycan tərəfi danışıqları tamamilə dayandırmaq fikrinə düşürdü. Bir 

dəfə qarşı tərəf şərt qoydu ki, Azərbaycan Rusiya ilə danışıb, Xəzər dənizinin hüquqi statusunu həll etməsə, 

danışıqlar davam etdirilməyəcək. Təsəvvür edirsinizmi, bu, nə demək idi? Məlum olduğu kimi, Rusiya ilə bu 

məsələ Prezident Heydər Əliyevin səyi nəticəsində yalnız 2002-ci ildə həll edildi. Deməli, 1994-cü ildə 

Amerikanın Hyuston şəhərində danışıqlar dayandırılsaydı, biz yeddi-səkkiz il gözləməli olacaqdıq. Nümayəndə 

heyətimizin üzvü, o vaxt Azərbaycan Respublikası Dövlət Neft Şirkətinin xarici əlaqələr üzrə vitse-prezidenti 

vəzifəsində çalışan cənab İlham Əliyev qarşımıza qoyulmuş şərt barədə ulu öndərimizə məlumat verdi, onun 

göstərişi ilə Vaşinqtona uçdu, orada çox faydalı görüşlər keçirib, məsələni yoluna qoydu. 

Nəzərə almaq lazımdır ki, o vaxt müstəqillik yoluna təzəcə qədəm qoymuş Azərbaycanda neftçi 

mütəxəssislərin xarici şirkətlərlə danışıqlarda kifayət qədər təcrübəsi yox idi. Lakin Moskvada Beynəlxalq 

Münasibətlər İnstitutunu bitirib, alimlik elmi dərəcəsi almış və sonra da həmin institutda dərs demiş İlham 

Əliyevin ingilis dilini və beynəlxalq hüquq məsələlərini gözəl bilməsi, tərəfdaşlarımızla birbaşa ünsiyyət qurub, 

mürəkkəb vəziyyətlərdən çıxış yollarını tapmaq və gərginliyi aradan qaldırmaq məharəti Vaşinqtonda 

səlahiyyətli şəxslərlə görüşlərdə də özünü göstərdi. 

Nəhayət, tərəflərin birgə işləmək, Xəzərin Azərbaycan sektorundakı zəngin neft və qaz yataqlarından 

ədalətlə bəhrələnmək istəyi üstün gəldi. 1994-cü il sentyabrın 14-də Azərbaycan Respublikasının Prezidenti 

Heydər Əliyevin “Xəzərin Azərbaycan sektorunda neft yataqlarının birgə işlənməsi haqqında xarici neft 

şirkətləri konsorsiumu ilə danışıqların yekunları barəsində” Fərmanı elan edildi. 1994-cü il sentyabrın 20-də isə 

Bakıda dünyanın 7 ölkəsinin 11 məşhur neft şirkəti ilə Xəzər dənizinin Azərbaycan sektorundakı “Azəri”, 

“Çıraq” yataqlarının və “Günəşli” yatağının dərinsulu hissəsinin birgə işlənməsinə və Hasilatın Pay Bölgüsünə 

dair sonralar “Əsrin müqaviləsi” kimi tanınan məşhur Saziş imzalandı. Saziş Azərbaycan Respublikası Milli 

Məclisinin 15 noyabr 1994-cü il tarixli qərarı ilə təsdiq olundu. 

ïSiz ñϷsrin m¿qavilϸsiònin imzalanmasēnēn Azϸrbaycan ¿¿n ϸsas ϸhϸmiyyϸtini nϸdϸ gºr¿rs¿n¿z? 

–“Əsrin müqaviləsi”nin Azərbaycan üçün çox böyük əhəmiyyəti oldu. Mən yalnız bir neçə əsas məsələni 

qeyd etmək istəyirəm. 

Siyasi cəhətdən müqavilənin əhəmiyyəti ondadır ki, dünyanın aparıcı dövlət və şirkətləri bir daha əmin 

oldular: Azərbaycan müstəqil dövlət və etibarlı tərəfdaşdır, burada işləmək və bu ölkəyə sərmayə qoymaq olar. 

Heç təsadüfi deyil ki, bu saziş imzalandıqdan sonra xarici şirkətlərlə daha 35 saziş bağlandı. 

Müqavilənin iqtisadi əhəmiyyəti isə odur ki, neft hasilatı Azərbaycanın tarixində ən aşağı səviyyədən – 

1997-ci ildəki 9 milyon tondan 2010-cu ildə 51 milyon tona çatdı. Beləliklə, neft hasilatı 5,6 dəfə artdı. 

Hazırda respublikada hasil edilən neftin və qazın əsas hissəsi “Azəri-Çıraq-Günəşli” yataqları hesabına əldə 

edilir. Artıq 20-ci ildir ki, “Azəri-Çıraq-Günəşli” layihəsinin iştirakçıları “mənfəət nefti”ndən gəlir əldə edirlər. 

1999-cu ilədək neftin satışından əldə edilən gəlir sərmayə qoyuluşunun ödənilməsinə sərf olunurdusa, həmin 

ilin dekabrından Azərbaycanın “mənfəət nefti” xarici bazarlara çıxarılır. 2019-cu il sentyabrın 1-dək dünya 

bazarlarında Azərbaycanın payına düşən 287 milyon tona qədər “mənfəət nefti” satılmışdır ki, bu da AÇG üzrə 

indiyədək hasil edilmiş bütün neftin 58 faizi qədərdir. Mənfəət neftinin həcmi ilbəil artır. 

“Əsrin müqaviləsi”nin ən böyük nailiyyətlərindən biri də odur ki, bu müqavilə yalnız AÇG yataqlarının 

işlənməsi ilə məhdudlaşmadı. Bu böyük layihənin törəmələri meydana gəldi ki, onların da birincisi Bakı–

Tbilisi–Ceyhan əsas ixrac neft kəməri oldu. “Əsrin müqaviləsi”nin övladı olan bu kəmər 2005-ci il may ayının 

28-də istismara verildi, 2006-cı il iyulun 13-də isə onun rəsmi açılışı oldu. 

İstəyirəm biləsiniz ki, əgər “Əsrin müqaviləsi” ümummilli liderimiz Heydər Əliyevin birinci şah əsəri idisə, 

Bakı–Tbilisi–Ceyhan ixrac neft kəməri onun ikinci şah əsəri oldu. 

Mən bir məsələni də qeyd etmək istəyirəm: vaxtilə Bakı-Tbilisi-Ceyhan ixrac neft kəməri layihəsinin də 

əleyhdarları vardı. Amma indi baxın: 2019-cu il sentyabrın 1-dək dünya bazarlarına 554 milyon tona qədər 

Azərbaycan nefti çıxarılıb ki, bunun da 158 milyon tonu Bakı-Supsa, Bakı-Batum, Bakı–Novorossiysk 

kəmərləri və dəmir yolu ilə, 396 milyon tonu isə Bakı-Tbilisi-Ceyhan kəməri ilə nəql edilib. Əgər bu kəmər 

olmasaydı, bu qədər nefti dünya bazarlarına biz necə aparıb çıxara bilərdik?! 

ïñϷsrin m¿qavilϸsiò 30 il m¿ddϸtinϸ imzalanmēĸdē vϸ 2024-c¿ ildϸ baĸa atacaqdē. Lakin, bildiyimiz 

kimi, m¿qavilϸ 2050-ci ilϸ qϸdϸr uzadēldē. Bϸs, bu qϸrarēn qϸbul olunmasē necϸ baĸ verdi? 

–“Əsrin müqaviləsi” başa çatdıqdan sonra nə olacaq?” - bu sual həm bizi, həm də xarici tərəfdaşlarımızı 

düşündürürdü. Qarşımızda bir neçə variant var idi. 

Birinci variant BP şirkətinin operatorluq etdiyi Azərbaycan Beynəlxalq Əməliyyat Şirkəti ilə əməkdaşlığı 

davam etdirmək idi. İkinci fikir o idi ki, bəlkə biz başqa xarici şirkətlərlə əməkdaşlığa gedək, onlarla müqavilə 

bağlayaq. Üçüncüsü də o idi ki, 2024-cü ildən sonra AÇG-ni özümüz işlədək. 

Bu variantların hər biri dönə-dönə təhlil edildi. Sonda biz BP şirkəti və onun tərəfdaşları ilə işin təklif 

etdiyimiz kommersiya şərtləri əsasında davam etdirilməsini üstün tutduq. Ona görə ki, 1994-cü ildən AÇG-də 

işləyən BP və onun tərəfdaşları bu yataqlara, onların xüsusiyyətlərinə dərindən bələd olmuşdular. BP ilə 

məsləhətləşmələr, danışıqlar aparıldı. Onlar da əməkdaşlığı davam etdirməkdə maraqlı olduqlarını bildirdilər. 

Danışıqlarımız 2017-ci il sentyabrın 14-də Bakıdakı Heydər Əliyev Mərkəzində “Azəri-Çıraq-Günəşli” 

yataqlarının birgə işlənməsi haqqında düzəliş edilmiş və yenidən tərtib olunmuş müqavilənin imzalanması ilə 

nəticələndi. Bu kontrakt “Əsrin müqaviləsi”nin ömrünü 2050-ci ilə qədər uzatdı. Yeni müqavilədə Azərbaycan 

üçün olduqca sərfəli şərtlər müəyyən edilib. Bu barədə artıq hər kəs məlumatlıdır. 

ïñϷsrin m¿qavilϸsiònin yubileyi vϸ neftilϸrin peĸϸ bayramē g¿n¿ndϸ biz ñķahdϸnizò epopeyasēndan da 

danēĸmaya bilmϸrik. ¢¿nki ñϷsrin m¿qavilϸsiò olmasaydē, ñķahdϸnizò dϸ olmayacaqdē. 

–“Şahdəniz” ulu öndərimiz Heydər Əliyevin üçüncü şah əsəridir. “Əsrin müqaviləsi” Azərbaycanı dünyaya 

yenidən neft ölkəsi kimi tanıtdısa, 1999-cu ilin iyununda ehtiyatları bu günə 1,2 trilyon kubmetr qazdan və 240 

milyon ton kondensatdan ibarət olan nəhəng “Şahdəniz” yatağının kəşf edilməsi və “Şahdəniz” qaz layihəsinin 

müvəffəqiyyətlə həyata keçirilməsi Azərbaycanı dünyaya böyük miqdarda qaz ixrac edən bir ölkə kimi 

tanıtdırdı. 

İşlənmənin əvvəlindən “Şahdəniz” yatağından 110 milyard kubmetrdən çox qaz və 27 milyon tona qədər 

kondensat hasil edilib. 2019-cu il sentyabrın 1-dək “Şahdəniz-1” layihəsi üzrə Cənubi Qafqaz Boru Kəməri ilə 

Gürcüstana 8,7 milyard kubmetr və Türkiyəyə 63 milyard kubmetr qaz verilib. 

“Şahdəniz-2” layihəsi çərçivəsində Azərbaycan qazının Avropaya nəql edilməsi və bu məqsədlə “Cənub 

Qaz Dəhlizi”nin çəkilməsi bizim müasir qaz epopeyamızın ən parlaq fəslidir. “Cənub Qaz Dəhlizi”nin açılışı 

2018-ci il mayın 29-da Səngəçal terminalında oldu. Azərbaycan Respublikasının Prezidenti İlham Əliyev bu 

münasibətlə keçirilən təntənəli mərasimdəki nitqində dedi ki, “Cənub Qaz Dəhlizi” layihəsinin uğurlu icrası 

sayəsində ölkəmizin həyatında, neft-qaz sənayesinin inkişafında yeni dövr başlanır. 

2018-ci il iyunun 12-də isə Türkiyənin Əskişəhər şəhərində Azərbaycan Prezidenti İlham Əliyevin, Türkiyə 

Prezidenti Rəcəb Tayyib Ərdoğanın, Ukrayna, Serbiya, Şimali Kipr respublikaları rəhbərlərinin iştirakı ilə 

“Cənub Qaz Dəhlizi”nin 2000 kilometrlik hissəsinin – TANAP adı ilə məşhur olan Trans-Anadolu Təbii Qaz 

Boru Kəmərinin təntənəli açılışı oldu. Beləliklə də, “Şahdəniz” qazının Cənubi Qafqaz ixrac boru kəməri və 

TANAP vasitəsilə Türkiyəyə nəqlinə başlandı. İndiyədək TANAP kəmərinə 2 milyard kubmetrdən çox 

“Şahdəniz” qazı vurulub. 

2019-cu il iyulun 1-də isə TANAP Azərbaycan qazının Avropaya nəql edilməsi üçün tam hazır vəziyyətə 

gətirilib. 

“Cənub Qaz Dəhlizi”nin növbəti mərhələsinin – TAP adı ilə tanınan Trans-Adriatik boru kəmərinin 

tikintisi də demək olar ki, tamamlanıb. 878 kilometr uzunluğunda kəmər Yunanıstan və Albaniyadan, Adriatik 

dənizinin dibindən keçəcək və İtaliya torpağında yenidən quruya çıxacaq, bu ölkələrə qaz nəql etməyə 

başlayacaq. 

ïXoĸbϸxt m¿ϸllim, bizimlϸ bu mºhtϸĸϸm tarixi bºl¿ĸd¿y¿n¿z ¿¿n sizϸ minnϸtdarlēĵēmēzē bildiririk.  

– Bu tarixi hamının bilməsi vacibdir. Azərbaycan Respublikası və onun neft-qaz sənayesi “Əsrin 

müqaviləsi”nin imzalanmasından ötən 25 ildə əsrə bərabər bir inkişaf yolu keçib. Əminəm ki, bu böyük tərəqqi 

yolunda biz hələ çox qələbənin, yeni parlaq nailiyyətlərin şahidi olacağıq. 

 
Xalq qəzeti. - 2019.- 19 sentyabr. - № 206. - S. 3. 

"Əsrin müqaviləsi"- Azərbaycanı qlobal dünya iqtisadiyyatının tərkib hissəsinə 

çevirən layihə 
 

Əli Həsənov, 

Azərbaycan Respublikası Prezidentinin İctimai-siyasi məsələlər üzrə köməkçisi 

 

Azərbaycan tarixinə qızıl hərflərlə yazılaraq xalqımızın və dövlətimizin taleyində mühüm rol 

oynayan "Əsrin müqaviləsi"nin imzalanmasından 25 il ötür. 1994-cü il sentyabrın 20-də Bakıda 

Azərbaycan Respublikasının Dövlət Neft Şirkəti ilə dünyanın 11 aparıcı neft şirkəti arasında “Azəri”,” 

Çıraq” və ”Günəşli” yataqlarının birgə işlənilməsi və hasilatın pay bölgüsü ilə bağlı “Əsrin müqaviləsi” 

imzalandı. Bunun ardınca sonrakı illərdə dünyanın 19 ölkəsini təmsil edən 41 neft şirkəti ilə daha 26 saziş 

imzalanmışdır. Avrasiyanın yeni geoiqtisadi xəritəsini müəyyənləşdirən bu hadisə həm də yenicə 

müstəqillik əldə etmiş Azərbaycanın gələcək inkişafının və dünya birliyi ilə tərəfdaşlığının ən həlledici 

amilinə çevrildi. 

AZƏRTAC 25 il öncə imzalanmış müqavilənin tarixi əhəmiyyəti ilə bağlı Azərbaycan 

Respublikası Prezidentinin İctimai-siyasi məsələlər üzrə köməkçisi Əli Həsənovun "Əsrin müqaviləsi" - 

Azərbaycanı qlobal dünya iqtisadiyyatının tərkib hissəsinə çevirən layihə” sərlövhəli məqaləsini təqdim 

edir. 

"Əsrin müqaviləsi"nə gedən yol müxtəlif çətinliklərdən və maneələrdən keçərək, Azərbaycan xalqının 

ümummilli lideri, görkəmli siyasi və dövlət xadimi Prezident Heydər Əliyevin dəmir iradəsi və möhkəm 

dövlətçilik əzminin, qətiyyətli və ardıcıl siyasətinin nəticəsi olaraq reallaşdı. 1990-cı illərin əvvəllərində dövlət 

müstəqilliyini bərpa etdikdən sonra Azərbaycanın qarşısında dayanan əsas məsələlərdən biri ölkənin gələcək 

inkişafı üçün hava və su kimi tələb olunan maliyyə vəsaiti - ilkin kapital əldə etməkdən ibarət idi. Xəzər 

dənizinin zəngin karbohidrogen ehtiyatlarının işlənilməsi və dünya bazarlarına çıxarılması, əldə edilən vəsaitin 

ölkənin mövcud ehtiyaclarına, gələcək sosial-iqtisadi inkişafına yönəldilməsi o zaman üçün bəlkə də yeganə 

çıxış yolu hesab olunurdu. Lakin 1991-1993-cü illərdə Xəzər-Qara dəniz hövzəsi və Cənubi Qafqaz bölgəsində 

hökm sürən regional qarşıdurma, qeyri-sabit mühit, o cümlədən respublikanın daxilində yaşanan xaos və 

anarxiya, hakimiyyətdə olan siyasi qüvvələrin yarıtmaz və səriştəsiz siyasəti və digər səbəblərdən dünyanın 

aparıcı neft şirkətlərini Azərbaycanın zəngin enerji resurslarının hasilatı və ixracına cəlb etmək, bu sahədə 

qarşıya çıxan maneələri dəf etmək o qədər də asan məsələ deyildi. Hətta bəzi analitiklər o dövrdə Xəzər 

dənizinin Azərbaycana məxsus sektorundakı neft və qaz layihələrinin beynəlxalq konsorsiumun iştirakı ilə 

həyata keçirilməsini əfsanə sayır və qeyri-mümkün hesab edirdilər. 

1993-cü ildə ümummilli lider Heydər Əliyevin hakimiyyətə qayıdışından sonra ölkədə vətəndaş 

qarşıdurmasına son qoyulması, ictimai-siyasi sabitliyin bərqərar olması, qonşu ölkələrlə kəskin münasibətlərin 

qismən yumşaldılması, xarici sərmayələrə ciddi dövlət təminatının verilməsi və s. Qərbin ən böyük neft 

şirkətlərinin diqqətini yenidən Xəzər dənizinə yönəltdi və haqqında bəhs olunan transmilli müqavilənin 

hazırlanaraq imzalanmasına əlverişli şərait yaratdı. Prezident Heydər Əliyev uzaqgörən və qətiyyətli siyasət 

yürüdərək bəzi qonşu və beynəlxalq dairələrin Xəzər dənizinin statusu ilə bağlı mövcud olan problemi 

qabartmaq yolu ilə “Əsrin müqaviləsi”ni pozmaq planlarını puça çıxardı. O, müdrikcəsinə bütün narazı tərəfləri 

inandıraraq sübut etdi ki, Azərbaycan bu addımla heç bir ölkənin iqtisadi-siyasi maraqlarına toxunmur, əksinə, 

bölgədə hamı üçün bərabər əməkdaşlıq və tərəfdaşlıq şəraiti yaradır. 

Ulu Öndər həm də xarici neft şirkətləri ilə Azərbaycanın imzalayacağı bütün neft-qaz müqavilələrinin 

şərtlərini bizim milli maraqlara maksimum dərəcədə uyğunlaşdıra bildi. Həmin dövrdə cənab İlham Əliyevin 

ARDNŞ-in vitse-prezidenti təyin edilməsi onun müdrik və uzaqgörən addımlarından biri oldu. Xarici neft 

şirkətləri ilə aparılan danışıqlarda birbaşa iştirak edən cənab İlham Əliyev imzalanacaq bütün neft-qaz 

müqavilələrinin xalqımızın milli maraqlarına cavab verən şərtlər çərçivəsində hazırlanmasını yüksək səriştə və 

bacarıqla təmin etdi. 

2002-ci ildə ümummilli lider Heydər Əliyevin davamlı səyləri nəticəsində “Əsrin müqaviləsi”ndə 

nəzərdə tutulan, lakin yenə də bəzilərinin əfsanə və ya “kağız üzərində kəmər” hesab etdiyi əsas ixrac kəmərinin 

- Bakı-Tbilisi-Ceyhanın təməli qoyuldu. Müasir dövrdə xüsusi qlobal əhəmiyyət kəsb edən bu kəmər 

Azərbaycanın dünya bazarlarına alternativ enerji ixracı siyasətində mühüm amil oldu. 

2005-ci il mayın 25-də Prezident İlham Əliyevin iştirakı ilə Bakı-Tbilisi-Ceyhan neft kəmərinin açılış 

mərasimi keçirildi, 2006-cı ildə Türkiyənin Ceyhan limanından Azərbaycan neftinin nəqlinə başlanıldı. 2007-ci 

ildə isə "Şahdəniz" qaz-kondensat yatağından hasil edilən təbii qaz Bakı-Tbilisi-Ərzurum marşrutu üzrə Cənubi 

Qafqaz qaz boru kəməri ilə Türkiyə sərhədlərini aşaraq qardaş ölkənin qaz kəmərləri sisteminə daxil oldu. 

https://azertag.az/

Beləliklə, Azərbaycan nəinki zəngin neft və qaz yataqlarının işlənilməsinə və enerji resurslarının 

hasilatına, həmçinin onların dünya bazarına çıxarılması üçün yeni ixrac marşrutlarının işə salınmasına və enerji 

nəqlinin şaxələndirilməsinə nail olmuşdur. 

Müqavilənin əsas beynəlxalq geosiyasi və geoiqtisadi əhəmiyyəti ondan ibarət idi ki, bu tarixi razılaşma 

əsasında Xəzər dənizində ilk dəfə beynəlxalq əməkdaşlığın, region dövlətlərinə məxsus karbohidrogen 

ehtiyatlarının alternativ istehsalı və ixracının, yeni transmilli enerji və kommunikasiya layihələrinin 

gerçəkləşməsinin təməli qoyuldu. 

“Əsrin müqaviləsi” Azərbaycan dövlətinə, ölkənin ictimai-siyasi və iqtisadi institutlarına xarici 

ölkələrin maliyyə və texnoloji resurslarından geniş istifadə etmək imkanı qazandırdı. Bu müqavilə çərçivəsində 

həyata keçirilən transmilli layihələr Cənubi Qafqaz və Xəzər hövzəsinin digər dövlətləri ilə müqayisədə 

Azərbaycanın beynəlxalq aləmdə geosiyasi və geoiqtisadi dəyərini artırdı, xarici ölkələrlə tərəfdaşlıq 

münasibətlərinin inkişafına və dərinləşməsinə mühüm təsir göstərdi. 

“Əsrin müqaviləsi” nəticəsində Azərbaycan öz gələcək inkişafı üçün lazım olan maliyyə vəsaiti və 

qabaqcıl texnologiya əldə etdi ki, bunun sayəsində də ölkəmiz qlobal dünya iqtisadiyyatının tərkib hissəsinə 

çevrildi. 

İlkin hesablamalara görə, “Azəri-Çıraq-Günəşli” (AÇG) yataqlarının çıxarıla bilən neft ehtiyatı 511 

milyon ton olsa da, sonralar yeni qiymətləndirmələrə əsasən bu göstərici 1.072 milyard ton həcmində müəyyən 

edilmişdir. 2017-ci ilə qədər bu yataqlardakı neft və qaz ehtiyatlarının işlənilməsinə təxminən 33 milyard dollar 

investisiya qoyulmuş və bu günə qədər 3,2 milyard barrel neft hasil olunmuşdur. Həmçinin AÇG yataqlar 

blokundan ümumilikdə 30 milyard kubmetr səmt qazı hasil edilərək Azərbaycan hökumətinə təhvil verilmişdir. 

2001-ci ildən ötən dövr ərzində neft və qaz sazişləri çərçivəsində Azərbaycan Respublikası Dövlət Neft 

Fonduna daxilolmalar bütövlükdə 148.3 milyard ABŞ dolları təşkil etmişdir. Bu vəsaitin 95.61 milyard dolları 

dövlət büdcəsinə transfert olunmuş, 9.3 milyard dolları strateji, infrastruktur və sosial layihələrə yönəldilmişdir. 

Hazırda ARDNF-in aktivləri 42.5 milyard dollar təşkil edir. 

2006-cı ildən başlayaraq enerji ixracı nəticəsində Azərbaycana daxil olan böyük maliyyə resursları 

sürətli iqtisadi tərəqqiyə, müasir sosial-iqtisadi və mədəni infrastrukturların yaradılmasına, respublika həyatının 

bütün sahələrinin yenilənməsinə, iqtisadiyyatın şaxələndirilməsi və qeyri-neft sektorunun dinamik inkişafına 

yönəldilmişdir. Bunun nəticəsində, son 25 il ərzində Azərbaycanda ümumi daxili məhsul istehsalı 216 dəfə, 

adambaşına düşən məhsul 162 dəfə artmışdır. 

Son 15 ildə isə ölkəmizdə ümumi daxili məhsul istehsalı 3,2 dəfə, o cümlədən qeyri-neft sahəsində 

ÜDM 2,8 dəfə, sənaye məhsulu istehsalı 2,6 dəfə, o cümlədən qeyri-neft sənayesi 2,2 dəfə, kənd təsərrüfatı 

məhsulları istehsalı 2 dəfəyə yaxın çoxalmışdır. Bu dövrdə dövlət büdcəsinin gəlirləri 13,5 dəfə, ölkənin strateji 

valyuta ehtiyatları isə 28 dəfə artaraq 45 milyard ABŞ dollarını ötmüşdür. 2003-2018-ci illərdə ölkə 

iqtisadiyyatına 250 milyard ABŞ dollarına yaxın investisiya yatırılmışdır ki, bunun da təxminən yarısı xarici 

sərmayədir. Ümumi investisiya qoyuluşunun 60 faizdən çoxu qeyri-neft sektorunun inkişafına yönəldilmişdir. 

İndiyədək regionların inkişafına dair 4 dövlət proqramı qəbul olunmuş və onlardan üçü artıq uğurla icra 

edilmişdir. Dövlət proqramları çərçivəsində regionlarda bütün köklü problemlər həll olunmuş, müasir 

infrastruktur formalaşdırılmış, əhalinin məşğulluq səviyyəsi yüksəldilmişdir. Ümumilikdə, bu illər ərzində 

regionların inkişafına 67 milyard manatdan çox vəsait yönəldilmiş, yaradılmış 2 milyondan çox yeni iş yerinin 

75 faizi regionların payına düşmüşdür. 

Aqrar sahədə həyata keçirilmiş sistemli tədbirlər, o cümlədən son iki ildə kənd təsərrüfatının ayrı-ayrı 

sahələrinin inkişaf etdirilməsi ölkəmizin ərzaq məhsulları üzrə özünütəminetmə səviyyəsini yüksəltmiş, ixrac 

potensialını genişləndirmişdir. 

Bu illər ərzində Azərbaycanda müasir nəqliyyat infrastrukturu formalaşdırılmış, bu məqsədlə 7 hava 

limanı inşa olunmuş, 14 min kilometrdən çox müasir yollar çəkilmiş, ölkəmizin xarici ticarət əlaqələrinin 

inkişafına və tranzit imkanlarının genişləndirilməsinə mühüm töhfə olan Bakı Beynəlxalq Dəniz Ticarət Limanı 

və Bakı-Tbilisi-Qars dəmir yolu xətti inşa edilərək istifadəyə verilmişdir. Azərbaycan "Şərq-Qərb” və "Şimal-

Cənub” beynəlxalq nəqliyyat dəhlizlərinin fəal iştirakçısına çevrilmiş, həmçinin tranzit daşımaları sahəsində 

ölkəmizin potensialının yüksəlməsində önəmli rol oynaya biləcək Çinin “Bir kəmər, bir yol” təşəbbüsünə 

qoşulmuşdur. 

Azərbaycanın enerji resurslarından əldə etdiyi gəlirlər həm də əhalinin sosial müdafiəsinin 

gücləndirilməsi və xalqın rifahının yüksəldilməsi istiqamətində ardıcıl dövlət siyasətinin həyata keçirilməsini, 

inqilabi qərarların qəbulu və icrasını təmin etmişdir. Ümumilikdə son 15 ildə Azərbaycanda əməkhaqları 7,5 

dəfə, pensiyalar isə 10 dəfədən çox artırılmışdır. 2003-2018-ci illərdə ölkədə işsizlik səviyyəsi 49 faizdən 5,4 

faizə, yoxsulluq səviyyəsi isə 5 faizə enmişdir. Ölkə üzrə bütün sosial infrastruktur yenilənmiş və müasir 

tələblər səviyyəsində yenidən qurulmuşdur. 

Azərbaycan Prezidentinin 2019-cu ilin əvvəlindən başlayaraq təsdiq etdiyi sosial paketlər əsl inqilabi 

xarakter daşımışdır. Əhalinin bütün kateqoriyalarını əhatə edən və maaşların, pensiyaların, təqaüdlərin 

əhəmiyyətli dərəcədə artırılmasını nəzərdə tutan bu paketlərin ümumi dəyəri 2019-2020-ci illər üçün 5,3 

milyard manat əlavə vəsait cəlb etməklə 4,2 milyon insanı əhatə edəcəkdir. Nəticədə Azərbaycanda minimum 

pensiya MDB məkanında alıcılıq qabiliyyəti üzrə birinci, minimum əməkhaqqı isə bu göstərici üzrə ikinci 

olmuşdur. 

Müasir Azərbaycanın nümunəsi əyani şəkildə bir daha təsdiq etdi ki, ümummilli lider Heydər Əliyevin 

müəllifi olduğu və 25 il bundan əvvəl imzalanan “Əsrin müqaviləsi” ilə Azərbaycanda yeni neft strategiyası 

başlanmış və ötən müddətdə uğurla həyata keçirilmişdir. Bu strategiya ölkəmizin müstəqil gələcəyini, dünya 

dövlətləri ilə strateji tərəfdaşlığını, iqtisadi inkişafının uğurlu nəticələrini, beynəlxalq və regional aləmdəki 

aparıcı rolunu təmin etmiş və Azərbaycanın dünyanın qabaqcıl ölkələri sırasına çıxmasına təkan vermişdir. 

“Əsrin müqaviləsi” Azərbaycanın siyasi və iqtisadi qüdrətini artıraraq, sonrakı illərdə onun təşəbbüsü və 

liderliyi ilə regionun və Avropanın enerji təhlükəsizliyini təmin edəcək neçə-neçə yeni transmilli enerji və 

nəqliyyat layihələrinin həyata keçirilməsinə şərait yaratmışdır. Qeyd edilməlidir ki, 2010-cu ildə “Ümid” və 

“Babək“, 2011-ci ildə isə “Abşeron” yatağında böyük qaz ehtiyatları aşkar edildikdən sonra, nəhəng “Şahdəniz” 

qaz yatağı da nəzərə alınmaqla Azərbaycanın təsdiq olunmuş təbii qaz ehtiyatı 2,6 trilyon kubmetrə kimi 

artmışdır. Bu isə o demək idi ki, Azərbaycan təkcə neft deyil, həm də yaxın gələcəkdə dünyanın böyük həcmdə 

qaz ixrac edən əsas ölkələrindən birinə çevrilmək potensialına malikdir. 

Bir faktı xatırlamaq yerinə düşər ki, Cənub Qaz Dəhlizi istiqamətində 2000-ci ilin ortalarından 

Avropanın müxtəlif strukturları tərəfindən irəli sürülən bir neçə layihə, o cümlədən NABUCCO layihəsi 

ətrafında aparılan müzakirələr heç bir nəticə verməmiş və nəticədə Azərbaycan Prezidenti İlham Əliyevin irəli 

sürdüyü və bütün tərəfdaşlar tərəfindən dəstəklənən “Cənub Qaz Dəhlizi” layihəsi həyata vəsiqə almışdır. 2011-

ci ildə Azərbaycan Respublikasının Prezidenti və Avropa Komissiyasının sədri tərəfindən “Cənub Qaz Dəhlizi” 

layihəsi ilə bağlı Birgə Bəyannamə, 2012-ci ilin iyununda Azərbaycanla Türkiyə arasında TANAP layihəsinə 

dair Saziş, 2013-cü ilin fevralında TAP layihəsi üzrə Albaniya, İtaliya və Yunanıstan arasında Dövlətlərarası 

Saziş, 2013-cü ilin dekabrında isə Bakıda “XXI əsrin müqaviləsi” kimi tarixə düşən “Şahdəniz-2” üzrə Yekun 

İnvestisiya Qərarı imzalanmışdır. Ötən dövr ərzində Azərbaycanın liderliyi ilə həyata keçirilən “Cənub Qaz 

Dəhlizi” layihəsinin üç seqmenti - “Şahdəniz-2”, Cənubi Qafqaz Qaz Boru Kəməri və TANAP üzrə bütün işlər 

tamamlanmış, dördüncü seqment olan TAP isə artıq yekunlaşmaq mərhələsindədir. 

Əminliklə demək olar ki, yaxın gələcəkdə Cənub Qaz Dəhlizi Azərbaycan iqtisadiyyatının inkişafında 

mühüm amilə çevrilərək, ölkəmizin regionda və Avropada geoiqtisadi əhəmiyyətini bir qədər də artıracaq, 

Avropanın enerji təchizatının şaxələndirilməsində və enerji təhlükəsizliyinin təmin olunmasında ciddi faktora 

çevriləcək. Prezident İlham Əliyevin söylədiyi kimi, Azərbaycan fəal və məqsədyönlü enerji diplomatiyası 

yürüdərək, öz tərəfdaşları ilə birlikdə nəinki regionun, həm də Avrasiyanın enerji xəritəsini yenidən tərtib 

etməyə nail olmuşdur. 

2017-ci il dekabrın 23-də SOCAR-la BP-nin əməliyyatçısı olduğu Azərbaycan Beynəlxalq Əməliyyat 

Şirkəti (ABƏŞ) arasında Xəzər dənizinin Azərbaycan sektorunda yerləşən AÇG yatağındakı işlərin davam 

etdirilməsi üçün Niyyət Protokolu imzalandı və bununla da “Əsrin müqaviləsi”nin müddəti 2050-ci ilə qədər 

uzadıldı. Yeni müqaviləyə əsasən SOCAR-ın AÇG-dəki iştirak payı 11,65 faizdən 25 faizə qaldırıldı. Həmçinin 

beynəlxalq tərəfdaş şirkətlər Azərbaycan Dövlət Neft Fonduna 3.6 milyard dollar bonus ödəmək barədə öhdəlik 

götürdülər. 

Müasir dövrdə dövlətlərin gələcək inkişaf perspektivlərini yalnız onların malik olduğu zəngin təbii 

sərvətlər deyil, həm də ölkənin elmi-mədəni, intellektual potensialı və eyni zamanda, bütün bunlardan yüksəkdə 

dayanan insan kapitalı müəyyənləşdirir. Ona görə də Azərbaycan özünün inkişafında yalnız təbii sərvətlərin 

gətirdiyi gəlirlərə deyil, həm də neft kapitalının insan kapitalına çevrilməsinə böyük əhəmiyyət verir, bu 

istiqamətdə məqsədyönlü dövlət siyasəti aparılır. 

 

Xalq qəzeti. - 2019.- 20 sentyabr. - № 209. - S. 4. 

Qlobal enerji təhlükəsizliyi problemi və “Əsrin müqaviləsi” 
 

Elman Nəsirov 

 

Enerji təhlükəsizliyi dünyanın aparıcı dövlətlərinin milli təhlükəsizlik strategiyasının həlledici elementi 

statusunda çıxış edir. Bu baxımdan bir sıra nüfuzlu ekspertlərin “müasir dünyanın siyasi mənzərəsi daha hərbi 

bloklara mənsubiyyətlə yox, enerji ehtiyatlarına malik olmaq və olmamaq üzrə bölgü ilə müəyyən ediləcək” 

fikri təsadüfi sayılmamalıdır. 

AZƏRTAC xəbər verir ki, bu fikirlər Milli Məclisin deputatı, Yeni Azərbaycan Partiyası Beynəlxalq 

əlaqələr komissiyasının katibi, siyasi elmlər doktoru, professor Elman Nəsirovun “Qlobal enerji təhlükəsizliyi 

problemi və “Əsrin müqaviləsi” sərlövhəli məqaləsində yer alıb. 

Məqalədə deyilir: “Bu, bir həqiqətdir ki, yüksək inkişaf etmiş ölkələrin enerji təhlükəsizliyi sahəsində 

ciddi problemləri mövcuddur. Onların bir çoxunun, ümumiyyətlə, karbohidrogen resursları yoxdur (Yaponiya, 

Cənubi Koreya, Tayvan, bəzi Avropa ölkələri və s.), digərlərinin malik olduqları köhnə yataqlar isə tükənmək 

üzrədir (Böyük Britaniya, Norveç, Niderland). ABŞ isə dünya neft hasilatında 8 faizlik paya malik olmasına 

baxmayaraq, istehlakda payı 24 faizdən artıqdır. Bu fikirlərin təsdiqi kimi onu da qeyd edək ki, ABŞ Neft 

Şurasının statistik məlumatlarında qeyd olunur ki, 1996-cı ildə neftə olan sutkalıq tələbat 71 milyon barrel təşkil 

edirdisə, 2030-cu ildə bu göstəricinin 138 milyon barrelə yüksələcəyi proqnozlaşdırılır və onun da 30 milyon 

barreli təkcə ABŞ-ın payına düşəcək. 

Dünya neft-qaz bazarı istehlakçılarının strukturunda da dəyişiklik baş vermişdir. Əvvəllər 3 yüksək 

inkişaf etmiş region neft və qazın əsas istehlakçıları hesab olunurdu: Şimali Amerika (ilk növbədə, ABŞ), 

Avropa İttifaqı (ilk növbədə, Almaniya, Böyük Britaniya, Fransa, İtaliya) və Şimal-Şərqi Asiya (Yaponiya, 

Cənubi Koreya, Tayvan). Hazırda dinamik iqtisadi inkişaf tempi ilə bağlı olaraq Çin, Hindistan, Braziliya, 

Tailand və bir sıra digər dövlətlərin karbohidrogen ehtiyatlarına olan tələbatı xeyli dərəcədə artmışdır. Çin, hətta 

Yaponiyanı bu sahədə ötərək dünya neft istehlakında 9 faizlik göstəriciyə malik olmuşdur və yalnız ABŞ-dan 

geri qalır. 

Başqa bir məlumata əsasən, dünyada sənaye məhsulları istehsalında 80 faizlik paya malik olan böyük 

dövlətlər təxminən 20 faizə bərabər enerji ehtiyatlarına malikdirlər. Bir çox hallarda onlar bunu tarixi 

ədalətsizlik kimi dəyərləndirir və belə bölgünün aradan qaldırılmasının vacibliyini vurğulayırlar. 

Bir sıra mütəxəssislərin fikrincə, gələcəkdə bu tələbə etiraz edən neft-qaz ölkələrinin “enerji 

millətçiliyi”ndə və hətta “enerji terrorizmi”ndə ittiham ediləcəkləri istisna deyil. 

Dünyanın müasir enerji xəritəsində mövcud vəziyyətin natamam təqdimatı belə təsdiqləyir ki, dünyada 

enerji resurslarına olan tələbat ilbəil artmaqdadır və bu strateji məhsulların təkrar istehsalının olmaması reallığı 

fonunda tələb və təklif arasında qeyri-mütənasibliyin dinamik olaraq artacağını proqnozlaşdırmaq mümkündür. 

Bu reallıq əsas enerji istehlakçılarını, o cümlədən Avropa ölkələrini alternativ enerji hasilatçıları axtarmağa sövq 

edir. Belə enerji mənbələri içərisində Xəzər regionu dövlətlərinin, xüsusilə də Azərbaycanın müstəsna mövqeyi 

var. 

Bu, bir həqiqətdir ki, Azərbaycan zəngin enerji ehtiyatlarına malik ölkədir. Hələ 1846-cı ildə, yəni, 

Pensilvaniyada neft yataqlarının aşkar olunmasından (1859-cu il) 10 ildən də artıq bir müddətdə Azərbaycanda, 

Bibiheybət ərazisində ilk neft quyusu fontan vurmuşdur. Yeri gəlmişkən, dünyada sənaye üsulu ilə neft hasilatı 

ilk dəfə XIX əsrdə məhz Azərbaycanda həyata keçirilmişdir. Dünyada dəniz yataqlarından da ilk dəfə neft 1949-

cu ildə Azərbaycanda çıxarılmışdır. 

1991-ci ildə Azərbaycan müstəqillik əldə etdikdən sonra ölkəmizin enerji hasilatı tarixində keyfiyyətcə 

yeni mərhələ başlandı. Azərbaycan öz sərvətlərinin real sahibi olmaq hüququ əldə etdi. Təəssüf ki, 1993-cü 

ilədək hakimiyyətdə olmuş iqtidarların səriştəsiz və bacarıqsız siyasəti nəticəsində, faktiki olaraq, Azərbaycanın 

müstəqil və səmərəli enerji siyasəti formalaşmadı. Yalnız ümummilli lider Heydər Əliyevin 1993-cü ildə xalqın 

xahiş və tələbi ilə hakimiyyətə qayıdışından sonra Azərbaycan bütün sahələrdə, o cümlədən enerji sektorunda 

milli maraqlara söykənən siyasət həyata keçirməyə başladı. 

Azərbaycanın yeni enerji strategiyasının memarı ümummilli lider Heydər Əliyevin ötən əsrin 90-cı 

illərində müəllifi olduğu mühüm siyasi qərar - “Əsrin müqaviləsi”nin imzalanması ölkəmizin neft-qaz 

siyasətinin formalaşmasına həlledici əhəmiyyətə malik olmuş, eyni zamanda, respublikamızın Avropanın enerji 

təhlükəsizliyinə mühüm töhfə verməyə hazır olduğunu nümayiş etdirmişdir. 

Bu, bir həqiqətdir ki, “Əsrin müqaviləsi”nin imzalanması ulu öndər Heydər Əliyevin adı ilə bağlıdır. 

Xaos və anarxiyanın hökm sürdüyü, hakimiyyətdə “Xalq cəbhəsi-Müsavat” kimi antimilli, hakimiyyəti zəbt 

etmiş, ölkəni vətəndaş müharibəsi həddinə çatdırmış, səriştəsiz və bacarıqsız cütlüyün olduğu bir reallıqda heç 

bir transmilli neft şirkəti Azərbaycana investisiya qoymazdı. “Təhlükənin olduğunu hiss etməməyin özü ən 

böyük təhlükədir” məntiqindən çıxış edən iri xarici neft kompaniyaları üçün qoyacaqları sərmayənin 

təhlükəsizliyinə və gəlirli olmasına təminat əsas məsələ idi. Bu təminatı verə biləcək yeganə şəxs məhz 

zəmanəmizin dühası Heydər Əliyev idi. 

1994-cü il sentyabrın 20-də Bakıda Gülüstan sarayında Xəzərin Azərbaycan sektorundakı "Azəri", 

"Çıraq", "Günəşli" yataqlarının dərin su qatlarındakı neftin birgə işlənilməsi haqqında hasilatın pay bölgüsü tipli 

müqavilə imzalandı. Müqavilə öz tarixi, siyasi və beynəlxalq əhəmiyyətinə görə "Əsrin müqaviləsi" adlanmış, 

təxminən 400 səhifə həcmində və 4 dildə öz əksini tapmışdır. “Əsrin müqaviləsi”ndə dünyanın 8 ölkəsinin 

(Azərbaycan, ABŞ, Böyük Britaniya, Rusiya, Türkiyə, Norveç, Yaponiya və Səudiyyə Ərəbistanı) ən məşhur 

neft şirkətləri (Amoko, BP, MakDermott, Yunokal, ARDNŞ, LUKoyl, Statoyl, Ekson, Türkiyə Petrolları, 

Penzoyl, İtoçu, Remko, Delta) iştirak etmişdir. Bununla da yeni neft strategiyası uğurla həyata keçirilməyə 

başlanmışdır. Yaponiyanın İtoçu, ABŞ-ın Eksson və Amerada Hess şirkətləri müqaviləyə sonradan 

qoşulmuşdur. 2007-ci ilin avqustunda Cənubi Koreyanın neft şirkəti də bu müqavilədə iştirak etməyə 

başlamışdır. “Əsrin müqaviləsi”nin imzalanması mərasimində çıxış edən Azərbaycan Respublikasının 

Prezidenti Heydər Əliyev təbrik nitqində demişdir: “Biz ötən dövrlərdə nə qədər neft çıxarsaq da, nə qədər 

böyük nailiyyətlər əldə etsək də, bir həqiqəti nəzərə çatdırmalıyıq ki, son vaxtlaradək, yəni, Azərbaycanın 

müstəqilliyi əldə olunan dövrlərədək xalqımız heç vaxt öz təbii sərvətinin sahibi olmamışdır. İndi isə biz yeni 

bir mərhələdə yaşayırıq. Azərbaycan xalqı öz təbii sərvətlərinin sahibidir. Bu sərvətlərdən necə istifadə 

edilməsini xalqımızın özü sərbəst surətdə müəyyənləşdirir”. 

Bu müqavilə Azərbaycanın öz müstəqilliyini bərpa etdikdən sonra onun müstəqil və sərbəst daxili və 

xarici siyasət yeritməsinin bariz nümunəsi olan və 30 illik müddətə bağladığı ilk beynəlxalq müqavilə idi. 

Müqavilənin imzalanmasından iki gün sonra, yəni, 1994- cü il sentyabrın 22-də Azərbaycan televiziyası və 

radiosu ilə çıxışında bu müqavilənin böyük tarixi əhəmiyyətə malik olduğundan bəhs edən Heydər Əliyev 

demişdir: “O, ötən 150 ildə Azərbaycan neft sənayesinin tarixində ilk belə böyük müqavilədir. Xarici neft 

şirkətləri rəhbərlərinin fikrincə, ümumiyyətlə, öz xüsusiyyətlərinə görə bu, nadir bir müqavilədir, dünyada 

oxşarı olmayan bir müqavilədir. Bu da ondan ibarətdir ki, Azərbaycan Dövlət Neft Şirkəti dünyanın yeddi 

böyük neft şirkətlərinin daxil olduğu konsorsium ilə müqavilə bağlayıb. Həmin şirkətlər ABŞ, Böyük Britaniya, 

Rusiya, Norveç və Türkiyəyə mənsubdur, sonradan Səudiyyə Ərəbistanının Delta neft şirkəti də onlara qoşulub. 

Yeddi neft şirkəti bir konsorsiuma daxil olub. Azərbaycan Dövlət Neft Şirkəti ilə 30 il müddətinə müqavilə 

imzalayıb. Demək, bu konsorsium həm yeddi neft şirkəti, həm də Amerika Birləşmiş Ştatları, Rusiya, Böyük 

Britaniya, Türkiyə, Norveç və Səudiyyə Ərəbistanı kimi ölkələri təmsil edir. Biz həm neft şirkətləri ilə müqavilə 

bağlamışıq, həm də bu şirkətlər bizim həmin dövlətlərlə iqtisadi və digər əlaqələrimizin gələcək inkişafı üçün 

əsas yaratmışlar”. “Əsrin müqaviləsi”nin imzalanması münasibətilə ABŞ prezidenti Bill Klinton 1994-cü il 

sentyabrın 20-də göndərdiyi teleqramda yazırdı: “Birləşmiş Ştatlar tarixdə bu növ sazişlər arasında ən böyüyü 

olan bu müqaviləni alqışlayır. O bütün tərəflər üçün mənfəətli olacaq və ölkələrimiz arasında artmaqda olan 

iqtisadi-ticarət əlaqələrinin möhkəmləndirilməsinə xidmət edəcəkdir. Azərbaycan neftinin işlənilməsi Dağlıq 

Qarabağ regionu daxilində və onun ətrafında uzun müddət sürən münaqişənin həll olunması ilə yanaşı, 

Azərbaycan xalqı üçün sabitlik, iqtisadi inkişaf və firavanlıq gətirilməsində mühüm rol oynaya bilər. Biz çox 

şadıq ki, siz qüdrətli iqtisadi gələcəyə doğru bu həlledici addımı atdınız”. Müqavilənin imzalanmasından sonra 

Türkiyənin dövlət naziri Nəcməddin Cövdət Prezident Heydər Əliyev tərəfindən qəbul olunarkən o, böyük bir 

tarixi hadisənin şahidi olduğunu qeyd etmiş, heyrətamiz bir ifadə ilə öz fikrini açıqlayaraq demişdi: “Əgər 

istiqlaliyyətiniz əlinizdə olmasaydı, bu imza bu gün Bakıda atılmazdı… Neft müqaviləsinə atdığınız bugünkü 

imza əslində üçrəngli bayrağınızın təsdiqinə atılmış imzadır”. 

Ulu öndər Heydər Əliyevin müəllifi olduğu uğurlu enerji diplomatiyasının formalaşmasında yaxından 

iştirak etmiş Prezident İlham Əliyev bu sahəni yeni inkişaf mərhələsinə yüksəldə bilmişdir. “Əsrin müqaviləsi-

2”nin imzalanması məhz möhtərəm Prezident İlham Əliyevin adı ilə bağlıdır. Belə ki, 2017-ci il sentyabrın 14-

də beynəlxalq ictimaiyyət Azərbaycanın enerji təhlükəsizliyi sahəsində yeni və tarixi bir səhifə yazdığına 

şahidlik etdi. Həmin gün Azərbaycanın unikal enerji strategiyasının memarı olan Heydər Əliyevin adını daşıyan 

Mərkəzdə “Azəri”, “Çıraq” və “Günəşli” yataqları üzrə yeni müqavilənin imzalanması mərasimi oldu. 

İmzalanmış müqavilənin ölkəmiz üçün çox böyük əhəmiyyət daşıdığını vurğulayan Prezident İlham Əliyev 

onun bir sıra əsas parametrlərinə diqqəti cəlb etmişdir: “Azəri-Çıraq-Günəşli” neft yatağının işlənilməsi 2050-ci 

ilə qədər uzadılır. Yeni imzalanacaq kontrakt Azərbaycan üçün daha da əlverişlidir, baxmayaraq ki, 1994-cü 

ildə imzalanmış kontrakt da bizim maraqlarımızı tam təmin edirdi. Bu dəfə isə daha da yaxşı şərtlərlə kontrakt 

imzalanır. Kontrakt imzalanandan sonra ölkəmizə xarici investorlar tərəfindən 3,6 milyard dollar həcmində 

bonus ödəniləcək; SOCAR-ın AzAÇG şirkəti podratçı kimi kontraktın icrasında iştirak edəcək. SOCAR-ın payı 

11,6 faizdən 25 faizə qaldırılır və Azərbaycana çatacaq mənfəət neftinin səviyyəsi 75 faiz təşkil edəcək. Bunlar 

əsas şərtlərdir. Əlbəttə ki, kontraktın bir çox müddəaları var. Əsas şərtlər artıq göstərir ki, Azərbaycanın gələcək 

inkişafı, maliyyə imkanlarımızın genişləndirilməsi üçün bu kontraktın çox böyük əhəmiyyəti var”. 

Dövlət başçısı vurğuladı ki, bu illər ərzində “Azəri-Çıraq-Günəşli”dən 436 milyon ton neft hasil 

edilmişdir: “Yaxşı xatırlayıram ki, 1994-cü ildə kontrakt imzalananda təxmin edilən neft ehtiyatları 511 milyon 

ton müəyyən olunmuşdu. Ancaq bugünkü məlumat, - əminəm ki, bu, son məlumat deyil, ehtiyatlar daha da 

artacaq, - onu göstərir ki, hələ də “Azəri-Çıraq-Günəşli”də hasil edilməmiş təxminən 500 milyon ton neft 

ehtiyatı vardır. Yenə də qeyd etmək istəyirəm ki, bu, ilkin hesablamalardır. Əminəm ki, kontraktın icrası 

müddətində bu rəqəm daha da artacaq”. 

Bu yerdə onu da xatırladaq ki, ölkəmizin uğurlarını gözü götürməyən, qarayaxma və iftiralarla 

dövlətimizin müsbət beynəlxalq imicinə kölgə salmaq istəyən ermənipərəst qüvvələr və onlarla əlbir olan bəzi 

siyasi dairələr iddialar irəli sürürdülər ki, Azərbaycanın nefti tükənmişdir və xarici neft şirkətləri tezliklə öz 

ölkələrinə qayıdacaqlar. Cənab Prezidentin çıxışında səslənən təkzibedilməz arqumentlər və yeni kontraktın 

imzalanması faktı əleyhdarlarımızın yuxusuna haram qatmış oldu. 

Beləliklə, yuxarıda apardığımız təhlillər belə bir qənaətə gəlməyə əsas verir ki, 25 il bundan əvvəl ulu 

öndər Heydər Əliyevin Azərbaycan dövlətçiliyi və xalqı qarşısında misilsiz xidmətlərindən biri olan “Əsrin 

müqaviləsi”nin imzalanması ilə ölkəmizin bugünkü inkişafı və tərəqqisi üçün mühüm baza yaradıldı və 

Prezident İlham Əliyevin rəhbərliyi ilə Ulu Öndərin şah əsəri olan müasir Azərbaycanın daha da çiçəklənməsi 

və dünya dövlətləri sırasında ləyaqətli mövqe qazanması üçün mühüm addımlar atıldı. Prezident İlham Əliyevin 

vurğuladığı kimi, “Əsrin kontraktı” bizə imkan verdi ki, neftdən gələn gəlirləri qeyri-neft sektoruna yönəldək. 

Bu sahədə də bir çox neft hasil edən ölkələrdən fərqli olaraq Azərbaycan nefti insan kapitalına çevirə bildi. 

Çünki neft həm xeyir, həm də başağrısı, problem gətirə bilər. Biz bilirik ki, dünyada neft üstündə əvvəlki 

dövrlərdə də mübarizələr, münaqişələr gedib, hazırda da gedir, qan axıdılır. Neft hasilatı hələ o demək deyil ki, 

ölkələr çiçəklənəcək, orada inkişaf olacaq. Neftlə zəngin olan bir çox ölkələrdə bu gün müşahidə edilən mənzərə 

bunun əksini deyir. Ona görə, bizim əsas vəzifəmiz ondan ibarət idi ki, neft gəlirlərini insan kapitalına çevirək 

və hər bir Azərbaycan vətəndaşı bu müsbət dəyişikliyi görsün. 

Böyük fransız mütəfəkkiri Volter insana xas olan ən pis xüsusiyyət kimi, biganəlik və laqeydliyi, insana 

hörmət və şərəf gətirən xarakter kimi isə minnətdarlıq hissini qeyd etmişdir. Elə bu məntiqlə də xalqımız 

özünün və dövlətinin taleyində xilaskarlıq missiyasını həyata keçirən ulu öndər Heydər Əliyevə qəlbində əbədi 

heykəl qoymuş və onun misilsiz xidmətlərini hər zaman dərin minnətdarlıq hissi ilə yad edir. Eyni zamanda, 

xalqımız Ulu Öndərin Azərbaycana sabitlik və inkişaf gətirmiş siyasi kursunu çox sürətlə dəyişən dünyamızın 

geosiyasi reallıqlarına adekvat olaraq davam etdirən, ona çeviklik, novatorluq və hücum taktikası əlavə edən 

Prezident İlham Əliyevə eyni hisslərini ifadə edir”. 

 
İki sahil. - 2019.- 20 sentyabr. - № 172. - S. 18-19. 

Strateji inkişaf yolunun başlanğıcı – “Əsrin müqaviləsi” 
 

Siyavuş Novruzov, 

Milli Məclisin İctimai birliklər və dini qurumlar komitəsinin sədri, 

Yeni Azərbaycan Partiyasının İcra katibinin müavini 

 

Ötən əsrdə beynəlxalq münasibətlər sistemində baş verən mühüm dəyişikliklərdən biri böyük dövlətlərin 

inkişaf etməkdə olan ölkələrə qarşı tətbiq etdiyi birbaşa hərbi müdaxilələrin "yumuşaq güc”lə əvəz olunması, 

kommumikasiyadakı keyfiyyət transformasiyasının günümüzün reallığına çevrilməsidir. Yalnız çox böyük 

təcrübəyə, beynəlxalq nüfuza, xalqın arasında yüksək və sarsılmaz etimada malik olan ayrı-ayrı liderlər 

sayəsində kiçik dövlətlər bu cür miqyaslı təziqi zərərsizləşdirərərk "böhranı fürsətə çevirməyin” rasional yolunu 

göstərə bilir. Necə ki, Azərbaycana həmin mürəkkəb dövrdə rəhbərlik edən Ulu Öndər Heydər Əliyev 

beynəlxalq güc mərkəzlərindən gələn təzyiqi və daxili çətinlikləri uğurla həll edərək, onları nəinki netrallaşdırdı, 

həm də toqquşan maraqları uzlaşdıraraq ölkəmizi amansız rəqabət meydanı yox, ictimai-siyasi sabitliyin hökm 

sürdüyü əməkdaşlıq məkanına çevirdi. 

Bu baxımdan, 1994-cü il Azərbaycanın müstəqillik tarixində xüsusi yer tutur. Ulu öndər məhz həmin il 

"Əsrin müqaviləsi"ni bütün maneələrə baxmayaraq reallaşdıra bildi. Belə ki, həmin ilin sentyabrın 20-də Bakıda 

Gülüstan sarayında Xəzərin Azərbaycan sektorundakı "Azəri", "Çıraq", "Günəşli" yataqlarının dərin su 

qatlarındakı neftin birgə işlənməsi haqqında dəyəri 7,4 mlrd. dollar olan "məhsulun pay bölgüsü" tipli müqavilə 

imzalandı. Müqavilə öz tarixi, siyasi və beynəlxalq əhəmiyyətinə görə "Əsrin müqaviləsi" adlanmış, təxminən 

400 səhifə həcmində və 4 dildə öz əksini tapmışdır. "Əsrin müqaviləsi"ndə dünyanın 8 ölkəsinin (Azərbaycan, 

ABŞ, Böyük Britaniya, Rusiya, Türkiyə, Norveç, Yaponiya və Səudiyyə Ərəbistanı) 13 ən məşhur neft şirkəti 

(Amoco, BP, McDermott, UNOCAL, ARDNŞ, Lukoil, Statoil, Exxon, Türkiyə Petrolları, Pennzoil, ITOCHU, 

Ramco, Delta) iştirak etmişdir. Bu müqavilədə Böyük Britaniyanın "British Petroleum" (qoyulacaq 

investisiyanın 17,12 faizi) və "Ramco" (2,08 faizi), ABŞ-ın "Amoco" (17,01 faiz), "UNOCAL" (11,2 faiz), 

"Penzzoil" (9,81 faiz), "McDermott" (2,45 faiz), Rusiyanın "Lukoil" (10,0 faiz), Norveçin "Statoil" (8,56 faiz), 

Türkiyənin "Türk petrolları şirkəti"nin (1,75 faiz) və Azərbaycan Neft Şirkətinin isə 20 faiz payı var idi. 

Bununla da "Yeni neft strategiyası" və doktrinası uğurla həyata keçirilməyə başlandı. 

"Əsrin müqaviləsi" Azərbaycan Respublikasının Milli Məclisi tərəfindən təsdiq edildi və 12 dekabr 1994-

cü ildə qüvvəyə mindi. İlk dəfə hesablanmış çıxarılabilən neft ehtiyatı 511 milyon ton olmuş, sonralar 

qiymətləndirici quyuların nəticələrinə görə bu ehtiyat 730 milyon tona çatmışdır və bununla əlaqədar yataqların 

işlənilməsinə tələb olunan sərmayə xərcləri 11,5 milyard ABŞ dolları qəbul edilmişdir; ümumi təmiz gəlirdən 

Azərbaycanın payına 80%, sərmayəçilərin payına 20% düşür. "Əsrin müqaviləsi"nin ilk günlərindən başlayaraq 

Azərbaycan Beynəlxalq Əməliyyat şirkəti yaradıldı və təsdiq olunmuş vahid proqram üzrə ARDNŞ ilə birgə 

işlərə başlandı. Bu saziş sonradan dünyanın 19 ölkəsinin 41 neft şirkəti ilə 30-dək sazişin imzalanması üçün yol 

açdı. "Əsrin müqaviləsi" həm karbohidrogen ehtiyatlarının miqdarına, həm də qoyulan sərmayələrin həcminə 

görə dünyada bağlanan ən iri sazişlər siyahısına daxil olmuşdur. İmzalanmış neft sazişləri üzrə Azərbaycanın 

neft sənayesinin inkişafı üçün nəzərdə tutulmuş 64 milyard ABŞ dolları qoyuluşunun 57,6 milyardı dəniz 

yataqlarının mənimsənilməsinə və perspektivli strukturlarda axtarış-kəşfiyyat işlərinin aparılmasına 

yönəldilmişdir. 

O zaman bu hadisənin geosiyasi çalarları heç də hər kəs üçün bütünlükdə aydın deyildi. Yalnız böyük 

strateji təfəkkür sahibi olan Heydər Əliyev gözəl bilirdi ki, ölkənin müstəqillik tarixində yeni bir dönəmin 

bünövrəsi qoyuldu. Bu yolda Azərbaycana qarşı təzyiqlər də oldu, qarayaxma və ləkələmə kampaniyaları da 

aparıldı, müxtəlif iftiralar da uyduruldu. Lakin müstəqil Azərbaycan dövlətinin memarını heç kim, heç bir qüvvə 

tutduğu yoldan döndərə bilmədi, Heydər Əliyev müstəqil dövlətçilik dəyərini hər şeydən üstün tutdu. 

Keçən müddət ərzində Azərbaycan "Əsrin müqaviləsi"ndən geniş bəhrələndi. Ölkənin beynəlxalq aləmdə 

nüfuzu xeyli artdı, etibarlı tərəfdaş imici tam olaraq formalaşdı və əsas faktorlardan biri kimi, Azərbaycan 

zəngin məmləkətlərdən birinə çevrildi. Bütün sahələr üzrə sürətli inkişaf tempi indi də saxlanılır. Dövlət 

quruculuğunun bütün istiqamətləri üzrə demokratik islahatlar durmadan davam edir. Əldə olunan nailiyyətlər 

ölkə və xarici KİV-də geniş işıqlandırılır. Analitiklər və ekspertlər Azərbaycanın sürətli tərəqqisinin müxtəlif 

səbəblərini kifayət qədər dərindən araşdırıblar. 

Lakin uğurların sırasında olduqca əhəmiyyətli məqamı Prezident İlham Əliyev Xəzər dənizinin 

Azərbaycan sektorunda "Azəri", "Çıraq" yataqlarının və "Günəşli" yatağının dərinlikdə yerləşən hissəsinin birgə 

işlənməsi və neft hasilatının pay bölgüsü haqqında düzəliş edilmiş və yenidən tərtib olunmuş sazişin imzalanma 

mərasimindəki dərin məzmunlu nitqində ifadə edib. Ölkə rəhbəri vurğulayıb: ""Əsrin kontraktı" bizə imkan 

verdi ki, neftdən gələn gəlirləri qeyri-neft sektoruna yönəldək. Hesab edirəm ki, bu sahədə də bir çox neft hasil 

edən ölkələrdən fərqli olaraq Azərbaycan nefti insan kapitalına çevirə bildi. Çünki neft həm xeyir, həm də 

başağrısı, problem gətirə bilər. Biz bilirik ki, dünyada neft üstündə əvvəlki dövrlərdə də, hazırda da mübarizələr, 

münaqişələr gedir, qan axıdılır. Neft hasilatı hələ o demək deyil ki, ölkələr çiçəklənəcək, orada inkişaf olacaq. 

Neftlə zəngin olan bir çox ölkələrdə bu gün müşahidə edilən mənzərə bunun əksini deyir. Ona görə, bizim əsas 

vəzifəmiz ondan ibarət idi ki, neft gəlirlərini insan kapitalına çevirək və hər bir Azərbaycan vətəndaşı bu müsbət 

dəyişikliyi görsün". 

Dövlətçilik fəlsəfəsi baxımından "Əsrin müqaviləsi"nin başlıca məqamını təşkil edən bu cəhət üzərində 

geniş dayanmağa ehtiyac vardır. Məsələ ondan ibarətdir ki, Prezident İlham Əliyevin xüsusi vurğuladığı kimi, 

zəngin neft ehtiyatı hələ ölkənin zəngin olması anlamına gəlmir. Müasir dövrdə böyük dövlətlər arasında gedən 

nüfuz və maraq savaşı ehtiyatsız atılmış bir addım ucbatından zənginliyi başağrısına çevirə bilər. İndi enerji ilə 

zəngin ərəb ölkələrinin bəzilərində müşahidə edilən proseslər bunun bariz nümunəsidir. Həmin dövlətlərdə 

müharibə, ixtilaflar, silahlı toqquşmalar səngimək bilmir. Üstəlik, onların dövlətçiliyi belə ciddi təhlükə 

qarşısındadır. 

Ölkə başçısının vurğuladığı məqamın başqa tərəfi Cənubi Qafqaz regionunda geosiyasi dinamikanın 

böyük ziddiyyətlərə düçar olması ilə bağlıdır. Sirr deyil ki, müstəqilliyin ilk illərindən başlayaraq böyük güclər 

Ermənistanın Azərbaycan torpaqlarına hərbi təcavüzünə ən azından göz yumdular. Bu, Azərbaycana bir siqnal 

idi və belə gedişatla ölkəmizin real olaraq müstəqil dövlət kimi formalaşması çox çətin olacaqdı. Heydər Əliyev 

hakimiyyətə yenidən dəvət edilənə qədər bu təhlükə getdikcə böyüdü. Çünki Ulu öndərdən əvvəl ölkəyə başçılıq 

edən AXC-Müsavat cütlüyü düzgün, dövrün tələblərinə uyğun daxili və xarici siyasət yeridə bilmədikləri üçün 

düşmən bu fürsətdən maksimum yararlandı. Nəticədə Azərbaycanın ərazi bütövlüyü və müstəqilliyi ciddi 

təhlükə altına düşdü. Həmin kontekstdə "Əsrin müqaviləsi"nin imzalanması dövlət quruculuğu yolunda çox 

güclü təsiredici faktor oldu. Bir neçə dəfə onun baş tutmasını pozmağa çalışsalar da, Heydər Əliyevin həyata 

keçirdiyi düşünülmüş və məqsədyönlü siyasət hətta ən güclü beynləlxalq oyunçuların belə fitnəkarlıqlarını 

darmadağın etdi. 

Bütün bunlar inkişaf üçün zəmin hazırlayırdı, lakin ən əsası müqavilənin yaratdığı yeni tarixi şəraitdən və 

imkanlardan optimal qaydada istifadə olunması idi. Qürur hissi ilə qeyd etmək olar ki, Azərbaycan rəhbərliyi 

neft kapitalını insan kapitalına çevirə bildi və bu, müstəqilliyini əldə etmiş gənc dövlətlər sırasında bəlkə də 

yeganə müsbət nümunədir. 

Bu ideyanın arxasında çox məqamlar yatır. Əsas tezis bundan ibarətdir ki, ölkə rəhbərliyi neftdən gələn 

gəlirləri vətəndaşın sosial-mədəni, iqtisadi, mənəvi və fərdi inkişafına sərf etməyə imkan verən idarəetmə 

sistemi ortaya qoydu. Qazanılan kapital hər şeydən öncə Azərbaycan vətəndaşının rifahına və ordu 

quruculuğuna xərclənməkdə davam edir. Dövlət başçısı cənab İlham Əliyev bu kontekstdə fikirlərini belə 

vurğulayıb: "Bu gün bizim abadlaşan bölgələrimiz, inkişaf edən ölkə, Bakı şəhəri, – dünyanın ən gözəl 

şəhərlərindən biridir, – tikdiyimiz 3 mindən artıq məktəb, 600-dən çox xəstəxana, bölgələrdə tikdiyimiz 50-dən 

çox olimpiya mərkəzi, inşa etdiyimiz 11 min kilometrdən çox yollar, enerji infrastrukturumuz, iqtisadi 

inkişafımız, iqtisadiyyatın şaxələndirilməsi – bütün bunların təməlində neftdən əldə edilən gəlirlərdən səmərəli 

istifadə etmə imkanlarımız dayanır". 

Ötən 25 il ərzində "Azəri-Çıraq-Günəşli"dən 492 milyon ton neft hasil edilib. Həmin müddətdə Dövlət 

Neft Fondundan məcburi köçkünlərin yaşayış səviyyəsinin yaxşılaşdırılması üçün böyük vəsait ayrılıb. 250 min 

köçkün yeni salınan 100-ə yaxın qəsəbədə gözəl evlərlə, mənzillərlə təmin edilib. 

Bunlardan başqa, Azərbaycan rəhbərliyi sazişin imzalanmasından sonrakı 25 il müddətində elm və 

təhsilə, vətəndaşların sosial təminatına böyük miqdarda vəsait ayırıb. Onlar ölkədə elm, təhsil, texnologiyanın 

inkişafına ciddi təkan verməkdədir. Çünki aydın həqiqətdir ki, şəxsiyyətin hərtərəfli inkişafı üçün lazım olan 

şəraitin yaradılması ilk növbədə elm və təhsilin inkişafı ilə əlaqəlidir. 

Dövlət başçısı bir ölkənin inkişafını intellektual potensialının müəyyən etdiyini hər zaman ayrıca 

vurğulayıb. İnnovasiyaların, texnologiyaların inkişaf etdiyi ölkələr dünya miqyasında aparıcı mövqe tuturlar. 

Ölkə rəhbəri qeyd edir ki, "Gələcək inkişafı təbii resurslar yox, bilik müəyyən edəcək... Biz Azərbaycanda elmə, 

təhsilə, texnoloji inkişafa çox böyük əhəmiyyət veririk ki, gənclərimiz, cəmiyyətimiz bilikli olsun və 

Azərbaycan da texnoloji inkişaf baxımından geridə qalmasın. Maddi-texniki baza möhkəmlənir, təhsilin 

keyfiyyəti yaxşılaşır. Bu sahəyə investisiyalar qoyulur, insan kapitalına investisiyalar qoyulur". 

Yuxarıda vurğulanan bütün məqamlar onu təsdiq edir ki, Azərbaycan rəhbərliyi 25 il ərzində enerji 

layihələrindən əldə edilən gəlirləri əsas olaraq Azərbaycanın sosial-mədəni, intellektual, mənəvi, iqtisadi və 

ekoloji inkişafına sərf edib. Və onların hamısının kökündə "Əsrin müqaviləsi" dayanır! Bu, müasir mərhələdə 

müstəqil dövlət quruculuğunun ən səmərəli yoludur və Azərbaycan təcrübəsi bunu tam təsdiqləyir. Çox vacib 

məqamdır ki, ölkə rəhbərliyi iki il əvvəl həmin istiqamətdə prinsipial əhəmiyyətli yeni bir addım atdı. 

Belə ki, 2017-ci il sentyabrın 14-də Bakıda ölkəmiz üçün tarixi əhəmiyyətli bir hadisə baş verdi. 

Azərbaycan 6 ölkənin 11 şirkəti ilə - BP, "Chevron", "Inpex", "Statoil", "ExxonMobil", TP, "Itochu" və "ONGC 

Videsh" şirkətlərinin iştirakı ilə "Azəri", "Çıraq" yataqları və "Günəşli" yatağının dərinsulu hissəsinin (AÇG) 

2050-ci ilə qədər birgə işlənməsi və hasilatın pay bölgüsü haqqında düzəliş edilmiş və yenidən tərtib olunmuş 

sazişi imzalandı. Bununla da Azərbaycan hökuməti ilə BP başda olmaqla dünyanın böyük enerji şirkətləri 

arasında uzunmüddətli əməkdaşlığın davamına qərar verildi. Keçən müddət ərzində əldə edilən təcrübə 

təsdiqləyir ki, tərəflər bir-birinə tamamilə etibar edir və həmin səbəbdən, imzalanan yeni saziş Azərbaycanın 

geosiyasi nüfuzunun yüksəlməsi, müstəqil dövlət quruculuğu prosesinin uğurla inkişaf etdirilməsi baxımından 

olduqca qiymətlidir. 

Bu saziş şübhəsiz ki, 1994-cü ildə imzalanmış müqavilənin yalnız zaman baxımından deyil, həm də 

geosiyasi, iqtisadi, mədəni və siyasi aspektdə davamıdır. Ölkə başçısı yeni sazişin imzalanması mərasimində 

söylədiyi nitqində bunu xüsusi ifadə edib. Yuxarıda təsvir edilən faktlardan da görünür ki, 1994-cü il müqaviləsi 

strateji məzmun kəsb edib. 2017-ci ildə imzalanan müqavilə də məhz bu prizmadan olduqca vacib hadisədir. 

Maraqlı məqam ondan ibarətdir ki, yeni sazişin imzalanmasından bir neçə gün əvvəl bir sıra Avropa 

ölkələrinin KİV-i və qeyri-hökumət təşkilatları Azərbaycana qarşı çirkin təbliğat kampaniyasına başladılar. O 

zaman ekspertlər belə qiymət verdilər ki, bu kimi qarayaxma kampaniyası adətən Azərbaycanın hansısa 

əhəmiyyətli addımı ərəfəsində konkret dairələr tərəfindən aparılır. Məsələn, 1994-cü ildə "Əsrin müqaviləsi"nə 

mane olmaq üçün çox dəhşətli hadisələr – dövlət çevrilişinə cəhdlər, dövlət adamlarına qarşı sui-qəsdlər 

planlaşdırıldı. Hətta o zaman ölkəyə rəhbərlik edən Heydər Əliyevə sui-qəsd etməyə cəhd göstərildi. 

İndi də eyni ssenari təkrarlanır. Lakin bu dəfə düşmənlər 1994-cü ildə olduğu kimi, yeni, zəngin və 

qüdrətli Azərbaycanda sui-qəsdlər və terror aktları təşkil edə bilmirlər. Çünki "Əsrin müqaviləsinin 

imzalanmasından sonra ölkəmiz bütün istiqamətlərdə sürətlə inkişaf edib və təhlükəsizliyini tam təmin edə bilir. 

Bu səbəbdən də yeni enerji sazişinin imzalanması ərəfəsi müəyyən dairələr yalnız ideoloji kampaniya aparmağa 

çalışdılar ki, onun da qarşısını Prezident İlham Əliyev öz müdrik addımları ilə dərhal aldı və sevindirici haldır 

ki, indi dünyanın hər yerində Azərbaycanda həyata keçirilən islahatlardan danışırlar. 

Bu gün təbii resurslar uğrunda böyük dövlətlər ölüm-dirim savaşı aparırlar. Demək olar ki, dünyanın 

bütün regionlarında təbii ehtiyatların bölgüsü prosesi gedir. Bunu gizlətmək mümkün deyildir. Belə bir şəraitdə 

Azərbaycan dünyanın nəhəng dövlətlərini təmsil edən şirkətlərlə milli maraqlara uyğun saziş imzalayırsa, 

deməli, həqiqətən də bu kontrakt Azərbaycan üçün ciddi uğur sayılmalıdır. 

Sazişin əsas parametrlərinə diqqət yetirsək görərik ki, ölkəmizə xarici sərmayəçilər tərəfindən 3,6 milyard 

dollar həcmində bonus ödəniləcək. Müqayisə üçün deyək ki, 2017-ci ildə Ermənistanın konsolidasiya olunmuş 

büdcəsinin gəlir hissəsi 2,6 milyard ABŞ dolları həcmində nəzərdə tutulub. Göründüyü kimi, Azərbaycanın yeni 

enerji sazişindən alacağı yalnız bonus Ermənistanın büdcəsinin gəlir hissəsindən çoxdur! Onu da qeyd edək ki, 

məhz bu kimi faktlara görə Ermənistan və onun havadarları Azərbaycanın atdığı hər uğurlu addımdan təlaşa 

düşür, Azərbaycanla bağlı ağlasığmayan, iftira dolu, yalan məlumatlar yaymaqla özlərinə təsəlli verməyə 

çalışırlar. Ancaq təcrübə göstərir ki, bu kimi hərəkətlər Azərbaycan rəhbərliyini seçdiyi yoldan qətiyyən 

yayındıra bilmir, bilməyəcək də. Prezident İlham Əliyev təmkinli, uzaqgörən və düşünülmüş siyasəti ilə qarşıya 

çıxarılan bütün maneələri keçir və ölkəni yeni zirvələrə doğru aparır. 

İkincisi, SOCAR-ın "AzAÇG" şirkəti podratçı kimi kontraktın icrasında iştirak edəcək. Bu o deməkdir ki, 

SOCAR artıq dünyanın ən güclü enerji şirkətləri ilə bərabər əsasda işbirliyindədir. O, podratçı kimi yeni enerji 

layihəsində iştirak etməklə həm təcrübə qazanır, həm də beynəlxalq miqyasda nüfuzunu daha da artırır. 

Şübhəsiz ki, bundan sonra SOCAR-ın başqa böyük layihələrdə iştirakı heç kəsi təəccübləndirməməlidir. 

Üçüncüsü, "SOCAR-ın payı 11,6 faizdən 25 faizə qaldırılır və Azərbaycana çatacaq mənfəət neftinin 

səviyyəsi 75 faiz təşkil edəcək". Bu, çox əhəmiyyətli şərtdir. Çünki hazırkı dönəmdə Azərbaycanın Dövlət Neft 

Şirkətinin beynəlxalq layihədə payı 2 dəfədən çox artırılır, ölkəyə çatacaq mənfəət səviyyəsi 75% təşkil edir və 

Azərbaycan faktiki olaraq beynəlxalq enerji layihəsində mövqeyini xeyli möhkəmləndirir. 

Deməli, "Yeni əsrin müqaviləsi" Azərbaycana qarşı aparılan çirkin təbliğata da ciddi zərbə vurmaqdadır. 

Faktlar göstərir ki, Azərbaycanda neft ehtiyatları böyükdür və ən güclü dövlətlərin şirkətləri ölkəmizlə 

əməkdaşlığa can atırlar. Onlar Azərbaycanın müstəqillik yolunda qətiyyətli addımlar atdığını, 

demokratikləşməyə, elmi-texnoloji inkişafa ciddi önəm verdiyini birbaşa ifadə edirlər. 

Bütün bunların fonunda bir məqamı da xüsusi vurğulamaq yerinə düşərdi. "Əsrin müqaviləsi" 

imzalandıqdan sonrakı 25 il müddətində həyata keçirilən neft strategiyası sayəsində çox mühüm hadisələr baş 

verib. 1996-cı ildə dünyanın ən böyük qaz yataqlarından biri olan "Şahdəniz" yatağı üzrə kontrakt imzalanıb. 

"Çıraq" platformasından ilk neft 1997-ci ildə çıxarılıb. 1998-ci ildə bu neft fəaliyyəti bərpa edilmiş Bakı-

Novorossiysk kəməri ilə Qara dənizə ixrac edilməyə başlayıb. 1999-cu ildə Qara dənizin digər limanına – 

Supsaya Bakıdan neft kəməri çəkilib. 2002-ci ildə Bakı-Tbilisi-Ceyhan neft kəmərinin təməli qoyulub. 2006-cı 

ildə Bakı-Tbilisi-Ceyhan neft kəməri Türkiyənin Ceyhan limanında istifadəyə verilib. 2007-ci ildə Bakı-Tbilisi-

Ərzurum qaz kəməri istifadəyə verilib. 2012-ci ildə İstanbulda Azərbaycan ilə Türkiyə arasında TANAP 

layihəsinə imza atılıb. 2013-cü ildə TAP layihəsi Avropaya ixracda əsas qaz kəmərindən biri kimi seçilib. 

Əsasən, uğurla həyata keçirilən neft strategiyası nəticəsində əldə olunan gəlirlər hesabına Azərbaycan 50 

milyard ABŞ dolları həcmində valyuta ehtiyatlarına malikdir və bu faktor beynəlxalq maliyyə böhranları zamanı 

ölkəmizin iqtisadi təhlükəsizlik dayanıqlı inkişafının təminatçısı kimi çıxış edir. 

Beləliklə, "Əsrin müqaviləsi" Azərbaycanın dövlətçilik tarixində mühüm hadisələrdən biridir. O, faktiki 

olaraq dövlət quruculuğunun yeni mərhələyə qədəm qoymasını ifadə edən faktorlar sırasındadır. Bu prosesin 

geosiyasi aspektdə çox vacib cəhəti ondan ibarətdir ki, geosiyasi təbəddülatlara məruz qalan regionda sabitlik 

adası olan Azərbaycan müstəqil dövlət quruculuğunu beynəlxalq aləmdə nüfuzunu sürətlə yüksəltməklə inkişaf 

etdirir. Artıq ölkənin etibarlı tərəfdaş obrazı formalaşıb. Bütün bu deyilənlərin məntiqi nəticəsini ölkə başçısı 

nitqində çox lakonik və mükəmməl ifadə edib. Prezident İlham Əliyev vurğulayıb: "Azərbaycan bu gün o 

ölkələrdəndir ki, öz hesabına yaşayır. Bizim kifayət qədər böyük valyuta ehtiyatlarımız var, iqtisadiyyat 

dinamik şəkildə inkişaf edir, iqtisadi şaxələndirmə, neft-qaz amilindən asılılığın azaldılması istiqamətində çox 

önəmli addımlar atılmışdır və ölkəmizin gələcək inkişafı üçün nə siyasi, nə iqtisadi, nə hər hansı bir başqa 

maneə və ya problem yoxdur". 

  
Xalq qəzeti. - 2019.- 20 sentyabr. - № 207. - S. 1,3. 

“Əsrin müqaviləsi”: Əbədi müstəqillik, rifah və suverenlik bəxş edən tarixi hadisə 

 

Xəzər dənizinin Azərbaycan sektorunda yerləşən neft ehtiyatları ilə zəngin “Azəri”, 

“Çıraq”, “Günəşli” yataqlarının xarici şirkətlərlə birgə işlənməsinə dair müqavilənin 

imzalanmasının 25 ili tamam olur. Ulu öndər Heydər Əliyevin siyasi dühası, qətiyyətli iradəsi və 

uzaqgörənliyi sayəsində imzalanan həmin sənəd, faktiki olaraq, ölkənin uzunmüddətli 

inkişafının əsas qollarından birini təşkil edir. 25 illik təcrübə göstərdi ki, “Əsrin müqaviləsi” 

strateji aspektdə müstəqillik, suverenlik və sosial rifahı təmin edə bilən potensiala malik 

layihədir. Artıq onun, obrazlı desək, ikinci mərhələsi başlayıb. 2017-ci ildə Azərbaycan “XXI 

əsrin müqaviləsi” adlandırılan sənədi imzalayıb. Həmin sənəddə 2050-ci ilə qədər Azərbaycanın 

neft-qaz ehtiyatlarının hasilatı ilə bağlı beynəlxalq əməkdaşlıq əks olunub. Bunlardan başqa, 

“Əsrin müqaviləsi”nin geosiyasi dividendləri də göz qabağındadır.  

 

25 il əvvəl: strateji əhəmiyyətli sənədin imzalanması 

 

1994-cü il sentyabrın 20-də Bakıda Azərbaycan Respublikasının Dövlət Neft Şirkəti ilə dünyanın 

11 aparıcı transmilli neft şirkəti arasında “Azəri”, “Çıraq” və “Günəşli” yataqlarının birgə işlənməsi və 

hasilatın pay bölgüsü ilə bağlı “Əsrin müqaviləsi” adlanan mühüm bir sənədin imzalanmasından 25 il 

ötür. Sonrakı illərdə dünyanın 19 ölkəsini təmsil edən 41 neft şirkəti ilə daha 26 müqavilə imzalandı. 

Bu hadisələrin geosiyasi-iqtisadi və təhlükəsizlik təsirləri ancaq Azərbaycan sərhədləri ilə 

məhdudlaşmadı – onlar Avrasiyanın yeni geoiqtisadi xəritəsini müəyyənləşdirən faktorlar sırasına 

daxil oldu. Bu keyfiyyətdə “Əsrin müqaviləsi” indi də həm məzmununa, təyinatına, həm də regionda 

əməkdaşlıq prosesinə verdiyi yeni nəfəsə görə regional və qlobal geosiyasi proseslərdə öz 

əhəmiyyətini saxlayır. 

Bəli, şübhəsiz, ulu öndər Heydər Əliyevin yüksək dühasının, siyasi uzaqgörənliyinin və 

qətiyyətli iradəsinin birbaşa nəticəsi olan həmin mühüm sənəd müstəqil Azərbaycanın dövlətçilik 

tarixində xüsusi yer tutmaqdadır. Ötən əsrin 90-cı illərinin əvvəllərində Cənubi Qafqazda ziddiyyətlər, 

risklər və qeyri-müəyyənliklərlə dolu bir vəziyyət hökm sürürdü. Regionun taleyi, burada hansı 

qüvvələrin dominantlıq təşkil edəcəyi sual altında idi. Azərbaycanın dahi rəhbəri isə yaranmış 

vəziyyətə tamamilə fərqli meyarlarla yanaşdı və təcrübə Heydər Əliyevin tam haqlı olduğunu göstərdi. 

Konkret desək, ulu öndər kimin regionda hansı gücə sahib olmasından asılı olmayaraq Azərbaycanın 

müstəqil dövlətçilik kursuna uyğun addımlar atdı. Yəni böyük güclərin geosiyasi mübarizəsi bir növ 

ikinci dərəcəli faktor olaraq götürüldü. Buna, obrazlı olaraq, “risklərdən milli dövlətçiliyin xeyrinə 

istifadə etmək” də deyilə bilər. Rəsmi Bakı milli maraqlar çərçivəsində regionda mübarizə aparan 

böyük güclər arasında uğurlu balans yarada bildi. “Əsrin müqaviləsi” bu prosesdə ciddi rol oynadı. 

Bu hadisənin digər mühüm məqamı regionda yaranmış qeyri-müəyyənlikdən və havadarlarının 

ciddi dəstəyindən istifadə edərək Azərbaycana qarşı təcavüzkar siyasət yeridən Ermənistanın qarşısının 

alınması ilə bağlıdır. Çünki dünyanın ən böyük enerji şirkətlərinin daxil olduğu perspektivli 

müqavilənin mövcudluğu şəraitində erməni təcavüzünün arxa plana atılması təbii idi. Xarici siyasətdə 

atılan digər uğurlu addımlarla birlikdə “Əsrin müqaviləsi” cəbhədə atəşkəsin davamlı olmasını təmin 

etdi. 

“Əsrin müqaviləsi”nin başqa vacib və böyük əhəmiyyəti olan təsiri regional əməkdaşlıq 

potensialını əyani sübut etməklə bağlı idi. Belə ki, Azərbaycan göstərdi ki, çox sayda dövlətlərlə 

səmərəli əməkdaşlıq etməyə qadirdir. Konkret əldə edilən iqtisadi nəticələr isə həyata keçirilən 

proqramların faydalı olduğunun nümayişi idi. Faktlara nəzər salaq. 

“Azəri”, “Çıraq”, “Günəşli” yataqlarının çıxarıla bilən neft ehtiyatı 1,072 milyard ton həcmində 

müəyyən edilib. Bu, kifayət qədər böyük rəqəmdir. 2017-ci ilə qədər bu yataqlardakı neft və qaz 

ehtiyatlarının işlənməsinə təxminən 33 milyard dollar investisiya qoyulub. Həmin yataqlardan artıq 3,2 

milyard barrel neft hasil olunub. Həmin yataqlar blokundan ümumilikdə 30 milyard kubmetr səmt qazı 

hasil edilib. 

2001-ci ildən bu yana neft və qaz sazişləri çərçivəsində Dövlət Neft Fonduna daxilolmalar 

bütövlükdə 148,3 milyard ABŞ dolları həcmində olub. Onun 95,61 milyard dolları dövlət büdcəsinə 

transfer edilib. 9,3 milyard dolları isə strateji, infrastruktur və sosial layihələrə yönəldilib. Son 

məlumatlara görə, Neft Fondunun aktivləri 42,5 milyard dollar təşkil edir. 

Bütün bunların Azərbaycan xalqının rifah halının yaxşılaşdırılmasında, sosial təminatın 

yüksəldilməsində, iqtisadi inkişafın sürətli olmasında təsiri çox böyük olub. Belə ki, təkcə son 15 ildə 

Azərbaycanda Ümumi Daxili Məhsul (ÜDM) istehsalı 3,2 dəfə artıb. Konkret olaraq, qeyri-neft 

sahəsində ÜDM 2,8 dəfə çoxalıb. Sənaye məhsulu istehsalı isə 2,6 dəfə artıb. O cümlədən qeyri-neft 

sənayesində 2,2 dəfə, kənd təsərrüfatı məhsulları istehsalında isə 2 dəfəyə yaxın çoxalma olub. Dövlət 

büdcəsinin gəlirləri 13,5 dəfə artıb. Azərbaycanın strateji valyuta ehtiyatları 28 dəfə artaraq 50 milyard 

ABŞ dollarına çatıb. Mühüm faktdır ki, 2003-2018-ci illərdə ölkə iqtisadiyyatına 250 milyard ABŞ 

dollarına yaxın investisiya yatırılıb. 

 

Yeni mərhələ: “XXI əsrin müqaviləsi”nin perspektivləri 

 

“Əsrin müqaviləsi” Azərbaycanın hər bir regionunun inkişafında təkanverici rol oynayıb. 

Regionların inkişafına dair dövlət proqramları qəbul olunub. Onlardan üçü artıq uğurla reallaşdırılıb. 

Dövlət proqramları çərçivəsində regionlarda müasir infrastruktur formalaşdırılıb, yeni iş yerləri açılıb. 

Regionların inkişafına 67 milyard manatdan çox vəsait yönəldilib. 

Etiraf edək ki, qeyd edilənlər kifayət qədər ciddi uğurlardır. Cənubi Qafqazda ikinci belə 

göstəricilərə nail olan ölkə yoxdur. Ermənistan dərin böhran içərisindədir. “Əsrin müqaviləsi” 

Azərbaycana əldə etdiyi uğurları daha da inkişaf etdirmək şansını verib. Və məsələ yalnız sosial-

iqtisadi göstəricilərlə məhdudlaşmır. Bu müqavilə Azərbaycanın dünyada geosiyasi səhnədə layiqli 

yerini tutmasına böyük xidmət göstərdi. Məsələnin bu aspekti son dərəcə aktualdır. Çünki söhbət 

bütövlükdə “Əsrin müqaviləsi” ilə əsası qoyulan enerji siyasətinin böyük uğurla milli təhlükəsizliyin 

təmini kontekstində reallaşdırılmasından gedir. 

Azərbaycan 1994-cü ildən başlayaraq gərgin mübarizə şəraitində özünün geosiyasi statusunu 

təsdiq etməkdədir. Ulu öndər Heydər Əliyev Azərbaycan dövlətinin xarici siyasətinin prioritetlərini 

konkret tezislərlə bəyan edib. Həmin dövrdə Azərbaycan rəhbərliyinə və milli dövlətçiliyə qarşı ciddi 

təxribatların olmasına baxmayaraq, Heydər Əliyev bütün maneələri dəf edərək öz siyasi kursunu 

qətiyyətlə reallaşdırmaq əzmində olduğunu hamıya sübut etdi. “Əsrin müqaviləsi”nin 

imzalanmasından sonra baş verən hadisələr bu tezisin nə dərəcədə əhəmiyyətli olduğunu təsdiqləyir. 

Artıq 2000-ci illərin əvvəllərindən Azərbaycanın regional və qlobal geosiyasətdə rolu sürətlə 

artır. Bunun nəticəsidir ki, tarixi baxımdan qısa bir müddətdən sonra Azərbaycan BMT TŞ-nin qeyri-

daimi üzvlüyünə qəbul edildi. Ölkə rəhbərliyinin müdrik, təmkinli fəaliyyəti sayəsində BMT TŞ-dəki 

işlər çox uğurlu alındı. Eyni zamanda, Azərbaycan yeni beynəlxalq enerji layihələrində daha aktiv 

iştirak qabiliyyətinə malik olduğunu göstərdi. Konkret olaraq, “Cənub Qaz Dəhlizi”, “Bir kəmər, bir 

yol” layihəsi, “Şərq-Qərb” və “Şimal-Cənub” nəqliyyat dəhlizləri və digər böyük proqramların həyata 

keçməsi vurğulanan tezisin həqiqiliyini sübut etməkdədir. 

“Cənub Qaz Dəhlizi” layihəsi ilə bağlı birgə bəyannamə 2011-ci ildə Prezident İlham Əliyev və 

Avropa Komissiyasının ovaxtkı sədri Joze Manuel Barrozu tərəfindən imzalanıb. 2012-ci ilin iyununda 

isə Azərbaycanla Türkiyə arasında “Trans-Anadolu” (TANAP) qaz kəməri layihəsinə dair sazişə qol 

çəkilib. Bundan yeddi ay sonra “Trans-Adriatik” (TAP) layihəsi üzrə Albaniya, İtaliya və Yunanıstan 

arasında dövlətlərarası saziş imzalanıb. Bunlardan sonra “Əsrin müqaviləsi”nin ən böyük töhfələrindən 

biri hesab olunan və “XXI əsrin müqaviləsi” kimi tarixə düşən “Şahdəniz-2” üzrə yekun investisiya 

qərarı imzalanıb. Bu hadisə 2013-cü ilin dekabrında Bakıda baş tutub. Nəhayət, 2017-ci il sentyabrın 

14-də Bakı daha bir tarixi hadisəyə evsahibliyi etdi. Həmin gün Azərbaycan altı ölkənin on bir şirkəti 

ilə 2050-ci ilə qədər “Azəri”, “Çıraq” yataqlarının və “Günəşli” yatağının dərinlikdə yerləşən 

hissəsinin birgə işlənməsi və neft hasilatının pay bölgüsü haqqında düzəliş edilib yenidən işlənmiş 

sazişi imzaladı. 

Bununla “Əsrin müqaviləsi” yeni mərhələdə “XXI əsrin müqaviləsi”nə çevrildi. Bu o deməkdir 

ki, 1994-cü ildə imzalanan müqavilənin potensial imkanları hələ əsrlərə çatacaq gücə malikdir. XXI 

əsrin ortalarına qədər Azərbaycanın uğurlu və davamlı inkişafını təmin edən bu müqavilə sonrakı 

nəsillərin firavan və azad həyatını təmin edəcək. Bütün bunlar “Əsrin müqaviləsi” olmadan mümkün 

idimi? Bizcə, mümkün deyildi. Çünki Azərbaycan həmin müqaviləni imzalamaqla həm siyasi 

iradəsini, həm faydalı əməkdaşlıq qabiliyyətini, həm də suveren dövlət ola bilmək imkanını dünyaya 

nümayiş etdirdi. “Əsrin müqaviləsi” Azərbaycanın müstəqilliyini və suverenliyini əbədi edən vacib 

faktorlardan biridir! 

 

Newtimes.az 

 

Xalq qəzeti.-2019.-29 sentyabr.-№215.-S.1,3. 

“Əsrin müqaviləsi”nin sosial-iqtisadi inkişafımızda yeri və rolu 

 
Musa Quliyev, 

Milli Məclisin Əmək və sosial siyasət komitəsinin sədri 

 

Əsrin müqaviləsi ilə qoyduğumuz təməl XXI əsrdə Azərbaycan xalqının inkişafı, firavan həyatı, 

müstəqil Azərbaycan dövlətinin suverenliyinin daha da möhkəmlənməsi üçün gözəl imkanlar yaradır və 

inanıram ki, XXI əsr müstəqil Azərbaycan dövləti üçün ən xoşbəxt dövr olacaqdır. 

 

Heydər Əliyev 

Ümummilli lider 

 

Millətlərin və dövlətlərin taleyində elə hadisələr olur ki, uzun illər keçsə də öz əhəmiyyətini itirmir, 

nəsillərin yaddaşında yaşayır, dövlətin tarixinə qızıl hərflərlə yazılır. Bu baxımdan, biz 20 sentyabr 1994-cü il 

tarixində imzalanmış “Əsrin müqaviləsi” adlanan neft sazişini tam məsuliyyətlə və qürurla tarixi hadisə 

adlandıra bilərik. Doxsanıncı illərin əvvəllərində müstəqilliyini yenicə elan etmiş Azərbaycan dövlətinin 

möhkəm iqtisadi təməllər üzərində dayanması, müstəqilliyini qoruyub saxlaması və inkişaf etdirməsi üçün 

siyasi tədbirlərlə yanaşı, zəruri iqtisadi addımların atılmasına da ciddi ehtiyac var idi. Azərbaycanın dövlət 

müstəqilliyinin qorunub saxlanılmasında, möhkəmlənməsində müasir Azərbaycan dövlətinin qurucusu və banisi 

ümummilli lider Heydər Əliyevin tarixi xidmətlərindən biri də məhz bütün maneələrə və çətinliklərə 

baxmayaraq “Əsrin müqaviləsi” sazişini araya-ərsəyə gətirib həyata keçirməsi olmuşdur 

Ümummilli lider Heydər Əliyev haqlı olaraq qeyd edirdi ki, “Müstəqilliyi qazanmaq tarixi şansdır. Onu 

yaşatmaq isə müqəddəs vəzifədir.” Məhz bu müqəddəs vəzifəni həyata keçirmək üçün həmin dövrdə ulu öndər 

qonşu dövlətlərlə münasibətləri dostluq və tərəfdaşlıq müstəvisinə gətirmək, müharibəni dayandırmaq, dünyanın 

aparıcı dövlətlərinin və şirkətlərinin Azərbaycana olan marağını balanslaşdıraraq milli mənafeyə xidmət etməyə 

yönəltmək kimi tarixi missiyanı böyük dövlət xadimi olaraq ardıcıl şəkildə, yorulmaz əzmlə və siyasi ustalıqla 

həyata keçirə bildi. Əsrin müqaviləsi təkcə bir iqtisadi layihə deyil, həm də, Azərbaycanın siyasi və iqtisadi 

müstəqilliyinin qorunmasına, möhkəmlənməsinə, vətəndaşlarımızın sosial rifah halının yüksəlməsinə xidmət 

edən böyük siyasi və sosial əhəmiyyət kəsb edən bir tarixi hadisədir. 

Azərbaycanın “qara qızıl”ının dünya bazarına ixrac olunmasından ölkəmizə böyük həcmdə valyuta 

gəlirləri daxil olmağa başladı. Neft gəlirlərinin və aktivlərinin səmərəli idarə olunmasının, sosial-iqtisadi 

inkişafa yönəldilməsinin, və gələcək nəslə saxlanılmasının təmin edilməsi məqsədi ilə o dövrdə ARDNŞ-nin 

Birinci vitse-prezidenti vəzifəsində çalışan cənab İlham Əliyevin təşəbbüsü ilə yeni bir qurum – Azərbaycan 

Respublikasının Dövlət Neft Fondu yaradıldı. Əsas prinsipi şəffaflıq və səmərəlilik sayılan Dövlət Neft 

Fondunda toplanan vəsaitlərin bir qismi aktivlər şəklində gələcək nəsillərə saxlanılır, bir hissəsi isə ölkəmizin 

sosial-iqtisadi tərəqqisi üçün istifadə olunur. İndiyədək Dövlət Neft Fondundan dövlət büdcəsinə transfertlər 

105 milyard 615 milyon manat təşkil etmişdir ki, bu vəsaitin böyük hissəsi sosial layihələrin 

maliyyələşdirilməsinə yönəldilmişdir. 

Əsrin müqaviləsinin imzalanmasından 26 il keçir. Bu illər ərzində Azərbaycan dövləti sosial-iqtisadi in-

kişaf tempinə görə bir çox dövlətlərin yüz illərlə keçə bilmədiyi tərəqqi yolunu keçmişdir. Azərbaycanın 

intibahı və tərəqqisində neft kontraktlarının rolu bu günümüzün və sabahımızın tarixi reallığıdır. 

Əyanilik üçün bir neçə sosial-iqtisadi indikatorlara nəzər salaq. Əgər 1993-cü ildə adam başına düşən 

ümumdaxili məhsul 180 manat təşkil edirdisə, bu göstərici 2003-cü ildə 872,7 manat, 2019-cu ildə isə 8247 

manat təşkil etmişdir. Başqa sözlə, Əsrin müqaviləsinin qüvvədə olduğu, Azərbaycan iqtisadiyyatına böyük 

dividentlər gətirdiyi 26 il ərzində ölkəmizin adambaşına ÜDM 45 dəfə artmışdır. Bu illər ərzində Azərbaycan 

yoxsul ölkələr siyahısından birdəfəlik çıxaraq orta gəlirləri yuxarı olan ölkələr sırasında ön pillədə 

qərarlaşmışdır. Hədəfimiz isə dünyanın inkişaf etmiş dövlətlərin səviyyəsinə yüksəlməkdir. 

Yoxsulluq 2003-cü ildəki 49 faizdən, 2019-cu ildə 4,8 faizə qədər azalmışdır. Əhalinin pul gəlirləri 

artaraq Azərbaycan vətəndaşlarının sosial rifahının ilbəil yüksəlməsini təmin etmişdir. Əgər 1993-cü ildə 

əhalinin pul gəlirləri 155 manat təşkil edirdisə, 2003-cü ildə pul gəlirləri 700,7 manat, 2019-cu ildə isə 5758,6 

manat təşkil etmişdir. Pul gəlirlərinin ilbəil artmasına rəğmən inflyasiya getdikcə azalmışdır. Faktlara müraciət 

edək: Əgər 1994-cü ildə inflyasiyanın səviyyəsi əvvəlki ilə nisbətən 1763,5 faiz idisə, bu göstərici 2019-cu ildə 

3,7 faiz təşkil etmişdir. 

Əsrin müqaviləsi təkcə neft sektorunun inkişafına yönələn bir layihə deyildir. Eyni zamanda, qeyri-neft 

sektorunun inkişafına da ciddi təkan vermiş mühüm hadisədir. Bütövlükdə iqtisadiyyatımızın inkişafı ölkədə 

işsizliyin minimuma endirilməsinə şərait yaratmış oldu. Əgər 1993-94-cü illərdə əmək qabiliyyətli iki adamdan 

biri işsiz idisə, 2019-cu ildə işsizlik göstəricisi 4,8 faizə enmişdir. Təkcə 2004-2019- cu illərdə respublikamızda 

2 milyon 389 min 400 daimi iş yeri yaradılmışdır. 

Cənab Prezident İlham Əliyevin fərmanı ilə qəbul olunan və bu gün də uğurla icra edilən Regionların 

sosial-iqtisadi inkişafı üzrə dörd dövlət proqramı bütün regionlarımızın harmonik inkişafını təmin etdi. 

Regionlarda yol, işıq, qaz kimi problemlər köklü şəkildə həll olunmuş, müasir infrastruktur formalaşmış, 

əhalinin məşğulluq səviyyəsi artmışdır. Bu illər ərzində regionların inkişafına 70 milyard manatdan çox vəsait 

yönəldilmiş, ölkə üzrə yeni açılan iş yerlərinin 75 faizi regionların payına düşmüşdür. 

Neft müqavilələrinin uğurla həyata keçirilməsi, Azərbaycanın neft və karbohidrogen ehtiyatlarının 

əlverişli şərtlərlə dünya bazarlarına çıxarılması təhsil, səhiyyə, mədəniyyət, idman və digər sahələrdə sosial 

layihələrin uğurla icra olunmasına şərait yaratmışdır. Bu illər ərzində 3600-dən çox məktəb binası, 700-dən artıq 

səhiyyə müəssisəsi tikilmiş və ya əsaslı təmir olunmuş, vətəndaşlarımızın keyfiyyətli təhsil və səhiyyə 

xidmətləri alması üçün hər cür şərait yaradılmışdır. 5000-dən çox Azərbaycan gənci müxtəlif dövlət proqramları 

çərçivəsində dünyanın aparıcı universitetlərində mükəmməl ali təhsil almaq imkanı əldə etmişdir. Bu məqsədlə, 

Dövlət Neft Fondu tərəfindən “Xaricdə təhsil üzrə Dövlət Proqramı”nın maliyyələşməsinə 212,7 milyon manat 

vəsait ayrılmışdır. Yeri gəlmişkən, bildirmək istəyirəm ki, Prezident İlham Əliyev tərəfindən təsdiq edilmiş 

“2019-2023- cü illər üçün Azərbaycan Respublikasında Ali Təhsil sisteminin beynəlxalq rəqabətliliyin 

artırılması üzrə Dövlət Proqramı”nın həyata keçirilməsi üçün Dövlət Neft Fondundan 77,9 milyon manat 

məbləğində vəsaitin transfer edilməsi nəzərdə tutulur. 

Azərbaycan dövlətinin iqtisadi qüdrəti artdıqca sosial müdafiəyə ehtiyacı olan vətəndaşların da sosial 

təminatları etibarlı şəkildə yüksəlmişdir. Bu illər ərzində Azərbaycanda doxsanıncı illərin əvvəllərində mövcud 

olan çadır şəhərciklərinin hamısı ləğv olunmuş, qaçqın və məcburi köçkünlər üçün 115 müasir qəsəbə salınmış, 

3,6 milyon kvadratmetr mənzil sahəsi tikilmiş 350 min nəfərdən çox məcburi köçkün soydaşımız hər cür şəraiti 

olan evlərlə təmin olunmuşdur. Bütün bu tədbirlərə Dövlət Neft Fondunun büdcəsindən 2 milyard 642 milyon 

manat vəsait xərclənmişdir. 

Şəhid ailələrinin, Qarabağ müharibəsi əlillərinin, müharibə veteranları və əlillərinin müalicəsi, sosial 

müdafiəsi, mənzil təminatı sahəsində böyük işlər görülmüş və onlara qayğı ilbəil artır. Azərbaycan 

Respublikasının Birinci vitse-prezidenti Mehriban xanım Əliyevanın rəhbərlik etdiyi Heydər Əliyev Fondunun 

humanistlik və xeyriyyəçilik fəaliyyəti ilbəil genişlənir, ehtiyacı olan daha çox insanı əhatə edir. Azərbaycanın 

sərhədlərini aşaraq dünyanın müxtəlif guşələrində ölkəmizin sülhsevər, xeyirxah obrazını daha parlaq şəkildə 

ifadə edir. 

Ölkəmizin iqtisadi qüdrəti artdıqca aparılan sosial-iqtisadi islahatlar nəticəsində ölkə üzrə minimum 

əməkhaqqı 2019-cu ildə 250 manata çatdırılmış və yaxud 27,8 dəfə artmışdır. Orta aylıq əməkhaqqının məbləği 

2003-cü ildəki 78,8 manatdan artaraq 2019-cu ildə 634,8 manat təşkil etmiş və yaxud 8,2 dəfə artmışdır. Bu 

rəqəm mədən sənayesi sektorunda 3600 manatdan yuxarı təşkil edir. 

Bu illər ərzində vətəndaşların pensiya təminatı sahəsində ciddi uğurlar əldə olunmuşdur. Pensiyanın 

minimum məbləği 2003-cü ildə 20,4 dollar təşkil edirdisə hazirda bu rəqəm 120 dollara yaxın, pensiyanın orta 

məbləği isə hazırda 180 dollara qədər yüksəlmişdir. 

Biz ölkəmizin gücünü, qüdrətini 2016-ci ilin Aprel döyüşlərində, Günnüt zəfərində və bu il iyulun 12-

16-da Tovuz döyüşlərində bir daha bütün dünyaya göstərdik. 

Azərbaycanın neft strategiyası cənab Prezident İlham Əliyevin qətiyyətli siyasəti nəticəsində davam 

edir, Azərbaycan xalqına yeni uğurlar bəxş edir. Prezident İlham Əliyevin siyasi iradəsi və uzaqgörənliyi 

sayəsində 2017-ci il sentyabr ayının 14-də Bakı şəhərində 6 ölkənin 11 şirkəti ilə neft yataqlarının birgə 

işlənməsi ilə bağlı sazişin Əsrin müqaviləsinin 2050-ci ilə qədər uzadılması təmin edilmişdir. 

Prezident İlham Əliyevin rəhbərliyi altında Azərbaycan neft kapitalını insan kapitalına çevirməklə, 

dayanıqlı inkişafını təmin etmiş oldu. Möhtərəm Prezidentimiz haqlı olaraq qeyd edir: “Əsrin müqaviləsi bizə 

imkan verdi ki, neftdən gələn gəlirləri qeyri-neft sektoruna yönəldək. Hesab edirəm ki, bu sahədə də bir çox neft 

hasil edən ölkələrdən fərqli olaraq Azərbaycan nefti insan kapitalına çevirə bildi. Çünki neft həm xeyir, həm də 

başağrısı, problem gətirə bilər. Biz bilirik ki, dünyada neft üstündə əvvəlki dövrlərdə də, hazırda da mübarizələr, 

münaqişələr gedir, qan axıdılır. Neft hasilatı hələ o demək deyil ki, ölkələr çiçəklənəcək, orada inkişaf olacaq. 

Neftlə zəngin olan bir çox ölkələrdə bu gün müşahidə edilən mənzərə bunun əksini deyir. Ona görə, bizim əsas 

vəzifəmiz ondan ibarət idi ki, neft gəlirlərini insan kapitalına çevirək və hər bir Azərbaycan vətəndaşı bu müsbət 

dəyişikliyi görsün”. 

Ölkənin sərhədlərini təkcə onun hərbi gücü qorumur. Vətəni həm də onun siyasi gücü, iqtisadi qüdrəti, 

rəhbərinin fəhmi, siyasi iradəsi, çevikliyi, cəsarəti qoruyur. Bu baxımdan, Əsrin müqaviləsi bizim hərbi, siyasi, 

iqtisadi gücümüzə yeni güc qatdı, nəfəs verdi. Bakıdan Ceyhana, Supsaya, Novorossiyskiə, Qarsa, Ərzuruma 

uzanan kəmərlər, dəmir yolu həm də müasir Azərbaycanı mütərəqqi dünyaya bağlayır. Dünya bu kəmərlər 

vasitəsi ilə Azərbaycanın mərd, isti və etibarlı əlini sıxır. 

 

Xalq qəzeti. - 2020.- 18 sentyabr. - № 189. - S. 3. 

“Əsrin müqaviləsi” – Azərbaycanın strateji inkişaf konsepsiyasının təməli 

 
Vaqif Bayramov 

 
“Əsrin müqaviləsi”nin hazırlanmasında, imzalanmasında iştirak etdiyimə görə özümü çox 

xoşbəxt hesab edirəm. Üzərimə götürdüyüm məsuliyyəti dərk edirəm və ümidvaram ki, gələcək nəsillər 

bu gün burada baş verən tarixi hadisəni layiqincə qiymətləndirəcəklər. 

 

Heydər Əliyev 

Ümummilli lider 

 

Bizim bugünkü inkişafımız, bugünkü nailiyyətlərimiz, Azərbaycanın, həqiqətən, müstəqil ölkə 

kimi dünya birliyinə qədəm qoyması böyük dərəcədə “Əsrin kontraktı”nın imzalanması ilə bağlıdır. Bu, 

çox cəsarətli və müdrik addım idi. Əgər 1994-cü ildə Heydər Əliyevin təşəbbüsü ilə “Əsrin kontraktı” 

imzalanmasaydı, bu gün təsəvvür etmək mümkün deyil ki, Azərbaycan hansı vəziyyətdə ola bilərdi. 

Ölkəmizdə görülən quruculuq-abadlıq işlərinin, dayanıqlı iqtisadiyyatımızın, böyük valyuta 

ehtiyatlarımızın əsas mənbəyi “Əsrin kontraktı”dır. 

 

İlham Əliyev 

Azərbaycan Respublikasının Prezidenti 

 

Müstəqil Azərbaycanı müasir, güclü, davamlı iqtisadi inkişafa malik dövlətə çevirmək üçün ümummilli 

lider Heydər Əliyev gələcək siyasi-iqtisadi islahatların köklü transformasiyasının əsası olacaq neft 

strategiyasını müəyyənləşdirib. Bu strategiya xarici investorların Azərbaycanın neft yataqlarının işlənilməsinə 

cəlb edilməsini, xam neftin daşıma yollarının şaxələndirilməsini, neft gəlirlərinin səmərəli idarə olunmasını və 

ölkəmizin yeni inkişaf mərhələsinə qədəm qoymasını gerçəkləşdirib. 

Azərbaycanın strateji inkişaf konsepsiyasının təməli isə “Əsrin müqaviləsi” ilə qoyulub. Bu müqavilə 

heç də asanlıqla reallaşmayıb. Xalqın təkidi ilə 1993-cü ildə yenidən siyasi rəhbərliyə qayıdan ulu öndər, ilk 

növbədə, ölkədə siyasi sabitlik yaradıb, respublikanı labüd fəlakətlərdən xilas edib, iqtisadi sahədə taleyüklü 

dəyişikliklərə başlayıb. Müstəqil Azərbaycanın iqtisadi suverenliyini əks etdirən ilk beynəlxalq sazişin – “Əsrin 

müqaviləsi”nin imzalanmasına nail olub. Bu prosesdə– danışıqların aparılmasında, yeni neft strategiyasının 

hazırlanması və uğurla həyata keçirilməsində o zaman ARDNŞ-in birinci vitse-prezidenti, Milli Məclisin 

deputatı olan cənab İlham Əliyev də fəal iştirak edib. Yeri gəlmişkən, həmin vaxt keçirilən görüşlərdə müəyyən 

fikir ayrılıqları da yaranıb və hətta bəzi mərhələlərdə müzakirələrin dayandırılması təhlükəsi ortaya çıxıb. 

Sonralar bu barədə Prezident İlham Əliyev bildirib: “Biz xarici şirkətlərə deyirdik: siz ayrı-ayrı şirkətlərin 

maraqlarını müdafiə edirsiniz. Biz isə ölkənin və Azərbaycan xalqının maraqlarını müdafiə edirik. Əgər siz 

səhvə yol versəniz, bu, sizin şirkətin yalnız bir layihəsində öz əksini tapacaq, əgər biz səhv etsək, bu səhv bütün 

Azərbaycan xalqının mənafeyinə xələl gətirəcəkdir. Başqa sözlə, biz heç cür heç bir səhvə yol verə bilmərik”. 

Bəli, belə çətinliklərə baxmayaraq, müqavilə Azərbaycanın milli mənafeyinə uyğun hazırlanaraq, imzalanıb. 

Beləliklə, ümummilli lider Heydər Əliyevin rəhbərliyi ilə 1994-cü il sentyabrın 20-də Azərbaycanın XX 

əsr tarixində siyasi, iqtisadi və strateji əhəmiyyətinə görə ən mühüm müqavilələrdən biri – Xəzər dənizinin 

Azərbaycan sektorunda yerləşən “Azəri”, “Çıraq” neft yataqlarının və “Günəşli” neft yatağının bir hissəsinin 

müştərək işlənməsi və hasilatın pay bölgüsü haqqında sazişlə – “Əsrin müqaviləsi” ilə dövlətimizin yeni neft 

siyasətinin təməli qoyulub. 

Dəyəri 7,4 milyard dollar olan “Əsrin müqaviləsi”nə dünyanın 7 ölkəsini (Azərbaycan, ABŞ, Böyük 

Britaniya, Rusiya, Türkiyə, Norveç və Səudiyyə Ərəbistanı) təmsil edən 11 beynəlxalq neft şirkəti (Amoco, BP, 

McDermott, UNOCAL, ARDNŞ, Lukoil, Statoil, Türkiyə Petrolları, Pennzoil, Ramco, Delta) qoşulub. Həmin 

şirkətlər tərəfindən qısa bir vaxt ərzində işçi strukturlar – Rəhbər Komitə, Azərbaycan Beynəlxalq Əməliyyat 

Şirkəti (ABƏŞ) və Məsləhət Şurası yaradılıb. Saziş 1994-cü il dekabrın 12-də Azərbaycan parlamentində 

ratifikasiya olunub. 

Yeri gəlmişkən, xatırladaq ki, “Əsrin müqaviləsi”ndən sonra 19 ölkəni təmsil edən 41 neft şirkəti ilə 

daha 26 saziş imzalanıb. 

İlkin hesablamalara görə, “Azəri”, “Çıraq” yataqlarının və “Günəşli” yatağının dərinlikdə yerləşən 

hissəsində çıxarıla bilən neft ehtiyatı 511 milyon ton olsa da, sonralar yeni qiymətləndirmələrə əsasən, neft 

ehtiyatı 1.072 milyard ton həcmində müəyyənləşdirilib. 

Onu da qeyd edək ki, adları çəkilən nəhəng yataqlar blokunun istismarı üç mərhələdə nəzərdə 

tutulmuşdu. Başlanğıc mərhələdə, yəni 1997-ci il noyabrın 7-də “Çıraq” platformasından ilk neft hasil edildi və 

növbəti mərhələlər də uğurla gerçəkləşdirildi. 

Müqavilənin müddəalarını nəzərdə tutulan müddətdə icra etmək və artan neft hasilatını beynəlxalq 

bazarlara daşımaq üçün yeni neft kəmərləri tikilib istifadəyə verildi: 

–1997-ci ilin sonlarında neft Bakı-Novorossiysk kəməri ilə Qara dənizə ixrac edilməyə başlandı; 

–1999-cu ildə Qara dənizin digər limanına – Supsaya Bakıdan neft kəməri çəkilib istifadəyə verildi. 

Beləliklə, 1999-cu ilin dekabrında Azərbaycan nefti ilə doldurulan ilk tanker dünya bazarlarına çıxarıldı; 

–2002-ci ildə ümummilli lider Heydər Əliyevin davamlı səyləri nəticəsində “Əsrin müqaviləsi”ndə 

nəzərdə tutulan, lakin çoxlarının əfsanə hesab etdiyi əsas neft kəməri –Bakı-Tbilisi-Ceyhanın təməli qoyuldu. 

Qlobal önəm daşıyan bu kəmər Azərbaycanın enerji dəhlizinə çevrilməsi istiqamətində mühüm addım idi. 2005-

ci il mayın 25-də Prezident İlham Əliyevin iştirakı ilə Bakı-Tbilisi- Ceyhan neft kəmərinin açılış mərasimi 

keçirildi, 2006-cı ildə Türkiyənin Ceyhan limanından Azərbaycan neftinin nəqlinə başlanıldı. 

Burada diqqətçəkən bir göstəricini də xatırlatmaq istərdik. Mütəxəssislərin bildirdiyinə görə, 

Azərbaycan neftinin Xəzər dənizindən dünya bazarlarına çıxarılması üçün Yer planetinin ekvatorunun 

uzunluğunun 1/10-i həddində olan (Bakı-Novorossiysk (1330 kilometr), Bakı-Supsa (833 kilometr) və Bakı- 

Tbilisi-Ceyhan əsas ixrac neft boru kəməri (1768 kilometr) neft kəmərləri tikilib. 

Qeyd edək ki, cari ilin əvvəlinədək “Azəri-Çıraq-Günəşli” yataqlar blokunun işlənməsinə 36 milyard 

dollardan çox investisiya qoyulub və həmin blok üzrə 500 milyon ton neft hasil edilib, 40 milyard kubmetrdən 

artıq səmt qazı hasil edilərək Azərbaycan hökumətinə verilib. 

Artıq 1999-cu ildən etibarən “Azəri-Çıraq-Günəşli” (AÇG) layihəsinin iştirakçıları tərəfindən mənfəət 

neftindən gəlir əldə edilir. Cari il sentyabrın 1-dək dünya bazarlarında Azərbaycanın payına düşən 305 milyon 

ton mənfəət nefti satılıb ki, bu da həmin vaxtadək çıxarılan AÇG neftinin 59 faizini təşkil edir. Mənfəət neftinin 

həcmi ilbəil artır. Bu ilin ötən 8 ayında “Azəri-Çıraq- Günəşli” yataqlarından hasil edilən 16 milyon ton neftin 

12 milyon tonu, yəni 75 faizi Azərbaycanın payına düşən mənfəət nefti olub. 

Ümummilli liderimiz Heydər Əliyevin 1999-cu il dekabrın 29- da imzaladığı müvafiq fərmanla 

karbohidrogen gəlirlərinin səmərəli idarə edilməsi, nəsillərarası ədalətli bölgünün təmin olunması və həmin 

vəsaitlərin prioritet sahələrin inkişafına yönəldilməsi məqsədilə Azərbaycan Respublikası Dövlət Neft Fondu 

yaradılıb. Qısa müddət ərzində dünyanın ən şəffaf fondlarından birinə çevrilən bu fond vəsaitlərin səmərəli və 

şəffaf idarə olunması sayəsində hazırkı və gələcək nəsillər üçün uzunmüddətli maliyyə gəlirliliyini təmin edib. 

 

“Yeni əsrin müqaviləsi” Azərbaycanın maraqlarını tam təmin edir 

 

Üç il bundan əvvəl – 2017-ci il sentyabrın 14-də Prezident İlham Əliyev və birinci xanım Mehriban 

Əliyevanın iştirakı ilə Bakıda Xəzər dənizinin Azərbaycan sektorundakı “Azəri”, “Çıraq” yataqlarının və 

“Günəşli” yatağının dərinlikdə yerləşən hissəsinin birgə işlənməsi və neft hasilatının pay bölgüsü haqqında 

düzəliş edilmiş və yenidən tərtib olunmuş sazişin imzalanması mərasimi keçirildi. Saziş Azərbaycan 

Hökumətinin, SOCAR-ın, BP, “Chevron”, “Inpex”, “Statoil”, “ExxonMobil”, “TP”, “Itochu” və “ONGC 

Videsh” şirkətlərinin rəsmiləri tərəfindən imzalandı. Sənədə əsasən BP layihənin operatoru olaraq qaldı. Saziş 

Milli Məclis tərəfindən həmin ilin oktyabrın 31-də ratifikasiya olundu. 

Beləliklə, həmin tarix ölkəmizin həyatına çox əlamətdar bir gün kimi yazıldı, “Azəri-Çıraq-Günəşli” 

nəhəng neft yatağının işlənilməsində yeni dövr başlandı. 

Sazişin bir hissəsi olaraq SOCAR-ın AÇG-dəki iştirak payı 11,65 faizdən 25 faizə qaldırıldı və 

beynəlxalq tərəfdaş şirkətlərin Dövlət Neft Fonduna 3,6 milyard dollar bonus ödəyəcəkləri qərara alındı. 

Azərbaycana çatacaq mənfəət neftinin səviyyəsinin isə 75 faiz təşkil edəcəyi nəzərdə tutuldu. Bununla da 

ölkəmizin ümumi mənfəət göstəricisi 89,1 faiz hesablandı ki, bu da gələcəkdə yeni strateji layihələrə başlamağa 

zəmin yaratmaq demək idi. 

O da vurğulanmalıdır ki, bu sazişin ardınca, SOCAR və tərəfdaşları arasında AÇG müqavilə ərazisi 

üçün əlavə bir hasilat platformasının qiymətləndirilməsi məqsədilə mühəndis-layihə işlərinin irəli aparılması 

haqqında da razılaşma əldə olunub. 

“Yeni əsrin müqaviləsi”nin imzalanması ilə Azərbaycanın neft strategiyasının yeni mərhələsinin əsası 

qoyulub. Bu isə müasir Azərbaycan tarixində yeni eranın başlanması, ölkənin siyasi və iqtisadi təhlükəsizliyinə 

əlavə təminat, yeni investisiya qoyuluşu, ÜDM-in artımı, yeni iş yerləri və sosial rifahın yaxşılaşdırılması 

deməkdir. 

 

Azərbaycan Avrasiyanın yeni enerji xəritəsini tərtib edir 

“Əsrin müqaviləsi”nin imzalanmasından ötən müddətdə ölkə iqtisadiyyatının, xüsusən sənayenin, o 

cümlədən, neft sektorunun şaxələndirilməsi, beynəlxalq standartlara uyğun yenidən qurulması, innovativ 

texnologiyalarla təchiz olunması, yeni idarəçilik metodlarının mənimsənilməsi üçün geniş imkanlar yaranıb. 

Xarici neft şirkətləri ilə birlikdə axtarış-kəşfiyyat, qazma, tikinti və hasilat üzrə böyük iş həcmi reallaşdırılıb və 

uğurlu nəticələr alınıb. Nəhəng “Şahdəniz” qaz-kondensat yatağı, orta səviyyəli “Əşrəfi” və “Qarabağ” yataqları 

aşkar edilib, “Abşeron” və “Ümid” yataqlarının işlənilməsinə başlanılıb. 

SOCAR-ın birinci vitse-prezidenti, akademik Xoşbəxt Yusifzadənin sözlərinə görə, işlənmənin 

əvvəlindən indiyədək Xəzər dənizinin Azərbaycan sektorundakı “Şahdəniz” yatağından 129 milyard 

kubmetrdən artıq təbii qaz və 29 milyon tondan çox kondensat hasil olunub. 

Akademik daha sonra qeyd edib ki, “Əsrin müqaviləsi” Azərbaycanı dünyaya yenidən neft ölkəsi kimi 

tanıdıbsa, 1999-cu ilin iyununda ehtiyatları bu günə 1,2 trilyon kubmetr qazdan və 240 milyon ton 

kondensatdan ibarət olan nəhəng “Şahdəniz” yatağının kəşf edilməsi və “Şahdəniz” qaz layihəsinin 

müvəffəqiyyətlə həyata keçirilməsi isə ölkəmizə dünyaya böyük miqdarda qaz ixrac edən bir ölkə kimi nüfuz 

qazandırıb. “Şahdəniz-2” layihəsi çərçivəsində Azərbaycan qazının Avropaya nəql edilməsi və bu məqsədlə 

Cənub Qaz Dəhlizinin çəkilməsi bizim müasir qaz epopeyamızın ən parlaq fəsli kimi artıq tarixə yazılıb. 

Xatırladaq ki, dünyanın ən zəngin qaz yataqlarından biri olan “Şahdəniz” keçən əsrin ortalarında 

azərbaycanlı geoloqlar tərəfindən kəşf edilib, lakin müvafiq texnologiyaların olmamasına görə istismarı 

dayandırılıb, yatağın potensial imkanları müəyyənləşdirilməyib. Lakin 1996-cı ildə Azərbaycan 

Respublikasının Dövlət Neft Şirkətinin beynəlxalq neft şirkətləri ilə yaratdığı konsorsium yatağın qazla zəngin 

olmasını aşkarlayıb və nəticə gözləniləndən böyük olub. Belə ki, yataqda 1,2 trilyon kubmetr qazın olması 

ehtimal edilib. Bununla da “Şahdəniz” dünyada azsaylı nəhəng qaz yataqlarından biri hesab olunub. 

“Şahdəniz” yatağının ikinci mərhələsinin işlənməsi üçün konsorsium üzvləri 2013-cü il dekabrın 17- də 

Bakıda növbəti tarixi qərara imza atıb. İmzalanma mərasimi Heydər Əliyev Mərkəzində müxtəlif ölkələrin 

rəsmi nümayəndələrinin iştirakı ilə keçirilib. Müqaviləyə əsasən, layihəyə 28 milyard dollar sərmayənin cəlb 

edilməsi nəzərdə tutulub. 

Sonrakı illərdə “Ümid” və “Abşeron” yataqlarının kəşfi Azərbaycanın böyük qaz ehtiyatlarına sahib 

olduğunu təsdiq edib. Beləliklə, Azərbaycanın təbii resurslar tarixində yeni bir səhifə açılıb. 

Azərbaycan Prezidenti İlham Əliyev bu il avqustun 10-da Heydər Əliyev adına Bakı dərin özüllər 

zavodunda “Qarabağ” yatağının dayaq bloku ilə tanışlıqdan sonra Azərbaycan Televiziyasına müsahibəsində 

gələn il “Abşeron” qaz-kondensat yatağından da ilk qazın hasilatının gözlənildiyini, bu yatağının işlənilməsinin 

iki mərhələsi olacağını qeyd edib: “Birinci mərhələ nəticəsində 1,5 milyard kubmetr qaz hasil ediləcək və bu 

qaz Azərbaycanda istehlak olunacaq. Çünki artan sənaye potensialımız diktə edir ki, bizə əlavə resurslar 

lazımdır. Ona görə 1,5 milyard kubmetr qaz ölkə daxilində istehlak olunacaq. Biz “Abşeron” yatağının ikinci 

mərhələsinin başlanmasına da yaxınlaşırıq. Orada hasilat yəqin ki, 3-4 dəfə artıq olacaqdır. Bu da bizim qaz 

potensialımıza müsbət təsir göstərəcəkdir”. 

Prezident İlham Əliyev müsahibəsində “Qarabağ” yatağı barədə də ətraflı danışıb. Bildirib ki, ötən əsrin 

90-cı illərində Heydər Əliyevin neft strategiyasının uğurlu icrası nəticəsində pay bölgüsü haqqında kontrakt 

imzalanıb. Həmin vaxt bu yataqda 3 quyu qazılıb. Lakin xarici tərəfdaşlar “Qarabağ” yatağının səmərəliliyinə 

inanmayıblar və müqaviləyə xitam verərək, yatağı tərk ediblər. Ancaq Azərbaycan mütəxəssisləri tam əmin 

idilər ki, “Qarabağ” yatağının çox böyük potensialı var. Həyat bu fikrin doğruluğunu təsdiqlədi. Cari il qazılan 

dördüncü quyu səmərəli oldu və beləliklə, yataq tam kəşf edildi. 

SOCAR-ın “BOS Şelf” şirkəti tərəfindən tikilən, Azərbaycanın ən zəngin karbohidrogen mənbələrindən 

biri olan “Qarabağ” yatağında neft-qaz kəşfiyyatı və hasilatı üçün nəzərdə tutulan eyniadlı dayaq bloku texnoloji 

baxımdan nəhəng və mürəkkəb qurğudur. Dayaq blokunun dənizə yola salınması, həm də onu göstərir ki, artıq 

Azərbaycan şirkətləri beynəlxalq səviyyədə iş aparmaq gücünə malikdirlər. 

 

Azərbaycanın beynəlxalq bazarlarda iştirakının genişləndirilməsi ölkəmizin qüdrətini daha da 

artırır 

 

Artıq Azərbaycan hasil etdiyi qazı qonşu dövlətlərə ixrac edir və Avropa bazarına ixraca başlamaq üçün 

yeni kəmərlər tikilib: 

– 2007-ci ildə Bakı-Tbilisi-Ərzurum qaz kəməri (Cənubi Qafqaz qaz boru kəməri) istifadəyə verilib və 

“Şahdəniz” yatağının birinci mərhələsi çərçivəsində hasil edilən qaz Gürcüstan, Türkiyə və Yunanıstana ixrac 

edilməyə başlanıb; 

– 2012-ci ildə Azərbaycan Prezidenti İlham Əliyev və Türkiyə Respublikasının Baş Naziri Rəcəb 

Tayyib Ərdoğanın təşəbbüsü ilə İstanbulda Azərbaycan ilə Türkiyə arasında TANAP (Trans-Anadolu təbii qaz 

boru kəməri) layihəsinə imza atılıb; 

– 2013-cü ildə “Şahdəniz” konsorsiumu TANAP qaz kəməri ilə daşınacaq Azərbaycan qazının Avropa 

bazarına çatdırılması üçün Türkiyə sərhədini İtaliyanın cənubuna birləşdirən TAP (Trans Adriatic Pipeline) 

layihəsini seçib və hazırda kəmərin çəkilməsi istiqamətində işlər tamamlanmaq üzrədir. 

Bu layihələr “Şahdəniz” yatağını İtaliyanın cənubuna birləşdirməklə “Cənub Qaz Dəhlizi” layihəsinin 

reallaşmasına imkan verir. 

2018-ci il mayın 29-da Səngəçal terminalında rəsmi açılış mərasimi keçirilən Cənub Qaz Dəhlizinin 

önəmli hissəsi olan TANAP enerji təhlükəsizliyi məsələlərinin həlli üçün əvəzolunmaz infrastruktur layihəsidir. 

“Cənub Qaz Dəhlizi” layihəsinin əsas elementlərindən biri olan Cənubi Qafqaz Boru Kəmərinin 

genişləndirilməsi başa çatdıqdan sonra, 2018-ci il iyunun 30-dan “Şahdəniz-2” çərçivəsində Türkiyəyə 

kommersiya təyinatlı qaz həcmlərinin nəqlinə başlanılıb. 

2018-ci il iyunun 12-də Türkiyənin Əskişəhər şəhərində TANAP – Trans- Anadolu qaz kəmərinin 

istifadəyə verilməsi münasibətilə təntənəli mərasim keçirilib. 2019-cu il noyabrın 30-da isə Türkiyənin Ədirnə 

vilayətinin İpsala qəsəbəsində TANAP-ın Avropa ilə birləşən hissəsinin rəsmi açılışı olub və bununla da onun 

tikintisi tamamlanıb. 

Bu il TAP layihəsi də tamamlanacaq. Beləliklə, Azərbaycanın zəngin qaz ehtiyatları Türkiyə və 

Avropa bazarlarına qısa və təhlükəsiz yolla, şaxələndirilmiş formada çatdırılacaq. 

 

* * * 

 

“Əsrin müqaviləsi” Azərbaycanın iqtisadiyyatına və xalqın rifahına xidmət etməkdədir. Bu layihənin ən 

böyük əhəmiyyəti respublikamıza böyük maliyyə ehtiyatlarının daxil olması, bu ehtiyatlar hesabına 

iqtisadiyyatın inkişaf etdirilməsi, insanların rifah halının yaxşılaşması, ölkədə infrastrukturun yeniləşməsidir. 

“Əsrin müqaviləsi”nin geosiyasi cəhətdən də böyük əhəmiyyəti var. Belə ki, Azərbaycanın həm regionda, həm 

də dünya birliyində siyasi mövqeyinin, nüfuzunun möhkəmlənməsində bu layihənin uğurla həyata keçirilməsi 

mühüm önəm daşıyır. 

